
shrImadbhAgavataM - ekAdashaskandhaH

ஶ்ரீமத்³பா⁴க³வதம் - ஏகாத³ஶஸ்கந்த: ⁴

॥ ௐ நமோ ப⁴க³வதே வாஸுதே³வாய ॥

॥ ஏகாத³ஶஸ்கந்த: ⁴ ॥

॥ ப்ரத²மோऽத்⁴யாய: - 1 ॥
ஶ்ரீபா³த³ராயணிருவாச
க்ரு’த்வா தை³த்யவத⁴ம் க்ரு’ஷ்ண:ஸராமோ யது³பி⁴ர்வ்ரு’த: ।
பு⁴வோऽவதாரயத்³பா⁴ரம் ஜவிஷ்ட²ம் ஜநயந் கலிம் ॥ 1॥
யே கோபிதா:ஸுப³ஹுபாண்டு³ஸுதா:ஸபத்நை-
ர்து³ர்த்³யூதஹேலநகசக்³ரஹணாதி³பி⁴ஸ்தாந் ।
க்ரு’த்வா நிமித்தமிதரேதரத:ஸமேதாந்
ஹத்வா ந்ரு’பாந் நிரஹரத்க்ஷிதிபா⁴ரமீஶ: ॥ 2॥
பூ⁴பா⁴ரராஜப்ரு’தநா யது³பி⁴ர்நிரஸ்ய
கு³ப்தை:ஸ்வபா³ஹுபி⁴ரசிந்தயத³ப்ரமேய: ।
மந்யேऽவநேர்நநு க³தோऽப்யக³தம் ஹி பா⁴ரம்
யத்³யாத³வம் குலமஹோ அவிஷஹ்யமாஸ்தே ॥ 3॥
நைவாந்யத: பரிப⁴வோऽஸ்ய ப⁴வேத்கத²ஞ்சி-
ந்மத்ஸம்ஶ்ரயஸ்ய விப⁴வோந்நஹநஸ்ய நித்யம் ।
அந்த:கலிம் யது³குலஸ்ய விதா⁴ய வேணு-

ஸ்தம்ப³ஸ்ய வஹ்நிமிவ ஶாந்திமுபைமி தா⁴ம ॥ 4॥
ஏவம் வ்யவஸிதோ ராஜந் ஸத்யஸங்கல்ப ஈஶ்வர: ।
ஶாபவ்யாஜேந விப்ராணாம் ஸஞ்ஜஹ்ரே ஸ்வகுலம் விபு:⁴ ॥ 5॥
ஸ்வமூர்த்யா லோகலாவண்யநிர்முக்த்யா லோசநம் ந்ரு’ணாம் ।
கீ³ர்பி⁴ஸ்தா:ஸ்மரதாம் சித்தம் பதை³ஸ்தாநீக்ஷதாம் க்ரியா: ॥ 6॥
ஆச்சி²த்³ய கீர்திம் ஸுஶ்லோகாம் விதத்ய ஹ்யஞ்ஜஸா நு கௌ ।

ஶ்ரீமத்³பா⁴க³வதம் - ஏகாத³ஶஸ்கந்த: ⁴

தமோऽநயா தரிஷ்யந்தீத்யகா³த்ஸ்வம் பத³மீஶ்வர: ॥ 7॥
ராஜோவாச
ப்³ரஹ்மண்யாநாம் வதா³ந்யாநாம் நித்யம் வ்ரு’த்³தோ⁴பஸேவிநாம் ।
விப்ரஶாப: கத²மபூ⁴த்³வ்ரு’ஷ்ணீநாம் க்ரு’ஷ்ணசேதஸாம் ॥ 8॥
யந்நிமித்த:ஸ வை ஶாபோ யாத்³ரு’ஶோ த்³விஜஸத்தம ।
கத²மேகாத்மநாம் பே⁴த³ ஏதத்ஸர்வம் வத³ஸ்வ மே ॥ 9॥
ஶ்ரீஶுக உவாச
பி³ப்⁴ரத்³வபு:ஸகலஸுந்த³ரஸந்நிவேஶம்
கர்மாசரந் பு⁴வி ஸுமங்க³ளமாப்தகாம: ।
ஆஸ்தா²ய தா⁴ம ரமமாண உதா³ரகீர்தி:
ஸம்ஹர்துமைச்ச²த குலம் ஸ்தி²தக்ரு’த்யஶேஷ: ॥ 10॥
கர்மாணி புண்யநிவஹாநி ஸுமங்க³ளாநி
கா³யஜ்ஜக³த்கலிமலாபஹராணி க்ரு’த்வா ।
காலாத்மநா நிவஸதா யது³தே³வகே³ஹே
பிண்டா³ரகம் ஸமக³மந்முநயோ நிஸ்ரு’ஷ்டா: ॥ 11॥
விஶ்வாமித்ரோऽஸித: கண்வோ து³ர்வாஸா ப்⁴ரு’கு³ரங்கி³ரா: ।
கஶ்யபோ வாமதே³வோऽத்ரிர்வஸிஷ்டோ² நாரதா³த³ய: ॥ 12॥
க்ரீட³ந்தஸ்தாநுபவ்ரஜ்ய குமாரா யது³நந்த³நா: ।
உபஸங்க்³ரு’ஹ்ய பப்ரச்சு²ரவிநீதா விநீதவத் ॥ 13॥
தே வேஷயித்வா ஸ்த்ரீவேஷை:ஸாம்ப³ம் ஜாம்ப³வதீஸுதம் ।
ஏஷா ப்ரு’ச்ச²தி வோ விப்ரா அந்தர்வத்ந்யஸிதேக்ஷணா ॥ 14॥
ப்ரஷ்டும் விலஜ்ஜதீ ஸாக்ஷாத்ப்ரப்³ரூதாமோக⁴த³ர்ஶநா: ।
ப்ரஸோஷ்யந்தீ புத்ரகாமா கிம் ஸ்வித்ஸஞ்ஜநயிஷ்யதி ॥ 15॥
ஏவம் ப்ரலப்³தா⁴ முநயஸ்தாநூசு:குபிதா ந்ரு’ப ।
ஜநயிஷ்யதி வோ மந்தா³முஸலம் குலநாஶநம் ॥ 16॥
தச்ச்²ருத்வா தேऽதிஸந்த்ரஸ்தா விமுச்ய ஸஹஸோத³ரம் ।
ஸாம்ப³ஸ்ய த³த்³ரு’ஶுஸ்தஸ்மிந் முஸலம் க²ல்வயஸ்மயம் ॥ 17॥
கிம் க்ரு’தம் மந்த³பா⁴க்³யைர்ந: கிம் வதி³ஷ்யந்தி நோ ஜநா: ।

இதி விஹ்வலிதா கே³ஹாநாதா³ய முஸலம் யயு: ॥ 18॥
தச்சோபநீய ஸத³ஸி பரிம்லாநமுக²ஶ்ரிய: ।
ராஜ்ஞ ஆவேத³யாஞ்சக்ரு:ஸர்வயாத³வஸந்நிதௌ⁴ ॥ 19॥
ஶ்ருத்வாமோக⁴ம் விப்ரஶாபம் த்³ரு’ஷ்ட்வா ச முஸலம் ந்ரு’ப ।
விஸ்மிதா ப⁴யஸந்த்ரஸ்தா ப³பூ⁴வுர்த்³வாரகௌகஸ: ॥ 20॥
தச்சூர்ணயித்வா முஸலம் யது³ராஜ:ஸ ஆஹுக: ।
ஸமுத்³ரஸலிலே ப்ராஸ்யல்லோஹம் சாஸ்யாவஶேஷிதம் ॥ 21॥
கஶ்சிந்மத்ஸ்யோऽக்³ரஸீல்லோஹம் சூர்ணாநி தரலைஸ்தத: ।
உஹ்யமாநாநி வேலாயாம் லக்³நாந்யாஸந் கிலைரகா: ॥ 22॥
மத்ஸ்யோ க்³ரு’ஹீதோ மத்ஸ்யக்⁴நைர்ஜாலேநாந்யை:ஸஹார்ணவே ।
தஸ்யோத³ரக³தம் லோஹம் ஸ ஶல்யே லுப்³த⁴கோऽகரோத் ॥ 23॥
ப⁴க³வாந் ஜ்ஞாதஸர்வார்த² ஈஶ்வரோऽபி தத³ந்யதா² ।
கர்தும் நைச்ச²த்³விப்ரஶாபம் காலரூப்யந்வமோத³த ॥ 24॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ ப்ரத²மோऽத்⁴யாய: ॥ 1॥

॥ ௐ நமோ ப⁴க³வதே வாஸுதே³வாய ॥

॥ த்³விதீயோऽத்⁴யாய: - 2 ॥
ஶ்ரீஶுக உவாச
கோ³விந்த³பு⁴ஜகு³ப்தாயாம் த்³வாரவத்யாம் குரூத்³வஹ ।
அவாத்ஸீந்நாரதோ³ऽபீ⁴க்ஷ்ணம் க்ரு’ஷ்ணோபாஸநலாலஸ: ॥ 1॥
கோ நு ராஜந்நிந்த்³ரியவாந் முகுந்த³சரணாம்பு³ஜம் ।
ந ப⁴ஜேத்ஸர்வதோ ம்ரு’த்யுருபாஸ்யமமரோத்தமை: ॥ 2॥
தமேகதா³ து தே³வர்ஷிம் வஸுதே³வோ க்³ரு’ஹாக³தம் ।
அர்சிதம் ஸுக²மாஸீநமபி⁴வாத்³யேத³மப்³ரவீத் ॥ 3॥
வஸுதே³வ உவாச

ப⁴க³வந் ப⁴வதோ யாத்ரா ஸ்வஸ்தயே ஸர்வதே³ஹிநாம் ।
க்ரு’பணாநாம் யதா² பித்ரோருத்தமஶ்லோகவர்த்மநாம் ॥ 4॥
பூ⁴தாநாம் தே³வசரிதம் து:³கா²ய ச ஸுகா²ய ச ।
ஸுகா²யைவ ஹி ஸாதூ⁴நாம் த்வாத்³ரு’ஶாமச்யுதாத்மநாம் ॥ 5॥
ப⁴ஜந்தி யே யதா² தே³வாந் தே³வா அபி ததை²வ தாந் ।
சா²யேவ கர்மஸசிவா:ஸாத⁴வோ தீ³நவத்ஸலா: ॥ 6॥
ப்³ரஹ்மம்ஸ்ததா²பி ப்ரு’ச்சா²மோ த⁴ர்மாந் பா⁴க³வதாம்ஸ்தவ ।
யாந் ஶ்ருத்வா ஶ்ரத்³த⁴யா மர்த்யோ முச்யதே ஸர்வதோப⁴யாத் ॥ 7॥
அஹம் கில புராநந்தம் ப்ரஜார்தோ² பு⁴வி முக்தித³ம் ।
அபூஜயம் ந மோக்ஷாய மோஹிதோ தே³வமாயயா ॥ 8॥
யதா² விசித்ரவ்யஸநாத்³ப⁴வத்³பி⁴ர்விஶ்வதோப⁴யாத் ।
முச்யேம ஹ்யஞ்ஜஸைவாத்³தா⁴ ததா² ந: ஶாதி⁴ ஸுவ்ரத ॥ 9॥
ஶ்ரீஶுக உவாச
ராஜந்நேவம் க்ரு’தப்ரஶ்நோ வஸுதே³வேந தீ⁴மதா ।
ப்ரீதஸ்தமாஹ தே³வர்ஷிர்ஹரே:ஸம்ஸ்மாரிதோ கு³ணை: ॥ 10॥
நாரத³ உவாச
ஸம்யகே³தத்³வ்யவஸிதம் ப⁴வதா ஸாத்வதர்ஷப⁴ ।
யத்ப்ரு’ச்ச²ஸே பா⁴க³வதாந் த⁴ர்மாம்ஸ்த்வம் விஶ்வபா⁴வநாந் ॥ 11॥
ஶ்ருதோऽநுபடி²தோ த்⁴யாத ஆத்³ரு’தோ வாநுமோதி³த: ।
ஸத்³ய: புநாதி ஸத்³த⁴ர்மோ தே³வவிஶ்வத்³ருஹோऽபி ஹி ॥ 12॥
த்வயா பரமகல்யாண: புண்யஶ்ரவணகீர்தந: ।
ஸ்மாரிதோ ப⁴க³வாநத்³ய தே³வோ நாராயணோ மம ॥ 13॥
அத்ராப்யுதா³ஹரந்தீமமிதிஹாஸம் புராதநம் ।
ஆர்ஷபா⁴ணாம் ச ஸம்வாத³ம் விதே³ஹஸ்ய மஹாத்மந: ॥ 14॥
ப்ரியவ்ரதோ நாம ஸுதோ மநோ:ஸ்வாயம்பு⁴வஸ்ய ய: ।
தஸ்யாக்³நீத்⁴ரஸ்ததோ நாபி⁴ர்ரு’ஷப⁴ஸ்தத்ஸுத:ஸ்ம்ரு’த: ॥ 15॥
தமாஹுர்வாஸுதே³வாம்ஶம் மோக்ஷத⁴ர்மவிவக்ஷயா ।
அவதீர்ணம் ஸுதஶதம் தஸ்யாஸீத்³ப்³ரஹ்மபாரக³ம் ॥ 16॥

தேஷாம் வை ப⁴ரதோ ஜ்யேஷ்டோ² நாராயணபராயண: ।
விக்²யாதம் வர்ஷமேதத்³யந்நாம்நா பா⁴ரதமத்³பு⁴தம் ॥ 17॥
ஸ பு⁴க்தபோ⁴கா³ம் த்யக்த்வேமாம் நிர்க³தஸ்தபஸா ஹரிம் ।
உபாஸீநஸ்தத்பத³வீம் லேபே⁴ வை ஜந்மபி⁴ஸ்த்ரிபி: ⁴ ॥ 18॥
தேஷாம் நவ நவத்³வீபபதயோऽஸ்ய ஸமந்தத: ।
கர்மதந்த்ரப்ரணேதார ஏகாஶீதிர்த்³விஜாதய: ॥ 19॥
நவாப⁴வந் மஹாபா⁴கா³முநயோ ஹ்யர்த²ஶம்ஸிந: ।
ஶ்ரமணா வாதரஶநா ஆத்மவித்³யாவிஶாரதா:³ ॥ 20॥
கவிர்ஹரிரந்தரிக்ஷ: ப்ரபு³த்³த: ⁴ பிப்பலாயந: ।
ஆவிர்ஹோத்ரோऽத² த்³ருமிலஶ்சமஸ: கரபா⁴ஜந: ॥ 21॥
த ஏதே ப⁴க³வத்³ரூபம் விஶ்வம் ஸத³ஸதா³த்மகம் ।
ஆத்மநோऽவ்யதிரேகேண பஶ்யந்தோ வ்யசரந்மஹீம் ॥ 22॥
அவ்யாஹதேஷ்டக³தய:ஸுரஸித்³த⁴ஸாத்⁴ய-
க³ந்த⁴ர்வயக்ஷநரகிந்நரநாக³லோகாந் ।
முக்தாஶ்சரந்தி முநிசாரணபூ⁴தநாத²-
வித்³யாத⁴ரத்³விஜக³வாம் பு⁴வநாநி காமம் ॥ 23॥
த ஏகதா³ நிமே:ஸத்ரமுபஜக்³முர்யத்³ரு’ச்ச²யா ।
விதாயமாநம்ரு’ஷிபி⁴ரஜநாபே⁴ மஹாத்மந: ॥ 24॥
தாந் த்³ரு’ஷ்ட்வா ஸூர்யஸங்காஶாந் மஹாபா⁴க³வதாந் ந்ரு’ப ।
யஜமாநோऽக்³நயோ விப்ரா:ஸர்வ ஏவோபதஸ்தி²ரே ॥ 25॥
விதே³ஹஸ்தாநபி⁴ப்ரேத்ய நாராயணபராயணாந் ।
ப்ரீத:ஸம்பூஜயாஞ்சக்ரே ஆஸநஸ்தா²ந் யதா²ர்ஹத: ॥ 26॥
தாந் ரோசமாநாந் ஸ்வருசா ப்³ரஹ்மபுத்ரோபமாந் நவ ।
பப்ரச்ச² பரமப்ரீத: ப்ரஶ்ரயாவநதோ ந்ரு’ப: ॥ 27॥
விதே³ஹ உவாச
மந்யே ப⁴க³வத:ஸாக்ஷாத்பார்ஷதா³ந் வோ மது⁴த்³விஷ: ।
விஷ்ணோர்பூ⁴தாநி லோகாநாம் பாவநாய சரந்தி ஹி ॥ 28॥
து³ர்லபோ⁴ மாநுஷோ தே³ஹோ தே³ஹிநாம் க்ஷணப⁴ங்கு³ர: ।

6 sanskritdocuments.org



ஶ்ரீமத்³பா⁴க³வதம் - ஏகாத³ஶஸ்கந்த: ⁴

தத்ராபி து³ர்லப⁴ம் மந்யே வைகுண்ட²ப்ரியத³ர்ஶநம் ॥ 29॥
அத ஆத்யந்திகம் க்ஷேமம் ப்ரு’ச்சா²மோ ப⁴வதோऽநகா: ⁴ ।
ஸம்ஸாரேऽஸ்மிந் க்ஷணார்தோ⁴ऽபி ஸத்ஸங்க:³ ஶேவதி⁴ர்ந்ரு’ணாம் ॥ 30॥
த⁴ர்மாந் பா⁴க³வதாந் ப்³ரூத யதி³ ந: ஶ்ருதயே க்ஷமம் ।
யை: ப்ரஸந்ந: ப்ரபந்நாய தா³ஸ்யத்யாத்மாநமப்யஜ: ॥ 31॥
ஶ்ரீநாரத³ உவாச
ஏவம் தே நிமிநா ப்ரு’ஷ்டா வஸுதே³வ மஹத்தமா: ।
ப்ரதிபூஜ்யாப்³ருவந் ப்ரீத்யா ஸஸத³ஸ்யர்த்விஜம் ந்ரு’பம் ॥ 32॥
கவிருவாச
மந்யேऽகுதஶ்சித்³ப⁴யமச்யுதஸ்ய
பாதா³ம்பு³ஜோபாஸநமத்ர நித்யம் ।
உத்³விக்³நபு³த்³தே⁴ரஸதா³த்மபா⁴வா-
த்³விஶ்வாத்மநா யத்ர நிவர்ததே பீ: ⁴ ॥ 33॥
யே வை ப⁴க³வதா ப்ரோக்தா உபாயா ஹ்யாத்மலப்³த⁴யே ।
அஞ்ஜ: பும்ஸாமவிது³ஷாம் வித்³தி⁴ பா⁴க³வதாந் ஹி தாந் ॥ 34॥
யாநாஸ்தா²ய நரோ ராஜந் ந ப்ரமாத்³யேத கர்ஹிசித் ।
தா⁴வந் நிமீல்ய வா நேத்ரே ந ஸ்க²லேந்ந பதேதி³ஹ ॥ 35॥
காயேந வாசா மநஸேந்த்³ரியைர்வா
பு³த்³த்⁴யாத்மநா வாநுஸ்ரு’தஸ்வபா⁴வாத் ।
கரோதி யத்³யத்ஸகலம் பரஸ்மை
நாராயணாயேதி ஸமர்பயேத்தத் ॥ 36॥
ப⁴யம் த்³விதீயாபி⁴நிவேஶத:ஸ்யா-
தீ³ஶாத³பேதஸ்ய விபர்யயோऽஸ்ம்ரு’தி: ।
தந்மாயயாதோ பு³த⁴ ஆப⁴ஜேத்தம்
ப⁴க்த்யைகயேஶம் கு³ருதே³வதாத்மா ॥ 37॥
அவித்³யமாநோऽப்யவபா⁴தி ஹி த்³வயோ
த்⁴யாதுர்தி⁴யா ஸ்வப்நமநோரதௌ² யதா² ।
தத்கர்மஸங்கல்பவிகல்பகம் மநோ
பு³தோ⁴ நிருந்த்⁴யாத³ப⁴யம் தத:ஸ்யாத் ॥ 38॥

ஶ‍்ரு’ண்வந் ஸுப⁴த்³ராணி ரதா²ங்க³பாணே-

ர்ஜந்மாநி கர்மாணி ச யாநி லோகே ।
கீ³தாநி நாமாநி தத³ர்த²காநி
கா³யந் விலஜ்ஜோ விசரேத³ஸங்க:³ ॥ 39॥
ஏவம்வ்ரத:ஸ்வப்ரியநாமகீர்த்யா
ஜாதாநுராகோ³ த்³ருதசித்த உச்சை: ।
ஹஸத்யதோ² ரோதி³தி ரௌதி கா³ய-
த்யுந்மாத³வந்ந்ரு’த்யதி லோகபா³ஹ்ய: ॥ 40॥
க²ம் வாயுமக்³நிம் ஸலிலம் மஹீம் ச
ஜ்யோதீம்ஷி ஸத்த்வாநி தி³ஶோ த்³ருமாதீ³ந் ।
ஸரித்ஸமுத்³ராம்ஶ்ச ஹரே: ஶரீரம்
யத்கிம் ச பூ⁴தம் ப்ரணமேத³நந்ய: ॥ 41॥
ப⁴க்தி: பரேஶாநுப⁴வோ விரக்தி-
ரந்யத்ர சைஷ த்ரிக ஏககால: ।
ப்ரபத்³யமாநஸ்ய யதா²ஶ்நத:ஸ்யு-
ஸ்துஷ்டி: புஷ்டி:க்ஷுத³பாயோऽநுகா⁴ஸம் ॥ 42॥
இத்யச்யுதாங்க்⁴ரிம் ப⁴ஜதோऽநுவ்ரு’த்த்யா
ப⁴க்திர்விரக்திர்ப⁴க³வத்ப்ரபோ³த: ⁴ ।
ப⁴வந்தி வை பா⁴க³வதஸ்ய ராஜம்-
ஸ்தத: பராம் ஶாந்திமுபைதி ஸாக்ஷாத் ॥ 43॥
ராஜோவாச
அத² பா⁴க³வதம் ப்³ரூத யத்³த⁴ர்மோ யாத்³ரு’ஶோ ந்ரு’ணாம் ।
யதா²ऽऽசரதி யத்³ப்³ரூதே யைர்லிங்கை³ர்ப⁴க³வத்ப்ரிய: ॥ 44॥
ஹரிருவாச
ஸர்வபூ⁴தேஷு ய: பஶ்யேத்³ப⁴க³வத்³பா⁴வமாத்மந: ।
பூ⁴தாநி ப⁴க³வத்யாத்மந்யேஷ பா⁴க³வதோத்தம: ॥ 45॥
ஈஶ்வரே தத³தீ⁴நேஷு பா³லிஶேஷு த்³விஷத்ஸு ச ।
ப்ரேமமைத்ரீக்ரு’போபேக்ஷா ய: கரோதி ஸ மத்⁴யம: ॥ 46॥
அர்சாயாமேவ ஹரயே பூஜாம் ய: ஶ்ரத்³த⁴யேஹதே ।

ந தத்³ப⁴க்தேஷு சாந்யேஷு ஸ ப⁴க்த: ப்ராக்ரு’த:ஸ்ம்ரு’த: ॥ 47॥
க்³ரு’ஹீத்வாபீந்த்³ரியைரர்தா²ந் யோ ந த்³வேஷ்டி ந ஹ்ரு’ஷ்யதி ।
விஷ்ணோர்மாயாமித³ம் பஶ்யந் ஸ வை பா⁴க³வதோத்தம: ॥ 48॥
தே³ஹேந்த்³ரியப்ராணமநோதி⁴யாம் யோ
ஜந்மாப்யயக்ஷுத்³ப⁴யதர்ஷக்ரு’ச்ச்²ரை: ।
ஸம்ஸாரத⁴ர்மைரவிமுஹ்யமாந:
ஸ்ம்ரு’த்யா ஹரேர்பா⁴க³வதப்ரதா⁴ந: ॥ 49॥
ந காமகர்மபீ³ஜாநாம் யஸ்ய சேதஸி ஸம்ப⁴வ: ।
வாஸுதே³வைகநிலய:ஸ வை பா⁴க³வதோத்தம: ॥ 50॥
ந யஸ்ய ஜந்மகர்மப்⁴யாம் ந வர்ணாஶ்ரமஜாதிபி: ⁴ ।
ஸஜ்ஜதேऽஸ்மிந்நஹம்பா⁴வோ தே³ஹே வை ஸ ஹரே: ப்ரிய: ॥ 51॥
ந யஸ்ய ஸ்வ: பர இதி வித்தேஷ்வாத்மநி வா பி⁴தா³ ।
ஸர்வபூ⁴தஸம: ஶாந்த:ஸ வை பா⁴க³வதோத்தம: ॥ 52॥
த்ரிபு⁴வநவிப⁴வஹேதவேऽப்யகுண்ட²-
ஸ்ம்ரு’திரஜிதாத்மஸுராதி³பி⁴ர்விம்ரு’க்³யாத் ।
ந சலதி ப⁴க³வத்பதா³ரவிந்தா³-
ல்லவநிமிஷார்த⁴மபி ய:ஸ வைஷ்ணவாக்³ர்ய: ॥ 53॥
ப⁴க³வத உருவிக்ரமாங்க்⁴ரிஶாகா²-
நக²மணிசந்த்³ரிகயா நிரஸ்ததாபே ।
ஹ்ரு’தி³ கத²முபஸீத³தாம் புந:ஸ
ப்ரப⁴வதி சந்த்³ர இவோதி³தேऽர்கதாப: ॥ 54॥
விஸ்ரு’ஜதி ஹ்ரு’த³யம் ந யஸ்ய ஸாக்ஷா-
த்³த⁴ரிரவஶாபி⁴ஹிதோऽப்யகௌ⁴க⁴நாஶ: ।
ப்ரணயரஶநயா த்⁴ரு’தாங்க்⁴ரிபத்³ம:
ஸ ப⁴வதி பா⁴க³வதப்ரதா⁴ந உக்த: ॥ 55॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ த்³விதீயோऽத்⁴யாய: ॥ 2॥

॥ ௐ நமோ ப⁴க³வதே வாஸுதே³வாய ॥

॥ த்ரு’தீயோऽத்⁴யாய: - 3 ॥
ராஜோவாச
பரஸ்ய விஷ்ணோரீஶஸ்ய மாயிநாமபி மோஹிநீம் ।
மாயாம் வேதி³துமிச்சா²மோ ப⁴க³வந்தோ ப்³ருவந்து ந: ॥ 1॥
நாநுத்ரு’ப்யே ஜுஷந் யுஷ்மத்³வசோ ஹரிகதா²ம்ரு’தம் ।
ஸம்ஸாரதாபநிஸ்தப்தோ மர்த்யஸ்தத்தாபபே⁴ஷஜம் ॥ 2॥
அந்தரிக்ஷ உவாச
ஏபி⁴ர்பூ⁴தாநி பூ⁴தாத்மா மஹாபூ⁴தைர்மஹாபு⁴ஜ ।
ஸஸர்ஜோச்சாவசாந்யாத்³ய:ஸ்வமாத்ராத்மப்ரஸித்³த⁴யே ॥ 3॥
ஏவம் ஸ்ரு’ஷ்டாநி பூ⁴தாநி ப்ரவிஷ்ட: பஞ்சதா⁴துபி: ⁴ ।
ஏகதா⁴ த³ஶதா⁴ऽऽத்மாநம் விப⁴ஜந் ஜுஷதே கு³ணாந் ॥ 4॥
கு³ணைர்கு³ணாந் ஸ பு⁴ஞ்ஜாந ஆத்மப்ரத்³யோதிதை: ப்ரபு: ⁴ ।
மந்யமாந இத³ம் ஸ்ரு’ஷ்டமாத்மாநமிஹ ஸஜ்ஜதே ॥ 5॥
கர்மாணி கர்மபி: ⁴ குர்வந் ஸநிமித்தாநி தே³ஹப்⁴ரு’த் ।
தத்தத்கர்மப²லம் க்³ரு’ஹ்ணந் ப்⁴ரமதீஹ ஸுகே²தரம் ॥ 6॥
இத்த²ம் கர்மக³தீர்க³ச்ச²ந் ப³ஹ்வப⁴த்³ரவஹா: புமாந் ।
ஆபூ⁴தஸம்ப்லவாத்ஸர்க³ப்ரலயாவஶ்நுதேऽவஶ: ॥ 7॥
தா⁴தூபப்லவ ஆஸந்நே வ்யக்தம் த்³ரவ்யகு³ணாத்மகம் ।
அநாதி³நித⁴ந: காலோ ஹ்யவ்யக்தாயாபகர்ஷதி ॥ 8॥
ஶதவர்ஷா ஹ்யநாவ்ரு’ஷ்டிர்ப⁴விஷ்யத்யுல்ப³ணா பு⁴வி ।
தத்காலோபசிதோஷ்ணார்கோ லோகாம்ஸ்த்ரீந் ப்ரதபிஷ்யதி ॥ 9॥
பாதாலதலமாரப்⁴ய ஸங்கர்ஷணமுகா²நல: ।
த³ஹந்நூர்த்⁴வஶிகோ² விஷ்வக்³வர்த⁴தே வாயுநேரித: ॥ 10॥
ஸாம்வர்தகோ மேக⁴க³ணோ வர்ஷதி ஸ்ம ஶதம் ஸமா: ।
தா⁴ராபி⁴ர்ஹஸ்திஹஸ்தாபி⁴ர்லீயதே ஸலிலே விராட் ॥ 11॥
ததோ விராஜமுத்ஸ்ரு’ஜ்ய வைராஜ: புருஷோ ந்ரு’ப ।

அவ்யக்தம் விஶதே ஸூக்ஷ்மம் நிரிந்த⁴ந இவாநல: ॥ 12॥
வாயுநா ஹ்ரு’தக³ந்தா⁴ பூ:⁴ ஸலிலத்வாய கல்பதே ।
ஸலிலம் தத்³த்⁴ரு’தரஸம் ஜ்யோதிஷ்ட்வாயோபகல்பதே ॥ 13॥
ஹ்ரு’தரூபம் து தமஸா வாயௌ ஜ்யோதி: ப்ரலீயதே ।
ஹ்ரு’தஸ்பர்ஶோऽவகாஶேந வாயுர்நப⁴ஸி லீயதே ॥ 14॥
காலாத்மநா ஹ்ரு’தகு³ணம் நப⁴ ஆத்மநி லீயதே ।
இந்த்³ரியாணி மநோ பு³த்³தி: ⁴ ஸஹ வைகாரிகைர்ந்ரு’ப ।
ப்ரவிஶந்தி ஹ்யஹங்காரம் ஸ்வகு³ணைரஹமாத்மநி ॥ 15॥
ஏஷா மாயா ப⁴க³வத:ஸர்க³ஸ்தி²த்யந்தகாரிணீ ।
த்ரிவர்ணா வர்ணிதாஸ்மாபி: ⁴ கிம் பூ⁴ய: ஶ்ரோதுமிச்ச²ஸி ॥ 16॥
ராஜோவாச
யதை²தாமைஶ்வரீம் மாயாம் து³ஸ்தராமக்ரு’தாத்மபி: ⁴ ।
தரந்த்யஞ்ஜ:ஸ்தூ²லதி⁴யோ மஹர்ஷ இத³முச்யதாம் ॥ 17॥
ப்ரபு³த்³த⁴ உவாச
கர்மாண்யாரப⁴மாணாநாம் து:³க²ஹத்யை ஸுகா²ய ச ।
பஶ்யேத்பாகவிபர்யாஸம் மிது²நீசாரிணாம் ந்ரு’ணாம் ॥ 18॥
நித்யார்திதே³ந வித்தேந து³ர்லபே⁴நாத்மம்ரு’த்யுநா ।
க்³ரு’ஹாபத்யாப்தபஶுபி: ⁴ கா ப்ரீதி:ஸாதி⁴தைஶ்சலை: ॥ 19॥
ஏவம் லோகம் பரம் வித்³யாந்நஶ்வரம் கர்மநிர்மிதம் ।
ஸதுல்யாதிஶயத்⁴வம்ஸம் யதா² மண்ட³லவர்திநாம் ॥ 20॥
தஸ்மாத்³கு³ரும் ப்ரபத்³யேத ஜிஜ்ஞாஸு: ஶ்ரேய உத்தமம் ।
ஶாப்³தே³ பரே ச நிஷ்ணாதம் ப்³ரஹ்மண்யுபஶமாஶ்ரயம் ॥ 21॥
தத்ர பா⁴க³வதாந் த⁴ர்மாந் ஶிக்ஷேத்³கு³ர்வாத்மதை³வத: ।
அமாயயாநுவ்ரு’த்த்யா யைஸ்துஷ்யேதா³த்மாऽऽத்மதோ³ஹரி: ॥ 22॥
ஸர்வதோ மநஸோऽஸங்க³மாதௌ³ஸங்க³ம் ச ஸாது⁴ஷு ।
த³யாம் மைத்ரீம் ப்ரஶ்ரயம் ச பூ⁴தேஷ்வத்³தா⁴ யதோ²சிதம் ॥ 23॥
ஶௌசம் தபஸ்திதிக்ஷாம் ச மௌநம் ஸ்வாத்⁴யாயமார்ஜவம் ।
ப்³ரஹ்மசர்யமஹிம்ஸாம் ச ஸமத்வம் த்³வந்த்³வஸம்ஜ்ஞயோ: ॥ 24॥

ஸர்வத்ராத்மேஶ்வராந்வீக்ஷாம் கைவல்யமநிகேததாம் ।
விவிக்தசீரவஸநம் ஸந்தோஷம் யேந கேநசித் ॥ 25॥
ஶ்ரத்³தா⁴ம் பா⁴க³வதே ஶாஸ்த்ரேऽநிந்தா³மந்யத்ர சாபி ஹி ।
மநோ வாக்கர்மத³ண்ட³ம் ச ஸத்யம் ஶமத³மாவபி ॥ 26॥
ஶ்ரவணம் கீர்தநம் த்⁴யாநம் ஹரேரத்³பு⁴தகர்மண: ।
ஜந்மகர்மகு³ணாநாம் ச தத³ர்தே²ऽகி²லசேஷ்டிதம் ॥ 27॥
இஷ்டம் த³த்தம் தபோ ஜப்தம் வ்ரு’த்தம் யச்சாத்மந: ப்ரியம் ।
தா³ராந் ஸுதாந் க்³ரு’ஹாந் ப்ராணாந் யத்பரஸ்மை நிவேத³நம் ॥ 28॥
ஏவம் க்ரு’ஷ்ணாத்மநாதே²ஷு மநுஷ்யேஷு ச ஸௌஹ்ரு’த³ம் ।
பரிசர்யாம் சோப⁴யத்ர மஹத்ஸு ந்ரு’ஷு ஸாது⁴ஷு ॥ 29॥
பரஸ்பராநுகத²நம் பாவநம் ப⁴க³வத்³யஶ: ।
மிதோ² ரதிர்மித²ஸ்துஷ்டிர்நிவ்ரு’த்திர்மித²ஆத்மந: ॥ 30॥
ஸ்மரந்த:ஸ்மாரயந்தஶ்ச மிதோ²ऽகௌ⁴க⁴ஹரம் ஹரிம் ।
ப⁴க்த்யா ஸஞ்ஜாதயா ப⁴க்த்யா பி³ப்⁴ரத்யுத்புலகாம் தநும் ॥ 31॥
க்வசித்³ருத³ந்த்யச்யுதசிந்தயா க்வசி-
த்³த⁴ஸந்தி நந்த³ந்தி வத³ந்த்யலௌகிகா: ।
ந்ரு’த்யந்தி கா³யந்த்யநுஶீலயந்த்யஜம்
ப⁴வந்தி தூஷ்ணீம் பரமேத்ய நிர்வ்ரு’தா: ॥ 32॥
இதி பா⁴க³வதாந் த⁴ர்மாந் ஶிக்ஷந் ப⁴க்த்யா தது³த்த²யா ।
நாராயணபரோ மாயாமஞ்ஜஸ்தரதி து³ஸ்தராம் ॥ 33॥
ராஜோவாச
நாராயணாபி⁴தா⁴நஸ்ய ப்³ரஹ்மண: பரமாத்மந: ।
நிஷ்டா²மர்ஹத² நோ வக்தும் யூயம் ஹி ப்³ரஹ்மவித்தமா: ॥ 34॥
பிப்பலாயந உவாச
ஸ்தி²த்யுத்³ப⁴வப்ரலயஹேதுரஹேதுரஸ்ய
யத்ஸ்வப்நஜாக³ரஸுஷுப்திஷு ஸத்³ப³ஹிஶ்ச ।
தே³ஹேந்த்³ரியாஸுஹ்ரு’த³யாநி சரந்தி யேந
ஸஞ்ஜீவிதாநி தத³வேஹி பரம் நரேந்த்³ர ॥ 35॥

நைதந்மநோ விஶதி வாகு³த சக்ஷுராத்மா
ப்ராணேந்த்³ரியாணி ச யதா²நலமர்சிஷ:ஸ்வா: ।
ஶப்³தோ³ऽபி போ³த⁴கநிஷேத⁴தயாऽऽத்மமூல-

மர்தோ²க்தமாஹ யத்³ரு’தே ந நிஷேத⁴ஸித்³தி: ⁴ ॥ 36॥
ஸத்த்வம் ரஜஸ்தம இதி த்ரிவ்ரு’தே³கமாதௌ³

ஸூத்ரம் மஹாநஹமிதி ப்ரவத³ந்தி ஜீவம் ।
ஜ்ஞாநக்ரியார்த²ப²லரூபதயோருஶக்தி
ப்³ரஹ்மைவ பா⁴தி ஸத³ஸச்ச தயோ: பரம் யத் ॥ 37॥
நாத்மா ஜஜாந ந மரிஷ்யதி நைத⁴தேऽஸௌ
ந க்ஷீயதே ஸவநவித்³வ்யபி⁴சாரிணாம் ஹி ।
ஸர்வத்ர ஶஶ்வத³நபாய்யுபலப்³தி⁴மாத்ரம்
ப்ராணோ யதே²ந்த்³ரியப³லேந விகல்பிதம் ஸத் ॥ 38॥
அண்டே³ஷு பேஶிஷு தருஷ்வவிநிஶ்சிதேஷு
ப்ராணோ ஹி ஜீவமுபதா⁴வதி தத்ர தத்ர ।
ஸந்நே யதி³ந்த்³ரியக³ணேऽஹமி ச ப்ரஸுப்தே
கூடஸ்த²ஆஶயம்ரு’தே தத³நுஸ்ம்ரு’திர்ந: ॥ 39॥
யர்ஹ்யப்³ஜநாப⁴சரணைஷணயோருப⁴க்த்யா
சேதோமலாநி வித⁴மேத்³கு³ணகர்மஜாநி ।
தஸ்மிந் விஶுத்³த⁴ உபலப்⁴யத ஆத்மதத்த்வம்
ஸாக்ஷாத்³யதா²மலத்³ரு’ஶோ:ஸவித்ரு’ப்ரகாஶ: ॥ 40॥
ராஜோவாச
கர்மயோக³ம் வத³த ந: புருஷோ யேந ஸம்ஸ்க்ரு’த: ।
விதூ⁴யேஹாஶு கர்மாணி நைஷ்கர்ம்யம் விந்த³தே பரம் ॥ 41॥
ஏவம் ப்ரஶ்நம்ரு’ஷீந் பூர்வமப்ரு’ச்ச²ம் பிதுரந்திகே ।
நாப்³ருவந் ப்³ரஹ்மண: புத்ராஸ்தத்ர காரணமுச்யதாம் ॥ 42॥
ஆவிர்ஹோத்ர உவாச
கர்மாகர்மவிகர்மேதி வேத³வாதோ³ ந லௌகிக: ।
வேத³ஸ்ய சேஶ்வராத்மத்வாத்தத்ர முஹ்யந்தி ஸூரய: ॥ 43॥
பரோக்ஷவாதோ³ வேதோ³ऽயம் பா³லாநாமநுஶாஸநம் ।

கர்மமோக்ஷாய கர்மாணி வித⁴த்தே ஹ்யக³த³ம் யதா² ॥ 44॥
நாசரேத்³யஸ்து வேதோ³க்தம் ஸ்வயமஜ்ஞோऽஜிதேந்த்³ரிய: ।
விகர்மணா ஹ்யத⁴ர்மேண ம்ரு’த்யோர்ம்ரு’த்யுமுபைதி ஸ: ॥ 45॥
வேதோ³க்தமேவ குர்வாணோ நி:ஸங்கோ³ऽர்பிதமீஶ்வரே ।
நைஷ்கர்ம்யம் லப⁴தே ஸித்³தி⁴ம் ரோசநார்தா² ப²லஶ்ருதி: ॥ 46॥
ய ஆஶு ஹ்ரு’த³யக்³ரந்தி²ம் நிர்ஜிஹீர்ஷு: பராத்மந: ।
விதி⁴நோபசரேத்³தே³வம் தந்த்ரோக்தேந ச கேஶவம் ॥ 47॥
லப்³தா⁴நுக்³ரஹ ஆசார்யாத்தேந ஸந்த³ர்ஶிதாக³ம: ।
மஹாபுருஷமப்⁴யர்சேந்மூர்த்யாபி⁴மதயாऽऽத்மந: ॥ 48॥
ஶுசி:ஸம்முக²மாஸீந: ப்ராணஸம்யமநாதி³பி: ⁴ ।
பிண்ட³ம் விஶோத்⁴ய ஸந்ந்யாஸக்ரு’தரக்ஷோऽர்சயேத்³த⁴ரிம் ॥ 49॥
அர்சாதௌ³ஹ்ரு’த³யே சாபி யதா²லப்³தோ⁴பசாரகை: ।
த்³ரவ்யக்ஷித்யாத்மலிங்கா³நி நிஷ்பாத்³ய ப்ரோக்ஷ்ய சாஸநம் ॥ 50॥
பாத்³யாதீ³நுபகல்ப்யாத²ஸந்நிதா⁴ப்ய ஸமாஹித: ।
ஹ்ரு’தா³தி³பி:⁴ க்ரு’தந்யாஸோ மூலமந்த்ரேண சார்சயேத் ॥ 51॥
ஸாங்கோ³பாங்கா³ம் ஸபார்ஷதா³ம் தாம் தாம் மூர்திம் ஸ்வமந்த்ரத: ।
பாத்³யார்க்⁴யாசமநீயாத்³யை:ஸ்நாநவாஸோவிபூ⁴ஷணை: ॥ 52॥
க³ந்த⁴மால்யாக்ஷதஸ்ரக்³பி⁴ர்தூ⁴பதீ³போபஹாரகை: ।
ஸாங்க³ம் ஸம்பூஜ்ய விதி⁴வத்ஸ்தவை:ஸ்துத்வா நமேத்³த⁴ரிம் ॥ 53॥
ஆத்மாநம் தந்மயம் த்⁴யாயந் மூர்திம் ஸம்பூஜயேத்³த⁴ரே: ।
ஶேஷாமாதா⁴ய ஶிரஸி ஸ்வதா⁴ம்ந்யுத்³வாஸ்ய ஸத்க்ரு’தம் ॥ 54॥
ஏவமக்³ந்யர்கதோயாதா³வதிதௌ²ஹ்ரு’த³யே ச ய: ।
யஜதீஶ்வரமாத்மாநமசிராந்முச்யதே ஹி ஸ: ॥ 55॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ த்ரு’தீயோऽத்⁴யாய: ॥ 3॥

॥ ௐ நமோ ப⁴க³வதே வாஸுதே³வாய ॥

॥ சதுர்தோ²ऽத்⁴யாய: - 4 ॥
ராஜோவாச
யாநி யாநீஹ கர்மாணி யைர்யை:ஸ்வச்ச²ந்த³ஜந்மபி:⁴ ।
சக்ரே கரோதி கர்தா வா ஹரிஸ்தாநி ப்³ருவந்து ந: ॥ 1॥
த்³ருமில உவாச
யோ வா அநந்தஸ்ய கு³ணாநநந்தா-
நநுக்ரமிஷ்யந் ஸ து பா³லபு³த்³தி: ⁴ ।
ரஜாம்ஸி பூ⁴மேர்க³ணயேத்கத²ஞ்சித்
காலேந நைவாகி²லஶக்திதா⁴ம்ந: ॥ 2॥
பூ⁴தைர்யதா³ பஞ்சபி⁴ராத்மஸ்ரு’ஷ்டை:
புரம் விராஜம் விரசய்ய தஸ்மிந் ।
ஸ்வாம்ஶேந விஷ்ட: புருஷாபி⁴தா⁴ந-
மவாப நாராயண ஆதி³தே³வ: ॥ 3॥
யத்காய ஏஷ பு⁴வநத்ரயஸந்நிவேஶோ
யஸ்யேந்த்³ரியைஸ்தநுப்⁴ரு’தாமுப⁴யேந்த்³ரியாணி ।
ஜ்ஞாநம் ஸ்வத: ஶ்வஸநதோ ப³லமோஜ ஈஹா
ஸத்த்வாதி³பி: ⁴ ஸ்தி²திலயோத்³ப⁴வ ஆதி³ கர்தா ॥ 4॥
ஆதா³வபூ⁴ச்ச²தத்⁴ரு’தீ ரஜஸாஸ்ய ஸர்கே³
விஷ்ணு:ஸ்தி²தௌ க்ரதுபதிர்த்³விஜத⁴ர்மஸேது: ।
ருத்³ரோऽப்யயாய தமஸா புருஷ:ஸ ஆத்³ய
இத்யுத்³ப⁴வஸ்தி²திலயா:ஸததம் ப்ரஜாஸு ॥ 5॥
த⁴ர்மஸ்ய த³க்ஷது³ஹிதர்யஜநிஷ்ட மூர்த்யாம்
நாராயணோ நரரு’ஷிப்ரவர: ப்ரஶாந்த: ।
நைஷ்கர்ம்யலக்ஷணமுவாச சசார கர்ம
யோऽத்³யாபி சாஸ்த ரு’ஷிவர்யநிஷேவிதாங்க்⁴ரி: ॥ 6॥
இந்த்³ரோ விஶங்க்ய மம தா⁴ம ஜிக்⁴ரு’க்ஷதீதி
காமம் ந்யயுங்க்த ஸக³ணம் ஸ ப³த³ர்யுபாக்²யம் ।

க³த்வாப்ஸரோக³ணவஸந்தஸுமந்த³வாதை:
ஸ்த்ரீப்ரேக்ஷணேஷுபி⁴ரவித்⁴யத³தந்மஹிஜ்ஞ: ॥ 7॥
விஜ்ஞாய ஶக்ரக்ரு’தமக்ரமமாதி³தே³வ:

ப்ராஹ ப்ரஹஸ்ய க³தவிஸ்மய ஏஜமாநாந் ।
மா பை⁴ஷ்ட போ⁴ மத³ந மாருத தே³வவத்⁴வோ
க்³ரு’ஹ்ணீத நோ ப³லிமஶூந்யமிமம் குருத்⁴வம் ॥ 8॥
இத்த²ம் ப்³ருவத்யப⁴யதே³ நரதே³வ தே³வா:
ஸவ்ரீட³நம்ரஶிரஸ:ஸக்⁴ரு’ணம் தமூசு: ।
நைதத்³விபோ⁴ த்வயி பரேऽவிக்ரு’தே விசித்ரம்
ஸ்வாராமதீ⁴ரநிகராநதபாத³பத்³மே ॥ 9॥
த்வாம் ஸேவதாம் ஸுரக்ரு’தா ப³ஹவோऽந்தராயா:
ஸ்வௌகோ விலங்க்⁴ய பரமம் வ்ரஜதாம் பத³ம் தே ।
நாந்யஸ்ய ப³ர்ஹிஷி ப³லீந் த³த³த:ஸ்வபா⁴கா³ந்
த⁴த்தே பத³ம் த்வமவிதா யதி³ விக்⁴நமூர்த்⁴நி ॥ 10॥
க்ஷுத்த்ரு’ட்த்ரிகாலகு³ணமாருதஜைஹ்வஶைஶ்நா-
நஸ்மாநபாரஜலதீ⁴நதிதீர்ய கேசித் ।
க்ரோத⁴ஸ்ய யாந்தி விப²லஸ்ய வஶம் பதே³ கோ³-
ர்மஜ்ஜந்தி து³ஶ்சரதபஶ்ச வ்ரு’தோ²த்ஸ்ரு’ஜந்தி ॥ 11॥
இதி ப்ரக்³ரு’ணதாம் தேஷாம் ஸ்த்ரியோऽத்யத்³பு⁴தத³ர்ஶநா: ।
த³ர்ஶயாமாஸ ஶுஶ்ரூஷாம் ஸ்வர்சிதா:குர்வதீர்விபு: ⁴ ॥ 12॥
தே தே³வாநுசரா த்³ரு’ஷ்ட்வா ஸ்த்ரிய:ஶ்ரீரிவ ரூபிணீ: ।
க³ந்தே⁴ந முமுஹுஸ்தாஸாம் ரூபௌதா³ர்யஹதஶ்ரிய: ॥ 13॥
தாநாஹ தே³வதே³வேஶ: ப்ரணதாந் ப்ரஹஸந்நிவ ।
ஆஸாமேகதமாம் வ்ரு’ங்த்⁴வம் ஸவர்ணாம் ஸ்வர்க³பூ⁴ஷணாம் ॥ 14॥
ஓமித்யாதே³ஶமாதா³ய நத்வா தம் ஸுரவந்தி³ந: ।
உர்வஶீமப்ஸர:ஶ்ரேஷ்டா²ம் புரஸ்க்ரு’த்ய தி³வம் யயு: ॥ 15॥
இந்த்³ராயாநம்ய ஸத³ஸி ஶ‍்ரு’ண்வதாம் த்ரிதி³வௌகஸாம் ।
ஊசுர்நாராயணப³லம் ஶக்ரஸ்தத்ராஸ விஸ்மித: ॥ 16॥
ஹம்ஸஸ்வரூப்யவத³த³ச்யுத ஆத்மயோக³ம்

த³த்த:குமார ரு’ஷபோ⁴ ப⁴க³வாந் பிதா ந: ।
விஷ்ணு: ஶிவாய ஜக³தாம் கலயாவதிர்ண-

ஸ்தேநாஹ்ரு’தா மது⁴பி⁴தா³ ஶ்ருதயோ ஹயாஸ்யே ॥ 17॥
கு³ப்தோऽப்யயே மநுரிலௌஷத⁴யஶ்ச மாத்ஸ்யே
க்ரௌடே³ஹதோ தி³திஜ உத்³த⁴ரதாம்ப⁴ஸ:க்ஷ்மாம் ।
கௌர்மே த்⁴ரு’தோऽத்³ரிரம்ரு’தோந்மத²நே ஸ்வப்ரு’ஷ்டே²
க்³ராஹாத்ப்ரபந்நமிப⁴ராஜமமுஞ்சதா³ர்தம் ॥ 18॥
ஸம்ஸ்துந்வதோऽப்³தி⁴பதிதாந் ஶ்ரமணாந்ரு’ஷீம்ஶ்ச
ஶக்ரம் ச வ்ரு’த்ரவத⁴தஸ்தமஸி ப்ரவிஷ்டம் ।
தே³வஸ்த்ரியோऽஸுரக்³ரு’ஹே பிஹிதா அநாதா²
ஜக்⁴நேऽஸுரேந்த்³ரமப⁴யாய ஸதாம் ந்ரு’ஸிம்ஹே ॥ 19॥
தே³வாஸுரே யுதி⁴ ச தை³த்யபதீந் ஸுரார்தே²
ஹத்வாந்தரேஷு பு⁴வநாந்யத³தா⁴த்கலாபி: ⁴ ।
பூ⁴த்வாத² வாமந இமாமஹரத்³ப³லே:க்ஷ்மாம்
யாச்ஞாச்ச²லேந ஸமதா³த³தி³தே:ஸுதேப்⁴ய: ॥ 20॥
நி:க்ஷத்ரியாமக்ரு’த கா³ம் ச த்ரி:ஸப்தக்ரு’த்வோ
ராமஸ்து ஹைஹயகுலாப்யயபா⁴ர்க³வாக்³நி: ।
ஸோऽப்³தி⁴ம் ப³ப³ந்த⁴ த³ஶவக்த்ரமஹந் ஸலங்கம்
ஸீதாபதிர்ஜயதி லோகமலக்⁴நகீர்தி: ॥ 21॥
பூ⁴மேர்ப⁴ராவதரணாய யது³ஷ்வஜந்மா
ஜாத: கரிஷ்யதி ஸுரைரபி து³ஷ்கராணி ।
வாதை³ர்விமோஹயதி யஜ்ஞக்ரு’தோऽதத³ர்ஹாந்
ஶூத்³ராந் கலௌக்ஷிதிபு⁴ஜோ ந்யஹநிஷ்யத³ந்தே ॥ 22॥
ஏவம்விதா⁴நி கர்மாணி ஜந்மாநி ச ஜக³த்பதே: ।
பூ⁴ரீணி பூ⁴ரியஶஸோ வர்ணிதாநி மஹாபு⁴ஜ ॥ 23॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ சதுர்தோ²ऽத்⁴யாய: ॥ 4॥

॥ ௐ நமோ ப⁴க³வதே வாஸுதே³வாய ॥

॥ பஞ்சமோऽத்⁴யாய: - 5 ॥
ராஜோவாச
ப⁴க³வந்தம் ஹரிம் ப்ராயோ ந ப⁴ஜந்த்யாத்மவித்தமா: ।
தேஷாமஶாந்தகாமாநாம் கா நிஷ்டா²விஜிதாத்மநாம் ॥ 1॥
சமஸ உவாச
முக²பா³ஹூருபாதே³ப்⁴ய: புருஷஸ்யாஶ்ரமை:ஸஹ ।
சத்வாரோ ஜஜ்ஞிரே வர்ணா கு³ணைர்விப்ராத³ய: ப்ரு’த²க் ॥ 2॥
ய ஏஷாம் புருஷம் ஸாக்ஷாதா³த்மப்ரப⁴வமீஶ்வரம் ।
ந ப⁴ஜந்த்யவஜாநந்தி ஸ்தா²நாத்³ப்⁴ரஷ்டா: பதந்த்யத: ⁴ ॥ 3॥
தூ³ரே ஹரிகதா:² கேசித்³தூ³ரே சாச்யுதகீர்தநா: ।
ஸ்த்ரிய: ஶூத்³ராத³யஶ்சைவ தேऽநுகம்ப்யா ப⁴வாத்³ரு’ஶாம் ॥ 4॥
விப்ரோ ராஜந்யவைஶ்யௌ ச ஹரே: ப்ராப்தா: பதா³ந்திகம் ।
ஶ்ரௌதேந ஜந்மநாதா²பி முஹ்யந்த்யாம்நாயவாதி³ந: ॥ 5॥
கர்மண்யகோவிதா:³ஸ்தப்³தா⁴ மூர்கா:² பண்டி³தமாநிந: ।
வத³ந்தி சாடுகாந் மூடா⁴ யயா மாத்⁴வ்யா கி³ரோத்ஸுகா: ॥ 6॥
ரஜஸா கோ⁴ரஸங்கல்பா: காமுகா அஹிமந்யவ: ।
தா³ம்பி⁴கா மாநிந: பாபா விஹஸந்த்யச்யுதப்ரியாந் ॥ 7॥
வத³ந்தி தேऽந்யோந்யமுபாஸிதஸ்த்ரியோ
க்³ரு’ஹேஷு மைது²ந்யபரேஷு சாஶிஷ: ।
யஜந்த்யஸ்ரு’ஷ்டாந்நவிதா⁴நத³க்ஷிணம்
வ்ரு’த்த்யை பரம் க்⁴நந்தி பஶூநதத்³வித:³ ॥ 8॥
ஶ்ரியா விபூ⁴த்யாபி⁴ஜநேந வித்³யயா
த்யாகே³ந ரூபேண ப³லேந கர்மணா ।
ஜாதஸ்மயேநாந்த⁴தி⁴ய:ஸஹேஶ்வராந்
ஸதோऽவமந்யந்தி ஹரிப்ரியாந் க²லா: ॥ 9॥
ஸர்வேஷு ஶஶ்வத்தநுப்⁴ரு’த்ஸ்வவஸ்தி²தம்

யதா² க²மாத்மாநமபீ⁴ஷ்டமீஶ்வரம் ।
வேதோ³பகீ³தம் ச ந ஶ‍்ரு’ண்வதேऽபு³தா⁴
மநோரதா²நாம் ப்ரவத³ந்தி வார்தயா ॥ 10॥
லோகே வ்யவாயாமிஷமத்³யஸேவா
நித்யாஸ்து ஜந்தோர்ந ஹி தத்ர சோத³நா ।
வ்யவஸ்தி²திஸ்தேஷு விவாஹயஜ்ஞ-

ஸுராக்³ரஹைராஸு நிவ்ரு’த்திரிஷ்டா ॥ 11॥
த⁴நம் ச த⁴ர்மைகப²லம் யதோ வை
ஜ்ஞாநம் ஸவிஜ்ஞாநமநுப்ரஶாந்தி ।
க்³ரு’ஹேஷு யுஞ்ஜந்தி கலேவரஸ்ய
ம்ரு’த்யும் ந பஶ்யந்தி து³ரந்தவீர்யம் ॥ 12॥
யத்³க்⁴ராணப⁴க்ஷோ விஹித:ஸுராயா-
ஸ்ததா² பஶோராலப⁴நம் ந ஹிம்ஸா ।
ஏவம் வ்யவாய: ப்ரஜயா ந ரத்யா
இமம் விஶுத்³த⁴ம் ந விது:³ஸ்வத⁴ர்மம் ॥ 13॥
யே த்வநேவம்விதோ³ऽஸந்த:ஸ்தப்³தா:⁴ ஸத³பி⁴மாநிந: ।
பஶூந் த்³ருஹ்யந்தி விஶ்ரப்³தா: ⁴ ப்ரேத்ய கா²த³ந்தி தே ச தாந் ॥ 14॥
த்³விஷந்த: பரகாயேஷு ஸ்வாத்மாநம் ஹரிமீஶ்வரம் ।
ம்ரு’தகே ஸாநுப³ந்தே⁴ऽஸ்மிந் ப³த்³த⁴ஸ்நேஹா: பதந்த்யத: ⁴ ॥ 15॥
யே கைவல்யமஸம்ப்ராப்தா யே சாதீதாஶ்ச மூட⁴தாம் ।
த்ரைவர்கி³கா ஹ்யக்ஷணிகா ஆத்மாநம் கா⁴தயந்தி தே ॥ 16॥
ஏத ஆத்மஹநோऽஶாந்தா அஜ்ஞாநே ஜ்ஞாநமாநிந: ।
ஸீத³ந்த்யக்ரு’தக்ரு’த்யா வை காலத்⁴வஸ்தமநோரதா:² ॥ 17॥
ஹித்வாத்யாயாஸரசிதா க்³ரு’ஹாபத்யஸுஹ்ரு’ச்ச்²ரிய: ।
தமோ விஶந்த்யநிச்ச²ந்தோ வாஸுதே³வபராங்முகா:² ॥ 18॥
ராஜோவாச
கஸ்மிந் காலே ஸ ப⁴க³வாந் கிம் வர்ண: கீத்³ரு’ஶோ ந்ரு’பி: ⁴ ।
நாம்நா வா கேந விதி⁴நா பூஜ்யதே ததி³ஹோச்யதாம் ॥ 19॥
கரபா⁴ஜந உவாச

க்ரு’தம் த்ரேதா த்³வாபரம் ச கலிரித்யேஷு கேஶவ: ।
நாநாவர்ணாபி⁴தா⁴காரோ நாநைவ விதி⁴நேஜ்யதே ॥ 20॥
க்ரு’தே ஶுக்லஶ்சதுர்பா³ஹுர்ஜடிலோ வல்கலாம்ப³ர: ।
க்ரு’ஷ்ணாஜிநோபவீதாக்ஷாந் பி³ப்⁴ரத்³த³ண்ட³கமண்ட³லூ ॥ 21॥
மநுஷ்யாஸ்து ததா³ ஶாந்தா நிர்வைரா:ஸுஹ்ரு’த:³ஸமா: ।
யஜந்தி தபஸா தே³வம் ஶமேந ச த³மேந ச ॥ 22॥
ஹம்ஸ:ஸுபர்ணோ வைகுண்டோ² த⁴ர்மோ யோகே³ஶ்வரோऽமல: ।
ஈஶ்வர: புருஷோऽவ்யக்த: பரமாத்மேதி கீ³யதே ॥ 23॥
த்ரேதாயாம் ரக்தவர்ணோऽஸௌ சதுர்பா³ஹுஸ்த்ரிமேக²ல: ।
ஹிரண்யகேஶஸ்த்ரய்யாத்மா ஸ்ருக்ஸ்ருவாத்³யுபலக்ஷண: ॥ 24॥
தம் ததா³ மநுஜா தே³வம் ஸர்வதே³வமயம் ஹரிம் ।
யஜந்தி வித்³யயா த்ரய்யா த⁴ர்மிஷ்டா² ப்³ரஹ்மவாதி³ந: ॥ 25॥
விஷ்ணுர்யஜ்ஞ: ப்ரு’ஶ்நிக³ர்ப: ⁴ ஸர்வதே³வ உருக்ரம: ।
வ்ரு’ஷாகபிர்ஜயந்தஶ்ச உருகா³ய இதீர்யதே ॥ 26॥
த்³வாபரே ப⁴க³வாஞ்ஶ்யாம: பீதவாஸா நிஜாயுத: ⁴ ।
ஶ்ரீவத்ஸாதி³பி⁴ரங்கைஶ்ச லக்ஷணைருபலக்ஷித: ॥ 27॥
தம் ததா³ புருஷம் மர்த்யா மஹாராஜோபலக்ஷணம் ।
யஜந்தி வேத³தந்த்ராப்⁴யாம் பரம் ஜிஜ்ஞாஸவோ ந்ரு’ப ॥ 28॥
நமஸ்தே வாஸுதே³வாய நம:ஸங்கர்ஷணாய ச ।
ப்ரத்³யும்நாயாநிருத்³தா⁴ய துப்⁴யம் ப⁴க³வதே நம: ॥ 29॥
நாராயணாய ரு’ஷயே புருஷாய மஹாத்மநே ।
விஶ்வேஶ்வராய விஶ்வாய ஸர்வபூ⁴தாத்மநே நம: ॥ 30॥
இதி த்³வாபர உர்வீஶ ஸ்துவந்தி ஜக³தீ³ஶ்வரம் ।
நாநாதந்த்ரவிதா⁴நேந கலாவபி யதா² ஶ‍்ரு’ணு ॥ 31॥
க்ரு’ஷ்ணவர்ணம் த்விஷாக்ரு’ஷ்ணம் ஸாங்கோ³பாங்கா³ஸ்த்ரபார்ஷத³ம் ।
யஜ்ஞை:ஸங்கீர்தநப்ராயைர்யஜந்தி ஹி ஸுமேத⁴ஸ: ॥ 32॥
த்⁴யேயம் ஸதா³ பரிப⁴வக்⁴நமபீ⁴ஷ்டதோ³ஹம்
தீர்தா²ஸ்பத³ம் ஶிவவிரிஞ்சிநுதம் ஶரண்யம் ।

ப்⁴ரு’த்யார்திஹம் ப்ரணதபால ப⁴வாப்³தி⁴போதம்
வந்தே³ மஹாபுருஷ தே சரணாரவிந்த³ம் ॥ 33॥
த்யக்த்வா ஸுது³ஸ்த்யஜஸுரேப்ஸிதராஜ்யலக்ஷ்மீம்
த⁴ர்மிஷ்ட²ஆர்யவசஸா யத³கா³த³ரண்யம் ।
மாயாம்ரு’க³ம் த³யிதயேப்ஸிதமந்வதா⁴வ-

த்³வந்தே³ மஹாபுருஷ தே சரணாரவிந்த³ம் ॥ 34॥
ஏவம் யுகா³நுரூபாப்⁴யாம் ப⁴க³வாந் யுக³வர்திபி: ⁴ ।
மநுஜைரிஜ்யதே ராஜந் ஶ்ரேயஸாமீஶ்வரோ ஹரி: ॥ 35॥
கலிம் ஸபா⁴ஜயந்த்யார்யா கு³ணஜ்ஞா:ஸாரபா⁴கி³ந: ।
யத்ர ஸங்கீர்தநேநைவ ஸர்வஸ்வார்தோ²ऽபி⁴லப்⁴யதே ॥ 36॥
ந ஹ்யத: பரமோ லாபோ⁴ தே³ஹிநாம் ப்⁴ராம்யதாமிஹ ।
யதோ விந்தே³த பரமாம் ஶாந்திம் நஶ்யதி ஸம்ஸ்ரு’தி: ॥ 37॥
க்ரு’தாதி³ஷு ப்ரஜா ராஜந் கலாவிச்ச²ந்தி ஸம்ப⁴வம் ।
கலௌ க²லு ப⁴விஷ்யந்தி நாராயணபராயணா: ॥ 38॥
க்வசித்க்வசிந்மஹாராஜ த்³ரவிடே³ஷு ச பூ⁴ரிஶ: ।
தாம்ரபர்ணீ நதீ³ யத்ர க்ரு’தமாலா பயஸ்விநீ ॥ 39॥
காவேரீ ச மஹாபுண்யா ப்ரதீசீ ச மஹாநதீ³ ।
யே பிப³ந்தி ஜலம் தாஸாம் மநுஜா மநுஜேஶ்வர ।
ப்ராயோ ப⁴க்தா ப⁴க³வதி வாஸுதே³வேऽமலாஶயா: ॥ 40॥
தே³வர்ஷிபூ⁴தாப்தந்ரு’ணாம் பித்ரூ’ணாம்
ந கிங்கரோ நாயம்ரு’ணீ ச ராஜந் ।
ஸர்வாத்மநா ய: ஶரணம் ஶரண்யம்
க³தோ முகுந்த³ம் பரிஹ்ரு’த்ய கர்தம் ॥ 41॥
ஸ்வபாத³மூலம் ப⁴ஜத: ப்ரியஸ்ய
த்யக்தாந்யபா⁴வஸ்ய ஹரி: பரேஶ: ।
விகர்ம யச்சோத்பதிதம் கத²ஞ்சி-
த்³து⁴நோதி ஸர்வம் ஹ்ரு’தி³ஸந்நிவிஷ்ட: ॥ 42॥
நாரத³ உவாச
த⁴ர்மாந் பா⁴க³வதாநித்த²ம் ஶ்ருத்வாத²மிதி²லேஶ்வர: ।

ஜாயந்தேயாந் முநீந் ப்ரீத: ஸோபாத்⁴யாயோ ஹ்யபூஜயத் ॥ 43॥
ததோऽந்தர்த³தி⁴ரே ஸித்³தா:⁴ ஸர்வலோகஸ்ய பஶ்யத: ।
ராஜா த⁴ர்மாநுபாதிஷ்ட²ந்நவாப பரமாம் க³திம் ॥ 44॥
த்வமப்யேதாந் மஹாபா⁴க³ த⁴ர்மாந் பா⁴க³வதாந் ஶ்ருதாந் ।
ஆஸ்தி²த: ஶ்ரத்³த⁴யா யுக்தோ நி:ஸங்கோ³ யாஸ்யஸே பரம் ॥ 45॥
யுவயோ: க²லு த³ம்பத்யோர்யஶஸா பூரிதம் ஜக³த் ।
புத்ரதாமக³மத்³யத்³வாம் ப⁴க³வாநீஶ்வரோ ஹரி: ॥ 46॥
த³ர்ஶநாலிங்க³நாலாபை: ஶயநாஸநபோ⁴ஜநை: ।
ஆத்மா வாம் பாவித: க்ரு’ஷ்ணே புத்ரஸ்நேஹம் ப்ரகுர்வதோ: ॥ 47॥
வைரேண யம் ந்ரு’பதய: ஶிஶுபாலபௌண்ட்³ர-
ஶால்வாத³யோ க³திவிலாஸவிலோகநாத்³யை: ।
த்⁴யாயந்த ஆக்ரு’ததி⁴ய: ஶயநாஸநாதௌ³

தத்ஸாம்யமாபுரநுரக்ததி⁴யாம் புந: கிம் ॥ 48॥
மாபத்யபு³த்³தி⁴மக்ரு’தா:² க்ரு’ஷ்ணே ஸர்வாத்மநீஶ்வரே ।
மாயாமநுஷ்யபா⁴வேந கூ³டை⁴ஶ்வர்யே பரேऽவ்யயே ॥ 49॥
பூ⁴பா⁴ராஸுரராஜந்யஹந்தவே கு³ப்தயே ஸதாம் ।
அவதீர்ணஸ்ய நிர்வ்ரு’த்யை யஶோ லோகே விதந்யதே ॥ 50॥
ஶ்ரீஶுக உவாச
ஏதச்ச்²ருத்வா மஹாபா⁴கோ³ வஸுதே³வோऽதிவிஸ்மித: ।
தே³வகீ ச மஹாபா⁴கா³ ஜஹதுர்மோஹமாத்மந: ॥ 51॥
இதிஹாஸமிமம் புண்யம் தா⁴ரயேத்³ய:ஸமாஹித: ।
ஸ விதூ⁴யேஹ ஶமலம் ப்³ரஹ்மபூ⁴யாய கல்பதே ॥ 52॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ பஞ்சமோऽத்⁴யாய: ॥ 5॥

॥ ௐ நமோ ப⁴க³வதே வாஸுதே³வாய ॥

॥ ஷஷ்டோ²ऽத்⁴யாய: - 6 ॥
ஶ்ரீஶுக உவாச
அத² ப்³ரஹ்மாऽऽத்மஜைர்தே³வை: ப்ரஜேஶைராவ்ரு’தோऽப்⁴யகா³த் ।
ப⁴வஶ்ச பூ⁴தப⁴வ்யேஶோ யயௌ பூ⁴தக³ணைர்வ்ரு’த: ॥ 1॥
இந்த்³ரோ மருத்³பி⁴ர்ப⁴க³வாநாதி³த்யா வஸவோऽஶ்விநௌ ।
ரு’ப⁴வோऽங்கி³ரஸோ ருத்³ரா விஶ்வே ஸாத்⁴யாஶ்ச தே³வதா: ॥ 2॥
க³ந்த⁴ர்வாப்ஸரஸோ நாகா:³ஸித்³த⁴சாரணகு³ஹ்யகா: ।
ரு’ஷய: பிதரஶ்சைவ ஸவித்³யாத⁴ரகிந்நரா: ॥ 3॥
த்³வாரகாமுபஸஞ்ஜக்³மு:ஸர்வே க்ரு’ஷ்ணதி³த்³ரு’க்ஷவ: ।
வபுஷா யேந ப⁴க³வாந்நரலோகமநோரம: ।
யஶோ விதேநே லோகேஷு ஸர்வலோகமலாபஹம் ॥ 4॥
தஸ்யாம் விப்⁴ராஜமாநாயாம் ஸம்ரு’த்³தா⁴யாம் மஹர்த்³தி⁴பி: ⁴ ।
வ்யசக்ஷதாவித்ரு’ப்தாக்ஷா: க்ரு’ஷ்ணமத்³பு⁴தத³ர்ஶநம் ॥ 5॥
ஸ்வர்கோ³த்³யாநோபகை³ர்மால்யைஶ்சா²த³யந்தோ யுதூ³த்தமம் ।
கீ³ர்பி⁴ஶ்சித்ரபதா³ர்தா²பி⁴ஸ்துஷ்டுவுர்ஜக³தீ³ஶ்வரம் ॥ 6॥
தே³வா ஊசு:
நதா:ஸ்ம தே நாத² பதா³ரவிந்த³ம்
பு³த்³தீ⁴ந்த்³ரியப்ராணமநோவசோபி: ⁴ ।
யச்சிந்த்யதேऽந்தர்ஹ்ரு’தி³ பா⁴வயுக்தை-
ர்முமுக்ஷுபி: ⁴ கர்மமயோருபாஶாத் ॥ 7॥
த்வம் மாயயா த்ரிகு³ணயாऽऽத்மநி து³ர்விபா⁴வ்யம்
வ்யக்தம் ஸ்ரு’ஜஸ்யவஸி லும்பஸி தத்³கு³ணஸ்த:² ।
நைதைர்ப⁴வாநஜித கர்மபி⁴ரஜ்யதே வை
யத்ஸ்வே ஸுகே²ऽவ்யவஹிதேऽபி⁴ரதோऽநவத்³ய: ॥ 8॥
ஶுத்³தி⁴ர்ந்ரு’ணாம் ந து ததே²ட்³ய து³ராஶயாநாம்
வித்³யாஶ்ருதாத்⁴யயநதா³நதப:க்ரியாபி: ⁴ ।
ஸத்த்வாத்மநாம்ரு’ஷப⁴ தே யஶஸி ப்ரவ்ரு’த்³த⁴-
ஸச்ச்²ரத்³த⁴யா ஶ்ரவணஸம்ப்⁴ரு’தயா யதா²ஸ்யாத் ॥ 9॥
ஸ்யாந்நஸ்தவாங்க்⁴ரிரஶுபா⁴ஶயதூ⁴மகேது:

க்ஷேமாய யோ முநிபி⁴ரார்த்³ரஹ்ரு’தோ³ஹ்யமாந: ।
ய:ஸாத்வதை:ஸமவிபூ⁴தய ஆத்மவத்³பி⁴-
ர்வ்யூஹேऽர்சித:ஸவநஶ:ஸ்வரதிக்ரமாய ॥ 10॥
யஶ்சிந்த்யதே ப்ரயதபாணிபி⁴ரத்⁴வராக்³நௌ
த்ரய்யா நிருக்தவிதி⁴நேஶ ஹவிர்க்³ரு’ஹீத்வா ।
அத்⁴யாத்மயோக³ உத யோகி³பி⁴ராத்மமாயாம்
ஜிஜ்ஞாஸுபி: ⁴ பரமபா⁴க³வதை: பரீஷ்ட: ॥ 11॥
பர்யுஷ்டயா தவ விபோ⁴ வநமாலயேயம்
ஸம்ஸ்பர்தி⁴நீ ப⁴க³வதீ ப்ரதிபத்நிவச்ச்²ரீ: ।
ய:ஸுப்ரணீதமமுயார்ஹணமாத³த³ந்நோ
பூ⁴யாத்ஸதா³ங்க்⁴ரிரஶுபா⁴ஶயதூ⁴மகேது: ॥ 12॥
கேதுஸ்த்ரிவிக்ரமயுதஸ்த்ரிபதத்பதாகோ
யஸ்தே ப⁴யாப⁴யகரோऽஸுரதே³வசம்வோ: ।
ஸ்வர்கா³ய ஸாது⁴ஷு க²லேஷ்விதராய பூ⁴மந்
பாத:³ புநாது ப⁴க³வந் ப⁴ஜதாமக⁴ம் ந: ॥ 13॥
நஸ்யோதகா³வ இவ யஸ்ய வஶே ப⁴வந்தி
ப்³ரஹ்மாத³யஸ்தநுப்⁴ரு’தோ மிது²ரர்த்³யமாநா: ।
காலஸ்ய தே ப்ரக்ரு’திபூருஷயோ: பரஸ்ய
ஶம் நஸ்தநோது சரண: புருஷோத்தமஸ்ய ॥ 14॥
அஸ்யாஸி ஹேதுருத³யஸ்தி²திஸம்யமாநா-
மவ்யக்தஜீவமஹதாமபி காலமாஹு: ।
ஸோऽயம் த்ரிணாபி⁴ரகி²லாபசயே ப்ரவ்ரு’த்த:
காலோ க³பீ⁴ரரய உத்தமபூருஷஸ்த்வம் ॥ 15॥
த்வத்த: புமாந் ஸமதி⁴க³ம்ய யயா ஸ்வவீர்யம்
த⁴த்தே மஹாந்தமிவ க³ர்ப⁴மமோக⁴வீர்ய: ।
ஸோऽயம் தயாநுக³த ஆத்மந ஆண்ட³கோஶம்
ஹைமம் ஸஸர்ஜ ப³ஹிராவரணைருபேதம் ॥ 16॥
தத்தஸ்து²ஷஶ்ச ஜக³தஶ்ச ப⁴வாநதீ⁴ஶோ
யந்மாயயோத்த²கு³ணவிக்ரியயோபநீதாந் ।
அர்தா²ஞ்ஜுஷந்நபி ஹ்ரு’ஷீகபதே ந லிப்தோ

யேऽந்யே ஸ்வத: பரிஹ்ரு’தாத³பி பி³ப்⁴யதி ஸ்ம ॥ 17॥
ஸ்மாயாவலோகலவத³ர்ஶிதபா⁴வஹாரி-
ப்⁴ரூமண்ட³லப்ரஹிதஸௌரதமந்த்ரஶௌண்டை:³ ।
பத்ந்யஸ்து ஷோட³ஶஸஹஸ்ரமநங்க³பா³ணை-

ர்யஸ்யேந்த்³ரியம் விமதி²தும் கரணைர்ந விப்⁴வ்ய: ॥ 18॥
விப்⁴வ்யஸ்தவாம்ரு’தகதோ²த³வஹாஸ்த்ரிலோக்யா:
பாதா³வநேஜஸரித: ஶமலாநி ஹந்தும் ।
ஆநுஶ்ரவம் ஶ்ருதிபி⁴ரங்க்⁴ரிஜமங்க³ஸங்கை³-
ஸ்தீர்த²த்³வயம் ஶுசிஷத³ஸ்த உபஸ்ப்ரு’ஶந்தி ॥ 19॥
பா³த³ராயணிருவாச
இத்யபி⁴ஷ்டூய விபு³தை: ⁴ ஸேஶ: ஶதத்⁴ரு’திர்ஹரிம் ।
அப்⁴யபா⁴ஷத கோ³விந்த³ம் ப்ரணம்யாம்ப³ரமாஶ்ரித: ॥ 20॥
ப்³ரஹ்மோவாச
பூ⁴மேர்பா⁴ராவதாராய புரா விஜ்ஞாபித: ப்ரபோ⁴ ।
த்வமஸ்மாபி⁴ரஶேஷாத்மம்ஸ்தத்ததை²வோபபாதி³தம் ॥ 21॥
த⁴ர்மஶ்ச ஸ்தா²பித:ஸத்ஸு ஸத்யஸந்தே⁴ஷு வை த்வயா ।
கீர்திஶ்ச தி³க்ஷு விக்ஷிப்தா ஸர்வலோகமலாபஹா ॥ 22॥
அவதீர்ய யதோ³ர்வம்ஶே பி³ப்⁴ரத்³ரூபமநுத்தமம் ।
கர்மாண்யுத்³தா³மவ்ரு’த்தாநி ஹிதாய ஜக³தோऽக்ரு’தா:² ॥ 23॥
யாநி தே சரிதாநீஶ மநுஷ்யா:ஸாத⁴வ: கலௌ ।
ஶ‍்ரு’ண்வந்த: கீர்தயந்தஶ்ச தரிஷ்யந்த்யஞ்ஜஸா தம: ॥ 24॥
யது³வம்ஶேऽவதீர்ணஸ்ய ப⁴வத: புருஷோத்தம ।
ஶரச்ச²தம் வ்யதீயாய பஞ்சவிம்ஶாதி⁴கம் ப்ரபோ⁴ ॥ 25॥
நாது⁴நா தேऽகி²லாதா⁴ர தே³வகார்யாவஶேஷிதம் ।
குலம் ச விப்ரஶாபேந நஷ்டப்ராயமபூ⁴தி³த³ம் ॥ 26॥
தத:ஸ்வதா⁴ம பரமம் விஶஸ்வ யதி³ மந்யஸே ।
ஸலோகாँல்லோகபாலாந்ந: பாஹி வைகுண்ட²கிங்கராந் ॥ 27॥
ஶ்ரீப⁴க³வாநுவாச

அவதா⁴ரிதமேதந்மே யதா³த்த² விபு³தே⁴ஶ்வர ।
க்ரு’தம் வ: கார்யமகி²லம் பூ⁴மேர்பா⁴ரோऽவதாரித: ॥ 28॥
ததி³த³ம் யாத³வகுலம் வீர்யஶௌர்யஶ்ரியோத்³த⁴தம் ।
லோகம் ஜிக்⁴ரு’க்ஷத்³ருத்³த⁴ம் மே வேலயேவ மஹார்ணவ: ॥ 29॥
யத்³யஸம்ஹ்ரு’த்ய த்³ரு’ப்தாநாம் யதூ³நாம் விபுலம் குலம் ।
க³ந்தாஸ்ம்யநேந லோகோऽயமுத்³வேலேந விநங்க்ஷ்யதி ॥ 30॥
இதா³நீம் நாஶ ஆரப்³த: ⁴ குலஸ்ய த்³விஜஶாபஜ: ।
யாஸ்யாமி ப⁴வநம் ப்³ரஹ்மந்நேதத³ந்தே தவாநக⁴ ॥ 31॥
ஶ்ரீஶுக உவாச
இத்யுக்தோ லோகநாதே²ந ஸ்வயம்பூ:⁴ ப்ரணிபத்ய தம் ।
ஸஹ தே³வக³ணைர்தே³வ:ஸ்வதா⁴ம ஸமபத்³யத ॥ 32॥
அத² தஸ்யாம் மஹோத்பாதாந் த்³வாரவத்யாம் ஸமுத்தி²தாந் ।
விலோக்ய ப⁴க³வாநாஹ யது³வ்ரு’த்³தா⁴ந் ஸமாக³தாந் ॥ 33॥
ஶ்ரீப⁴க³வாநுவாச
ஏதே வை ஸுமஹோத்பாதா வ்யுத்திஷ்ட²ந்தீஹ ஸர்வத: ।
ஶாபஶ்ச ந:குலஸ்யாஸீத்³ப்³ராஹ்மணேப்⁴யோ து³ரத்யய: ॥ 34॥
ந வஸ்தவ்யமிஹாஸ்மாபி⁴ர்ஜிஜீவிஷுபி⁴ரார்யகா: ।
ப்ரபா⁴ஸம் ஸுமஹத்புண்யம் யாஸ்யாமோऽத்³யைவ மா சிரம் ॥ 35॥
யத்ர ஸ்நாத்வா த³க்ஷஶாபாத்³க்³ரு’ஹீதோ யக்ஷ்மணோடு³ராட் ।
விமுக்த: கில்பி³ஷாத்ஸத்³யோ பே⁴ஜே பூ⁴ய: கலோத³யம் ॥ 36॥
வயம் ச தஸ்மிந்நாப்லுத்ய தர்பயித்வா பித்ரூ’ந் ஸுராந் ।
போ⁴ஜயித்வோஶிஜோ விப்ராந் நாநாகு³ணவதாந்த⁴ஸா ॥ 37॥
தேஷு தா³நாநி பாத்ரேஷு ஶ்ரத்³த⁴யோப்த்வா மஹாந்தி வை ।
வ்ரு’ஜிநாநி தரிஷ்யாமோ தா³நைர்நௌபி⁴ரிவார்ணவம் ॥ 38॥
ஶ்ரீஶுக உவாச
ஏவம் ப⁴க³வதாऽऽதி³ஷ்டா யாத³வா:குலநந்த³ந ।
க³ந்தும் க்ரு’ததி⁴யஸ்தீர்த²ம் ஸ்யந்த³நாந் ஸமயூயுஜந் ॥ 39॥
தந்நிரீக்ஷ்யோத்³த⁴வோ ராஜந் ஶ்ருத்வா ப⁴க³வதோதி³தம் ।

த்³ரு’ஷ்ட்வாரிஷ்டாநி கோ⁴ராணி நித்யம் க்ரு’ஷ்ணமநுவ்ரத: ॥ 40॥
விவிக்த உபஸங்க³ம்ய ஜக³தாமீஶ்வரேஶ்வரம் ।
ப்ரணம்ய ஶிரிஸா பாதௌ³ ப்ராஞ்ஜலிஸ்தமபா⁴ஷத ॥ 41॥
உத்³த⁴வ உவாச
தே³வதே³வேஶ யோகே³ஶ புண்யஶ்ரவணகீர்தந ।
ஸம்ஹ்ரு’த்யைதத்குலம் நூநம் லோகம் ஸந்த்யக்ஷ்யதே ப⁴வாந் ।
விப்ரஶாபம் ஸமர்தோ²ऽபி ப்ரத்யஹந்ந யதீ³ஶ்வர: ॥ 42॥
நாஹம் தவாங்க்⁴ரிகமலம் க்ஷணார்த⁴மபி கேஶவ ।
த்யக்தும் ஸமுத்ஸஹே நாத²ஸ்வதா⁴ம நய மாமபி ॥ 43॥
தவ விக்ரீடி³தம் க்ரு’ஷ்ண ந்ரு’ணாம் பரமமங்க³ளம் ।
கர்ணபீயூஷமாஸ்வாத்³ய த்யஜந்த்யந்யஸ்ப்ரு’ஹாம் ஜநா: ॥ 44॥
ஶய்யாஸநாடநஸ்தா²நஸ்நாநக்ரீடா³ஶநாதி³ஷு ।
கத²ம் த்வாம் ப்ரியமாத்மாநம் வயம் ப⁴க்தாஸ்த்யஜேமஹி ॥ 45॥
த்வயோபபு⁴க்தஸ்ரக்³க³ந்த⁴வாஸோऽலங்காரசர்சிதா: ।
உச்சி²ஷ்டபோ⁴ஜிநோ தா³ஸாஸ்தவ மாயாம் ஜயேமஹி ॥ 46॥
வாதரஶநா ய ரு’ஷய: ஶ்ரமணா ஊர்த்⁴வமந்தி²ந: ।
ப்³ரஹ்மாக்²யம் தா⁴ம தே யாந்தி ஶாந்தா:ஸந்ந்யாஸிநோऽமலா: ॥ 47॥
வயம் த்விஹ மஹாயோகி³ந் ப்⁴ரமந்த: கர்மவர்த்மஸு ।
த்வத்³வார்தயா தரிஷ்யாமஸ்தாவகைர்து³ஸ்தரம் தம: ॥ 48॥
ஸ்மரந்த: கீர்தயந்தஸ்தே க்ரு’தாநி க³தி³தாநி ச ।
க³த்யுத்ஸ்மிதேக்ஷணக்ஷ்வேலி யந்ந்ரு’லோகவிட³ம்ப³நம் ॥ 49॥
ஶ்ரீஶுக உவாச
ஏவம் விஜ்ஞாபிதோ ராஜந் ப⁴க³வாந் தே³வகீஸுத: ।
ஏகாந்திநம் ப்ரியம் ப்⁴ரு’த்யமுத்³த⁴வம் ஸமபா⁴ஷத ॥ 50॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ ஷஷ்டோ²ऽத்⁴யாய: ॥ 6॥

॥ ௐ நமோ ப⁴க³வதே வாஸுதே³வாய ॥

॥ ஸப்தமோऽத்⁴யாய: - 7 ॥
ஶ்ரீப⁴க³வாநுவாச
யதா³த்த² மாம் மஹாபா⁴க³ தச்சிகீர்ஷிதமேவ மே ।
ப்³ரஹ்மா ப⁴வோ லோகபாலா:ஸ்வர்வாஸம் மேऽபி⁴காங்க்ஷிண: ॥ 1॥
மயா நிஷ்பாதி³தம் ஹ்யத்ர தே³வகார்யமஶேஷத: ।
யத³ர்த²மவதீர்ணோऽஹமம்ஶேந ப்³ரஹ்மணார்தி²த: ॥ 2॥
குலம் வை ஶாபநிர்த³க்³த⁴ம் நங்க்ஷ்யத்யந்யோந்யவிக்³ரஹாத் ।
ஸமுத்³ர:ஸப்தமேऽஹ்ந்யேதாம் புரீம் ச ப்லாவயிஷ்யதி ॥ 3॥
யர்ஹ்யேவாயம் மயா த்யக்தோ லோகோऽயம் நஷ்டமங்க³ள: ।
ப⁴விஷ்யத்யசிராத்ஸாதோ⁴ கலிநாபி நிராக்ரு’த: ॥ 4॥
ந வஸ்தவ்யம் த்வயைவேஹ மயா த்யக்தே மஹீதலே ।
ஜநோऽத⁴ர்மருசிர்ப⁴த்³ர ப⁴விஷ்யதி கலௌ யுகே³ ॥ 5॥
த்வம் து ஸர்வம் பரித்யஜ்ய ஸ்நேஹம் ஸ்வஜநப³ந்து⁴ஷு ।
மய்யாவேஶ்ய மந:ஸம்யக் ஸமத்³ரு’க்³விசரஸ்வ கா³ம் ॥ 6॥
யதி³த³ம் மநஸா வாசா சக்ஷுர்ப்⁴யாம் ஶ்ரவணாதி³பி: ⁴ ।
நஶ்வரம் க்³ரு’ஹ்யமாணம் ச வித்³தி⁴ மாயாமநோமயம் ॥ 7॥
பும்ஸோऽயுக்தஸ்ய நாநார்தோ² ப்⁴ரம:ஸ கு³ணதோ³ஷபா⁴க் ।
கர்மாகர்மவிகர்மேதி கு³ணதோ³ஷதி⁴யோ பி⁴தா³ ॥ 8॥
தஸ்மாத்³யுக்தேந்த்³ரியக்³ராமோ யுக்தசித்த இத³ம் ஜக³த் ।
ஆத்மநீக்ஷஸ்வ விததமாத்மாநம் மய்யதீ⁴ஶ்வரே ॥ 9॥
ஜ்ஞாநவிஜ்ஞாநஸம்யுக்த ஆத்மபூ⁴த: ஶரீரிணாம் ।
ஆத்மாநுப⁴வதுஷ்டாத்மா நாந்தராயைர்விஹந்யஸே ॥ 10॥
தோ³ஷபு³த்³த்⁴யோப⁴யாதீதோ நிஷேதா⁴ந்ந நிவர்ததே ।
கு³ணபு³த்³த்⁴யா ச விஹிதம் ந கரோதி யதா²ர்ப⁴க: ॥ 11॥
ஸர்வபூ⁴தஸுஹ்ரு’ச்சா²ந்தோ ஜ்ஞாநவிஜ்ஞாநநிஶ்சய: ।
பஶ்யந் மதா³த்மகம் விஶ்வம் ந விபத்³யேத வை புந: ॥ 12॥

ஶ்ரீஶுக உவாச
இத்யாதி³ஷ்டோ ப⁴க³வதா மஹாபா⁴க³வதோ ந்ரு’ப ।
உத்³த⁴வ: ப்ரணிபத்யாஹ தத்த்வஜிஜ்ஞாஸுரச்யுதம் ॥ 13॥
உத்³த⁴வ உவாச
யோகே³ஶ யோக³விந்யாஸ யோகா³த்மந் யோக³ஸம்ப⁴வ ।
நி:ஶ்ரேயஸாய மே ப்ரோக்தஸ்த்யாக:³ஸந்ந்யாஸலக்ஷண: ॥ 14॥
த்யாகோ³ऽயம் து³ஷ்கரோ பூ⁴மந் காமாநாம் விஷயாத்மபி: ⁴ ।
ஸுதராம் த்வயி ஸர்வாத்மந்நப⁴க்தைரிதி மே மதி: ॥ 15॥
ஸோऽஹம் மமாஹமிதி மூட⁴மதிர்விகா³ட: ⁴
த்வந்மாயயா விரசிதாத்மநி ஸாநுப³ந்தே⁴ ।
தத்த்வஞ்ஜஸா நிக³தி³தம் ப⁴வதா யதா²ஹம்
ஸம்ஸாத⁴யாமி ப⁴க³வந்நநுஶாதி⁴ ப்⁴ரு’த்யம் ॥ 16॥
ஸத்யஸ்ய தே ஸ்வத்³ரு’ஶ ஆத்மந ஆத்மநோऽந்யம்
வக்தாரமீஶ விபு³தே⁴ஷ்வபி நாநுசக்ஷே ।
ஸர்வே விமோஹிததி⁴யஸ்தவ மாயயேமே
ப்³ரஹ்மாத³யஸ்தநுப்⁴ரு’தோ ப³ஹிரர்த²பா⁴வா: ॥ 17॥
தஸ்மாத்³ப⁴வந்தமநவத்³யமநந்தபாரம்
ஸர்வஜ்ஞமீஶ்வரமகுண்ட²விகுண்ட²தி⁴ஷ்ண்யம் ।
நிர்விண்ணதீ⁴ரஹமு ஹ வ்ரு’ஜிநாபி⁴தப்தோ
நாராயணம் நரஸக²ம் ஶரணம் ப்ரபத்³யே ॥ 18॥
ஶ்ரீப⁴க³வாநுவாச
ப்ராயேண மநுஜா லோகே லோகதத்த்வவிசக்ஷணா: ।
ஸமுத்³த⁴ரந்தி ஹ்யாத்மாநமாத்மநைவாஶுபா⁴ஶயாத் ॥ 19॥
ஆத்மநோ கு³ருராத்மைவ புருஷஸ்ய விஶேஷத: ।
யத்ப்ரத்யக்ஷாநுமாநாப்⁴யாம் ஶ்ரேயோऽஸாவநுவிந்த³தே ॥ 20॥
புருஷத்வே ச மாம் தீ⁴ரா:ஸாங்க்²யயோக³விஶாரதா:³ ।
ஆவிஸ்தராம் ப்ரபஶ்யந்தி ஸர்வஶக்த்யுபப்³ரு’ம்ஹிதம் ॥ 21॥
ஏகத்³வித்ரிசதுஷ்பாதோ³ ப³ஹுபாத³ஸ்ததா²பத:³ ।
ப³ஹ்வ்ய:ஸந்தி புர:ஸ்ரு’ஷ்டாஸ்தாஸாம் மே பௌருஷீ ப்ரியா ॥ 22॥

அத்ர மாம் மார்க³யந்த்யத்³தா⁴ யுக்தா ஹேதுபி⁴ரீஶ்வரம் ।
க்³ரு’ஹ்யமாணைர்கு³ணைர்லிங்கை³ரக்³ராஹ்யமநுமாநத: ॥ 23॥
அத்ராப்யுதா³ஹரந்தீமமிதிஹாஸம் புராதநம் ।
அவதூ⁴தஸ்ய ஸம்வாத³ம் யதோ³ரமிததேஜஸ: ॥ 24॥
அவதூ⁴தம் த்³விஜம் கஞ்சிச்சரந்தமகுதோப⁴யம் ।
கவிம் நிரீக்ஷ்ய தருணம் யது:³ பப்ரச்ச² த⁴ர்மவித் ॥ 25॥
யது³ருவாச
குதோ பு³த்³தி⁴ரியம் ப்³ரஹ்மந்நகர்து:ஸுவிஶாரதா³ ।
யாமாஸாத்³ய ப⁴வாँல்லோகம் வித்³வாம்ஶ்சரதி பா³லவத் ॥ 26॥
ப்ராயோ த⁴ர்மார்த²காமேஷு விவித்ஸாயாம் ச மாநவா: ।
ஹேதுநைவ ஸமீஹந்தே ஆயுஷோ யஶஸ: ஶ்ரிய: ॥ 27॥
த்வம் து கல்ப: கவிர்த³க்ஷ:ஸுப⁴கோ³ऽம்ரு’தபா⁴ஷண: ।
ந கர்தா நேஹஸே கிஞ்சிஜ்ஜடோ³ந்மத்தபிஶாசவத் ॥ 28॥
ஜநேஷு த³ஹ்யமாநேஷு காமலோப⁴த³வாக்³நிநா ।
ந தப்யஸேऽக்³நிநா முக்தோ க³ங்கா³ம்ப: ⁴ஸ்த²இவ த்³விப: ॥ 29॥
த்வம் ஹி ந: ப்ரு’ச்ச²தாம் ப்³ரஹ்மந்நாத்மந்யாநந்த³காரணம் ।
ப்³ரூஹி ஸ்பர்ஶவிஹீநஸ்ய ப⁴வத: கேவலாத்மந: ॥ 30॥
ஶ்ரீப⁴க³வாநுவாச
யது³நைவம் மஹாபா⁴கோ³ ப்³ரஹ்மண்யேந ஸுமேத⁴ஸா ।
ப்ரு’ஷ்ட:ஸபா⁴ஜித: ப்ராஹ ப்ரஶ்ரயாவநதம் த்³விஜ: ॥ 31॥
ப்³ராஹ்மண உவாச
ஸந்தி மே கு³ரவோ ராஜந் ப³ஹவோ பு³த்³த்⁴யுபாஶ்ரிதா: ।
யதோ பு³த்³தி⁴முபாதா³ய முக்தோऽடாமீஹ தாந் ஶ‍்ரு’ணு ॥ 32॥
ப்ரு’தி²வீ வாயுராகாஶமாபோऽக்³நிஶ்சந்த்³ரமா ரவி: ।
கபோதோऽஜக³ர:ஸிந்து: ⁴ பதங்கோ³ மது⁴க்ரு’த்³க³ஜ: ॥ 33॥
மது⁴ஹா ஹரிணோ மீந: பிங்க³லா குரரோऽர்ப⁴க: ।
குமாரீ ஶரக்ரு’த்ஸர்ப ஊர்ணநாபி: ⁴ ஸுபேஶக்ரு’த் ॥ 34॥
ஏதே மே கு³ரவோ ராஜந் சதுர்விம்ஶதிராஶ்ரிதா: ।

ஶிக்ஷா வ்ரு’த்திபி⁴ரேதேஷாமந்வஶிக்ஷமிஹாத்மந: ॥ 35॥
யதோ யத³நுஶிக்ஷாமி யதா² வா நாஹுஷாத்மஜ ।
தத்ததா² புருஷவ்யாக்⁴ர நிபோ³த⁴ கத²யாமி தே ॥ 36॥
பூ⁴தைராக்ரம்யமாணோऽபி தீ⁴ரோ தை³வவஶாநுகை:³ ।
தத்³வித்³வாந்ந சலேந்மார்கா³த³ந்வஶிக்ஷம்க்ஷிதேர்வ்ரதம் ॥ 37॥
ஶஶ்வத்பரார்த²ஸர்வேஹ: பரார்தை²காந்தஸம்ப⁴வ: ।
ஸாது: ⁴ ஶிக்ஷேத பூ⁴ப்⁴ரு’த்தோ நக³ஶிஷ்ய: பராத்மதாம் ॥ 38॥
ப்ராணவ்ரு’த்த்யைவ ஸந்துஷ்யேந்முநிர்நைவேந்த்³ரியப்ரியை: ।
ஜ்ஞாநம் யதா² ந நஶ்யேத நாவகீர்யேத வாங்மந: ॥ 39॥
விஷயேஷ்வாவிஶந் யோகீ³ நாநாத⁴ர்மேஷு ஸர்வத: ।
கு³ணதோ³ஷவ்யபேதாத்மா ந விஷஜ்ஜேத வாயுவத் ॥ 40॥
பார்தி²வேஷ்விஹ தே³ஹேஷு ப்ரவிஷ்டஸ்தத்³கு³ணாஶ்ரய: ।
கு³ணைர்ந யுஜ்யதே யோகீ³ க³ந்தை⁴ர்வாயுரிவாத்மத்³ரு’க் ॥ 41॥
அந்தர்ஹிதஶ்ச ஸ்தி²ரஜங்க³மேஷு
ப்³ரஹ்மாத்மபா⁴வேந ஸமந்வயேந ।
வ்யாப்த்யாவ்யவச்சே²த³மஸங்க³மாத்மநோ
முநிர்நப⁴ஸ்த்வம் விததஸ்ய பா⁴வயேத் ॥ 42॥
தேஜோऽப³ந்நமயைர்பா⁴வைர்மேகா⁴த்³யைர்வாயுநேரிதை: ।
ந ஸ்ப்ரு’ஶ்யதே நப⁴ஸ்தத்³வத்காலஸ்ரு’ஷ்டைர்கு³ணை: புமாந் ॥ 43॥
ஸ்வச்ச:² ப்ரக்ரு’தித:ஸ்நிக்³தோ⁴ மாது⁴ர்யஸ்தீர்த²பூ⁴ர்ந்ரு’ணாம் ।
முநி: புநாத்யபாம் மித்ரமீக்ஷோபஸ்பர்ஶகீர்தநை: ॥ 44॥
தேஜஸ்வீ தபஸா தீ³ப்தோ து³ர்த⁴ர்ஷோத³ரபா⁴ஜந: ।
ஸர்வப⁴க்ஷோऽபி யுக்தாத்மா நாத³த்தே மலமக்³நிவத் ॥ 45॥
க்வசிச்ச²ந்ந: க்வசித்ஸ்பஷ்ட உபாஸ்ய: ஶ்ரேய இச்ச²தாம் ।
பு⁴ங்க்தே ஸர்வத்ர தா³த்ரூ’ணாம் த³ஹந் ப்ராகு³த்தராஶுப⁴ம் ॥ 46॥
ஸ்வமாயயா ஸ்ரு’ஷ்டமித³ம் ஸத³ஸல்லக்ஷணம் விபு: ⁴ ।
ப்ரவிஷ்ட ஈயதே தத்தத்ஸ்வரூபோऽக்³நிரிவைத⁴ஸி ॥ 47॥
விஸர்கா³த்³யா: ஶ்மஶாநாந்தா பா⁴வா தே³ஹஸ்ய நாத்மந: ।

கலாநாமிவ சந்த்³ரஸ்ய காலேநாவ்யக்தவர்த்மநா ॥ 48॥
காலேந ஹ்யோக⁴வேகே³ந பூ⁴தாநாம் ப்ரப⁴வாப்யயௌ ।
நித்யாவபி ந த்³ரு’ஶ்யேதே ஆத்மநோऽக்³நேர்யதா²ர்சிஷாம் ॥ 49॥
கு³ணைர்கு³ணாநுபாத³த்தே யதா²காலம் விமுஞ்சதி ।
ந தேஷு யுஜ்யதே யோகீ³ கோ³பி⁴ர்கா³இவ கோ³பதி: ॥ 50॥
பு³த்⁴யதே ஸ்வே ந பே⁴தே³ந வ்யக்திஸ்த²இவ தத்³க³த: ।
லக்ஷ்யதே ஸ்தூ²லமதிபி⁴ராத்மா சாவஸ்தி²தோऽர்கவத் ॥ 51॥
நாதிஸ்நேஹ: ப்ரஸங்கோ³ வா கர்தவ்ய: க்வாபி கேநசித் ।
குர்வந் விந்தே³த ஸந்தாபம் கபோத இவ தீ³நதீ:⁴ ॥ 52॥
கபோத: கஶ்சநாரண்யே க்ரு’தநீடோ³ வநஸ்பதௌ ।
கபோத்யா பா⁴ர்யயா ஸார்த⁴முவாஸ கதிசித்ஸமா: ॥ 53॥
கபோதௌ ஸ்நேஹகு³ணிதஹ்ரு’த³யௌ க்³ரு’ஹத⁴ர்மிணௌ ।
த்³ரு’ஷ்டிம் த்³ரு’ஷ்ட்யாங்க³மங்கே³ந பு³த்³தி⁴ம் பு³த்³த்⁴யா ப³ப³ந்த⁴து: ॥ 54॥
ஶய்யாஸநாடநஸ்தா²நவார்தாக்ரீடா³ஶநாதி³கம் ।
மிது²நீபூ⁴ய விஶ்ரப்³தௌ⁴ சேரதுர்வநராஜிஷு ॥ 55॥
யம் யம் வாஞ்ச²தி ஸா ராஜந் தர்பயந்த்யநுகம்பிதா ।
தம் தம் ஸமநயத்காமம் க்ரு’ச்ச்²ரேணாப்யஜிதேந்த்³ரிய: ॥ 56॥
கபோதீ ப்ரத²மம் க³ர்ப⁴ம் க்³ரு’ஹ்ணதீ கால ஆக³தே ।
அண்டா³நி ஸுஷுவே நீடே³ஸ்வபத்யு:ஸந்நிதௌ⁴ ஸதீ ॥ 57॥
தேஷு காலே வ்யஜாயந்த ரசிதாவயவா ஹரே: ।
ஶக்திபி⁴ர்து³ர்விபா⁴வ்யாபி: ⁴ கோமலாங்க³தநூருஹா: ॥ 58॥
ப்ரஜா: புபுஷது: ப்ரீதௌ த³ம்பதீ புத்ரவத்ஸலௌ ।
ஶ‍்ரு’ண்வந்தௌ கூஜிதம் தாஸாம் நிர்வ்ரு’தௌ கலபா⁴ஷிதை: ॥ 59॥
தாஸாம் பதத்ரை:ஸுஸ்பர்ஶை:கூஜிதைர்முக்³த⁴சேஷ்டிதை: ।
ப்ரத்யுத்³க³மைரதீ³நாநாம் பிதரௌ முத³மாபது: ॥ 60॥
ஸ்நேஹாநுப³த்³த⁴ஹ்ரு’த³யாவந்யோந்யம் விஷ்ணுமாயயா ।
விமோஹிதௌ தீ³நதி⁴யௌ ஶிஶூந் புபுஷது: ப்ரஜா: ॥ 61॥

ஏகதா³ ஜக்³மதுஸ்தாஸாமந்நார்த²ம் தௌ குடும்பி³நௌ ।
பரித: காநநே தஸ்மிந்நர்தி²நௌ சேரதுஶ்சிரம் ॥ 62॥
த்³ரு’ஷ்ட்வா தாந் லுப்³த⁴க: கஶ்சித்³யத்³ரு’ச்சா²தோ வநேசர: ।
ஜக்³ரு’ஹே ஜாலமாதத்ய சரத:ஸ்வாலயாந்திகே ॥ 63॥
கபோதஶ்ச கபோதீ ச ப்ரஜாபோஷே ஸதோ³த்ஸுகௌ ।
க³தௌ போஷணமாதா³ய ஸ்வநீட³முபஜக்³மது: ॥ 64॥
கபோதீ ஸ்வாத்மஜாந் வீக்ஷ்ய பா³லகாந் ஜாலஸம்வ்ரு’தாந் ।
தாநப்⁴யதா⁴வத்க்ரோஶந்தீ க்ரோஶதோ ப்⁴ரு’ஶது:³கி²தா ॥ 65॥
ஸாஸக்ரு’த்ஸ்நேஹகு³ணிதா தீ³நசித்தாஜமாயயா ।
ஸ்வயம் சாப³த்⁴யத ஶிசா ப³த்³தா⁴ந் பஶ்யந்த்யபஸ்ம்ரு’தி: ॥ 66॥
கபோதஶ்சாத்மஜாந் ப³த்³தா⁴நாத்மநோऽப்யதி⁴காந் ப்ரியாந் ।
பா⁴ர்யாம் சாத்மஸமாம் தீ³நோ விலலாபாதிது:³கி²த: ॥ 67॥
அஹோ மே பஶ்யதாபாயமல்பபுண்யஸ்ய து³ர்மதே: ।
அத்ரு’ப்தஸ்யாக்ரு’தார்த²ஸ்ய க்³ரு’ஹஸ்த்ரைவர்கி³கோ ஹத: ॥ 68॥
அநுரூபாநுகூலா ச யஸ்ய மே பதிதே³வதா ।
ஶூந்யே க்³ரு’ஹே மாம் ஸந்த்யஜ்ய புத்ரை:ஸ்வர்யாதி ஸாது⁴பி: ⁴ ॥ 69॥
ஸோऽஹம் ஶூந்யே க்³ரு’ஹே தீ³நோ ம்ரு’ததா³ரோ ம்ரு’தப்ரஜ: ।
ஜிஜீவிஷே கிமர்த²ம் வா விது⁴ரோ து:³க²ஜீவித: ॥ 70॥
தாம்ஸ்ததை²வாவ்ரு’தாந் ஶிக்³பி⁴ர்ம்ரு’த்யுக்³ரஸ்தாந் விசேஷ்டத: ।
ஸ்வயம் ச க்ரு’பண: ஶிக்ஷு பஶ்யந்நப்யபு³தோ⁴ऽபதத் ॥ 71॥
தம் லப்³த்⁴வா லுப்³த⁴க: க்ரூர: கபோதம் க்³ரு’ஹமேதி⁴நம் ।
கபோதகாந் கபோதீம் ச ஸித்³தா⁴ர்த:² ப்ரயயௌ க்³ரு’ஹம் ॥ 72॥
ஏவம் குடும்ப்³யஶாந்தாத்மா த்³வந்த்³வாராம: பதத்ரிவத் ।
புஷ்ணந் குடும்ப³ம் க்ரு’பண:ஸாநுப³ந்தோ⁴ऽவஸீத³தி ॥ 73॥
ய: ப்ராப்ய மாநுஷம் லோகம் முக்தித்³வாரமபாவ்ரு’தம் ।
க்³ரு’ஹேஷு க²க³வத்ஸக்தஸ்தமாரூட⁴ச்யுதம் விது:³ ॥ 74॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ ஸப்தமோऽத்⁴யாய: ॥ 7॥

॥ ௐ நமோ ப⁴க³வதே வாஸுதே³வாய ॥

॥ அஷ்டமோऽத்⁴யாய: - 8 ॥
ப்³ராஹ்மண உவாச
ஸுக²மைந்த்³ரியகம் ராஜந் ஸ்வர்கே³ நரக ஏவ ச ।
தே³ஹிநாம் யத்³யதா² து:³க²ம் தஸ்மாந்நேச்சே²த தத்³பு³த: ⁴ ॥ 1॥
க்³ராஸம் ஸும்ரு’ஷ்டம் விரஸம் மஹாந்தம் ஸ்தோகமேவ வா ।
யத்³ரு’ச்ச²யைவாபதிதம் க்³ரஸேதா³ஜக³ரோऽக்ரிய: ॥ 2॥
ஶயீதாஹாநி பூ⁴ரீணி நிராஹாரோऽநுபக்ரம: ।
யதி³ நோபநமேத்³க்³ராஸோ மஹாஹிரிவ தி³ஷ்டபு⁴க் ॥ 3॥
ஓஜ:ஸஹோ ப³லயுதம் பி³ப்⁴ரத்³தே³ஹமகர்மகம் ।
ஶயாநோ வீதநித்³ரஶ்ச நேஹேதேந்த்³ரியவாநபி ॥ 4॥
முநி: ப்ரஸந்நக³ம்பீ⁴ரோ து³ர்விகா³ஹ்யோ து³ரத்யய: ।
அநந்தபாரோ ஹ்யக்ஷோப்⁴ய:ஸ்திமிதோத³இவார்ணவ: ॥ 5॥
ஸம்ரு’த்³த⁴காமோ ஹீநோ வா நாராயணபரோ முநி: ।
நோத்ஸர்பேத ந ஶுஷ்யேத ஸரித்³பி⁴ரிவ ஸாக³ர: ॥ 6॥
த்³ரு’ஷ்ட்வா ஸ்த்ரியம் தே³வமாயாம் தத்³பா⁴வைரஜிதேந்த்³ரிய: ।
ப்ரலோபி⁴த: பதத்யந்தே⁴ தமஸ்யக்³நௌ பதங்க³வத் ॥ 7॥
யோஷித்³தி⁴ரண்யாப⁴ரணாம்ப³ராதி³-
த்³ரவ்யேஷு மாயாரசிதேஷு மூட: ⁴ ।
ப்ரலோபி⁴தாத்மா ஹ்யுபபோ⁴க³பு³த்³த்⁴யா
பதங்க³வந்நஶ்யதி நஷ்டத்³ரு’ஷ்டி: ॥ 8॥
ஸ்தோகம் ஸ்தோகம் க்³ரஸேத்³க்³ராஸம் தே³ஹோ வர்தேத யாவதா ।
க்³ரு’ஹாநஹிம்ஸந்நாதிஷ்டே²த்³வ்ரு’த்திம் மாது⁴கரீம் முநி: ॥ 9॥
அணுப்⁴யஶ்ச மஹத்³ப்⁴யஶ்ச ஶாஸ்த்ரேப்⁴ய:குஶலோ நர: ।

ஸர்வத:ஸாரமாத³த்³யாத்புஷ்பேப்⁴ய இவ ஷட்பத:³ ॥ 10॥
ஸாயந்தநம் ஶ்வஸ்தநம் வா ந ஸங்க்³ரு’ஹ்ணீத பி⁴க்ஷிதம் ।
பாணிபாத்ரோத³ராமத்ரோ மக்ஷிகேவ ந ஸங்க்³ரஹீ ॥ 11॥
ஸாயந்தநம் ஶ்வஸ்தநம் வா ந ஸங்க்³ரு’ஹ்ணீத பி⁴க்ஷுக: ।
மக்ஷிகா இவ ஸங்க்³ரு’ஹ்ணந் ஸஹ தேந விநஶ்யதி ॥ 12॥
பதா³பி யுவதீம் பி⁴க்ஷுர்ந ஸ்ப்ரு’ஶேத்³தா³ரவீமபி ।
ஸ்ப்ரு’ஶந் கரீவ ப³த்⁴யேத கரிண்யா அங்க³ஸங்க³த: ॥ 13॥
நாதி⁴க³ச்சே²த்ஸ்த்ரியம் ப்ராஜ்ஞ: கர்ஹிசிந்ம்ரு’த்யுமாத்மந: ।
ப³லாதி⁴கை:ஸ ஹந்யேத க³ஜைரந்யைர்க³ஜோ யதா² ॥ 14॥
ந தே³யம் நோபபோ⁴க்³யம் ச லுப்³தை⁴ர்யத்³து:³க²ஸஞ்சிதம் ।
பு⁴ங்க்தே தத³பி தச்சாந்யோ மது⁴ஹேவார்த²விந்மது⁴ ॥ 15॥
ஸுது:³கோ²பார்ஜிதைர்வித்தைராஶாஸாநாம் க்³ரு’ஹாஶிஷ: ।
மது⁴ஹேவாக்³ரதோ பு⁴ங்க்தே யதிர்வை க்³ரு’ஹமேதி⁴நாம் ॥ 16॥
க்³ராம்யகீ³தம் ந ஶ‍்ரு’ணுயாத்³யதிர்வநசர: க்வசித் ।
ஶிக்ஷேத ஹரிணாத்³ப³த்³தா⁴ந்ம்ரு’க³யோர்கீ³தமோஹிதாத் ॥ 17॥
ந்ரு’த்யவாதி³த்ரகீ³தாநி ஜுஷந் க்³ராம்யாணி யோஷிதாம் ।
ஆஸாம் க்ரீட³நகோ வஶ்ய ரு’ஷ்யஶ‍்ரு’ங்கோ³ ம்ரு’கீ³ஸுத: ॥ 18॥
ஜிஹ்வயாதிப்ரமாதி²ந்யா ஜநோ ரஸவிமோஹித: ।
ம்ரு’த்யும்ரு’ச்ச²த்யஸத்³பு³த்³தி⁴ர்மீநஸ்து ப³டி³ஶைர்யதா² ॥ 19॥
இந்த்³ரியாணி ஜயந்த்யாஶு நிராஹாரா மநீஷிண: ।
வர்ஜயித்வா து ரஸநம் தந்நிரந்நஸ்ய வர்த⁴தே ॥ 20॥
தாவஜ்ஜிதேந்த்³ரியோ ந ஸ்யாத்³விஜிதாந்யேந்த்³ரிய: புமாந் ।
ந ஜயேத்³ரஸநம் யாவஜ்ஜிதம் ஸர்வம் ஜிதே ரஸே ॥ 21॥
பிங்க³லா நாம வேஶ்யாऽऽஸீத்³விதே³ஹநக³ரே புரா ।
தஸ்யா மே ஶிக்ஷிதம் கிஞ்சிந்நிபோ³த⁴ ந்ரு’பநந்த³ந ॥ 22॥
ஸா ஸ்வைரிண்யேகதா³ காந்தம் ஸங்கேத உபநேஷ்யதீ ।
அபூ⁴த்காலே ப³ஹிர்த்³வாரி பி³ப்⁴ரதீ ரூபமுத்தமம் ॥ 23॥

மார்க³ஆக³ச்ச²தோ வீக்ஷ்ய புருஷாந் புருஷர்ஷப⁴ ।
தாந் ஶுல்கதா³ந் வித்தவத: காந்தாந் மேநேऽர்த²காமுகா ॥ 24॥
ஆக³தேஷ்வபயாதேஷு ஸா ஸங்கேதோபஜீவிநீ ।
அப்யந்யோ வித்தவாந் கோऽபி மாமுபைஷ்யதி பூ⁴ரித:³ ॥ 25॥
ஏவம் து³ராஶயா த்⁴வஸ்தநித்³ரா த்³வார்யவலம்ப³தீ ।
நிர்க³ச்ச²ந்தீ ப்ரவிஶதீ நிஶீத²ம் ஸமபத்³யத ॥ 26॥
தஸ்யா வித்தாஶயா ஶுஷ்யத்³வக்த்ராயா தீ³நசேதஸ: ।
நிர்வேத:³ பரமோ ஜஜ்ஞே சிந்தாஹேது:ஸுகா²வஹ: ॥ 27॥
தஸ்யா நிர்விண்ணசித்தாயா கீ³தம் ஶ‍்ரு’ணு யதா² மம ।
நிர்வேத³ஆஶாபாஶாநாம் புருஷஸ்ய யதா²ஹ்யஸி: ॥ 28॥
ந ஹ்யங்கா³ஜாதநிர்வேதோ³ தே³ஹப³ந்த⁴ம் ஜிஹாஸதி ।
யதா² விஜ்ஞாநரஹிதோ மநுஜோ மமதாம் ந்ரு’ப ॥ 29॥
பிங்க³லோவாச
அஹோ மே மோஹவிததிம் பஶ்யதாவிஜிதாத்மந: ।
யா காந்தாத³ஸத: காமம் காமயே யேந பா³லிஶா ॥ 30॥
ஸந்தம் ஸமீபே ரமணம் ரதிப்ரத³ம்
வித்தப்ரத³ம் நித்யமிமம் விஹாய ।
அகாமத³ம் து:³க²ப⁴யாதி⁴ஶோக-
மோஹப்ரத³ம் துச்ச²மஹம் ப⁴ஜேऽஜ்ஞா ॥ 31॥
அஹோ மயாऽऽத்மா பரிதாபிதோ வ்ரு’தா²
ஸாங்கேத்யவ்ரு’த்த்யாதிவிக³ர்ஹ்யவார்தயா ।
ஸ்த்ரைணாந்நராத்³யார்த²த்ரு’ஷோऽநுஶோச்யாத்
க்ரீதேந வித்தம் ரதிமாத்மநேச்ச²தீ ॥ 32॥
யத³ஸ்தி²பி⁴ர்நிர்மிதவம்ஶவம்ஶ்ய-
ஸ்தூ²ணம் த்வசா ரோமநகை:² பிநத்³த⁴ம் ।
க்ஷரந்நவத்³வாரமகா³ரமேத-
த்³விண்மூத்ரபூர்ணம் மது³பைதி காந்யா ॥ 33॥
விதே³ஹாநாம் புரே ஹ்யஸ்மிந்நஹமேகைவ மூட⁴தீ: ⁴ ।
யாந்யமிச்ச²ந்த்யஸத்யஸ்மாதா³த்மதா³த்காமமச்யுதாத் ॥ 34॥

ஸுஹ்ரு’த்ப்ரேஷ்ட²தமோ நாத²ஆத்மா சாயம் ஶரீரிணாம் ।
தம் விக்ரீயாத்மநைவாஹம் ரமேऽநேந யதா² ரமா ॥ 35॥
கியத்ப்ரியம் தே வ்யப⁴ஜந் காமா யே காமதா³ நரா: ।
ஆத்³யந்தவந்தோ பா⁴ர்யாயா தே³வா வா காலவித்³ருதா: ॥ 36॥
நூநம் மே ப⁴க³வாந் ப்ரீதோ விஷ்ணு: கேநாபி கர்மணா ।
நிர்வேதோ³ऽயம் து³ராஶாயா யந்மே ஜாத:ஸுகா²வஹ: ॥ 37॥
மைவம் ஸ்யுர்மந்த³பா⁴க்³யாயா: க்லேஶா நிர்வேத³ஹேதவ: ।
யேநாநுப³ந்த⁴ம் நிர்ஹ்ரு’த்ய புருஷ: ஶமம்ரு’ச்ச²தி ॥ 38॥
தேநோபக்ரு’தமாதா³ய ஶிரஸா க்³ராம்யஸங்க³தா: ।
த்யக்த்வா து³ராஶா: ஶரணம் வ்ரஜாமி தமதீ⁴ஶ்வரம் ॥ 39॥
ஸந்துஷ்டா ஶ்ரத்³த³த⁴த்யேதத்³யதா²லாபே⁴ந ஜீவதீ ।
விஹராம்யமுநைவாஹமாத்மநா ரமணேந வை ॥ 40॥
ஸம்ஸாரகூபே பதிதம் விஷயைர்முஷிதேக்ஷணம் ।
க்³ரஸ்தம் காலாஹிநாऽऽத்மாநம் கோऽந்யஸ்த்ராதுமதீ⁴ஶ்வர: ॥ 41॥
ஆத்மைவ ஹ்யாத்மநோ கோ³ப்தா நிர்வித்³யேத யதா³கி²லாத் ।
அப்ரமத்த இத³ம் பஶ்யேத்³க்³ரஸ்தம் காலாஹிநா ஜக³த் ॥ 42॥
ப்³ராஹ்மண உவாச
ஏவம் வ்யவஸிதமதிர்து³ராஶாம் காந்ததர்ஷஜாம் ।
சி²த்த்வோபஶமமாஸ்தா²ய ஶய்யாமுபவிவேஶ ஸா ॥ 43॥
ஆஶா ஹி பரமம் து:³க²ம் நைராஶ்யம் பரமம் ஸுக²ம் ।
யதா²ஸஞ்சி²த்³ய காந்தாஶாம் ஸுக²ம் ஸுஷ்வாப பிங்க³லா ॥ 44॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ அஷ்டமோऽத்⁴யாய: ॥ 8॥

॥ ௐ நமோ ப⁴க³வதே வாஸுதே³வாய ॥

॥ நவமோऽத்⁴யாய: - 9 ॥
ப்³ராஹ்மண உவாச
பரிக்³ரஹோ ஹி து:³கா²ய யத்³யத்ப்ரியதமம் ந்ரு’ணாம் ।
அநந்தம் ஸுக²மாப்நோதி தத்³வித்³வாந்யஸ்த்வகிஞ்சந: ॥ 1॥
ஸாமிஷம் குரரம் ஜக்⁴நுர்ப³லிநோ யே நிராமிஷா: ।
ததா³மிஷம் பரித்யஜ்ய ஸ ஸுக²ம் ஸமவிந்த³த ॥ 2॥
ந மே மாநாவமாநௌ ஸ்தோ ந சிந்தா கே³ஹபுத்ரிணாம் ।
ஆத்மக்ரீட³ஆத்மரதிர்விசராமீஹ பா³லவத் ॥ 3॥
த்³வாவேவ சிந்தயா முக்தௌ பரமாநந்த³ஆப்லுதௌ ।
யோ விமுக்³தோ⁴ ஜடோ³ பா³லோ யோ கு³ணேப்⁴ய: பரம் க³த: ॥ 4॥
க்வசித்குமாரீ த்வாத்மாநம் வ்ரு’ணாநாந் க்³ரு’ஹமாக³தாந் ।
ஸ்வயம் தாநர்ஹயாமாஸ க்வாபி யாதேஷு ப³ந்து⁴ஷு ॥ 5॥
தேஷாமப்⁴யவஹாரார்த²ம் ஶாலீந் ரஹஸி பார்தி²வ ।
அவக்⁴நந்த்யா: ப்ரகோஷ்ட²ஸ்தா²ஶ்சக்ரு: ஶங்கா:²ஸ்வநம் மஹத் ॥ 6॥
ஸா தஜ்ஜுகு³ப்ஸிதம் மத்வா மஹதீ வ்ரு’டி³தா தத: ।
ப³ப⁴ஞ்ஜைகைகஶ: ஶங்கா²ந் த்³வௌ த்³வௌ பாண்யோரஶேஷயத் ॥ 7॥
உப⁴யோரப்யபூ⁴த்³கோ⁴ஷோ ஹ்யவக்⁴நந்த்யா:ஸ்ம ஶங்க²யோ: ।
தத்ராப்யேகம் நிரபி⁴த³தே³கஸ்மாந்நாப⁴வத்³த்⁴வநி: ॥ 8॥
அந்வஶிக்ஷமிமம் தஸ்யா உபதே³ஶமரிந்த³ம ।
லோகாநநுசரந்நேதாந் லோகதத்த்வவிவித்ஸயா ॥ 9॥
வாஸே ப³ஹூநாம் கலஹோ ப⁴வேத்³வார்தா த்³வயோரபி ।
ஏக ஏவ சரேத்தஸ்மாத்குமார்யா இவ கங்கண: ॥ 10॥
மந ஏகத்ர ஸம்யுஞ்ஜ்யாஜ்ஜிதஶ்வாஸோ ஜிதாஸந: ।
வைராக்³யாப்⁴யாஸயோகே³ந த்⁴ரியமாணமதந்த்³ரித: ॥ 11॥
யஸ்மிந் மநோ லப்³த⁴பத³ம் யதே³த-
ச்ச²நை: ஶநைர்முஞ்சதி கர்மரேணூந் ।
ஸத்த்வேந வ்ரு’த்³தே⁴ந ரஜஸ்தமஶ்ச
விதூ⁴ய நிர்வாணமுபைத்யநிந்த⁴நம் ॥ 12॥

ததை³வமாத்மந்யவருத்³த⁴சித்தோ
ந வேத³ கிஞ்சித்³ப³ஹிரந்தரம் வா ।
யதே²ஷுகாரோ ந்ரு’பதிம் வ்ரஜந்த-
மிஷௌ க³தாத்மா ந த³த³ர்ஶ பார்ஶ்வே ॥ 13॥
ஏகசார்யநிகேத:ஸ்யாத³ப்ரமத்தோ கு³ஹாஶய: ।
அலக்ஷ்யமாண ஆசாரைர்முநிரேகோऽல்பபா⁴ஷண: ॥ 14॥
க்³ரு’ஹாரம்போ⁴ऽதி து:³கா²ய விப²லஶ்சாத்⁴ருவாத்மந: ।
ஸர்ப: பரக்ரு’தம் வேஶ்ம ப்ரவிஶ்ய ஸுக²மேத⁴தே ॥ 15॥
ஏகோ நாராயணோ தே³வ: பூர்வஸ்ரு’ஷ்டம் ஸ்வமாயயா ।
ஸம்ஹ்ரு’த்ய காலகலயா கல்பாந்த இத³மீஶ்வர: ।
ஏக ஏவாத்³விதீயோऽபூ⁴தா³த்மாதா⁴ரோऽகி²லாஶ்ரய: ॥ 16॥
காலேநாத்மாநுபா⁴வேந ஸாம்யம் நீதாஸு ஶக்திஷு ।
ஸத்த்வாதி³ஷ்வாதி³புருஷ: ப்ரதா⁴நபுருஷேஶ்வர: ॥ 17॥
பராவராணாம் பரம ஆஸ்தே கைவல்யஸம்ஜ்ஞித: ।
கேவலாநுப⁴வாநந்த³ஸந்தோ³ஹோ நிருபாதி⁴க: ॥ 18॥
கேவலாத்மாநுபா⁴வேந ஸ்வமாயாம் த்ரிகு³ணாத்மிகாம் ।
ஸங்க்ஷோப⁴யந் ஸ்ரு’ஜத்யாதௌ³ தயா ஸூத்ரமரிந்த³ம ॥ 19॥
தாமாஹுஸ்த்ரிகு³ணவ்யக்திம் ஸ்ரு’ஜந்தீம் விஶ்வதோமுக²ம் ।
யஸ்மிந் ப்ரோதமித³ம் விஶ்வம் யேந ஸம்ஸரதே புமாந் ॥ 20॥
யதோ²ர்ணநாபி⁴ர்ஹ்ரு’த³யாதூ³ர்ணாம் ஸந்தத்ய வக்த்ரத: ।
தயா விஹ்ரு’த்ய பூ⁴யஸ்தாம் க்³ரஸத்யேவம் மஹேஶ்வர: ॥ 21॥
யத்ர யத்ர மநோ தே³ஹீ தா⁴ரயேத்ஸகலம் தி⁴யா ।
ஸ்நேஹாத்³த்³வேஷாத்³ப⁴யாத்³வாபி யாதி தத்தத்ஸ்வரூபதாம் ॥ 22॥
கீட: பேஶஸ்க்ரு’தம் த்⁴யாயந் குட்³யாம் தேந ப்ரவேஶித: ।
யாதி தத்ஸாத்மதாம் ராஜந் பூர்வரூபமஸந்த்யஜந் ॥ 23॥
ஏவம் கு³ருப்⁴ய ஏதேப்⁴ய ஏஷா மே ஶிக்ஷிதா மதி: ।
ஸ்வாத்மோபஶிக்ஷிதாம் பு³த்³தி⁴ம் ஶ‍்ரு’ணு மே வத³த: ப்ரபோ⁴ ॥ 24॥
தே³ஹோ கு³ருர்மம விரக்திவிவேகஹேது:

பி³ப்⁴ரத்ஸ்ம ஸத்த்வநித⁴நம் ஸததார்த்யுத³ர்கம் ।
தத்த்வாந்யநேந விம்ரு’ஶாமி யதா² ததா²பி
பாரக்யமித்யவஸிதோ விசராம்யஸங்க:³ ॥ 25॥
ஜாயாऽऽத்மஜார்த²பஶுப்⁴ரு’த்யக்³ரு’ஹாப்தவர்கா³ந்
புஷ்ணாதி யத்ப்ரியசிகீர்ஷயா விதந்வந் ।
ஸ்வாந்தே ஸக்ரு’ச்ச்²ரமவருத்³த⁴த⁴ந:ஸ தே³ஹ:

ஸ்ரு’ஷ்ட்வாஸ்ய பீ³ஜமவஸீத³தி வ்ரு’க்ஷத⁴ர்ம: ॥ 26॥
ஜிஹ்வைகதோऽமுமபகர்ஷதி கர்ஹி தர்ஷா
ஶிஶ்நோऽந்யதஸ்த்வகு³த³ரம் ஶ்ரவணம் குதஶ்சித் ।
க்⁴ராணோऽந்யதஶ்சபலத்³ரு’க் க்வ ச கர்மஶக்தி:
ப³ஹ்வ்ய:ஸபத்ந்ய இவ கே³ஹபதிம் லுநந்தி ॥ 27॥
ஸ்ரு’ஷ்ட்வா புராணி விவிதா⁴ந்யஜயாऽऽத்மஶக்த்யா
வ்ரு’க்ஷாந் ஸரீஸ்ரு’பபஶூந் க²க³த³ம்ஶமத்ஸ்யாந் ।
தைஸ்தைரதுஷ்டஹ்ரு’த³ய: புருஷம் விதா⁴ய
ப்³ரஹ்மாவலோகதி⁴ஷணம் முத³மாப தே³வ: ॥ 28॥
லப்³த்⁴வா ஸுது³ர்லப⁴மித³ம் ப³ஹுஸம்ப⁴வாந்தே
மாநுஷ்யமர்த²த³மநித்யமபீஹ தீ⁴ர: ।
தூர்ணம் யதேத ந பதேத³நும்ரு’த்யு யாவ-

ந்நி:ஶ்ரேயஸாய விஷய: க²லு ஸர்வத:ஸ்யாத் ॥ 29॥
ஏவம் ஸஞ்ஜாதவைராக்³யோ விஜ்ஞாநாலோக ஆத்மநி ।
விசராமி மஹீமேதாம் முக்தஸங்கோ³ऽநஹங்க்ரு’தி: ॥ 30॥
ந ஹ்யேகஸ்மாத்³கு³ரோர்ஜ்ஞாநம் ஸுஸ்தி²ரம் ஸ்யாத்ஸுபுஷ்கலம் ।
ப்³ரஹ்மைதத³த்³விதீயம் வை கீ³யதே ப³ஹுத⁴ர்ஷிபி: ⁴ ॥ 31॥
ஶ்ரீப⁴க³வாநுவாச
இத்யுக்த்வா ஸ யது³ம் விப்ரஸ்தமாமந்த்ர்ய க³பீ⁴ரதீ: ⁴ ।
வந்தி³தோऽப்⁴யர்தி²தோ ராஜ்ஞா யயௌ ப்ரீதோ யதா²க³தம் ॥ 32॥
அவதூ⁴தவச: ஶ்ருத்வா பூர்வேஷாம் ந:ஸ பூர்வஜ: ।
ஸர்வஸங்க³விநிர்முக்த:ஸமசித்தோ ப³பூ⁴வ ஹ ॥ 33॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்

ஸம்ஹிதாயாம் ஏகாத³ஶஸ்கந்தே⁴ நவமோऽத்⁴யாய: ॥ 9॥

॥ ௐ நமோ ப⁴க³வதே வாஸுதே³வாய ॥

॥ த³ஶமோऽத்⁴யாய: - 10 ॥
ஶ்ரீப⁴க³வாநுவாச
மயோதி³தேஷ்வவஹித:ஸ்வத⁴ர்மேஷு மதா³ஶ்ரய: ।
வர்ணாஶ்ரமகுலாசாரமகாமாத்மா ஸமாசரேத் ॥ 1॥
அந்வீக்ஷேத விஶுத்³தா⁴த்மா தே³ஹிநாம் விஷயாத்மநாம் ।
கு³ணேஷு தத்த்வத்⁴யாநேந ஸர்வாரம்ப⁴விபர்யயம் ॥ 2॥
ஸுப்தஸ்ய விஷயாலோகோ த்⁴யாயதோ வா மநோரத:² ।
நாநாத்மகத்வாத்³விப²லஸ்ததா² பே⁴தா³த்மதீ⁴ர்கு³ணை: ॥ 3॥
நிவ்ரு’த்தம் கர்ம ஸேவேத ப்ரவ்ரு’த்தம் மத்பரஸ்த்யஜேத் ।
ஜிஜ்ஞாஸாயாம் ஸம்ப்ரவ்ரு’த்தோ நாத்³ரியேத்கர்மசோத³நாம் ॥ 4॥
யமாநபீ⁴க்ஷ்ணம் ஸேவேத நியமாந் மத்பர: க்வசித் ।
மத³பி⁴ஜ்ஞம் கு³ரும் ஶாந்தமுபாஸீத மதா³த்மகம் ॥ 5॥
அமாந்யமத்ஸரோ த³க்ஷோ நிர்மமோ த்³ரு’ட⁴ஸௌஹ்ரு’த:³ ।
அஸத்வரோऽர்த²ஜிஜ்ஞாஸுரநஸூயுரமோக⁴வாக் ॥ 6॥
ஜாயாபத்யக்³ரு’ஹக்ஷேத்ரஸ்வஜநத்³ரவிணாதி³ஷு ।
உதா³ஸீந:ஸமம் பஶ்யந் ஸர்வேஷ்வர்த²மிவாத்மந: ॥ 7॥
விலக்ஷண:ஸ்தூ²லஸூக்ஷ்மாத்³தே³ஹாதா³த்மேக்ஷிதா ஸ்வத்³ரு’க் ।
யதா²க்³நிர்தா³ருணோ தா³ஹ்யாத்³தா³ஹகோऽந்ய: ப்ரகாஶக: ॥ 8॥
நிரோதோ⁴த்பத்த்யணுப்³ரு’ஹந்நாநாத்வம் தத்க்ரு’தாந் கு³ணாந் ।
அந்த: ப்ரவிஷ்ட ஆத⁴த்த ஏவம் தே³ஹகு³ணாந் பர: ॥ 9॥
யோऽஸௌ கு³ணைர்விரசிதோ தே³ஹோऽயம் புருஷஸ்ய ஹி ।
ஸம்ஸாரஸ்தந்நிப³ந்தோ⁴ऽயம் பும்ஸோ வித்³யாச்சி²தா³த்மந: ॥ 10॥
தஸ்மாஜ்ஜிஜ்ஞாஸயாऽऽத்மாநமாத்மஸ்த²ம் கேவலம் பரம் ।

ஸங்க³ம்ய நிரஸேதே³தத்³வஸ்துபு³த்³தி⁴ம் யதா²க்ரமம் ॥ 11॥
ஆசார்யோऽரணிராத்³ய:ஸ்யாத³ந்தேவாஸ்யுத்தராரணி: ।
தத்ஸந்தா⁴நம் ப்ரவசநம் வித்³யாஸந்தி: ⁴ ஸுகா²வஹ: ॥ 12॥
வைஶாரதீ³ஸாதிவிஶுத்³த⁴பு³த்³தி⁴-
ர்து⁴நோதி மாயாம் கு³ணஸம்ப்ரஸூதாம் ।
கு³ணாம்ஶ்ச ஸந்த³ஹ்ய யதா³த்மமேதத்
ஸ்வயம் ச ஶாம்யத்யஸமித்³யதா²க்³நி: ॥ 13॥
அதை²ஷாம் கர்மகர்த்ரூ’ணாம் போ⁴க்த்ரூ’ணாம் ஸுக²து:³க²யோ: ।
நாநாத்வமத² நித்யத்வம் லோககாலாக³மாத்மநாம் ॥ 14॥
மந்யஸே ஸர்வபா⁴வாநாம் ஸம்ஸ்தா²ஹ்யௌத்பத்திகீ யதா² ।
தத்ததா³க்ரு’திபே⁴தே³ந ஜாயதே பி⁴த்³யதே ச தீ: ⁴ ॥ 15॥
ஏவமப்யங்க³ஸர்வேஷாம் தே³ஹிநாம் தே³ஹயோக³த: ।
காலாவயவத:ஸந்தி பா⁴வா ஜந்மாத³யோऽஸக்ரு’த் ॥ 16॥
அத்ராபி கர்மணாம் கர்துரஸ்வாதந்த்ர்யம் ச லக்ஷ்யதே ।
போ⁴க்துஶ்ச து:³க²ஸுக²யோ: கோ ந்வர்தோ² விவஶம் ப⁴ஜேத் ॥ 17॥
ந தே³ஹிநாம் ஸுக²ம் கிஞ்சித்³வித்³யதே விது³ஷாமபி ।
ததா² ச து:³க²ம் மூடா⁴நாம் வ்ரு’தா²ஹங்கரணம் பரம் ॥ 18॥
யதி³ ப்ராப்திம் விகா⁴தம் ச ஜாநந்தி ஸுக²து:³க²யோ: ।
தேऽப்யத்³தா⁴ ந விது³ர்யோக³ம் ம்ரு’த்யுர்ந ப்ரப⁴வேத்³யதா² ॥ 19॥
கோ ந்வர்த:²ஸுக²யத்யேநம் காமோ வா ம்ரு’த்யுரந்திகே ।
ஆகா⁴தம் நீயமாநஸ்ய வத்⁴யஸ்யேவ ந துஷ்டித:³ ॥ 20॥
ஶ்ருதம் ச த்³ரு’ஷ்டவத்³து³ஷ்டம் ஸ்பர்தா⁴ஸூயாத்யயவ்யயை: ।
ப³ஹ்வந்தராயகாமத்வாத்க்ரு’ஷிவச்சாபி நிஷ்ப²லம் ॥ 21॥
அந்தராயைரவிஹதோ யதி³ த⁴ர்ம:ஸ்வநுஷ்டி²த: ।
தேநாபி நிர்ஜிதம் ஸ்தா²நம் யதா² க³ச்ச²தி தச்ச்²ரு’ணு ॥ 22॥
இஷ்ட்வேஹ தே³வதா யஜ்ஞை:ஸ்வர்லோகம் யாதி யாஜ்ஞிக: ।
பு⁴ஞ்ஜீத தே³வவத்தத்ர போ⁴கா³ந் தி³வ்யாந் நிஜார்ஜிதாந் ॥ 23॥
ஸ்வபுண்யோபசிதே ஶுப்⁴ரே விமாந உபகீ³யதே ।

க³ந்த⁴ர்வைர்விஹரந் மத்⁴யே தே³வீநாம் ஹ்ரு’த்³யவேஷத்⁴ரு’க் ॥ 24॥
ஸ்த்ரீபி:⁴ காமக³யாநேந கிங்கிணீஜாலமாலிநா ।
க்ரீட³ந் நவேதா³த்மபாதம் ஸுராக்ரீடே³ஷு நிர்வ்ரு’த: ॥ 25॥
தாவத்ப்ரமோத³தே ஸ்வர்கே³ யாவத்புண்யம் ஸமாப்யதே ।
க்ஷீணபுண்ய: பதத்யர்வாக³நிச்ச²ந் காலசாலித: ॥ 26॥
யத்³யத⁴ர்மரத:ஸங்கா³த³ஸதாம் வாஜிதேந்த்³ரிய: ।
காமாத்மா க்ரு’பணோ லுப்³த: ⁴ ஸ்த்ரைணோ பூ⁴தவிஹிம்ஸக: ॥ 27॥
பஶூநவிதி⁴நாऽऽலப்⁴ய ப்ரேதபூ⁴தக³ணாந் யஜந் ।
நரகாநவஶோ ஜந்துர்க³த்வா யாத்யுல்ப³ணம் தம: ॥ 28॥
கர்மாணி து:³கோ²த³ர்காணி குர்வந் தே³ஹேந தை: புந: ।
தே³ஹமாப⁴ஜதே தத்ர கிம் ஸுக²ம் மர்த்யத⁴ர்மிண: ॥ 29॥
லோகாநாம் லோகபாலாநாம் மத்³ப⁴யம் கல்பஜீவிநாம் ।
ப்³ரஹ்மணோऽபி ப⁴யம் மத்தோ த்³விபரார்த⁴பராயுஷ: ॥ 30॥
கு³ணா:ஸ்ரு’ஜந்தி கர்மாணி கு³ணோऽநுஸ்ரு’ஜதே கு³ணாந் ।
ஜீவஸ்து கு³ணஸம்யுக்தோ பு⁴ங்க்தே கர்மப²லாந்யஸௌ ॥ 31॥
யாவத்ஸ்யாத்³கு³ணவைஷம்யம் தாவந்நாநாத்வமாத்மந: ।
நாநாத்வமாத்மநோ யாவத்பாரதந்த்ர்யம் ததை³வ ஹி ॥ 32॥
யாவத³ஸ்யாஸ்வதந்த்ரத்வம் தாவதீ³ஶ்வரதோ ப⁴யம் ।
ய ஏதத்ஸமுபாஸீரம்ஸ்தே முஹ்யந்தி ஶுசார்பிதா: ॥ 33॥
கால ஆத்மாக³மோ லோக:ஸ்வபா⁴வோ த⁴ர்ம ஏவ ச ।
இதி மாம் ப³ஹுதா⁴ ப்ராஹுர்கு³ணவ்யதிகரே ஸதி ॥ 34॥
உத்³த⁴வ உவாச
கு³ணேஷு வர்தமாநோऽபி தே³ஹஜேஷ்வநபாவ்ரு’த: ।
கு³ணைர்ந ப³த்⁴யதே தே³ஹீ ப³த்⁴யதே வா கத²ம் விபோ⁴ ॥ 35॥
கத²ம் வர்தேத விஹரேத்கைர்வா ஜ்ஞாயேத லக்ஷணை: ।
கிம் பு⁴ஞ்ஜீதோऽத விஸ்ரு’ஜேச்ச²யீதாஸீத யாதி வா ॥ 36॥
ஏதத³ச்யுத மே ப்³ரூஹி ப்ரஶ்நம் ப்ரஶ்நவிதா³ம் வர ।
நித்யமுக்தோ நித்யப³த்³த: ⁴ ஏக ஏவேதி மே ப்⁴ரம: ॥ 37॥

bhagpur-11.pdf 43



ஶ்ரீமத்³பா⁴க³வதம் - ஏகாத³ஶஸ்கந்த: ⁴

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ த³ஶமோऽத்⁴யாய: ॥ 10॥

॥ ௐ நமோ ப⁴க³வதே வாஸுதே³வாய ॥

॥ ஏகாத³ஶோऽத்⁴யாய: - 11 ॥
ஶ்ரீப⁴க³வாநுவாச
ப³த்³தோ⁴ முக்த இதி வ்யாக்²யா கு³ணதோ மே ந வஸ்துத: ।
கு³ணஸ்ய மாயாமூலத்வாந்ந மே மோக்ஷோ ந ப³ந்த⁴நம் ॥ 1॥
ஶோகமோஹௌ ஸுக²ம் து:³க²ம் தே³ஹாபத்திஶ்ச மாயயா ।
ஸ்வப்நோ யதா²ऽऽத்மந: க்²யாதி:ஸம்ஸ்ரு’திர்ந து வாஸ்தவீ ॥ 2॥
வித்³யாவித்³யே மம தநூ வித்³த்⁴யுத்³த⁴வ ஶரீரிணாம் ।
மோக்ஷப³ந்த⁴கரீ ஆத்³யே மாயயா மே விநிர்மிதே ॥ 3॥
ஏகஸ்யைவ மமாம்ஶஸ்ய ஜீவஸ்யைவ மஹாமதே ।
ப³ந்தோ⁴ऽஸ்யாவித்³யயாநாதி³ர்வித்³யயா ச ததே²தர: ॥ 4॥
அத² ப³த்³த⁴ஸ்ய முக்தஸ்ய வைலக்ஷண்யம் வதா³மி தே ।
விருத்³த⁴த⁴ர்மிணோஸ்தாத ஸ்தி²தயோரேகத⁴ர்மிணி ॥ 5॥
ஸுபர்ணாவேதௌ ஸத்³ரு’ஶௌ ஸகா²யௌ
யத்³ரு’ச்ச²யைதௌ க்ரு’தநீடௌ³ ச வ்ரு’க்ஷே ।
ஏகஸ்தயோ: கா²த³தி பிப்பலாந்ந-
மந்யோ நிரந்நோऽபி ப³லேந பூ⁴யாந் ॥ 6॥
ஆத்மாநமந்யம் ச ஸ வேத³ வித்³வா-
நபிப்பலாதோ³ ந து பிப்பலாத:³ ।
யோऽவித்³யயா யுக் ஸ து நித்யப³த்³தோ⁴
வித்³யாமயோ ய:ஸ து நித்யமுக்த: ॥ 7॥
தே³ஹஸ்தோ²ऽபி ந தே³ஹஸ்தோ² வித்³வாந் ஸ்வப்நாத்³யதோ²த்தி²த: ।
அதே³ஹஸ்தோ²ऽபி தே³ஹஸ்த:²குமதி:ஸ்வப்நத்³ரு’க்³யதா² ॥ 8॥

இந்த்³ரியைரிந்த்³ரியார்தே²ஷு கு³ணைரபி கு³ணேஷு ச ।
க்³ரு’ஹ்யமாணேஷ்வஹம் குர்யாந்ந வித்³வாந் யஸ்த்வவிக்ரிய: ॥ 9॥
தை³வாதீ⁴நே ஶரீரேऽஸ்மிந் கு³ணபா⁴வ்யேந கர்மணா ।
வர்தமாநோऽபு³த⁴ஸ்தத்ர கர்தாஸ்மீதி நிப³த்⁴யதே ॥ 10॥
ஏவம் விரக்த: ஶயந ஆஸநாடநமஜ்ஜநே ।
த³ர்ஶநஸ்பர்ஶநக்⁴ராணபோ⁴ஜநஶ்ரவணாதி³ஷு ॥ 11॥
ந ததா² ப³த்⁴யதே வித்³வாந் தத்ர தத்ராத³யந் கு³ணாந் ।
ப்ரக்ரு’திஸ்தோ²ऽப்யஸம்ஸக்தோ யதா² க²ம் ஸவிதாநில: ॥ 12॥
வைஶாரத்³யேக்ஷயாஸங்க³ஶிதயா சி²ந்நஸம்ஶய: ।
ப்ரதிபு³த்³த⁴ இவ ஸ்வப்நாந்நாநாத்வாத்³விநிவர்ததே ॥ 13॥
யஸ்ய ஸ்யுர்வீதஸங்கல்பா: ப்ராணேந்த்³ரியமநோதி⁴யாம் ।
வ்ரு’த்தய:ஸ விநிர்முக்தோ தே³ஹஸ்தோ²ऽபி ஹி தத்³கு³ணை: ॥ 14॥
யஸ்யாத்மா ஹிம்ஸ்யதே ஹிம்ஸ்ரைர்யேந கிஞ்சித்³யத்³ரு’ச்ச²யா ।
அர்ச்யதே வா க்வசித்தத்ர ந வ்யதிக்ரியதே பு³த: ⁴ ॥ 15॥
ந ஸ்துவீத ந நிந்தே³த குர்வத:ஸாத்⁴வஸாது⁴ வா ।
வத³தோ கு³ணதோ³ஷாப்⁴யாம் வர்ஜித:ஸமத்³ரு’ங்முநி: ॥ 16॥
ந குர்யாந்ந வதே³த்கிஞ்சிந்ந த்⁴யாயேத்ஸாத்⁴வஸாது⁴ வா ।
ஆத்மாராமோऽநயா வ்ரு’த்த்யா விசரேஜ்ஜட³வந்முநி: ॥ 17॥
ஶப்³த³ப்³ரஹ்மணி நிஷ்ணாதோ ந நிஷ்ணாயாத்பரே யதி³ ।
ஶ்ரமஸ்தஸ்ய ஶ்ரமப²லோ ஹ்யதே⁴நுமிவ ரக்ஷத: ॥ 18॥
கா³ம் து³க்³த⁴தோ³ஹாமஸதீம் ச பா⁴ர்யாம்
தே³ஹம் பராதீ⁴நமஸத்ப்ரஜாம் ச ।
வித்தம் த்வதீர்தீ²க்ரு’தமங்க³ வாசம்
ஹீநாம் மயா ரக்ஷதி து:³க²து:³கீ² ॥ 19॥
யஸ்யாம் ந மே பாவநமங்க³ கர்ம
ஸ்தி²த்யுத்³ப⁴வப்ராணநிரோத⁴மஸ்ய ।
லீலாவதாரேப்ஸிதஜந்ம வா ஸ்யா-

த்³வந்த்⁴யாம் கி³ரம் தாம் பி³ப்⁴ரு’யாந்ந தீ⁴ர: ॥ 20॥
ஏவம் ஜிஜ்ஞாஸயாபோஹ்ய நாநாத்வப்⁴ரமமாத்மநி ।
உபாரமேத விரஜம் மநோ மய்யர்ப்ய ஸர்வகே³ ॥ 21॥
யத்³யநீஶோ தா⁴ரயிதும் மநோ ப்³ரஹ்மணி நிஶ்சலம் ।
மயி ஸர்வாணி கர்மாணி நிரபேக்ஷ:ஸமாசர ॥ 22॥
ஶ்ரத்³தா⁴லுர்மே கதா:² ஶ‍்ரு’ண்வந் ஸுப⁴த்³ரா லோகபாவநீ: ।
கா³யந்நநுஸ்மரந் கர்ம ஜந்ம சாபி⁴நயந் முஹு: ॥ 23॥
மத³ர்தே² த⁴ர்மகாமார்தா²நாசரந் மத³பாஶ்ரய: ।
லப⁴தே நிஶ்சலாம் ப⁴க்திம் மய்யுத்³த⁴வ ஸநாதநே ॥ 24॥
ஸத்ஸங்க³லப்³த⁴யா ப⁴க்த்யா மயி மாம் ய உபாஸிதா ।
ஸ வை மே த³ர்ஶிதம் ஸத்³பி⁴ரஞ்ஜஸா விந்த³தே பத³ம் ॥ 25॥
உத்³த⁴வ உவாச
ஸாது⁴ஸ்தவோத்தமஶ்லோக மத: கீத்³ரு’க்³வித: ⁴ ப்ரபோ⁴ ।
ப⁴க்திஸ்த்வய்யுபயுஜ்யேத கீத்³ரு’ஶீ ஸத்³பி⁴ராத்³ரு’தா ॥ 26॥
ஏதந்மே புருஷாத்⁴யக்ஷ லோகாத்⁴யக்ஷ ஜக³த்ப்ரபோ⁴ ।
ப்ரணதாயாநுரக்தாய ப்ரபந்நாய ச கத்²யதாம் ॥ 27॥
த்வம் ப்³ரஹ்ம பரமம் வ்யோம புருஷ: ப்ரக்ரு’தே: பர: ।
அவதீர்ணோऽஸி ப⁴க³வந் ஸ்வேச்சோ²பாத்தப்ரு’த²க்³வபு: ॥ 28॥
ஶ்ரீப⁴க³வாநுவாச
க்ரு’பாலுரக்ரு’தத்³ரோஹஸ்திதிக்ஷு:ஸர்வதே³ஹிநாம் ।
ஸத்யஸாரோऽநவத்³யாத்மா ஸம:ஸர்வோபகாரக: ॥ 29॥
காமைரஹததீ⁴ர்தா³ந்தோ ம்ரு’து:³ ஶுசிரகிஞ்சந: ।
அநீஹோ மிதபு⁴க்ஶாந்த:ஸ்தி²ரோ மச்ச²ரணோ முநி: ॥ 30॥
அப்ரமத்தோ க³பீ⁴ராத்மா த்⁴ரு’திமாஞ்ஜிதஷட்³கு³ண: ।
அமாநீ மாநத:³ கல்போ மைத்ர: காருணிக: கவி: ॥ 31॥
ஆஜ்ஞாயைவம் கு³ணாந் தோ³ஷாந் மயாऽऽதி³ஷ்டாநபி ஸ்வகாந் ।
த⁴ர்மாந் ஸந்த்யஜ்ய ய:ஸர்வாந் மாம் ப⁴ஜேத ஸ ஸத்தம: ॥ 32॥
ஜ்ஞாத்வாஜ்ஞாத்வாத² யே வை மாம் யாவாந் யஶ்சாஸ்மி யாத்³ரு’ஶ: ।

ப⁴ஜந்த்யநந்யபா⁴வேந தே மே ப⁴க்ததமா மதா: ॥ 33॥
மல்லிங்க³மத்³ப⁴க்தஜநத³ர்ஶநஸ்பர்ஶநார்சநம் ।
பரிசர்யா ஸ்துதி: ப்ரஹ்வகு³ணகர்மாநுகீர்தநம் ॥ 34॥
மத்கதா²ஶ்ரவணே ஶ்ரத்³தா⁴ மத³நுத்⁴யாநமுத்³த⁴வ ।
ஸர்வலாபோ⁴பஹரணம் தா³ஸ்யேநாத்மநிவேத³நம் ॥ 35॥
மஜ்ஜந்மகர்மகத²நம் மம பர்வாநுமோத³நம் ।
கீ³ததாண்ட³வவாதி³த்ரகோ³ஷ்டீ²பி⁴ர்மத்³க்³ரு’ஹோத்ஸவ: ॥ 36॥
யாத்ரா ப³லிவிதா⁴நம் ச ஸர்வவார்ஷிகபர்வஸு ।
வைதி³கீ தாந்த்ரிகீ தீ³க்ஷா மதீ³யவ்ரததா⁴ரணம் ॥ 37॥
மமார்சாஸ்தா²பநே ஶ்ரத்³தா⁴ ஸ்வத:ஸம்ஹத்ய சோத்³யம: ।
உத்³யாநோபவநாக்ரீட³புரமந்தி³ரகர்மணி ॥ 38॥
ஸம்மார்ஜநோபலேபாப்⁴யாம் ஸேகமண்ட³லவர்தநை: ।
க்³ரு’ஹஶுஶ்ரூஷணம் மஹ்யம் தா³ஸவத்³யத³மாயயா ॥ 39॥
அமாநித்வமத³ம்பி⁴த்வம் க்ரு’தஸ்யாபரிகீர்தநம் ।
அபி தீ³பாவலோகம் மே நோபயுஞ்ஜ்யாந்நிவேதி³தம் ॥ 40॥
யத்³யதி³ஷ்டதமம் லோகே யச்சாதிப்ரியமாத்மந: ।
தத்தந்நிவேத³யேந்மஹ்யம் ததா³நந்த்யாய கல்பதே ॥ 41॥
ஸூர்யோऽக்³நிர்ப்³ராஹ்மணோ கா³வோ வைஷ்ணவ: க²ம் மருஜ்ஜலம் ।
பூ⁴ராத்மா ஸர்வபூ⁴தாநி ப⁴த்³ரபூஜாபதா³நி மே ॥ 42॥
ஸூர்யே து வித்³யயா த்ரய்யா ஹவிஷாக்³நௌ யஜேத மாம் ।
ஆதித்²யேந து விப்ராக்³ர்யே கோ³ஷ்வங்க³ யவஸாதி³நா ॥ 43॥
வைஷ்ணவே ப³ந்து⁴ஸத்க்ரு’த்யா ஹ்ரு’தி³ கே² த்⁴யாநநிஷ்ட²யா ।
வாயௌ முக்²யதி⁴யா தோயே த்³ரவ்யைஸ்தோயபுரஸ்க்ரு’தை: ॥ 44॥
ஸ்த²ண்டி³லே மந்த்ரஹ்ரு’த³யைர்போ⁴கை³ராத்மாநமாத்மநி ।
க்ஷேத்ரஜ்ஞம் ஸர்வபூ⁴தேஷு ஸமத்வேந யஜேத மாம் ॥ 45॥
தி⁴ஷ்ண்யேஷ்வேஷ்விதி மத்³ரூபம் ஶங்க²சக்ரக³தா³ம்பு³ஜை: ।
யுக்தம் சதுர்பு⁴ஜம் ஶாந்தம் த்⁴யாயந்நர்சேத்ஸமாஹித: ॥ 46॥

இஷ்டாபூர்தேந மாமேவம் யோ யஜேத ஸமாஹித: ।
லப⁴தே மயி ஸத்³ப⁴க்திம் மத்ஸ்ம்ரு’தி:ஸாது⁴ஸேவயா ॥ 47॥
ப்ராயேண ப⁴க்தியோகே³ந ஸத்ஸங்கே³ந விநோத்³த⁴வ ।
நோபாயோ வித்³யதே ஸத்⁴ர்யங் ப்ராயணம் ஹி ஸதாமஹம் ॥ 48॥
அதை²தத்பரமம் கு³ஹ்யம் ஶ‍்ரு’ண்வதோ யது³நந்த³ந ।
ஸுகோ³ப்யமபி வக்ஷ்யாமி த்வம் மே ப்⁴ரு’த்ய:ஸுஹ்ரு’த்ஸகா² ॥ 49॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ ஏகாத³ஶோऽத்⁴யாய: ॥ 11॥

॥ ௐ நமோ ப⁴க³வதே வாஸுதே³வாய ॥

॥ த்³வாத³ஶோऽத்⁴யாய: - 12 ॥
ஶ்ரீப⁴க³வாநுவாச
ந ரோத⁴யதி மாம் யோகோ³ ந ஸாங்க்²யம் த⁴ர்ம ஏவ ச ।
ந ஸ்வாத்⁴யாயஸ்தபஸ்த்யாகோ³ நேஷ்டாபூர்தம் ந த³க்ஷிணா ॥ 1॥
வ்ரதாநி யஜ்ஞஶ்சா²ந்தா³ம்ஸி தீர்தா²நி நியமா யமா: ।
யதா²வருந்தே⁴ ஸத்ஸங்க:³ஸர்வஸங்கா³பஹோ ஹி மாம் ॥ 2॥
ஸத்ஸங்கே³ந ஹி தை³தேயா யாதுதா⁴நா ம்ரு’கா:³ க²கா:³ ।
க³ந்த⁴ர்வாப்ஸரஸோ நாகா:³ஸித்³தா⁴ஶ்சாரணகு³ஹ்யகா: ॥ 3॥
வித்³யாத⁴ரா மநுஷ்யேஷு வைஶ்யா: ஶூத்³ரா:ஸ்த்ரியோऽந்த்யஜா: ।
ரஜஸ்தம:ப்ரக்ரு’தயஸ்தஸ்மிம்ஸ்தஸ்மிந் யுகே³ऽநக⁴ ॥ 4॥
ப³ஹவோ மத்பத³ம் ப்ராப்தாஸ்த்வாஷ்ட்ரகாயாத⁴வாத³ய: ।
வ்ரு’ஷபர்வா ப³லிர்பா³ணோ மயஶ்சாத² விபீ⁴ஷண: ॥ 5॥
ஸுக்³ரீவோ ஹநுமாந் ரு’க்ஷோ க³ஜோ க்³ரு’த்⁴ரோ வணிக்பத:² ।
வ்யாத: ⁴ குப்³ஜா வ்ரஜே கோ³ப்யோ யஜ்ஞபத்ந்யஸ்ததா²பரே ॥ 6॥
தே நாதீ⁴தஶ்ருதிக³ணா நோபாஸிதமஹத்தமா: ।
அவ்ரதாऽதப்ததபஸ:ஸத்ஸங்கா³ந்மாமுபாக³தா: ॥ 7॥

கேவலேந ஹி பா⁴வேந கோ³ப்யோ கா³வோ நகா³ ம்ரு’கா:³ ।
யேऽந்யே மூட⁴தி⁴யோ நாகா:³ஸித்³தா⁴ மாமீயுரஞ்ஜஸா ॥ 8॥
யம் ந யோகே³ந ஸாங்க்²யேந தா³நவ்ரததபோऽத்⁴வரை: ।
வ்யாக்²யாஸ்வாத்⁴யாயஸந்ந்யாஸை: ப்ராப்நுயாத்³யத்நவாநபி ॥ 9॥
ராமேண ஸார்த⁴ம் மது²ராம் ப்ரணீதே
ஶ்வாப²ல்கிநா மய்யநுரக்தசித்தா: ।
விகா³ட⁴பா⁴வேந ந மே வியோக³-
தீவ்ராத⁴யோऽந்யம் த³த்³ரு’ஶு:ஸுகா²ய ॥ 10॥
தாஸ்தா:க்ஷபா: ப்ரேஷ்ட²தமேந நீதா
மயைவ வ்ரு’ந்தா³வநகோ³சரேண ।
க்ஷணார்த⁴வத்தா: புநரங்க³ தாஸாம்
ஹீநா மயா கல்பஸமா ப³பூ⁴வு: ॥ 11॥
தா நாவித³ந் மய்யநுஷங்க³ப³த்³த⁴-
தி⁴ய:ஸ்வமாத்மாநமத³ஸ்ததே²த³ம் ।
யதா²ஸமாதௌ⁴ முநயோऽப்³தி⁴தோயே
நத்³ய: ப்ரவிஷ்டா இவ நாமரூபே ॥ 12॥
மத்காமா ரமணம் ஜாரமஸ்வரூபவிதோ³ऽப³லா: ।
ப்³ரஹ்ம மாம் பரமம் ப்ராபு:ஸங்கா³ச்ச²தஸஹஸ்ரஶ: ॥ 13॥
தஸ்மாத்த்வமுத்³த⁴வோத்ஸ்ரு’ஜ்ய சோத³நாம் ப்ரதிசோத³நாம் ।
ப்ரவ்ரு’த்தம் ச நிவ்ரு’த்தம் ச ஶ்ரோதவ்யம் ஶ்ருதமேவ ச ॥ 14॥
மாமேகமேவ ஶரணமாத்மாநம் ஸர்வதே³ஹிநாம் ।
யாஹி ஸர்வாத்மபா⁴வேந மயா ஸ்யா ஹ்யகுதோப⁴ய: ॥ 15॥
உத்³த⁴வ உவாச
ஸம்ஶய: ஶ‍்ரு’ண்வதோ வாசம் தவ யோகே³ஶ்வரேஶ்வர ।
ந நிவர்தத ஆத்மஸ்தோ² யேந ப்⁴ராம்யதி மே மந: ॥ 16॥
ஶ்ரீப⁴க³வாநுவாச
ஸ ஏஷ ஜீவோ விவரப்ரஸூதி:
ப்ராணேந கோ⁴ஷேண கு³ஹாம் ப்ரவிஷ்ட: ।
மநோமயம் ஸூக்ஷ்மமுபேத்ய ரூபம்

மாத்ரா ஸ்வரோ வர்ண இதி ஸ்த²விஷ்ட:² ॥ 17॥
யதா²நல: கே²ऽநிலப³ந்து⁴ரூஷ்மா
ப³லேந தா³ருண்யதி⁴மத்²யமாந: ।
அணு: ப்ரஜாதோ ஹவிஷா ஸமித்⁴யதே
ததை²வ மே வ்யக்திரியம் ஹி வாணீ ॥ 18॥
ஏவம் க³தி:³ கர்மக³திர்விஸர்கோ³
க்⁴ராணோ ரஸோ த்³ரு’க்ஸ்பர்ஶ: ஶ்ருதிஶ்ச ।
ஸங்கல்பவிஜ்ஞாநமதா²பி⁴மாந:
ஸூத்ரம் ரஜ:ஸத்த்வதமோவிகார: ॥ 19॥
அயம் ஹி ஜீவஸ்த்ரிவ்ரு’த³ப்³ஜயோநி-
ரவ்யக்த ஏகோ வயஸா ஸ ஆத்³ய: ।
விஶ்லிஷ்டஶக்திர்ப³ஹுதே⁴வ பா⁴தி
பீ³ஜாநி யோநிம் ப்ரதிபத்³ய யத்³வத் ॥ 20॥
யஸ்மிந்நித³ம் ப்ரோதமஶேஷமோதம்
படோ யதா² தந்துவிதாநஸம்ஸ்த:² ।
ய ஏஷ ஸம்ஸாரதரு: புராண:

கர்மாத்மக: புஷ்பப²லே ப்ரஸூதே ॥ 21॥
த்³வே அஸ்ய பீ³ஜே ஶதமூலஸ்த்ரிநால:

பஞ்சஸ்கந்த:⁴ பஞ்சரஸப்ரஸூதி: ।
த³ஶைகஶாகோ² த்³விஸுபர்ணநீட³-
ஸ்த்ரிவல்கலோ த்³விப²லோऽர்கம் ப்ரவிஷ்ட: ॥ 22॥
அத³ந்தி சைகம் ப²லமஸ்ய க்³ரு’த்⁴ரா
க்³ராமேசரா ஏகமரண்யவாஸா: ।
ஹம்ஸா ய ஏகம் ப³ஹுரூபமிஜ்யை-
ர்மாயாமயம் வேத³ஸ வேத³ வேத³ம் ॥ 23॥
ஏவம் கு³ரூபாஸநயைகப⁴க்த்யா
வித்³யாகுடா²ரேண ஶிதேந தீ⁴ர:
விவ்ரு’ஶ்ச்ய ஜீவாஶயமப்ரமத்த:
ஸம்பத்³ய சாத்மாநமத² த்யஜாஸ்த்ரம் ॥ 24॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ த்³வாத³ஶோऽத்⁴யாய: ॥ 12॥

॥ ௐ நமோ ப⁴க³வதே வாஸுதே³வாய ॥

॥ த்ரயோத³ஶோऽத்⁴யாத³ஶோய: - 13 ॥
ஶ்ரீப⁴க³வாநுவாச
ஸத்த்வம் ரஜஸ்தம இதி கு³ணா பு³த்³தே⁴ர்ந சாத்மந: ।
ஸத்த்வேநாந்யதமௌ ஹந்யாத்ஸத்த்வம் ஸத்த்வேந சைவ ஹி ॥ 1॥
ஸத்த்வாத்³த⁴ர்மோ ப⁴வேத்³வ்ரு’த்³தா⁴த்பும்ஸோ மத்³ப⁴க்திலக்ஷண: ।
ஸாத்த்விகோபாஸயா ஸத்த்வம் ததோ த⁴ர்ம: ப்ரவர்ததே ॥ 2॥
த⁴ர்மோ ரஜஸ்தமோ ஹந்யாத்ஸத்த்வவ்ரு’த்³தி⁴ரநுத்தம: ।
ஆஶு நஶ்யதி தந்மூலோ ஹ்யத⁴ர்ம உப⁴யே ஹதே ॥ 3॥
ஆக³மோऽப: ப்ரஜா தே³ஶ: கால: கர்ம ச ஜந்ம ச ।
த்⁴யாநம் மந்த்ரோऽத²ஸம்ஸ்காரோ த³ஶைதே கு³ணஹேதவ: ॥ 4॥
தத்தத்ஸாத்த்விகமேவைஷாம் யத்³யத்³வ்ரு’த்³தா: ⁴ ப்ரசக்ஷதே ।
நிந்த³ந்தி தாமஸம் தத்தத்³ராஜஸம் தது³பேக்ஷிதம் ॥ 5॥
ஸாத்த்விகாந்யேவ ஸேவேத புமாந் ஸத்த்வவிவ்ரு’த்³த⁴யே ।
ததோ த⁴ர்மஸ்ததோ ஜ்ஞாநம் யாவத்ஸ்ம்ரு’திரபோஹநம் ॥ 6॥
வேணுஸங்க⁴ர்ஷஜோ வஹ்நிர்த³க்³த்⁴வா ஶாம்யதி தத்³வநம் ।
ஏவம் கு³ணவ்யத்யயஜோ தே³ஹ: ஶாம்யதி தத்க்ரிய: ॥ 7॥
உத்³த⁴வ உவாச
வித³ந்தி மர்த்யா: ப்ராயேண விஷயாந் பத³மாபதா³ம் ।
ததா²பி பு⁴ஞ்ஜதே க்ரு’ஷ்ண தத்கத²ம் ஶ்வக²ராஜவத் ॥ 8॥
ஶ்ரீப⁴க³வாநுவாச
அஹமித்யந்யதா² பு³த்³தி:⁴ ப்ரமத்தஸ்ய யதா²ஹ்ரு’தி³ ।
உத்ஸர்பதி ரஜோ கோ⁴ரம் ததோ வைகாரிகம் மந: ॥ 9॥

ரஜோயுக்தஸ்ய மநஸ:ஸங்கல்ப:ஸவிகல்பக: ।
தத: காமோ கு³ணத்⁴யாநாத்³து:³ஸஹ:ஸ்யாத்³தி⁴ து³ர்மதே: ॥ 10॥
கரோதி காமவஶக:³ கர்மாண்யவிஜிதேந்த்³ரிய: ।
து:³கோ²த³ர்காணி ஸம்பஶ்யந் ரஜோவேக³விமோஹித: ॥ 11॥
ரஜஸ்தமோப்⁴யாம் யத³பி வித்³வாந் விக்ஷிப்ததீ: ⁴ புந: ।
அதந்த்³ரிதோ மநோ யுஞ்ஜந் தோ³ஷத்³ரு’ஷ்டிர்ந ஸஜ்ஜதே ॥ 12॥
அப்ரமத்தோऽநுயுஞ்ஜீத மநோ மய்யர்பயஞ்ச²நை: ।
அநிர்விண்ணோ யதா² காலம் ஜிதஶ்வாஸோ ஜிதாஸந: ॥ 13॥
ஏதாவாந் யோக³ஆதி³ஷ்டோ மச்சி²ஷ்யை:ஸநகாதி³பி: ⁴ ।
ஸர்வதோ மந ஆக்ரு’ஷ்ய மய்யத்³தா⁴வேஶ்யதே யதா² ॥ 14॥
உத்³த⁴வ உவாச
யதா³ த்வம் ஸநகாதி³ப்⁴யோ யேந ரூபேண கேஶவ ।
யோக³மாதி³ஷ்டவாநேதத்³ரூபமிச்சா²மி வேதி³தும் ॥ 15॥
ஶ்ரீப⁴க³வாநுவாச
புத்ரா ஹிரண்யக³ர்ப⁴ஸ்ய மாநஸா:ஸநகாத³ய: ।
பப்ரச்சு:² பிதரம் ஸூக்ஷ்மாம் யோக³ஸ்யைகாந்திகீம் க³திம் ॥ 16॥
ஸநகாத³ய ஊசு:
கு³ணேஷ்வாவிஶதே சேதோ கு³ணாஶ்சேதஸி ச ப்ரபோ⁴ ।
கத²மந்யோந்யஸந்த்யாகோ³முமுக்ஷோரதிதிதீர்ஷோ: ॥ 17॥
ஶ்ரீப⁴க³வாநுவாச
ஏவம் ப்ரு’ஷ்டோ மஹாதே³வ:ஸ்வயம்பூ⁴ர்பூ⁴தபா⁴வந: ।
த்⁴யாயமாந: ப்ரஶ்நபீ³ஜம் நாப்⁴யபத்³யத கர்மதீ:⁴ ॥ 18॥
ஸ மாமசிந்தயத்³தே³வ: ப்ரஶ்நபாரதிதீர்ஷயா ।
தஸ்யாஹம் ஹம்ஸரூபேண ஸகாஶமக³மம் ததா³ ॥ 19॥
த்³ரு’ஷ்ட்வா மாம் த உபவ்ரஜ்ய க்ரு’த்வா பாதா³பி⁴வந்த³நம் ।
ப்³ரஹ்மாணமக்³ரத: க்ரு’த்வா பப்ரச்சு:² கோ ப⁴வாநிதி ॥ 20॥
இத்யஹம் முநிபி: ⁴ ப்ரு’ஷ்டஸ்தத்த்வஜிஜ்ஞாஸுபி⁴ஸ்ததா³ ।
யத³வோசமஹம் தேப்⁴யஸ்தது³த்³த⁴வ நிபோ³த⁴ மே ॥ 21॥

வஸ்துநோ யத்³யநாநாத்வமாத்மந: ப்ரஶ்ந ஈத்³ரு’ஶ: ।
கத²ம் க⁴டேத வோ விப்ரா வக்துர்வா மே க ஆஶ்ரய: ॥ 22॥
பஞ்சாத்மகேஷு பூ⁴தேஷு ஸமாநேஷு ச வஸ்துத: ।
கோ ப⁴வாநிதி வ: ப்ரஶ்நோ வாசாரம்போ⁴ ஹ்யநர்த²க: ॥ 23॥
மநஸா வசஸா த்³ரு’ஷ்ட்யா க்³ரு’ஹ்யதேऽந்யைரபீந்த்³ரியை: ।
அஹமேவ ந மத்தோऽந்யதி³தி பு³த்⁴யத்⁴வமஞ்ஜஸா ॥ 24॥
கு³ணேஷ்வாவிஶதே சேதோ கு³ணாஶ்சேதஸி ச ப்ரஜா: ।
ஜீவஸ்ய தே³ஹ உப⁴யம் கு³ணாஶ்சேதோ மதா³த்மந: ॥ 25॥
கு³ணேஷு சாவிஶச்சித்தமபீ⁴க்ஷ்ணம் கு³ணஸேவயா ।
கு³ணாஶ்ச சித்தப்ரப⁴வா மத்³ரூப உப⁴யம் த்யஜேத் ॥ 26॥
ஜாக்³ரத்ஸ்வப்ந:ஸுஷுப்தம் ச கு³ணதோ பு³த்³தி⁴வ்ரு’த்தய: ।
தாஸாம் விலக்ஷணோ ஜீவ:ஸாக்ஷித்வேந விநிஶ்சித: ॥ 27॥
யர்ஹி ஸம்ஸ்ரு’திப³ந்தோ⁴ऽயமாத்மநோ கு³ணவ்ரு’த்தித:³ ।
மயி துர்யே ஸ்தி²தோ ஜஹ்யாத்த்யாக³ஸ்தத்³கு³ணசேதஸாம் ॥ 28॥
அஹங்காரக்ரு’தம் ப³ந்த⁴மாத்மநோऽர்த²விபர்யயம் ।
வித்³வாந் நிர்வித்³ய ஸம்ஸாரசிந்தாம் துர்யே ஸ்தி²தஸ்த்யஜேத் ॥ 29॥
யாவந்நாநார்த²தீ: ⁴ பும்ஸோ ந நிவர்தேத யுக்திபி: ⁴ ।
ஜாக³ர்த்யபி ஸ்வபந்நஜ்ஞ:ஸ்வப்நே ஜாக³ரணம் யதா² ॥ 30॥
அஸத்த்வாதா³த்மநோऽந்யேஷாம் பா⁴வாநாம் தத்க்ரு’தா பி⁴தா³ ।
க³தயோ ஹேதவஶ்சாஸ்ய ம்ரு’ஷா ஸ்வப்நத்³ரு’ஶோ யதா² ॥ 31॥
யோ ஜாக³ரே ப³ஹிரநுக்ஷணத⁴ர்மிணோऽர்தா²ந்
பு⁴ங்க்தே ஸமஸ்தகரணைர்ஹ்ரு’தி³ தத்ஸத்³ரு’க்ஷாந் ।
ஸ்வப்நே ஸுஷுப்த உபஸம்ஹரதே ஸ ஏக:
ஸ்ம்ரு’த்யந்வயாத்த்ரிகு³ணவ்ரு’த்தித்³ரு’கி³ந்த்³ரியேஶ: ॥ 32॥
ஏவம் விம்ரு’ஶ்ய கு³ணதோ மநஸஸ்த்ர்யவஸ்தா²
மந்மாயயா மயி க்ரு’தா இதி நிஶ்சிதார்தா:² ।
ஸஞ்சி²த்³ய ஹார்த³மநுமாநஸது³க்திதீக்ஷ்ண-

ஜ்ஞாநாஸிநா ப⁴ஜத மாகி²லஸம்ஶயாதி⁴ம் ॥ 33॥

ஈக்ஷேத விப்⁴ரமமித³ம் மநஸோ விலாஸம்
த்³ரு’ஷ்டம் விநஷ்டமதிலோலமலாதசக்ரம் ।
விஜ்ஞாநமேகமுருதே⁴வ விபா⁴தி மாயா
ஸ்வப்நஸ்த்ரிதா⁴ கு³ணவிஸர்க³க்ரு’தோ விகல்ப: ॥ 34॥
த்³ரு’ஷ்டிம் தத: ப்ரதிநிவர்த்ய நிவ்ரு’த்தத்ரு’ஷ்ண-

ஸ்தூஷ்ணீம் ப⁴வேந்நிஜஸுகா²நுப⁴வோ நிரீஹ: ।
ஸந்த்³ரு’ஶ்யதே க்வ ச யதீ³த³மவஸ்துபு³த்³த்⁴யா
த்யக்தம் ப்⁴ரமாய ந ப⁴வேத்ஸ்ம்ரு’திராநிபாதாத் ॥ 35॥
தே³ஹம் ச நஶ்வரமவஸ்தி²தமுத்தி²தம் வா
ஸித்³தோ⁴ ந பஶ்யதி யதோऽத்⁴யக³மத்ஸ்வரூபம் ।
தை³வாத³பேதமுத தை³வவஶாது³பேதம்
வாஸோ யதா² பரிக்ரு’தம் மதி³ராமதா³ந்த:⁴ ॥ 36॥
தே³ஹோऽபி தை³வவஶக:³ க²லு கர்ம யாவத்
ஸ்வாரம்ப⁴கம் ப்ரதிஸமீக்ஷத ஏவ ஸாஸு: ।
தம் ஸ ப்ரபஞ்சமதி⁴ரூட⁴ஸமாதி⁴யோக:³
ஸ்வாப்நம் புநர்ந ப⁴ஜதே ப்ரதிபு³த்³த⁴வஸ்து: ॥ 37॥
மயைதது³க்தம் வோ விப்ரா கு³ஹ்யம் யத்ஸாங்க்²யயோக³யோ: ।
ஜாநீத மாऽऽக³தம் யஜ்ஞம் யுஷ்மத்³த⁴ர்மவிவக்ஷயா ॥ 38॥
அஹம் யோக³ஸ்ய ஸாங்க்²யஸ்ய ஸத்யஸ்யர்தஸ்ய தேஜஸ: ।
பராயணம் த்³விஜஶ்ரேஷ்டா:² ஶ்ரிய:கீர்தேர்த³மஸ்ய ச ॥ 39॥
மாம் ப⁴ஜந்தி கு³ணா:ஸர்வே நிர்கு³ணம் நிரபேக்ஷகம் ।
ஸுஹ்ரு’த³ம் ப்ரியமாத்மாநம் ஸாம்யாஸங்கா³த³யோகு³ணா: ॥ 40॥
இதி மே சி²ந்நஸந்தே³ஹா முநய:ஸநகாத³ய: ।
ஸபா⁴ஜயித்வா பரயா ப⁴க்த்யாக்³ரு’ணத ஸம்ஸ்தவை: ॥ 41॥
தைரஹம் பூஜித:ஸம்யக் ஸம்ஸ்துத: பரமர்ஷிபி: ⁴ ।
ப்ரத்யேயாய ஸ்வகம் தா⁴ம பஶ்யத: பரமேஷ்டி²ந: ॥ 42॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ த்ரயோத³ஶோऽத்⁴யாய: ॥ 13॥

॥ ௐ நமோ ப⁴க³வதே வாஸுதே³வாய ॥

॥ சதுர்த³ஶோऽத்⁴யாய: - 14 ॥
உத்³த⁴வ உவாச
வத³ந்தி க்ரு’ஷ்ண ஶ்ரேயாம்ஸி ப³ஹூநி ப்³ரஹ்மவாதி³ந: ।
தேஷாம் விகல்பப்ராதா⁴ந்யமுதாஹோ ஏகமுக்²யதா ॥ 1॥
ப⁴வதோதா³ஹ்ரு’த:ஸ்வாமிந் ப⁴க்தியோகோ³ऽநபேக்ஷித: ।
நிரஸ்ய ஸர்வத:ஸங்க³ம் யேந த்வய்யாவிஶேந்மந: ॥ 2॥
ஶ்ரீப⁴க³வாநுவாச
காலேந நஷ்டா ப்ரலயே வாணீயம் வேத³ஸம்ஜ்ஞிதா ।
மயாऽऽதௌ³ ப்³ரஹ்மணே ப்ரோக்தா த⁴ர்மோ யஸ்யாம் மதா³த்மக: ॥ 3॥
தேந ப்ரோக்தா ச புத்ராய மநவே பூர்வஜாய ஸா ।
ததோ ப்⁴ரு’க்³வாத³யோऽக்³ரு’ஹ்ணந் ஸப்த ப்³ரஹ்மமஹர்ஷய: ॥ 4॥
தேப்⁴ய: பித்ரு’ப்⁴யஸ்தத்புத்ரா தே³வதா³நவகு³ஹ்யகா: ।
மநுஷ்யா:ஸித்³த⁴க³ந்த⁴ர்வா:ஸவித்³யாத⁴ரசாரணா: ॥ 5॥
கிந்தே³வா: கிந்நரா நாகா³ ரக்ஷ: கிம்புருஷாத³ய: ।
ப³ஹ்வ்யஸ்தேஷாம் ப்ரக்ரு’தயோ ரஜ:ஸத்த்வதமோபு⁴வ: ॥ 6॥
யாபி⁴ர்பூ⁴தாநி பி⁴த்³யந்தே பூ⁴தாநாம் பதயஸ்ததா² ।
யதா²ப்ரக்ரு’தி ஸர்வேஷாம் சித்ரா வாச:ஸ்ரவந்தி ஹி ॥ 7॥
ஏவம் ப்ரக்ரு’திவைசித்ர்யாத்³பி⁴த்³யந்தே மதயோ ந்ரு’ணாம் ।
பாரம்பர்யேண கேஷாஞ்சித்பாக²ண்ட³மதயோऽபரே ॥ 8॥
மந்மாயாமோஹிததி⁴ய: புருஷா: புருஷர்ஷப⁴ ।
ஶ்ரேயோ வத³ந்த்யநேகாந்தம் யதா²கர்ம யதா²ருசி ॥ 9॥
த⁴ர்மமேகே யஶஶ்சாந்யே காமம் ஸத்யம் த³மம் ஶமம் ।
அந்யே வத³ந்தி ஸ்வார்த²ம் வா ஐஶ்வர்யம் த்யாக³போ⁴ஜநம் ।
கேசித்³யஜ்ஞதபோ தா³நம் வ்ரதாநி நியமாந் யமாந் ॥ 10॥
ஆத்³யந்தவந்த ஏவைஷாம் லோகா: கர்மவிநிர்மிதா: ।

து:³கோ²த³ர்காஸ்தமோநிஷ்டா:²க்ஷுத்³ராநந்தா:³ ஶுசார்பிதா: ॥ 11॥
மய்யர்பிதாத்மந:ஸப்⁴ய நிரபேக்ஷஸ்ய ஸர்வத: ।
மயாऽऽத்மநா ஸுக²ம் யத்தத்குத:ஸ்யாத்³விஷயாத்மநாம் ॥ 12॥
அகிஞ்சநஸ்ய தா³ந்தஸ்ய ஶாந்தஸ்ய ஸமசேதஸ: ।
மயா ஸந்துஷ்டமநஸ:ஸர்வா:ஸுக²மயா தி³ஶ: ॥ 13॥
ந பாரமேஷ்ட்²யம் ந மஹேந்த்³ரதி⁴ஷ்ண்யம்
ந ஸார்வபௌ⁴மம் ந ரஸாதி⁴பத்யம் ।
ந யோக³ஸித்³தீ⁴ரபுநர்ப⁴வம் வா
மய்யர்பிதாத்மேச்ச²தி மத்³விநாந்யத் ॥ 14॥
ந ததா² மே ப்ரியதம ஆத்மயோநிர்ந ஶங்கர: ।
ந ச ஸங்கர்ஷணோ ந ஶ்ரீர்நைவாத்மா ச யதா² ப⁴வாந் ॥ 15॥
நிரபேக்ஷம் முநிம் ஶாந்தம் நிர்வைரம் ஸமத³ர்ஶநம் ।
அநுவ்ரஜாம்யஹம் நித்யம் பூயேயேத்யங்க்⁴ரிரேணுபி:⁴ ॥ 16॥
நிஷ்கிஞ்சநா மய்யநுரக்தசேதஸ:

ஶாந்தா மஹாந்தோऽகி²லஜீவவத்ஸலா: ।
காமைரநாலப்³த⁴தி⁴யோ ஜுஷந்தி யத்
தந்நைரபேக்ஷ்யம் ந விது:³ஸுக²ம் மம ॥ 17॥
பா³த்⁴யமாநோऽபி மத்³ப⁴க்தோ விஷயைரஜிதேந்த்³ரிய: ।
ப்ராய: ப்ரக³ல்ப⁴யா ப⁴க்த்யா விஷயைர்நாபி⁴பூ⁴யதே ॥ 18॥
யதா²க்³நி:ஸுஸம்ரு’த்³தா⁴ர்சி: கரோத்யேதா⁴ம்ஸி ப⁴ஸ்மஸாத் ।
ததா² மத்³விஷயா ப⁴க்திருத்³த⁴வைநாம்ஸி க்ரு’த்ஸ்நஶ: ॥ 19॥
ந ஸாத⁴யதி மாம் யோகோ³ ந ஸாங்க்²யம் த⁴ர்ம உத்³த⁴வ ।
ந ஸ்வாத்⁴யாயஸ்தபஸ்த்யாகோ³ யதா² ப⁴க்திர்மமோர்ஜிதா ॥ 20॥
ப⁴க்த்யாஹமேகயா க்³ராஹ்ய: ஶ்ரத்³த⁴யாऽऽத்மா ப்ரிய:ஸதாம் ।
ப⁴க்தி: புநாதி மந்நிஷ்டா² ஶ்வபாகாநபி ஸம்ப⁴வாத் ॥ 21॥
த⁴ர்ம:ஸத்யத³யோபேதோ வித்³யா வா தபஸாந்விதா ।
மத்³ப⁴க்த்யாபேதமாத்மாநம் ந ஸம்யக் ப்ரபுநாதி ஹி ॥ 22॥
கத²ம் விநா ரோமஹர்ஷம் த்³ரவதா சேதஸா விநா ।

விநாநந்தா³ஶ்ருகலயா ஶுத்⁴யேத்³ப⁴க்த்யா விநாऽऽஶய: ॥ 23॥
வாக்³க³த்³க³தா³ த்³ரவதே யஸ்ய சித்தம்
ருத³த்யபீ⁴க்ஷ்ணம் ஹஸதி க்வசிச்ச ।
விலஜ்ஜ உத்³கா³யதி ந்ரு’த்யதே ச
மத்³ப⁴க்தியுக்தோ பு⁴வநம் புநாதி ॥ 24॥
யதா²க்³நிநா ஹேம மலம் ஜஹாதி
த்⁴மாதம் புந:ஸ்வம் ப⁴ஜதே ச ரூபம் ।
ஆத்மா ச கர்மாநுஶயம் விதூ⁴ய
மத்³ப⁴க்தியோகே³ந ப⁴ஜத்யதோ² மாம் ॥ 25॥
யதா² யதா²ऽऽத்மா பரிம்ரு’ஜ்யதேऽஸௌ
மத்புண்யகா³தா²ஶ்ரவணாபி⁴தா⁴நை: ।
ததா² ததா² பஶ்யதி வஸ்து ஸூக்ஷ்மம்
சக்ஷுர்யதை²வாஞ்ஜநஸம்ப்ரயுக்தம் ॥ 26॥
விஷயாந் த்⁴யாயதஶ்சித்தம் விஷயேஷு விஷஜ்ஜதே ।
மாமநுஸ்மரதஶ்சித்தம் மய்யேவ ப்ரவிலீயதே ॥ 27॥
தஸ்மாத³ஸத³பி⁴த்⁴யாநம் யதா²ஸ்வப்நமநோரத²ம் ।
ஹித்வா மயி ஸமாத⁴த்ஸ்வ மநோ மத்³பா⁴வபா⁴விதம் ॥ 28॥
ஸ்த்ரீணாம் ஸ்த்ரீஸங்கி³நாம் ஸங்க³ம் த்யக்த்வா தூ³ரத ஆத்மவாந் ।
க்ஷேமே விவிக்த ஆஸீநஶ்சிந்தயேந்மாமதந்த்³ரித: ॥ 29॥
ந ததா²ஸ்ய ப⁴வேத்க்லேஶோ ப³ந்த⁴ஶ்சாந்யப்ரஸங்க³த: ।
யோஷித்ஸங்கா³த்³யதா² பும்ஸோ யதா² தத்ஸங்கி³ஸங்க³த: ॥ 30॥
உத்³த⁴வ உவாச
யதா² த்வாமரவிந்தா³க்ஷ யாத்³ரு’ஶம் வா யதா³த்மகம் ।
த்⁴யாயேந்முமுக்ஷுரேதந்மே த்⁴யாநம் த்வம் வக்துமர்ஹஸி ॥ 31॥
ஶ்ரீப⁴க³வாநுவாச
ஸம ஆஸந ஆஸீந:ஸமகாயோ யதா²ஸுக²ம் ।
ஹஸ்தாவுத்ஸங்க³ஆதா⁴ய ஸ்வநாஸாக்³ரக்ரு’தேக்ஷண: ॥ 32॥
ப்ராணஸ்ய ஶோத⁴யேந்மார்க³ம் பூரகும்ப⁴கரேசகை: ।
விபர்யயேணாபி ஶநைரப்⁴யஸேந்நிர்ஜிதேந்த்³ரிய: ॥ 33॥

ஹ்ரு’த்³யவிச்சி²ந்நமோங்காரம் க⁴ண்டாநாத³ம் பி³ஸோர்ணவத் ।
ப்ராணேநோதீ³ர்ய தத்ராத² புந:ஸம்வேஶயேத்ஸ்வரம் ॥ 34॥
ஏவம் ப்ரணவஸம்யுக்தம் ப்ராணமேவ ஸமப்⁴யஸேத் ।
த³ஶக்ரு’த்வஸ்த்ரிஷவணம் மாஸாத³ர்வாக்³ஜிதாநில: ॥ 35॥
ஹ்ரு’த்புண்ட³ரீகமந்த:ஸ்த²மூர்த்⁴வநாலமதோ⁴முக²ம் ।
த்⁴யாத்வோர்த்⁴வமுக²முந்நித்³ரமஷ்டபத்ரம் ஸகர்ணிகம் ॥ 36॥
கர்ணிகாயாம் ந்யஸேத்ஸூர்யஸோமாக்³நீநுத்தரோத்தரம் ।
வஹ்நிமத்⁴யே ஸ்மரேத்³ரூபம் மமைதத்³த்⁴யாநமங்க³ளம் ॥ 37॥
ஸமம் ப்ரஶாந்தம் ஸுமுக²ம் தீ³ர்க⁴சாருசதுர்பு⁴ஜம் ।
ஸுசாருஸுந்த³ரக்³ரீவம் ஸுகபோலம் ஶுசிஸ்மிதம் ॥ 38॥
ஸமாநகர்ணவிந்யஸ்தஸ்பு²ரந்மகரகுண்ட³லம் ।
ஹேமாம்ப³ரம் க⁴நஶ்யாமம் ஶ்ரீவத்ஸஶ்ரீநிகேதநம் ॥ 39॥
ஶங்க²சக்ரக³தா³பத்³மவநமாலாவிபூ⁴ஷிதம் ।
நூபுரைர்விலஸத்பாத³ம் கௌஸ்துப⁴ப்ரப⁴யா யுதம் ॥ 40॥
த்³யுமத்கிரீடகடககடிஸூத்ராங்க³தா³யுதம் ।
ஸர்வாங்க³ஸுந்த³ரம் ஹ்ரு’த்³யம் ப்ரஸாத³ஸுமுகே²க்ஷணம் ॥ 41॥
ஸுகுமாரமபி⁴த்⁴யாயேத்ஸர்வாங்கே³ஷு மநோ த³த⁴த் ।
இந்த்³ரியாணீந்த்³ரியார்தே²ப்⁴யோ மநஸாऽऽக்ரு’ஷ்ய தந்மந: ।
பு³த்³த்⁴யா ஸாரதி²நா தீ⁴ர: ப்ரணயேந்மயி ஸர்வத: ॥ 42॥
தத்ஸர்வவ்யாபகம் சித்தமாக்ரு’ஷ்யைகத்ர தா⁴ரயேத் ।
நாந்யாநி சிந்தயேத்³பூ⁴ய:ஸுஸ்மிதம் பா⁴வயேந்முக²ம் ॥ 43॥
தத்ர லப்³த⁴பத³ம் சித்தமாக்ரு’ஷ்ய வ்யோம்நி தா⁴ரயேத் ।
தச்ச த்யக்த்வா மதா³ரோஹோ ந கிஞ்சித³பி சிந்தயேத் ॥ 44॥
ஏவம் ஸமாஹிதமதிர்மாமேவாத்மாநமாத்மநி ।
விசஷ்டே மயி ஸர்வாத்மந் ஜ்யோதிர்ஜ்யோதிஷி ஸம்யுதம் ॥ 45॥
த்⁴யாநேநேத்த²ம் ஸுதீவ்ரேண யுஞ்ஜதோ யோகி³நோ மந: ।
ஸம்யாஸ்யத்யாஶு நிர்வாணம் த்³ரவ்யஜ்ஞாநக்ரியாப்⁴ரம: ॥ 46॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ சதுர்த³ஶோऽத்⁴யாய: ॥ 14॥

॥ ௐ நமோ ப⁴க³வதே வாஸுதே³வாய ॥

॥ பஞ்சத³ஶோऽத்⁴யாய: - 15 ॥
ஶ்ரீப⁴க³வாநுவாச
ஜிதேந்த்³ரியஸ்ய யுக்தஸ்ய ஜிதஶ்வாஸஸ்ய யோகி³ந: ।
மயி தா⁴ரயதஶ்சேத உபதிஷ்ட²ந்தி ஸித்³த⁴ய: ॥ 1॥
உத்³த⁴வ உவாச
கயா தா⁴ரணயா கா ஸ்வித்கத²ம் வா ஸித்³தி⁴ரச்யுத ।
கதி வா ஸித்³த⁴யோ ப்³ரூஹி யோகி³நாம் ஸித்³தி⁴தோ³ ப⁴வாந் ॥ 2॥
ஶ்ரீப⁴க³வாநுவாச
ஸித்³த⁴யோऽஷ்டாத³ஶ ப்ரோக்தா தா⁴ரணாயோக³பாரகை:³ ।
தாஸாமஷ்டௌ மத்ப்ரதா⁴நா த³ஶைவ கு³ணஹேதவ: ॥ 3॥
அணிமா மஹிமா மூர்தேர்லகி⁴மா ப்ராப்திரிந்த்³ரியை: ।
ப்ராகாம்யம் ஶ்ருதத்³ரு’ஷ்டேஷு ஶக்திப்ரேரணமீஶிதா ॥ 4॥
கு³ணேஷ்வஸங்கோ³ வஶிதா யத்காமஸ்தத³வஸ்யதி ।
ஏதா மே ஸித்³த⁴ய: ஸௌம்ய அஷ்டாவௌத்பத்திகா மதா: ॥ 5॥
அநூர்மிமத்த்வம் தே³ஹேऽஸ்மிந் தூ³ரஶ்ரவணத³ர்ஶநம் ।
மநோஜவ: காமரூபம் பரகாயப்ரவேஶநம் ॥ 6॥
ஸ்வச்ச²ந்த³ம்ரு’த்யுர்தே³வாநாம் ஸஹக்ரீடா³நுத³ர்ஶநம் ।
யதா²ஸங்கல்பஸம்ஸித்³தி⁴ராஜ்ஞாப்ரதிஹதாக³தி: ॥ 7॥
த்ரிகாலஜ்ஞத்வமத்³வந்த்³வம் பரசித்தாத்³யபி⁴ஜ்ஞதா ।
அக்³ந்யர்காம்பு³விஷாதீ³நாம் ப்ரதிஷ்டம்போ⁴ऽபராஜய: ॥ 8॥
ஏதாஶ்சோத்³தே³ஶத: ப்ரோக்தா யோக³தா⁴ரணஸித்³த⁴ய: ।
யயா தா⁴ரணயா யா ஸ்யாத்³யதா² வா ஸ்யாந்நிபோ³த⁴ மே ॥ 9॥

பூ⁴தஸூக்ஷ்மாத்மநி மயி தந்மாத்ரம் தா⁴ரயேந்மந: ।
அணிமாநமவாப்நோதி தந்மாத்ரோபாஸகோ மம ॥ 10॥
மஹத்யாத்மந்மயி பரே யதா²ஸம்ஸ்த²ம் மநோ த³த⁴த் ।
மஹிமாநமவாப்நோதி பூ⁴தாநாம் ச ப்ரு’த²க் ப்ரு’த²க் ॥ 11॥
பரமாணுமயே சித்தம் பூ⁴தாநாம் மயி ரஞ்ஜயந் ।
காலஸூக்ஷ்மார்த²தாம் யோகீ³லகி⁴மாநமவாப்நுயாத் ॥ 12॥
தா⁴ரயந் மய்யஹம் தத்த்வே மநோ வைகாரிகேऽகி²லம் ।
ஸர்வேந்த்³ரியாணாமாத்மத்வம் ப்ராப்திம் ப்ராப்நோதி மந்மநா: ॥ 13॥
மஹத்யாத்மநி ய:ஸூத்ரே தா⁴ரயேந்மயி மாநஸம் ।
ப்ராகாம்யம் பாரமேஷ்ட்²யம் மே விந்த³தேऽவ்யக்தஜந்மந: ॥ 14॥
விஷ்ணௌ த்ர்யதீ⁴ஶ்வரே சித்தம் தா⁴ரயேத்காலவிக்³ரஹே ।
ஸ ஈஶித்வமவாப்நோதி க்ஷேத்ரஜ்ஞக்ஷேத்ரசோத³நாம் ॥ 15॥
நாராயணே துரீயாக்²யே ப⁴க³வச்ச²ப்³த³ஶப்³தி³தே ।
மநோ மய்யாத³த⁴த்³யோகீ³ மத்³த⁴ர்மா வஶிதாமியாத் ॥ 16॥
நிர்கு³ணே ப்³ரஹ்மணி மயி தா⁴ரயந் விஶத³ம் மந: ।
பரமாநந்த³மாப்நோதி யத்ர காமோऽவஸீயதே ॥ 17॥
ஶ்வேதத்³வீபபதௌ சித்தம் ஶுத்³தே⁴ த⁴ர்மமயே மயி ।
தா⁴ரயஞ்ச்²வேததாம் யாதி ஷடூ³ர்மிரஹிதோ நர: ॥ 18॥
மய்யாகாஶாத்மநி ப்ராணே மநஸா கோ⁴ஷமுத்³வஹந் ।
தத்ரோபலப்³தா⁴ பூ⁴தாநாம் ஹம்ஸோ வாச: ஶ‍்ரு’ணோத்யஸௌ ॥ 19॥
சக்ஷுஸ்த்வஷ்டரி ஸம்யோஜ்ய த்வஷ்டாரமபி சக்ஷுஷி ।
மாம் தத்ர மநஸா த்⁴யாயந் விஶ்வம் பஶ்யதி ஸூக்ஷ்மத்³ரு’க் ॥ 20॥
மநோ மயி ஸுஸம்யோஜ்ய தே³ஹம் தத³நுவாயுநா ।
மத்³தா⁴ரணாநுபா⁴வேந தத்ராத்மா யத்ர வை மந: ॥ 21॥
யதா³ மந உபாதா³ய யத்³யத்³ரூபம் பு³பூ⁴ஷதி ।
தத்தத்³ப⁴வேந்மநோரூபம் மத்³யோக³ப³லமாஶ்ரய: ॥ 22॥
பரகாயம் விஶந் ஸித்³த⁴ ஆத்மாநம் தத்ர பா⁴வயேத் ।
பிண்ட³ம் ஹித்வா விஶேத்ப்ராணோ வாயுபூ⁴த:ஷட³ங்க்⁴ரிவத் ॥ 23॥

பார்ஷ்ண்யாऽऽபீட்³ய கு³த³ம் ப்ராணம் ஹ்ரு’து³ர:கண்ட²மூர்த⁴ஸு ।
ஆரோப்ய ப்³ரஹ்மரந்த்⁴ரேண ப்³ரஹ்ம நீத்வோத்ஸ்ரு’ஜேத்தநும் ॥ 24॥
விஹரிஷ்யந் ஸுராக்ரீடே³ மத்ஸ்த²ம் ஸத்த்வம் விபா⁴வயேத் ।
விமாநேநோபதிஷ்ட²ந்தி ஸத்த்வவ்ரு’த்தீ:ஸுரஸ்த்ரிய: ॥ 25॥
யதா²ஸங்கல்பயேத்³பு³த்³த்⁴யா யதா³ வா மத்பர: புமாந் ।
மயி ஸத்யே மநோ யுஞ்ஜம்ஸ்ததா² தத்ஸமுபாஶ்நுதே ॥ 26॥
யோ வை மத்³பா⁴வமாபந்ந ஈஶிதுர்வஶிது: புமாந் ।
குதஶ்சிந்ந விஹந்யேத தஸ்ய சாஜ்ஞா யதா² மம ॥ 27॥
மத்³ப⁴க்த்யா ஶுத்³த⁴ஸத்த்வஸ்ய யோகி³நோ தா⁴ரணாவித:³ ।
தஸ்ய த்ரைகாலிகீ பு³த்³தி⁴ர்ஜந்மம்ரு’த்யூபப்³ரு’ம்ஹிதா ॥ 28॥
அக்³ந்யாதி³பி⁴ர்ந ஹந்யேத முநேர்யோக³மயம் வபு: ।
மத்³யோக³ஶ்ராந்தசித்தஸ்ய யாத³ஸாமுத³கம் யதா² ॥ 29॥
மத்³விபூ⁴தீரபி⁴த்⁴யாயந் ஶ்ரீவத்ஸாஸ்த்ரவிபூ⁴ஷிதா: ।
த்⁴வஜாதபத்ரவ்யஜநை:ஸ ப⁴வேத³பராஜித: ॥ 30॥
உபாஸகஸ்ய மாமேவம் யோக³தா⁴ரணயா முநே: ।
ஸித்³த⁴ய: பூர்வகதி²தா உபதிஷ்ட²ந்த்யஶேஷத: ॥ 31॥
ஜிதேந்த்³ரியஸ்ய தா³ந்தஸ்ய ஜிதஶ்வாஸாத்மநோ முநே: ।
மத்³தா⁴ரணாம் தா⁴ரயத: கா ஸா ஸித்³தி: ⁴ ஸுது³ர்லபா⁴ ॥ 32॥
அந்தராயாந் வத³ந்த்யேதா யுஞ்ஜதோ யோக³முத்தமம் ।
மயா ஸம்பத்³யமாநஸ்ய காலக்ஷபணஹேதவ: ॥ 33॥
ஜந்மௌஷதி⁴தபோமந்த்ரைர்யாவதீரிஹ ஸித்³த⁴ய: ।
யோகே³நாப்நோதி தா:ஸர்வா நாந்யைர்யோக³க³திம் வ்ரஜேத் ॥ 34॥
ஸர்வாஸாமபி ஸித்³தீ⁴நாம் ஹேது: பதிரஹம் ப்ரபு: ⁴ ।
அஹம் யோக³ஸ்ய ஸாங்க்²யஸ்ய த⁴ர்மஸ்ய ப்³ரஹ்மவாதி³நாம் ॥ 35॥
அஹமாத்மாந்தரோ பா³ஹ்யோऽநாவ்ரு’த:ஸர்வதே³ஹிநாம் ।
யதா² பூ⁴தாநி பூ⁴தேஷு ப³ஹிரந்த:ஸ்வயம் ததா² ॥ 36॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்

ஸம்ஹிதாயாம் ஏகாத³ஶஸ்கந்தே⁴ பஞ்சத³ஶோऽத்⁴யாய: ॥ 15॥

॥ ௐ நமோ ப⁴க³வதே வாஸுதே³வாய ॥

॥ ஷோட³ஶோऽத்⁴யாய: - 16 ॥
உத்³த⁴வ உவாச
த்வம் ப்³ரஹ்ம பரமம் ஸாக்ஷாத³நாத்³யந்தமபாவ்ரு’தம் ।
ஸர்வேஷாமபி பா⁴வாநாம் த்ராணஸ்தி²த்யப்யயோத்³ப⁴வ: ॥ 1॥
உச்சாவசேஷு பூ⁴தேஷு து³ர்ஜ்ஞேயமக்ரு’தாத்மபி: ⁴ ।
உபாஸதே த்வாம் ப⁴க³வந் யாதா²தத்²யேந ப்³ராஹ்மணா: ॥ 2॥
யேஷு யேஷு ச பா⁴வேஷு ப⁴க்த்யா த்வாம் பரமர்ஷய: ।
உபாஸீநா: ப்ரபத்³யந்தே ஸம்ஸித்³தி⁴ம் தத்³வத³ஸ்வ மே ॥ 3॥
கூ³ட⁴ஶ்சரஸி பூ⁴தாத்மா பூ⁴தாநாம் பூ⁴தபா⁴வந ।
ந த்வாம் பஶ்யந்தி பூ⁴தாநி பஶ்யந்தம் மோஹிதாநி தே ॥ 4॥
யா: காஶ்ச பூ⁴மௌ தி³வி வை ரஸாயாம்
விபூ⁴தயோ தி³க்ஷு மஹாவிபூ⁴தே ।
தா மஹ்யமாக்²யாஹ்யநுபா⁴விதாஸ்தே
நமாமி தே தீர்த²பதா³ங்க்⁴ரிபத்³மம் ॥ 5॥
ஶ்ரீப⁴க³வாநுவாச
ஏவமேதத³ஹம் ப்ரு’ஷ்ட: ப்ரஶ்நம் ப்ரஶ்நவிதா³ம் வர ।
யுயுத்ஸுநா விநஶநே ஸபத்நைரர்ஜுநேந வை ॥ 6॥
ஜ்ஞாத்வா ஜ்ஞாதிவத⁴ம் க³ர்ஹ்யமத⁴ர்மம் ராஜ்யஹேதுகம் ।
ததோ நிவ்ரு’த்தோ ஹந்தாஹம் ஹதோऽயமிதி லௌகிக: ॥ 7॥
ஸ ததா³ புருஷவ்யாக்⁴ரோ யுக்த்யா மே ப்ரதிபோ³தி⁴த: ।
அப்⁴யபா⁴ஷத மாமேவம் யதா² த்வம் ரணமூர்த⁴நி ॥ 8॥
அஹமாத்மோத்³த⁴வாமீஷாம் பூ⁴தாநாம் ஸுஹ்ரு’தீ³ஶ்வர: ।
அஹம் ஸர்வாணி பூ⁴தாநி தேஷாம் ஸ்தி²த்யுத்³ப⁴வாப்யய: ॥ 9॥

அஹம் க³திர்க³திமதாம் கால: கலயதாமஹம் ।
கு³ணாநாம் சாப்யஹம் ஸாம்யம் கு³ணிந்யௌத்பத்திகோ கு³ண: ॥ 10॥
கு³ணிநாமப்யஹம் ஸூத்ரம் மஹதாம் ச மஹாநஹம் ।
ஸூக்ஷ்மாணாமப்யஹம் ஜீவோ து³ர்ஜயாநாமஹம் மந: ॥ 11॥
ஹிரண்யக³ர்போ⁴ வேதா³நாம் மந்த்ராணாம் ப்ரணவஸ்த்ரிவ்ரு’த் ।
அக்ஷராணாமகாரோऽஸ்மி பதா³நி ச²ந்த³ஸாமஹம் ॥ 12॥
இந்த்³ரோऽஹம் ஸர்வதே³வாநாம் வஸூநாமஸ்மி ஹவ்யவாட் ।
ஆதி³த்யாநாமஹம் விஷ்ணூ ருத்³ராணாம் நீலலோஹித: ॥ 13॥
ப்³ரஹ்மர்ஷீணாம் ப்⁴ரு’கு³ரஹம் ராஜர்ஷீணாமஹம் மநு: ।
தே³வர்ஷீணாம் நாரதோ³ऽஹம் ஹவிர்தா⁴ந்யஸ்மி தே⁴நுஷு ॥ 14॥
ஸித்³தே⁴ஶ்வராணாம் கபில:ஸுபர்ணோऽஹம் பதத்ரிணாம் ।
ப்ரஜாபதீநாம் த³க்ஷோऽஹம் பித்ரூ’ணாமஹமர்யமா ॥ 15॥
மாம் வித்³த்⁴யுத்³த⁴வ தை³த்யாநாம் ப்ரஹ்லாத³மஸுரேஶ்வரம் ।
ஸோமம் நக்ஷத்ரௌஷதீ⁴நாம் த⁴நேஶம் யக்ஷரக்ஷஸாம் ॥ 16॥
ஐராவதம் க³ஜேந்த்³ராணாம் யாத³ஸாம் வருணம் ப்ரபு⁴ம் ।
தபதாம் த்³யுமதாம் ஸூர்யம் மநுஷ்யாணாம் ச பூ⁴பதிம் ॥ 17॥
உச்சை:ஶ்ரவாஸ்துரங்கா³ணாம் தா⁴தூநாமஸ்மி காஞ்சநம் ।
யம:ஸம்யமதாம் சாஹம் ஸர்பாணாமஸ்மி வாஸுகி: ॥ 18॥
நாகே³ந்த்³ராணாமநந்தோऽஹம் ம்ரு’கே³ந்த்³ர: ஶ‍்ரு’ங்கி³த³ம்ஷ்ட்ரிணாம் ।
ஆஶ்ரமாணாமஹம் துர்யோ வர்ணாநாம் ப்ரத²மோऽநக⁴ ॥ 19॥
தீர்தா²நாம் ஸ்ரோதஸாம் க³ங்கா³ஸமுத்³ர:ஸரஸாமஹம் ।
ஆயுதா⁴நாம் த⁴நுரஹம் த்ரிபுரக்⁴நோ த⁴நுஷ்மதாம் ॥ 20॥
தி⁴ஷ்ண்யாநாமஸ்ம்யஹம் மேருர்க³ஹநாநாம் ஹிமாலய: ।
வநஸ்பதீநாமஶ்வத்த² ஓஷதீ⁴நாமஹம் யவ: ॥ 21॥
புரோத⁴ஸாம் வஸிஷ்டோ²ऽஹம் ப்³ரஹ்மிஷ்டா²நாம் ப்³ரு’ஹஸ்பதி: ।
ஸ்கந்தோ³ऽஹம் ஸர்வஸேநாந்யாமக்³ரண்யாம் ப⁴க³வாநஜ: ॥ 22॥
யஜ்ஞாநாம் ப்³ரஹ்மயஜ்ஞோऽஹம் வ்ரதாநாமவிஹிம்ஸநம் ।
வாய்வக்³ந்யர்காம்பு³வாகா³த்மா ஶுசீநாமப்யஹம் ஶுசி: ॥ 23॥

யோகா³நாமாத்மஸம்ரோதோ⁴ மந்த்ரோऽஸ்மி விஜிகீ³ஷதாம் ।
ஆந்வீக்ஷிகீ கௌஶலாநாம் விகல்ப: க்²யாதிவாதி³நாம் ॥ 24॥
ஸ்த்ரீணாம் து ஶதரூபாஹம் பும்ஸாம் ஸ்வாயம்பு⁴வோ மநு: ।
நாராயணோ முநீநாம் ச குமாரோ ப்³ரஹ்மசாரிணாம் ॥ 25॥
த⁴ர்மாணாமஸ்மி ஸந்ந்யாஸ: க்ஷேமாணாமப³ஹிர்மதி: ।
கு³ஹ்யாநாம் ஸூந்ரு’தம் மௌநம் மிது²நாநாமஜஸ்த்வஹம் ॥ 26॥
ஸம்வத்ஸரோऽஸ்ம்யநிமிஷாம் ரு’தூநாம் மது⁴மாத⁴வௌ ।
மாஸாநாம் மார்க³ஶீர்ஷோऽஹம் நக்ஷத்ராணாம் ததா²பி⁴ஜித் ॥ 27॥
அஹம் யுகா³நாம் ச க்ரு’தம் தீ⁴ராணாம் தே³வலோऽஸித: ।
த்³வைபாயநோऽஸ்மி வ்யாஸாநாம் கவீநாம் காவ்ய ஆத்மவாந் ॥ 28॥
வாஸுதே³வோ ப⁴க³வதாம் த்வம் து பா⁴க³வதேஷ்வஹம் ।
கிம்புருஷாணாம் ஹநுமாந் வித்³யாத்⁴ராணாம் ஸுத³ர்ஶந: ॥ 29॥
ரத்நாநாம் பத்³மராகோ³ऽஸ்மி பத்³மகோஶ:ஸுபேஶஸாம் ।
குஶோऽஸ்மி த³ர்ப⁴ஜாதீநாம் க³வ்யமாஜ்யம் ஹவி:ஷ்வஹம் ॥ 30॥
வ்யவஸாயிநாமஹம் லக்ஷ்மீ: கிதவாநாம் ச²லக்³ரஹ: ।
திதிக்ஷாஸ்மி திதிக்ஷூணாம் ஸத்த்வம் ஸத்த்வவதாமஹம் ॥ 31॥
ஓஜ:ஸஹோ ப³லவதாம் கர்மாஹம் வித்³தி⁴ ஸாத்வதாம் ।
ஸாத்வதாம் நவமூர்தீநாமாதி³மூர்திரஹம் பரா ॥ 32॥
விஶ்வாவஸு: பூர்வசித்திர்க³ந்த⁴ர்வாப்ஸரஸாமஹம் ।
பூ⁴த⁴ராணாமஹம் ஸ்தை²ர்யம் க³ந்த⁴மாத்ரமஹம் பு⁴வ: ॥ 33॥
அபாம் ரஸஶ்ச பரமஸ்தேஜிஷ்டா²நாம் விபா⁴வஸு: ।
ப்ரபா⁴ ஸூர்யேந்து³தாராணாம் ஶப்³தோ³ऽஹம் நப⁴ஸ: பர: ॥ 34॥
ப்³ரஹ்மண்யாநாம் ப³லிரஹம் வீராணாமஹமர்ஜுந: ।
பூ⁴தாநாம் ஸ்தி²திருத்பத்திரஹம் வை ப்ரதிஸங்க்ரம: ॥ 35॥
க³த்யுக்த்யுத்ஸர்கோ³பாதா³நமாநந்த³ஸ்பர்ஶலக்ஷணம் ।
ஆஸ்வாத³ஶ்ருத்யவக்⁴ராணமஹம் ஸர்வேந்த்³ரியேந்த்³ரியம் ॥ 36॥
ப்ரு’தி²வீ வாயுராகாஶ ஆபோ ஜ்யோதிரஹம் மஹாந் ।

விகார: புருஷோऽவ்யக்தம் ரஜ:ஸத்த்வம் தம: பரம் ।
அஹமேதத்ப்ரஸங்க்²யாநம் ஜ்ஞாநம் தத்த்வவிநிஶ்சய: ॥ 37॥
மயேஶ்வரேண ஜீவேந கு³ணேந கு³ணிநா விநா ।
ஸர்வாத்மநாபி ஸர்வேண ந பா⁴வோ வித்³யதே க்வசித் ॥ 38॥
ஸங்க்²யாநம் பரமாணூநாம் காலேந க்ரியதே மயா ।
ந ததா² மே விபூ⁴தீநாம் ஸ்ரு’ஜதோऽண்டா³நி கோடிஶ: ॥ 39॥
தேஜ:ஶ்ரீ: கீர்திரைஶ்வர்யம் ஹ்ரீஸ்த்யாக:³ ஸௌப⁴க³ம் ப⁴க:³ ।
வீர்யம் திதிக்ஷா விஜ்ஞாநம் யத்ர யத்ர ஸ மேம்ऽஶக: ॥ 40॥
ஏதாஸ்தே கீர்திதா:ஸர்வா:ஸங்க்ஷேபேண விபூ⁴தய: ।
மநோவிகாரா ஏவைதே யதா² வாசாபி⁴தீ⁴யதே ॥ 41॥
வாசம் யச்ச² மநோ யச்ச² ப்ராணாந் யச்சே²த்³ரியாணி ச ।
ஆத்மாநமாத்மநா யச்ச² ந பூ⁴ய: கல்பஸேऽத்⁴வநே ॥ 42॥
யோ வை வாங்மநஸீ ஸம்யக³ஸம்யச்ச²ந் தி⁴யா யதி: ।
தஸ்ய வ்ரதம் தபோ தா³நம் ஸ்ரவத்யாமக⁴டாம்பு³வத் ॥ 43॥
தஸ்மாத்³வசோ மந: ப்ராணாந் நியச்சே²ந்மத்பராயண: ।
மத்³ப⁴க்தியுக்தயா பு³த்³த்⁴யா தத: பரிஸமாப்யதே ॥ 44॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ ஷோட³ஶோऽத்⁴யாய: ॥ 16॥

॥ ௐ நமோ ப⁴க³வதே வாஸுதே³வாய ॥

॥ ஸப்தத³ஶோऽத்⁴யாய: - 17 ॥
உத்³த⁴வ உவாச
யஸ்த்வயாபி⁴ஹித: பூர்வம் த⁴ர்மஸ்த்வத்³ப⁴க்திலக்ஷண: ।
வர்ணாஶ்ரமாசாரவதாம் ஸர்வேஷாம் த்³விபதா³மபி ॥ 1॥
யதா²நுஷ்டீ²யமாநேந த்வயி ப⁴க்திர்ந்ரு’ணாம் ப⁴வேத் ।
ஸ்வத⁴ர்மேணாரவிந்தா³க்ஷ தத்ஸமாக்²யாதுமர்ஹஸி ॥ 2॥

புரா கில மஹாபா³ஹோ த⁴ர்மம் பரமகம் ப்ரபோ⁴ ।
யத்தேந ஹம்ஸரூபேண ப்³ரஹ்மணேऽப்⁴யாத்த² மாத⁴வ ॥ 3॥
ஸ இதா³நீம் ஸுமஹதா காலேநாமித்ரகர்ஶந ।
ந ப்ராயோ ப⁴விதா மர்த்யலோகே ப்ராக³நுஶாஸித: ॥ 4॥
வக்தா கர்தாவிதா நாந்யோ த⁴ர்மஸ்யாச்யுத தே பு⁴வி ।
ஸபா⁴யாமபி வைரிஞ்ச்யாம் யத்ர மூர்தித⁴ரா: கலா: ॥ 5॥
கர்த்ராவித்ரா ப்ரவக்த்ரா ச ப⁴வதா மது⁴ஸூத³ந ।
த்யக்தே மஹீதலே தே³வ விநஷ்டம் க: ப்ரவக்ஷ்யதி ॥ 6॥
தத்த்வம் ந:ஸர்வத⁴ர்மஜ்ஞ த⁴ர்மஸ்த்வத்³ப⁴க்திலக்ஷண: ।
யதா² யஸ்ய விதீ⁴யேத ததா² வர்ணய மே ப்ரபோ⁴ ॥ 7॥
ஶ்ரீஶுக உவாச
இத்த²ம் ஸ்வப்⁴ரு’த்யமுக்²யேந ப்ரு’ஷ்ட:ஸ ப⁴க³வாந் ஹரி: ।
ப்ரீத: க்ஷேமாய மர்த்யாநாம் த⁴ர்மாநாஹ ஸநாதநாந் ॥ 8॥
ஶ்ரீப⁴க³வாநுவாச
த⁴ர்ம்ய ஏஷ தவ ப்ரஶ்நோ நை:ஶ்ரேயஸகரோ ந்ரு’ணாம் ।
வர்ணாஶ்ரமாசாரவதாம் தமுத்³த⁴வ நிபோ³த⁴ மே ॥ 9॥
ஆதௌ³ க்ரு’தயுகே³ வர்ணோ ந்ரு’ணாம் ஹம்ஸ இதி ஸ்ம்ரு’த: ।
க்ரு’தக்ரு’த்யா: ப்ரஜா ஜாத்யா தஸ்மாத்க்ரு’தயுக³ம் விது:³ ॥ 10॥
வேத:³ ப்ரணவ ஏவாக்³ரே த⁴ர்மோऽஹம் வ்ரு’ஷரூபத்⁴ரு’க் ।
உபாஸதே தபோநிஷ்டா²ஹம்ஸம் மாம் முக்தகில்பி³ஷா: ॥ 11॥
த்ரேதாமுகே² மஹாபா⁴க³ ப்ராணாந் மே ஹ்ரு’த³யாத்த்ரயீ ।
வித்³யா ப்ராது³ரபூ⁴த்தஸ்யா அஹமாஸம் த்ரிவ்ரு’ந்மக:² ॥ 12॥
விப்ரக்ஷத்ரியவிட் ஶூத்³ரா முக²பா³ஹூருபாத³ஜா: ।
வைராஜாத்புருஷாஜ்ஜாதா ய ஆத்மாசரலக்ஷணா: ॥ 13॥
க்³ரு’ஹாஶ்ரமோ ஜக⁴நதோ ப்³ரஹ்மசர்யம் ஹ்ரு’தோ³ மம ।
வக்ஷ:ஸ்த²லாத்³வநே வாஸ: ந்யாஸ:ஶீர்ஷணி ஸம்ஸ்தி²த: ॥ 14॥
வர்ணாநாமாஶ்ரமாணாம் ச ஜந்மபூ⁴ம்யநுஸாரிணீ: ।
ஆஸந் ப்ரக்ரு’தயோ ந்ரூ’ணாம் நீசைர்நீசோத்தமோத்தமா: ॥ 15॥

ஶமோ த³மஸ்தப: ஶௌசம் ஸந்தோஷ:க்ஷாந்திரார்ஜவம் ।
மத்³ப⁴க்திஶ்ச த³யா ஸத்யம் ப்³ரஹ்மப்ரக்ரு’தயஸ்த்விமா: ॥ 16॥
தேஜோ ப³லம் த்⁴ரு’தி: ஶௌர்யம் திதிக்ஷௌதா³ர்யமுத்³யம: ।
ஸ்தை²ர்யம் ப்³ரஹ்மண்யமைஶ்வர்யம் க்ஷத்ரப்ரக்ரு’தயஸ்த்விமா: ॥ 17॥
ஆஸ்திக்யம் தா³நநிஷ்டா² ச அத³ம்போ⁴ ப்³ரஹ்மஸேவநம் ।
அதுஷ்டிரர்தோ²பசயைர்வைஶ்யப்ரக்ரு’தயஸ்த்விமா: ॥ 18॥
ஶுஶ்ரூஷணம் த்³விஜக³வாம் தே³வாநாம் சாப்யமாயயா ।
தத்ர லப்³தே⁴ந ஸந்தோஷ: ஶூத்³ரப்ரக்ரு’தயஸ்த்விமா: ॥ 19॥
அஶௌசமந்ரு’தம் ஸ்தேயம் நாஸ்திக்யம் ஶுஷ்கவிக்³ரஹ: ।
காம: க்ரோத⁴ஶ்ச தர்ஷஶ்ச ஸ்வபா⁴வோऽந்தேவஸாயிநாம் ॥ 20॥
அஹிம்ஸா ஸத்யமஸ்தேயமகாமக்ரோத⁴லோப⁴தா ।
பூ⁴தப்ரியஹிதேஹா ச த⁴ர்மோऽயம் ஸார்வவர்ணிக: ॥ 21॥
த்³விதீயம் ப்ராப்யாநுபூர்வ்யாஜ்ஜந்மோபநயநம் த்³விஜ: ।
வஸந் கு³ருகுலே தா³ந்தோ ப்³ரஹ்மாதீ⁴யீத சாஹுத: ॥ 22॥
மேக²லாஜிநத³ண்டா³க்ஷப்³ரஹ்மஸூத்ரகமண்ட³லூந் ।
ஜடிலோऽதௌ⁴தத³த்³வாஸோऽரக்தபீட:²குஶாந் த³த⁴த் ॥ 23॥
ஸ்நாநபோ⁴ஜநஹோமேஷு ஜபோச்சாரே ச வாக்³யத: ।
நச்சி²ந்த்³யாந்நக²ரோமாணி கக்ஷோபஸ்த²க³தாந்யபி ॥ 24॥
ரேதோ நாவகிரேஜ்ஜாது ப்³ரஹ்மவ்ரதத⁴ர:ஸ்வயம் ।
அவகீர்ணேऽவகா³ஹ்யாப்ஸு யதாஸுஸ்த்ரிபதீ³ம் ஜபேத் ॥ 25॥
அக்³ந்யர்காசார்யகோ³விப்ரகு³ருவ்ரு’த்³த⁴ஸுராஞ்ஶுசி: ।
ஸமாஹித உபாஸீத ஸந்த்⁴யே ச யதவாக்³ஜபந் ॥ 26॥
ஆசார்யம் மாம் விஜாநீயாந்நாவந்மந்யேத கர்ஹிசித் ।
ந மர்த்யபு³த்³த்⁴யாஸூயேத ஸர்வதே³வமயோ கு³ரு: ॥ 27॥
ஸாயம் ப்ராதருபாநீய பை⁴க்ஷ்யம் தஸ்மை நிவேத³யேத் ।
யச்சாந்யத³ப்யநுஜ்ஞாதமுபயுஞ்ஜீத ஸம்யத: ॥ 28॥
ஶுஶ்ரூஷமாண ஆசார்யம் ஸதோ³பாஸீத நீசவத் ।
யாநஶய்யாஸநஸ்தா²நைர்நாதிதூ³ரே க்ரு’தாஞ்ஜலி: ॥ 29॥

ஏவம்வ்ரு’த்தோ கு³ருகுலே வஸேத்³போ⁴க³விவர்ஜித: ।
வித்³யா ஸமாப்யதே யாவத்³பி³ப்⁴ரத்³வ்ரதமக²ண்டி³தம் ॥ 30॥
யத்³யஸௌ ச²ந்த³ஸாம் லோகமாரோக்ஷ்யந் ப்³ரஹ்மவிஷ்டபம் ।
கு³ரவே விந்யஸேத்³தே³ஹம் ஸ்வாத்⁴யாயார்த²ம் ப்³ரு’ஹத்³வ்ரத: ॥ 31॥
அக்³நௌ கு³ராவாத்மநி ச ஸர்வபூ⁴தேஷு மாம் பரம் ।
அப்ரு’த²க்³தீ⁴ருபாஸீத ப்³ரஹ்மவர்சஸ்வ்யகல்மஷ: ॥ 32॥
ஸ்த்ரீணாம் நிரீக்ஷணஸ்பர்ஶஸம்லாபக்ஷ்வேலநாதி³கம் ।
ப்ராணிநோ மிது²நீபூ⁴தாநக்³ரு’ஹஸ்தோ²ऽக்³ரதஸ்த்யஜேத் ॥ 33॥
ஶௌசமாசமநம் ஸ்நாநம் ஸந்த்⁴யோபாஸநமார்ஜவம் ।
தீர்த²ஸேவா ஜபோऽஸ்ப்ரு’ஶ்யாப⁴க்ஷ்யாஸம்பா⁴ஷ்யவர்ஜநம் ॥ 34॥
ஸர்வாஶ்ரமப்ரயுக்தோऽயம் நியம:குலநந்த³ந ।
மத்³பா⁴வ:ஸர்வபூ⁴தேஷு மநோவாக்காயஸம்யம: ॥ 35॥
ஏவம் ப்³ரு’ஹத்³வ்ரதத⁴ரோ ப்³ராஹ்மணோऽக்³நிரிவ ஜ்வலந் ।
மத்³ப⁴க்தஸ்தீவ்ரதபஸா த³க்³த⁴கர்மாஶயோऽமல: ॥ 36॥
அதா²நந்தரமாவேக்ஷ்யந் யதா²ஜிஜ்ஞாஸிதாக³ம: ।
கு³ரவே த³க்ஷிணாம் த³த்த்வா ஸ்நாயாத்³கு³ர்வநுமோதி³த: ॥ 37॥
க்³ரு’ஹம் வநம் வோபவிஶேத்ப்ரவ்ரஜேத்³வா த்³விஜோத்தம: ।
ஆஶ்ரமாதா³ஶ்ரமம் க³ச்சே²ந்நாந்யதா² மத்பரஶ்சரேத் ॥ 38॥
க்³ரு’ஹார்தீ²ஸத்³ரு’ஶீம் பா⁴ர்யாமுத்³வஹேத³ஜுகு³ப்ஸிதாம் ।
யவீயஸீம் து வயஸா தாம் ஸவர்ணாமநுக்ரமாத் ॥ 39॥
இஜ்யாத்⁴யயநதா³நாநி ஸர்வேஷாம் ச த்³விஜந்மநாம் ।
ப்ரதிக்³ரஹோऽத்⁴யாபநம் ச ப்³ராஹ்மணஸ்யைவ யாஜநம் ॥ 40॥
ப்ரதிக்³ரஹம் மந்யமாநஸ்தபஸ்தேஜோயஶோநுத³ம் ।
அந்யாப்⁴யாமேவ ஜீவேத ஶிலைர்வா தோ³ஷத்³ரு’க் தயோ: ॥ 41॥
ப்³ராஹ்மணஸ்ய ஹி தே³ஹோऽயம் க்ஷுத்³ரகாமாய நேஷ்யதே ।
க்ரு’ச்ச்²ராய தபஸே சேஹ ப்ரேத்யாநந்தஸுகா²ய ச ॥ 42॥
ஶிலோஞ்ச²வ்ரு’த்த்யா பரிதுஷ்டசித்தோ

68 sanskritdocuments.org



ஶ்ரீமத்³பா⁴க³வதம் - ஏகாத³ஶஸ்கந்த: ⁴

த⁴ர்மம் மஹாந்தம் விரஜம் ஜுஷாண: ।
மய்யர்பிதாத்மா க்³ரு’ஹ ஏவ திஷ்ட²ந்
நாதிப்ரஸக்த:ஸமுபைதி ஶாந்திம் ॥ 43॥
ஸமுத்³த⁴ரந்தி யே விப்ரம் ஸீத³ந்தம் மத்பராயணம் ।
தாநுத்³த⁴ரிஷ்யே ந சிராதா³பத்³ப்⁴யோ நௌரிவார்ணவாத் ॥ 44॥
ஸர்வா:ஸமுத்³த⁴ரேத்³ராஜா பிதேவ வ்யஸநாத்ப்ரஜா: ।
ஆத்மாநமாத்மநா தீ⁴ரோ யதா² க³ஜபதிர்க³ஜாந் ॥ 45॥
ஏவம்விதோ⁴ நரபதிர்விமாநேநார்கவர்சஸா ।
விதூ⁴யேஹாஶுப⁴ம் க்ரு’த்ஸ்நமிந்த்³ரேண ஸஹ மோத³தே ॥ 46॥
ஸீத³ந் விப்ரோ வணிக்³வ்ரு’த்த்யா பண்யைரேவாபத³ம் தரேத் ।
க²ட்³கே³ந வாऽऽபதா³க்ராந்தோ ந ஶ்வவ்ரு’த்த்யா கத²ஞ்சந ॥ 47॥
வைஶ்யவ்ரு’த்த்யா து ராஜந்யோ ஜீவேந்ம்ரு’க³யயாऽऽபதி³ ।
சரேத்³வா விப்ரரூபேண ந ஶ்வவ்ரு’த்த்யா கத²ஞ்சந ॥ 48॥
ஶூத்³ரவ்ரு’த்திம் ப⁴ஜேத்³வைஶ்ய: ஶூத்³ர: காருகடக்ரியாம் ।
க்ரு’ச்ச்²ராந்முக்தோ ந க³ர்ஹ்யேண வ்ரு’த்திம் லிப்ஸேத கர்மணா ॥ 49॥
வேதா³த்⁴யாயஸ்வதா⁴ஸ்வாஹா ப³ல்யந்நாத்³யைர்யதோ²த³யம் ।
தே³வர்ஷிபித்ரு’பூ⁴தாநி மத்³ரூபாண்யந்வஹம் யஜேத் ॥ 50॥
யத்³ரு’ச்ச²யோபபந்நேந ஶுக்லேநோபார்ஜிதேந வா ।
த⁴நேநாபீட³யந் ப்⁴ரு’த்யாந் ந்யாயேநைவாஹரேத்க்ரதூந் ॥ 51॥
குடும்பே³ஷு ந ஸஜ்ஜேத ந ப்ரமாத்³யேத்குடும்ப்³யபி ।
விபஶ்சிந்நஶ்வரம் பஶ்யேத³த்³ரு’ஷ்டமபி த்³ரு’ஷ்டவத் ॥ 52॥
புத்ரதா³ராப்தப³ந்தூ⁴நாம் ஸங்க³ம: பாந்த²ஸங்க³ம: ।
அநுதே³ஹம் வியந்த்யேதே ஸ்வப்நோ நித்³ராநுகோ³ யதா² ॥ 53॥
இத்த²ம் பரிம்ரு’ஶந் முக்தோ க்³ரு’ஹேஷ்வதிதி²வத்³வஸந் ।
ந க்³ரு’ஹைரநுப³த்⁴யேத நிர்மமோ நிரஹங்க்ரு’த: ॥ 54॥
கர்மபி⁴ர்க்³ரு’ஹமேதீ⁴யைரிஷ்ட்வா மாமேவ ப⁴க்திமாந் ।
திஷ்டே²த்³வநம் வோபவிஶேத்ப்ரஜாவாந் வா பரிவ்ரஜேத் ॥ 55॥
யஸ்த்வாஸக்தமதிர்கே³ஹே புத்ரவித்தைஷணாதுர: ।

ஸ்த்ரைண: க்ரு’பணதீ⁴ர்மூடோ⁴ மமாஹமிதி ப³த்⁴யதே ॥ 56॥
அஹோ மே பிதரௌ வ்ரு’த்³தௌ⁴ பா⁴ர்யா பா³லாத்மஜாத்மஜா: ।
அநாதா² மாம்ரு’தே தீ³நா: கத²ம் ஜீவந்தி து:³கி²தா: ॥ 57॥
ஏவம் க்³ரு’ஹாஶயாக்ஷிப்தஹ்ரு’த³யோ மூட⁴தீ⁴ரயம் ।
அத்ரு’ப்தஸ்தாநநுத்⁴யாயந் ம்ரு’தோऽந்த⁴ம் விஶதே தம: ॥ 58॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ ஸப்தத³ஶோऽத்⁴யாய: ॥ 17॥

॥ ௐ நமோ ப⁴க³வதே வாஸுதே³வாய ॥

॥ அஷ்டாத³ஶோऽத்⁴யாய: - 18 ॥
ஶ்ரீப⁴க³வாநுவாச
வநம் விவிக்ஷு: புத்ரேஷு பா⁴ர்யாம் ந்யஸ்ய ஸஹைவ வா ।
வந ஏவ வஸேச்சா²ந்தஸ்த்ரு’தீயம் பா⁴க³மாயுஷ: ॥ 1॥
கந்த³மூலப²லைர்வந்யைர்மேத்⁴யைர்வ்ரு’த்திம் ப்ரகல்பயேத் ।
வஸீத வல்கலம் வாஸஸ்த்ரு’ணபர்ணாஜிநாநி ச ॥ 2॥
கேஶரோமநக²ஶ்மஶ்ருமலாநி பி³ப்⁴ரு’யாத்³த³த: ।
ந தா⁴வேத³ப்ஸு மஜ்ஜேத த்ரிகாலம் ஸ்த²ண்டி³லேஶய: ॥ 3॥
க்³ரீஷ்மே தப்யேத பஞ்சாக்³நீந் வர்ஷாஸ்வாஸாரஷாட்³ஜலே ।
ஆகண்ட²மக்³ந: ஶிஶிர ஏவம் வ்ரு’த்தஸ்தபஶ்சரேத் ॥ 4॥
அக்³நிபக்வம் ஸமஶ்நீயாத்காலபக்வமதா²பி வா ।
உலூக²லாஶ்மகுட்டோ வா த³ந்தோலூக²ல ஏவ வா ॥ 5॥
ஸ்வயம் ஸஞ்சிநுயாத்ஸர்வமாத்மநோ வ்ரு’த்திகாரணம் ।
தே³ஶகாலப³லாபி⁴ஜ்ஞோ நாத³தீ³தாந்யதா³ஹ்ரு’தம் ॥ 6॥
வந்யைஶ்சருபுரோடா³ஶைர்நிர்வபேத்காலசோதி³தாந் ।
ந து ஶ்ரௌதேந பஶுநா மாம் யஜேத வநாஶ்ரமீ ॥ 7॥
அக்³நிஹோத்ரம் ச த³ர்ஶஶ்ச பூர்ணமாஸஶ்ச பூர்வவத் ।

சாதுர்மாஸ்யாநி ச முநேராம்நாதாநி ச நைக³மை: ॥ 8॥
ஏவம் சீர்ணேந தபஸா முநிர்த⁴மநிஸந்தத: ।
மாம் தபோமயமாராத்⁴ய ரு’ஷிலோகாது³பைதி மாம் ॥ 9॥
யஸ்த்வேதத்க்ரு’ச்ச்²ரதஶ்சீர்ணம் தபோ நி:ஶ்ரேயஸம் மஹத் ।
காமாயால்பீயஸே யுஞ்ஜ்யாத்³பா³லிஶ: கோऽபரஸ்தத: ॥ 10॥
யதா³ஸௌ நியமேऽகல்போ ஜரயா ஜாதவேபது:² ।
ஆத்மந்யக்³நீந் ஸமாரோப்ய மச்சித்தோऽக்³நிம் ஸமாவிஶேத் ॥ 11॥
யதா³ கர்மவிபாகேஷு லோகேஷு நிரயாத்மஸு ।
விராகோ³ ஜாயதே ஸம்யங் ந்யஸ்தாக்³நி: ப்ரவ்ரஜேத்தத: ॥ 12॥
இஷ்ட்வா யதோ²பதே³ஶம் மாம் த³த்த்வா ஸர்வஸ்வம்ரு’த்விஜே ।
அக்³நீந் ஸ்வப்ராண ஆவேஶ்ய நிரபேக்ஷ: பரிவ்ரஜேத் ॥ 13॥
விப்ரஸ்ய வை ஸந்ந்யஸதோ தே³வா தா³ராதி³ரூபிண: ।
விக்⁴நாந் குர்வந்த்யயம் ஹ்யஸ்மாநாக்ரம்ய ஸமியாத்பரம் ॥ 14॥
பி³ப்⁴ரு’யாச்சேந்முநிர்வாஸ: கௌபீநாச்சா²த³நம் பரம் ।
த்யக்தம் ந த³ண்ட³பாத்ராப்⁴யாமந்யத்கிஞ்சித³நாபதி³ ॥ 15॥
த்³ரு’ஷ்டிபூதம் ந்யஸேத்பாத³ம் வஸ்த்ரபூதம் பிபே³ஜ்ஜலம் ।
ஸத்யபூதாம் வதே³த்³வாசம் மந:பூதம் ஸமாசரேத் ॥ 16॥
மௌநாநீஹாநிலாயாமா த³ண்டா³ வாக்³தே³ஹசேதஸாம் ।
ந ஹ்யேதே யஸ்ய ஸந்த்யங்க³ வேணுபி⁴ர்ந ப⁴வேத்³யதி: ॥ 17॥
பி⁴க்ஷாம் சதுர்ஷு வர்ணேஷு விக³ர்ஹ்யாந் வர்ஜயம்ஶ்சரேத் ।
ஸப்தாகா³ராநஸங்க்லு’ப்தாம்ஸ்துஷ்யேல்லப்³தே⁴ந தாவதா ॥ 18॥
ப³ஹிர்ஜலாஶயம் க³த்வா தத்ரோபஸ்ப்ரு’ஶ்ய வாக்³யத: ।
விப⁴ஜ்ய பாவிதம் ஶேஷம் பு⁴ஞ்ஜீதாஶேஷமாஹ்ரு’தம் ॥ 19॥
ஏகஶ்சரேந்மஹீமேதாம் நி:ஸங்க:³ஸம்யதேந்த்³ரிய: ।
ஆத்மக்ரீட³ஆத்மரத ஆத்மவாந் ஸமத³ர்ஶந: ॥ 20॥
விவிக்தக்ஷேமஶரணோ மத்³பா⁴வவிமலாஶய: ।
ஆத்மாநம் சிந்தயேதே³கமபே⁴தே³ந மயா முநி: ॥ 21॥

அந்வீக்ஷேதாத்மநோ ப³ந்த⁴ம் மோக்ஷம் ச ஜ்ஞாநநிஷ்ட²யா ।
ப³ந்த⁴ இந்த்³ரியவிக்ஷேபோ மோக்ஷ ஏஷாம் ச ஸம்யம: ॥ 22॥
தஸ்மாந்நியம்ய ஷட்³வர்க³ம் மத்³பா⁴வேந சரேந்முநி: ।
விரக்த:க்ஷுத்³ரகாமேப்⁴யோ லப்³த்⁴வாऽऽத்மநி ஸுக²ம் மஹத் ॥ 23॥
புரக்³ராமவ்ரஜாந் ஸார்தா²ந் பி⁴க்ஷார்த²ம் ப்ரவிஶம்ஶ்சரேத் ।
புண்யதே³ஶஸரிச்சை²லவநாஶ்ரமவதீம் மஹீம் ॥ 24॥
வாநப்ரஸ்தா²ஶ்ரமபதே³ஷ்வபீ⁴க்ஷ்ணம் பை⁴க்ஷ்யமாசரேத் ।
ஸம்ஸித்⁴யத்யாஶ்வஸம்மோஹ: ஶுத்³த⁴ஸத்த்வ: ஶிலாந்த⁴ஸா ॥ 25॥
நைதத்³வஸ்துதயா பஶ்யேத்³த்³ரு’ஶ்யமாநம் விநஶ்யதி ।
அஸக்தசித்தோ விரமேதி³ஹாமுத்ர சிகீர்ஷிதாத் ॥ 26॥
யதே³ததா³த்மநி ஜக³ந்மநோவாக்ப்ராணஸம்ஹதம் ।
ஸர்வம் மாயேதி தர்கேண ஸ்வஸ்த²ஸ்த்யக்த்வா ந தத்ஸ்மரேத் ॥ 27॥
ஜ்ஞாநநிஷ்டோ² விரக்தோ வா மத்³ப⁴க்தோ வாநபேக்ஷக: ।
ஸலிங்கா³நாஶ்ரமாம்ஸ்த்யக்த்வா சரேத³விதி⁴கோ³சர: ॥ 28॥
பு³தோ⁴ பா³லகவத்க்ரீடே³த்குஶலோ ஜட³வச்சரேத் ।
வதே³து³ந்மத்தவத்³வித்³வாந் கோ³சர்யாம் நைக³மஶ்சரேத் ॥ 29॥
வேத³வாத³ரதோ ந ஸ்யாந்ந பாக²ண்டீ³ ந ஹைதுக: ।
ஶுஷ்கவாத³விவாதே³ ந கஞ்சித்பக்ஷம் ஸமாஶ்ரயேத் ॥ 30॥
நோத்³விஜேத ஜநாத்³தீ⁴ரோ ஜநம் சோத்³வேஜயேந்ந து ।
அதிவாதா³ம்ஸ்திதிக்ஷேத நாவமந்யேத கஞ்சந ।
தே³ஹமுத்³தி³ஶ்ய பஶுவத்³வைரம் குர்யாந்ந கேநசித் ॥ 31॥
ஏக ஏவ பரோ ஹ்யாத்மா பூ⁴தேஷ்வாத்மந்யவஸ்தி²த: ।
யதே²ந்து³ருத³பாத்ரேஷு பூ⁴தாந்யேகாத்மகாநி ச ॥ 32॥
அலப்³த்⁴வா ந விஷீதே³த காலே காலேऽஶநம் க்வசித் ।
லப்³த்⁴வா ந ஹ்ரு’ஷ்யேத்³த்⁴ரு’திமாநுப⁴யம் தை³வதந்த்ரிதம் ॥ 33॥
ஆஹாரார்த²ம் ஸமீஹேத யுக்தம் தத்ப்ராணதா⁴ரணம் ।
தத்த்வம் விம்ரு’ஶ்யதே தேந தத்³விஜ்ஞாய விமுச்யதே ॥ 34॥
யத்³ரு’ச்ச²யோபபந்நாந்நமத்³யாச்ச்²ரேஷ்ட²முதாபரம் ।

ததா² வாஸஸ்ததா² ஶய்யாம் ப்ராப்தம் ப்ராப்தம் ப⁴ஜேந்முநி: ॥ 35॥
ஶௌசமாசமநம் ஸ்நாநம் ந து சோத³நயா சரேத் ।
அந்யாம்ஶ்ச நியமாம்ஜ்ஞாநீ யதா²ஹம் லீலயேஶ்வர: ॥ 36॥
ந ஹி தஸ்ய விகல்பாக்²யா யா ச மத்³வீக்ஷயா ஹதா ।
ஆதே³ஹாந்தாத்க்வசித்க்²யாதிஸ்தத:ஸம்பத்³யதே மயா ॥ 37॥
து:³கோ²த³ர்கேஷு காமேஷு ஜாதநிர்வேத³ஆத்மவாந் ।
அஜிஜ்ஞாஸிதமத்³த⁴ர்மோ கு³ரும் முநிமுபவ்ரஜேத் ॥ 38॥
தாவத்பரிசரேத்³ப⁴க்த: ஶ்ரத்³தா⁴வாநநஸூயக: ।
யாவத்³ப்³ரஹ்ம விஜாநீயாந்மாமேவ கு³ருமாத்³ரு’த: ॥ 39॥
யஸ்த்வஸம்யதஷட்³வர்க:³ ப்ரசண்டே³ந்த்³ரியஸாரதி:² ।
ஜ்ஞாநவைராக்³யரஹிதஸ்த்ரித³ண்ட³முபஜீவதி ॥ 40॥
ஸுராநாத்மாநமாத்மஸ்த²ம் நிஹ்நுதே மாம் ச த⁴ர்மஹா ।
அவிபக்வகஷாயோऽஸ்மாத³முஷ்மாச்ச விஹீயதே ॥ 41॥
பி⁴க்ஷோர்த⁴ர்ம: ஶமோऽஹிம்ஸா தப ஈக்ஷா வநௌகஸ: ।
க்³ரு’ஹிணோ பூ⁴தரக்ஷேஜ்யா த்³விஜஸ்யாசார்யஸேவநம் ॥ 42॥
ப்³ரஹ்மசர்யம் தப: ஶௌசம் ஸந்தோஷோ பூ⁴தஸௌஹ்ரு’த³ம் ।
க்³ரு’ஹஸ்த²ஸ்யாப்ய்ரு’தௌ க³ந்து:ஸர்வேஷாம் மது³பாஸநம் ॥ 43॥
இதி மாம் ய:ஸ்வத⁴ர்மேண ப⁴ஜேந்நித்யமநந்யபா⁴க் ।
ஸர்வபூ⁴தேஷு மத்³பா⁴வோ மத்³ப⁴க்திம் விந்த³தே த்³ரு’டா⁴ம் ॥ 44॥
ப⁴க்த்யோத்³த⁴வாநபாயிந்யா ஸர்வலோகமஹேஶ்வரம் ।
ஸர்வோத்பத்த்யப்யயம் ப்³ரஹ்ம காரணம் மோபயாதி ஸ: ॥ 45॥
இதி ஸ்வத⁴ர்மநிர்ணிக்தஸத்த்வோ நிர்ஜ்ஞாதமத்³க³தி: ।
ஜ்ஞாநவிஜ்ஞாநஸம்பந்நோ ந சிராத்ஸமுபைதி மாம் ॥ 46॥
வர்ணாஶ்ரமவதாம் த⁴ர்ம ஏஷ ஆசாரலக்ஷண: ।
ஸ ஏவ மத்³ப⁴க்தியுதோ நி:ஶ்ரேயஸகர: பர: ॥ 47॥
ஏதத்தேऽபி⁴ஹிதம் ஸாதோ⁴ ப⁴வாந் ப்ரு’ச்ச²தி யச்ச மாம் ।
யதா²ஸ்வத⁴ர்மஸம்யுக்தோ ப⁴க்தோ மாம் ஸமியாத்பரம் ॥ 48॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ அஷ்டாத³ஶோऽத்⁴யாய: ॥ 18॥

॥ ௐ நமோ ப⁴க³வதே வாஸுதே³வாய ॥

॥ ஏகோநவிம்ஶோऽத்⁴யாய: - 19 ॥
ஶ்ரீப⁴க³வாநுவாச
யோ வித்³யாஶ்ருதஸம்பந்ந:ஆத்மவாந் நாநுமாநிக: ।
மாயாமாத்ரமித³ம் ஜ்ஞாத்வா ஜ்ஞாநம் ச மயி ஸந்ந்யஸேத் ॥ 1॥
ஜ்ஞாநிநஸ்த்வஹமேவேஷ்ட:ஸ்வார்தோ² ஹேதுஶ்ச ஸம்மத: ।
ஸ்வர்க³ஶ்சைவாபவர்க³ஶ்ச நாந்யோऽர்தோ² மத்³ரு’தே ப்ரிய: ॥ 2॥
ஜ்ஞாநவிஜ்ஞாநஸம்ஸித்³தா: ⁴ பத³ம் ஶ்ரேஷ்ட²ம் விது³ர்மம ।
ஜ்ஞாநீ ப்ரியதமோऽதோ மே ஜ்ஞாநேநாஸௌ பி³ப⁴ர்தி மாம் ॥ 3॥
தபஸ்தீர்த²ம் ஜபோ தா³நம் பவித்ராணீதராணி ச ।
நாலம் குர்வந்தி தாம் ஸித்³தி⁴ம் யா ஜ்ஞாநகலயா க்ரு’தா ॥ 4॥
தஸ்மாஜ்ஜ்ஞாநேந ஸஹிதம் ஜ்ஞாத்வா ஸ்வாத்மாநமுத்³த⁴வ ।
ஜ்ஞாநவிஜ்ஞாநஸம்பந்நோ ப⁴ஜ மாம் ப⁴க்திபா⁴வத: ॥ 5॥
ஜ்ஞாநவிஜ்ஞாநயஜ்ஞேந மாமிஷ்ட்வாऽऽத்மாநமாத்மநி ।
ஸர்வயஜ்ஞபதிம் மாம் வை ஸம்ஸித்³தி⁴ம் முநயோऽக³மந் ॥ 6॥
த்வய்யுத்³த⁴வாஶ்ரயதி யஸ்த்ரிவிதோ⁴ விகாரோ
மாயாந்தராபததி நாத்³யபவர்க³யோர்யத் ।
ஜந்மாத³யோऽஸ்ய யத³மீ தவ தஸ்ய கிம் ஸ்யு-
ராத்³யந்தயோர்யத³ஸதோऽஸ்தி ததே³வ மத்⁴யே ॥ 7॥
உத்³த⁴வ உவாச
ஜ்ஞாநம் விஶுத்³த⁴ம் விபுலம் யதை²த-
த்³வைராக்³யவிஜ்ஞாநயுதம் புராணம் ।
ஆக்²யாஹி விஶ்வேஶ்வர விஶ்வமூர்தே
த்வத்³ப⁴க்தியோக³ம் ச மஹத்³விம்ரு’க்³யம் ॥ 8॥

தாபத்ரயேணாபி⁴ஹதஸ்ய கோ⁴ரே
ஸந்தப்யமாநஸ்ய ப⁴வாத்⁴வநீஶ ।
பஶ்யாமி நாந்யச்ச²ரணம் தவாங்க்⁴ரி-
த்³வந்த்³வாதபத்ராத³ம்ரு’தாபி⁴வர்ஷாத் ॥ 9॥
த³ஷ்டம் ஜநம் ஸம்பதிதம் பி³லேऽஸ்மிந்
காலாஹிநா க்ஷுத்³ரஸுகோ²ருதர்ஷம் ।
ஸமுத்³த⁴ரைநம் க்ரு’பயாऽऽபவர்க்³யை-
ர்வசோபி⁴ராஸிஞ்ச மஹாநுபா⁴வ ॥ 10॥
ஶ்ரீப⁴க³வாநுவாச
இத்த²மேதத்புரா ராஜா பீ⁴ஷ்மம் த⁴ர்மப்⁴ரு’தாம் வரம் ।
அஜாதஶத்ரு: பப்ரச்ச²ஸர்வேஷாம் நோऽநுஶ‍்ரு’ண்வதாம் ॥ 11॥
நிவ்ரு’த்தே பா⁴ரதே யுத்³தே⁴ ஸுஹ்ரு’ந்நித⁴நவிஹ்வல: ।
ஶ்ருத்வா த⁴ர்மாந் ப³ஹூந் பஶ்சாந்மோக்ஷத⁴ர்மாநப்ரு’ச்ச²த ॥ 12॥
தாநஹம் தேऽபி⁴தா⁴ஸ்யாமி தே³வவ்ரதமுகா²ச்ச்²ருதாந் ।
ஜ்ஞாநவைராக்³யவிஜ்ஞாநஶ்ரத்³தா⁴ப⁴க்த்யுபப்³ரு’ம்ஹிதாந் ॥ 13॥
நவைகாத³ஶபஞ்சத்ரீந் பா⁴வாந் பூ⁴தேஷு யேந வை ।
ஈக்ஷேதாதை²கமப்யேஷு தஜ்ஜ்ஞாநம் மம நிஶ்சிதம் ॥ 14॥
ஏததே³வ ஹி விஜ்ஞாநம் ந ததை²கேந யேந யத் ।
ஸ்தி²த்யுத்பத்த்யப்யயாந் பஶ்யேத்³பா⁴வாநாம் த்ரிகு³ணாத்மநாம் ॥ 15॥
ஆதா³வந்தே ச மத்⁴யே ச ஸ்ரு’ஜ்யாத்ஸ்ரு’ஜ்யம் யத³ந்வியாத் ।
புநஸ்தத்ப்ரதிஸங்க்ராமே யச்சி²ஷ்யேத ததே³வ ஸத் ॥ 16॥
ஶ்ருதி: ப்ரத்யக்ஷமைதிஹ்யமநுமாநம் சதுஷ்டயம் ।
ப்ரமாணேஷ்வநவஸ்தா²நாத்³விகல்பாத்ஸ விரஜ்யதே ॥ 17॥
கர்மணாம் பரிணாமித்வாதா³விரிஞ்சாத³மங்க³ளம் ।
விபஶ்சிந்நஶ்வரம் பஶ்யேத³த்³ரு’ஷ்டமபி த்³ரு’ஷ்டவத் ॥ 18॥
ப⁴க்தியோக:³ புரைவோக்த: ப்ரீயமாணாய தேऽநக⁴ ।
புநஶ்ச கத²யிஷ்யாமி மத்³ப⁴க்தே: காரணம் பரம் ॥ 19॥

ஶ்ரத்³தா⁴ம்ரு’தகதா²யாம் மே ஶஶ்வந்மத³நுகீர்தநம் ।
பரிநிஷ்டா² ச பூஜாயாம் ஸ்துதிபி: ⁴ ஸ்தவநம் மம ॥ 20॥
ஆத³ர: பரிசர்யாயாம் ஸர்வாங்கை³ரபி⁴வந்த³நம் ।
மத்³ப⁴க்தபூஜாப்⁴யதி⁴கா ஸர்வபூ⁴தேஷு மந்மதி: ॥ 21॥
மத³ர்தே²ஷ்வங்க³ சேஷ்டா ச வசஸா மத்³கு³ணேரணம் ।
மய்யர்பணம் ச மநஸ:ஸர்வகாமவிவர்ஜநம் ॥ 22॥
மத³ர்தே²ऽர்த²பரித்யாகோ³ போ⁴க³ஸ்ய ச ஸுக²ஸ்ய ச ।
இஷ்டம் த³த்தம் ஹுதம் ஜப்தம் மத³ர்த²ம் யத்³வ்ரதம் தப: ॥ 23॥
ஏவம் த⁴ர்மைர்மநுஷ்யாணாமுத்³த⁴வாத்மநிவேதி³நாம் ।
மயி ஸஞ்ஜாயதே ப⁴க்தி: கோऽந்யோऽர்தோ²ऽஸ்யாவஶிஷ்யதே ॥ 24॥
யதா³த்மந்யர்பிதம் சித்தம் ஶாந்தம் ஸத்த்வோபப்³ரு’ம்ஹிதம் ।
த⁴ர்மம் ஜ்ஞாநம் ஸவைராக்³யமைஶ்வர்யம் சாபி⁴பத்³யதே ॥ 25॥
யத³ர்பிதம் தத்³விகல்பே இந்த்³ரியை: பரிதா⁴வதி ।
ரஜஸ்வலம் சாஸந்நிஷ்ட²ம் சித்தம் வித்³தி⁴ விபர்யயம் ॥ 26॥
த⁴ர்மோ மத்³ப⁴க்திக்ரு’த்ப்ரோக்தோ ஜ்ஞாநம் சைகாத்ம்யத³ர்ஶநம் ।
கு³ணேஷ்வஸங்கோ³வைராக்³யமைஶ்வர்யம் சாணிமாத³ய: ॥ 27॥
உத்³த⁴வ உவாச
யம: கதி வித: ⁴ ப்ரோக்தோ நியமோ வாரிகர்ஶந ।
க: ஶம: கோ த³ம: க்ரு’ஷ்ண கா திதிக்ஷா த்⁴ரு’தி: ப்ரபோ⁴ ॥ 28॥
கிம் தா³நம் கிம் தப: ஶௌர்யம் கிம் ஸத்யம்ரு’தமுச்யதே ।
கஸ்த்யாக:³ கிம் த⁴நம் சேஷ்டம் கோ யஜ்ஞ: கா ச த³க்ஷிணா ॥ 29॥
பும்ஸ: கிம்ஸ்வித்³ப³லம் ஶ்ரீமந் ப⁴கோ³லாப⁴ஶ்ச கேஶவ ।
கா வித்³யா ஹ்ரீ: பரா கா ஶ்ரீ: கிம் ஸுக²ம் து:³க²மேவ ச ॥ 30॥
க: பண்டி³த: கஶ்ச மூர்க:² க: பந்தா² உத்பத²ஶ்ச க: ।
க:ஸ்வர்கோ³ நரக: க:ஸ்வித்கோ ப³ந்து⁴ருத கிம் க்³ரு’ஹம் ॥ 31॥
க ஆட்⁴ய: கோ த³ரித்³ரோ வா க்ரு’பண: க: க ஈஶ்வர: ।
ஏதாந் ப்ரஶ்நாந் மம ப்³ரூஹி விபரீதாம்ஶ்ச ஸத்பதே ॥ 32॥
ஶ்ரீப⁴க³வாநுவாச

அஹிம்ஸா ஸத்யமஸ்தேயமஸங்கோ³ஹ்ரீரஸஞ்சய: ।
ஆஸ்திக்யம் ப்³ரஹ்மசர்யம் ச மௌநம் ஸ்தை²ர்யம் க்ஷமாப⁴யம் ॥ 33॥
ஶௌசம் ஜபஸ்தபோ ஹோம: ஶ்ரத்³தா⁴ऽऽதித்²யம் மத³ர்சநம் ।
தீர்தா²டநம் பரார்தே²ஹா துஷ்டிராசார்யஸேவநம் ॥ 34॥
ஏதே யமா:ஸநியமா உப⁴யோர்த்³வாத³ஶ ஸ்ம்ரு’தா: ।
பும்ஸாமுபாஸிதாஸ்தாத யதா²காமம் து³ஹந்தி ஹி ॥ 35॥
ஶமோ மந்நிஷ்ட²தா பு³த்³தே⁴ர்த³ம இந்த்³ரியஸம்யம: ।
திதிக்ஷா து:³க²ஸம்மர்ஷோ ஜிஹ்வோபஸ்த²ஜயோ த்⁴ரு’தி: ॥ 36॥
த³ண்ட³ந்யாஸ: பரம் தா³நம் காமத்யாக³ஸ்தப:ஸ்ம்ரு’தம் ।
ஸ்வபா⁴வவிஜய: ஶௌர்யம் ஸத்யம் ச ஸமத³ர்ஶநம் ॥ 37॥
ரு’தம் ச ஸூந்ரு’தா வாணீ கவிபி:⁴ பரிகீர்திதா ।
கர்மஸ்வஸங்க³ம: ஶௌசம் த்யாக:³ஸந்ந்யாஸ உச்யதே ॥ 38॥
த⁴ர்ம இஷ்டம் த⁴நம் ந்ரூ’ணாம் யஜ்ஞோऽஹம் ப⁴க³வத்தம: ।
த³க்ஷிணா ஜ்ஞாநஸந்தே³ஶ: ப்ராணாயாம: பரம் ப³லம் ॥ 39॥
ப⁴கோ³ ம ஐஶ்வரோ பா⁴வோ லாபோ⁴ மத்³ப⁴க்திருத்தம: ।
வித்³யாऽऽத்மநி பி⁴தா³பா³தோ⁴ ஜுகு³ப்ஸா ஹ்ரீரகர்மஸு ॥ 40॥
ஶ்ரீர்கு³ணா நைரபேக்ஷ்யாத்³யா:ஸுக²ம் து:³க²ஸுகா²த்யய: ।
து:³க²ம் காமஸுகா²பேக்ஷா பண்டி³தோ ப³ந்த⁴மோக்ஷவித் ॥ 41॥
மூர்கோ² தே³ஹாத்³யஹம் பு³த்³தி: ⁴ பந்தா² மந்நிக³ம:ஸ்ம்ரு’த: ।
உத்பத²ஶ்சித்தவிக்ஷேப:ஸ்வர்க:³ஸத்த்வகு³ணோத³ய: ॥ 42॥
நரகஸ்தம உந்நாஹோ ப³ந்து⁴ர்கு³ருரஹம் ஸகே² ।
க்³ரு’ஹம் ஶரீரம் மாநுஷ்யம் கு³ணாட்⁴யோ ஹ்யாட்⁴ய உச்யதே ॥ 43॥
த³ரித்³ரோ யஸ்த்வஸந்துஷ்ட: க்ரு’பணோ யோऽஜிதேந்த்³ரிய: ।
கு³ணேஷ்வஸக்ததீ⁴ரீஶோ கு³ணஸங்கோ³ விபர்யய: ॥ 44॥
ஏத உத்³த⁴வ தே ப்ரஶ்நா:ஸர்வே ஸாது⁴ நிரூபிதா: ।
கிம் வர்ணிதேந ப³ஹுநா லக்ஷணம் கு³ணதோ³ஷயோ: ।
கு³ணதோ³ஷத்³ரு’ஶிர்தோ³ஷோ கு³ணஸ்தூப⁴யவர்ஜித: ॥ 45॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்

ஸம்ஹிதாயாம் ஏகாத³ஶஸ்கந்தே⁴ ஏகோநவிம்ஶோऽத்⁴யாய: ॥ 19॥

॥ ௐ நமோ ப⁴க³வதே வாஸுதே³வாய ॥

॥ விம்ஶோऽத்⁴யாய: - 20 ॥
உத்³த⁴வ உவாச
விதி⁴ஶ்ச ப்ரதிஷேத⁴ஶ்ச நிக³மோ ஹீஶ்வரஸ்ய தே ।
அவேக்ஷதேऽரவிந்தா³க்ஷ கு³ணம் தோ³ஷம் ச கர்மணாம் ॥ 1॥
வர்ணாஶ்ரமவிகல்பம் ச ப்ரதிலோமாநுலோமஜம் ।
த்³ரவ்யதே³ஶவய:காலாந் ஸ்வர்க³ம் நரகமேவ ச ॥ 2॥
கு³ணதோ³ஷபி⁴தா³ த்³ரு’ஷ்டிமந்தரேண வசஸ்தவ ।
நி:ஶ்ரேயஸம் கத²ம் ந்ரூ’ணாம் நிஷேத⁴விதி⁴லக்ஷணம் ॥ 3॥
பித்ரு’தே³வமநுஷ்யாணாம் வேத³ஶ்சக்ஷுஸ்தவேஶ்வர ।
ஶ்ரேயஸ்த்வநுபலப்³தே⁴ऽர்தே²ஸாத்⁴யஸாத⁴நயோரபி ॥ 4॥
கு³ணதோ³ஷபி⁴தா³த்³ரு’ஷ்டிர்நிக³மாத்தே ந ஹி ஸ்வத: ।
நிக³மேநாபவாத³ஶ்ச பி⁴தா³யா இதி ஹ ப்⁴ரம: ॥ 5॥
ஶ்ரீப⁴க³வாநுவாச
யோகா³ஸ்த்ரயோ மயா ப்ரோக்தா ந்ரூ’ணாம் ஶ்ரேயோவிதி⁴த்ஸயா ।
ஜ்ஞாநம் கர்ம ச ப⁴க்திஶ்ச நோபாயோऽந்யோऽஸ்தி குத்ரசித் ॥ 6॥
நிர்விண்ணாநாம் ஜ்ஞாநயோகோ³ ந்யாஸிநாமிஹ கர்மஸு ।
தேஷ்வநிர்விண்ணசித்தாநாம் கர்மயோக³ஸ்து காமிநாம் ॥ 7॥
யத்³ரு’ச்ச²யா மத்கதா²தௌ³ ஜாதஶ்ரத்³த⁴ஸ்து ய: புமாந் ।
ந நிர்விண்ணோ நாதிஸக்தோ ப⁴க்தியோகோ³ऽஸ்ய ஸித்³தி⁴த:³ ॥ 8॥
தாவத்கர்மாணி குர்வீத ந நிர்வித்³யேத யாவதா ।
மத்கதா²ஶ்ரவணாதௌ³ வா ஶ்ரத்³தா⁴ யாவந்ந ஜாயதே ॥ 9॥
ஸ்வத⁴ர்மஸ்தோ² யஜந் யஜ்ஞைரநாஶீ: காம உத்³த⁴வ ।
ந யாதி ஸ்வர்க³நரகௌ யத்³யந்யந்ந ஸமாசரேத் ॥ 10॥

அஸ்மிம்ல்லோகே வர்தமாந:ஸ்வத⁴ர்மஸ்தோ²ऽநக: ⁴ ஶுசி: ।
ஜ்ஞாநம் விஶுத்³த⁴மாப்நோதி மத்³ப⁴க்திம் வா யத்³ரு’ச்ச²யா ॥ 11॥
ஸ்வர்கி³ணோऽப்யேதமிச்ச²ந்தி லோகம் நிரயிணஸ்ததா² ।
ஸாத⁴கம் ஜ்ஞாநப⁴க்திப்⁴யாமுப⁴யம் தத³ஸாத⁴கம் ॥ 12॥
ந நர:ஸ்வர்க³திம் காங்க்ஷேந்நாரகீம் வா விசக்ஷண: ।
நேமம் லோகம் ச காங்க்ஷேத தே³ஹாவேஶாத்ப்ரமாத்³யதி ॥ 13॥
ஏதத்³வித்³வாந் புரா ம்ரு’த்யோரப⁴வாய க⁴டேத ஸ: ।
அப்ரமத்த இத³ம் ஜ்ஞாத்வா மர்த்யமப்யர்த²ஸித்³தி⁴த³ம் ॥ 14॥
சி²த்³யமாநம் யமைரேதை: க்ரு’தநீட³ம் வநஸ்பதிம் ।
க²க:³ஸ்வகேதமுத்ஸ்ரு’ஜ்ய க்ஷேமம் யாதி ஹ்யலம்பட: ॥ 15॥
அஹோராத்ரைஶ்சி²த்³யமாநம் பு³த்³த்⁴வாऽऽயுர்ப⁴யவேபது:² ।
முக்தஸங்க:³ பரம் பு³த்³த்⁴வா நிரீஹ உபஶாம்யதி ॥ 16॥
ந்ரு’தே³ஹமாத்³யம் ஸுலப⁴ம் ஸுது³ர்லப⁴ம்
ப்லவம் ஸுகல்பம் கு³ருகர்ணதா⁴ரம் ।
மயாநுகூலேந நப⁴ஸ்வதேரிதம்
புமாந் ப⁴வாப்³தி⁴ம் ந தரேத்ஸ ஆத்மஹா ॥ 17॥
யதா³ऽऽரம்பே⁴ஷு நிர்விண்ணோ விரக்த:ஸம்யதேந்த்³ரிய: ।
அப்⁴யாஸேநாத்மநோ யோகீ³ தா⁴ரயேத³சலம் மந: ॥ 18॥
தா⁴ர்யமாணம் மநோ யர்ஹி ப்⁴ராம்யதா³ஶ்வநவஸ்தி²தம் ।
அதந்த்³ரிதோऽநுரோதே⁴ந மார்கே³ணாத்மவஶம் நயேத் ॥ 19॥
மநோக³திம் ந விஸ்ரு’ஜேஜ்ஜிதப்ராணோ ஜிதேந்த்³ரிய: ।
ஸத்த்வஸம்பந்நயா பு³த்³த்⁴யா மந ஆத்மவஶம் நயேத் ॥ 20॥
ஏஷ வை பரமோ யோகோ³ மநஸ:ஸங்க்³ரஹ:ஸ்ம்ரு’த: ।
ஹ்ரு’த³யஜ்ஞத்வமந்விச்ச²ந் த³ம்யஸ்யேவார்வதோ முஹு: ॥ 21॥
ஸாங்க்²யேந ஸர்வபா⁴வாநாம் ப்ரதிலோமாநுலோமத: ।
ப⁴வாப்யயாவநுத்⁴யாயேந்மநோ யாவத்ப்ரஸீத³தி ॥ 22॥
நிர்விண்ணஸ்ய விரக்தஸ்ய புருஷஸ்யோக்தவேதி³ந: ।
மநஸ்த்யஜதி தௌ³ராத்ம்யம் சிந்திதஸ்யாநுசிந்தயா ॥ 23॥

யமாதி³பி⁴ர்யோக³பதை²ராந்வீக்ஷிக்யா ச வித்³யயா ।
மமார்சோபாஸநாபி⁴ர்வா நாந்யைர்யோக்³யம் ஸ்மரேந்மந: ॥ 24॥
யதி³குர்யாத்ப்ரமாதே³ந யோகீ³ கர்ம விக³ர்ஹிதம் ।
யோகே³நைவ த³ஹேத³ம்ஹோ நாந்யத்தத்ர கதா³சந ॥ 25॥
ஸ்வே ஸ்வேऽதி⁴காரே யா நிஷ்டா²ஸ கு³ண: பரிகீர்தித: ।
கர்மணாம் ஜாத்யஶுத்³தா⁴நாமநேந நியம: க்ரு’த: ।
கு³ணதோ³ஷவிதா⁴நேந ஸங்கா³நாம் த்யாஜநேச்ச²யா ॥ 26॥
ஜாதஶ்ரத்³தோ⁴ மத்கதா²ஸு நிர்விண்ண:ஸர்வகர்மஸு ।
வேத³து:³கா²த்மகாந் காமாந் பரித்யாகே³ऽப்யநீஶ்வர: ॥ 27॥
ததோ ப⁴ஜேத மாம் ப்ரீத: ஶ்ரத்³தா⁴லுர்த்³ரு’ட⁴நிஶ்சய: ।
ஜுஷமாணஶ்ச தாந் காமாந் து:³கோ²த³ர்காம்ஶ்ச க³ர்ஹயந் ॥ 28॥
ப்ரோக்தேந ப⁴க்தியோகே³ந ப⁴ஜதோ மாஸக்ரு’ந்முநே: ।
காமா ஹ்ரு’த³ய்யா நஶ்யந்தி ஸர்வே மயி ஹ்ரு’தி³ஸ்தி²தே ॥ 29॥
பி⁴த்³யதே ஹ்ரு’த³யக்³ரந்தி²ஶ்சி²த்³யந்தே ஸர்வஸம்ஶயா: ।
க்ஷீயந்தே சாஸ்ய கர்மாணி மயி த்³ரு’ஷ்டேऽகி²லாத்மநி ॥ 30॥
தஸ்மாந்மத்³ப⁴க்தியுக்தஸ்ய யோகி³நோ வை மதா³த்மந: ।
ந ஜ்ஞாநம் ந ச வைராக்³யம் ப்ராய: ஶ்ரேயோ ப⁴வேதி³ஹ ॥ 31॥
யத்கர்மபி⁴ர்யத்தபஸா ஜ்ஞாநவைராக்³யதஶ்ச யத் ।
யோகே³ந தா³நத⁴ர்மேண ஶ்ரேயோபி⁴ரிதரைரபி ॥ 32॥
ஸர்வம் மத்³ப⁴க்தியோகே³ந மத்³ப⁴க்தோ லப⁴தேऽஞ்ஜஸா ।
ஸ்வர்கா³பவர்க³ம் மத்³தா⁴ம கத²ஞ்சித்³யதி³ வாஞ்ச²தி ॥ 33॥
ந கிஞ்சித்ஸாத⁴வோ தீ⁴ரா ப⁴க்தா ஹ்யேகாந்திநோ மம ।
வாஞ்ச²ந்த்யபி மயா த³த்தம் கைவல்யமபுநர்ப⁴வம் ॥ 34॥
நைரபேக்ஷ்யம் பரம் ப்ராஹுர்நி:ஶ்ரேயஸமநல்பகம் ।
தஸ்மாந்நிராஶிஷோ ப⁴க்திர்நிரபேக்ஷஸ்ய மே ப⁴வேத் ॥ 35॥
ந மய்யேகாந்தப⁴க்தாநாம் கு³ணதோ³ஷோத்³ப⁴வா கு³ணா: ।
ஸாதூ⁴நாம் ஸமசித்தாநாம் பு³த்³தே:⁴ பரமுபேயுஷாம் ॥ 36॥
ஏவமேதாந் மயாऽऽதி³ஷ்டாநநுதிஷ்ட²ந்தி மே பத:² ।

க்ஷேமம் விந்த³ந்தி மத்ஸ்தா²நம் யத்³ப்³ரஹ்ம பரமம் விது:³ ॥ 37॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ விம்ஶோऽத்⁴யாய: ॥ 20॥

॥ ௐ நமோ ப⁴க³வதே வாஸுதே³வாய ॥

॥ ஏகவிம்ஶோऽத்⁴யாய: - 21 ॥
ஶ்ரீப⁴க³வாநுவாச
ய ஏதாந் மத்பதோ²ஹித்வா ப⁴க்திஜ்ஞாநக்ரியாத்மகாந் ।
க்ஷுத்³ராந் காமாம்ஶ்சலை: ப்ராணைர்ஜுஷந்த:ஸம்ஸரந்தி தே ॥ 1॥
ஸ்வே ஸ்வேऽதி⁴காரே யா நிஷ்டா²ஸ கு³ண: பரிகீர்தித: ।
விபர்யயஸ்து தோ³ஷ:ஸ்யாது³ப⁴யோரேஷ நிஶ்சய: ॥ 2॥
ஶுத்³த்⁴யஶுத்³தீ⁴ விதீ⁴யேதே ஸமாநேஷ்வபி வஸ்துஷு ।
த்³ரவ்யஸ்ய விசிகித்ஸார்த²ம் கு³ணதோ³ஷௌ ஶுபா⁴ஶுபௌ⁴ ॥ 3॥
த⁴ர்மார்த²ம் வ்யவஹாரார்த²ம் யாத்ரார்த²மிதி சாநக⁴ ।
த³ர்ஶிதோऽயம் மயாऽऽசாரோ த⁴ர்மமுத்³வஹதாம் து⁴ரம் ॥ 4॥
பூ⁴ம்யம்ப்³வக்³ந்யநிலாகாஶா பூ⁴தாநாம் பஞ்சதா⁴தவ: ।
ஆப்³ரஹ்மஸ்தா²வராதீ³நாம் ஶாரீரா ஆத்மஸம்யுதா: ॥ 5॥
வேதே³ந நாம ரூபாணி விஷமாணி ஸமேஷ்வபி ।
தா⁴துஷூத்³த⁴வ கல்ப்யந்த ஏதேஷாம் ஸ்வார்த²ஸித்³த⁴யே ॥ 6॥
தே³ஶகாலாதி³பா⁴வாநாம் வஸ்தூநாம் மம ஸத்தம ।
கு³ணதோ³ஷௌ விதீ⁴யேதே நியமார்த²ம் ஹி கர்மணாம் ॥ 7॥
அக்ரு’ஷ்ணஸாரோ தே³ஶாநாமப்³ரஹ்மண்யோऽஶுசிர்ப⁴வேத் ।
க்ரு’ஷ்ணஸாரோऽப்யஸௌவீரகீகடாஸம்ஸ்க்ரு’தேரிணம் ॥ 8॥
கர்மண்யோ கு³ணவாந் காலோ த்³ரவ்யத:ஸ்வத ஏவ வா ।
யதோ நிவர்ததே கர்ம ஸ தோ³ஷோऽகர்மக:ஸ்ம்ரு’த: ॥ 9॥
த்³ரவ்யஸ்ய ஶுத்³த்⁴யஶுத்³தீ⁴ ச த்³ரவ்யேண வசநேந ச ।

ஸம்ஸ்காரேணாத² காலேந மஹத்வால்பதயாத² வா ॥ 10॥
ஶக்த்யாஶக்த்யாத² வா பு³த்³த்⁴யா ஸம்ரு’த்³த்⁴யா ச யதா³த்மநே ।
அக⁴ம் குர்வந்தி ஹி யதா² தே³ஶாவஸ்தா²நுஸாரத: ॥ 11॥
தா⁴ந்யதா³ர்வஸ்தி²தந்தூநாம் ரஸதைஜஸசர்மணாம் ।
காலவாய்வக்³நிம்ரு’த்தோயை: பார்தி²வாநாம் யுதாயுதை: ॥ 12॥
அமேத்⁴யலிப்தம் யத்³யேந க³ந்த⁴லேபம் வ்யபோஹதி ।
ப⁴ஜதே ப்ரக்ரு’திம் தஸ்ய தச்சௌ²சம் தாவதி³ஷ்யதே ॥ 13॥
ஸ்நாநதா³நதபோऽவஸ்தா² வீர்யஸம்ஸ்காரகர்மபி: ⁴ ।
மத்ஸ்ம்ரு’த்யா சாத்மந: ஶௌசம் ஶுத்³த: ⁴ கர்மாசரேத்³த்³விஜ: ॥ 14॥
மந்த்ரஸ்ய ச பரிஜ்ஞாநம் கர்மஶுத்³தி⁴ர்மத³ர்பணம் ।
த⁴ர்ம:ஸம்பத்³யதே ஷட்³பி⁴ரத⁴ர்மஸ்து விபர்யய: ॥ 15॥
க்வசித்³கு³ணோऽபி தோ³ஷ:ஸ்யாத்³தோ³ஷோऽபி விதி⁴நா கு³ண: ।
கு³ணதோ³ஷார்த²நியமஸ்தத்³பி⁴தா³மேவ பா³த⁴தே ॥ 16॥
ஸமாநகர்மாசரணம் பதிதாநாம் ந பாதகம் ।
ஔத்பத்திகோ கு³ண:ஸங்கோ³ ந ஶயாந: பதத்யத:⁴ ॥ 17॥
யதோ யதோ நிவர்தேத விமுச்யேத ததஸ்தத: ।
ஏஷ த⁴ர்மோ ந்ரு’ணாம் க்ஷேம: ஶோகமோஹப⁴யாபஹ: ॥ 18॥
விஷயேஷு கு³ணாத்⁴யாஸாத்பும்ஸ:ஸங்க³ஸ்ததோ ப⁴வேத் ।
ஸங்கா³த்தத்ர ப⁴வேத்காம: காமாதே³வ கலிர்ந்ரு’ணாம் ॥ 19॥
கலேர்து³ர்விஷஹ: க்ரோத⁴ஸ்தமஸ்தமநுவர்ததே ।
தமஸா க்³ரஸ்யதே பும்ஸஶ்சேதநா வ்யாபிநீ த்³ருதம் ॥ 20॥
தயா விரஹித:ஸாதோ⁴ ஜந்து: ஶூந்யாய கல்பதே ।
ததோऽஸ்ய ஸ்வார்த²விப்⁴ரம்ஶோ மூர்ச்சி²தஸ்ய ம்ரு’தஸ்ய ச ॥ 21॥
விஷயாபி⁴நிவேஶேந நாத்மாநம் வேத³ நாபரம் ।
வ்ரு’க்ஷஜீவிகயா ஜீவந் வ்யர்த²ம் ப⁴ஸ்த்ரேவ ய: ஶ்வஸந் ॥ 22॥
ப²லஶ்ருதிரியம் ந்ரூ’ணாம் ந ஶ்ரேயோ ரோசநம் பரம் ।
ஶ்ரேயோ விவக்ஷயா ப்ரோக்தம் யதா²பை⁴ஷஜ்யரோசநம் ॥ 23॥

உத்பத்த்யைவ ஹி காமேஷு ப்ராணேஷு ஸ்வஜநேஷு ச ।
ஆஸக்தமநஸோ மர்த்யா ஆத்மநோऽநர்த²ஹேதுஷு ॥ 24॥
ந தாநவிது³ஷ:ஸ்வார்த²ம் ப்⁴ராம்யதோ வ்ரு’ஜிநாத்⁴வநி ।
கத²ம் யுஞ்ஜ்யாத்புநஸ்தேஷு தாம்ஸ்தமோ விஶதோ பு³த: ⁴ ॥ 25॥
ஏவம் வ்யவஸிதம் கேசித³விஜ்ஞாய குபு³த்³த⁴ய: ।
ப²லஶ்ருதிம் குஸுமிதாம் ந வேத³ஜ்ஞா வத³ந்தி ஹி ॥ 26॥
காமிந: க்ரு’பணா லுப்³தா: ⁴ புஷ்பேஷு ப²லபு³த்³த⁴ய: ।
அக்³நிமுக்³தா⁴ தூ⁴மதாந்தா:ஸ்வம் லோகம் ந வித³ந்தி தே ॥ 27॥
ந தே மாமங்க³ ஜாநந்தி ஹ்ரு’தி³ஸ்த²ம் ய இத³ம் யத: ।
உக்த²ஶஸ்த்ரா ஹ்யஸுத்ரு’போ யதா² நீஹாரசக்ஷுஷ: ॥ 28॥
தே மே மதமவிஜ்ஞாய பரோக்ஷம் விஷயாத்மகா: ।
ஹிம்ஸாயாம் யதி³ ராக:³ஸ்யாத்³யஜ்ஞ ஏவ ந சோத³நா ॥ 29॥
ஹிம்ஸாவிஹாரா ஹ்யாலப்³தை: ⁴ பஶுபி:⁴ ஸ்வஸுகே²ச்ச²யா ।
யஜந்தே தே³வதா யஜ்ஞை: பித்ரு’பூ⁴தபதீந் க²லா: ॥ 30॥
ஸ்வப்நோபமமமும் லோகமஸந்தம் ஶ்ரவணப்ரியம் ।
ஆஶிஷோ ஹ்ரு’தி³ஸங்கல்ப்ய த்யஜந்த்யர்தா²ந் யதா² வணிக் ॥ 31॥
ரஜ:ஸத்த்வதமோநிஷ்டா² ரஜ:ஸத்த்வதமோஜுஷ: ।
உபாஸத இந்த்³ரமுக்²யாந் தே³வாதீ³ந்ந யதை²வ மாம் ॥ 32॥
இஷ்ட்வேஹ தே³வதா யஜ்ஞைர்க³த்வா ரம்ஸ்யாமஹே தி³வி ।
தஸ்யாந்த இஹ பூ⁴யாஸ்ம மஹாஶாலா மஹாகுலா: ॥ 33॥
ஏவம் புஷ்பிதயா வாசா வ்யாக்ஷிப்தமநஸாம் ந்ரு’ணாம் ।
மாநிநாம் சாதிஸ்தப்³தா⁴நாம் மத்³வார்தாபி ந ரோசதே ॥ 34॥
வேதா³ ப்³ரஹ்மாத்மவிஷயாஸ்த்ரிகாண்ட³விஷயா இமே ।
பரோக்ஷவாதா³ ரு’ஷய: பரோக்ஷம் மம ச ப்ரியம் ॥ 35॥
ஶப்³த³ப்³ரஹ்ம ஸுது³ர்போ³த⁴ம் ப்ராணேந்த்³ரியமநோமயம் ।
அநந்தபாரம் க³ம்பீ⁴ரம் து³ர்விகா³ஹ்யம் ஸமுத்³ரவத் ॥ 36॥
மயோபப்³ரு’ம்ஹிதம் பூ⁴ம்நா ப்³ரஹ்மணாநந்தஶக்திநா ।
பூ⁴தேஷு கோ⁴ஷரூபேண பி³ஸேஷூர்ணேவ லக்ஷ்யதே ॥ 37॥

யதோ²ர்ணநாபி⁴ர்ஹ்ரு’த³யாதூ³ர்ணாமுத்³வமதே முகா²த் ।
ஆகாஶாத்³கோ⁴ஷவாந் ப்ராணோ மநஸா ஸ்பர்ஶரூபிணா ॥ 38॥
ச²ந்தோ³மயோऽம்ரு’தமய:ஸஹஸ்ரபத³வீம் ப்ரபு: ⁴ ।
ஓங்காராத்³வ்யஞ்ஜிதஸ்பர்ஶஸ்வரோஷ்மாந்தஸ்த²பூ⁴ஷிதாம் ॥ 39॥
விசித்ரபா⁴ஷாவிததாம் ச²ந்தோ³பி⁴ஶ்சதுருத்தரை: ।
அநந்தபாராம் ப்³ரு’ஹதீம் ஸ்ரு’ஜத்யாக்ஷிபதே ஸ்வயம் ॥ 40॥
கா³யத்ர்யுஷ்ணிக³நுஷ்டுப் ச ப்³ரு’ஹதீ பங்க்திரேவ ச ।
த்ரிஷ்டுப்³ஜக³த்யதிச்ச²ந்தோ³ஹ்யத்யஷ்ட்யதிஜக³த்³விராட் ॥ 41॥
கிம் வித⁴த்தே கிமாசஷ்டே கிமநூத்³ய விகல்பயேத் ।
இத்யஸ்யா ஹ்ரு’த³யம் லோகே நாந்யோ மத்³வேத³ கஶ்சந ॥ 42॥
மாம் வித⁴த்தேऽபி⁴த⁴த்தே மாம் விகல்ப்யாபோஹ்யதே த்வஹம் ।
ஏதாவாந் ஸர்வவேதா³ர்த:² ஶப்³த³ஆஸ்தா²ய மாம் பி⁴தா³ம் ।
மாயாமாத்ரமநூத்³யாந்தே ப்ரதிஷித்⁴ய ப்ரஸீத³தி ॥ 43॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ ஏகவிம்ஶோऽத்⁴யாய: ॥ 21॥

॥ ௐ நமோ ப⁴க³வதே வாஸுதே³வாய ॥

॥ த்³வாவிம்ஶோऽத்⁴யாய: - 22 ॥
உத்³த⁴வ உவாச
கதி தத்த்வாநி விஶ்வேஶ ஸங்க்²யாதாந்ய்ரு’ஷிபி:⁴ ப்ரபோ⁴ ।
நவைகாத³ஶ பஞ்ச த்ரீண்யாத்த² த்வமிஹ ஶுஶ்ரும ॥ 1॥
கேசித்ஷட்³விம்ஶதிம் ப்ராஹுரபரே பஞ்சவிம்ஶதிம் ।
ஸப்தைகே நவ ஷட்கேசிச்சத்வார்யேகாத³ஶாபரே ।
கேசித்ஸப்தத³ஶ ப்ராஹு: ஷோட³ஶைகே த்ரயோத³ஶ ॥ 2॥
ஏதாவத்த்வம் ஹி ஸங்க்²யாநாம்ரு’ஷயோ யத்³விவக்ஷயா ।

கா³யந்தி ப்ரு’த²கா³யுஷ்மந்நித³ம் நோ வக்துமர்ஹஸி ॥ 3॥
ஶ்ரீப⁴க³வாநுவாச
யுக்தம் ச ஸந்தி ஸர்வத்ர பா⁴ஷந்தே ப்³ராஹ்மணா யதா² ।
மாயாம் மதீ³யாமுத்³க்³ரு’ஹ்ய வத³தாம் கிம் நு து³ர்க⁴டம் ॥ 4॥
நைததே³வம் யதா²த்த² த்வம் யத³ஹம் வச்மி தத்ததா² ।
ஏவம் விவத³தாம் ஹேதும் ஶக்தயோ மே து³ரத்யயா: ॥ 5॥
யாஸாம் வ்யதிகராதா³ஸீத்³விகல்போ வத³தாம் பத³ம் ।
ப்ராப்தே ஶமத³மேऽப்யேதி வாத³ஸ்தமநுஶாம்யதி ॥ 6॥
பரஸ்பராநுப்ரவேஶாத்தத்த்வாநாம் புருஷர்ஷப⁴ ।
பௌர்வாபர்யப்ரஸங்க்²யாநம் யதா² வக்துர்விவக்ஷிதம் ॥ 7॥
ஏகஸ்மிந்நபி த்³ரு’ஶ்யந்தே ப்ரவிஷ்டாநீதராணி ச ।
பூர்வஸ்மிந் வா பரஸ்மிந் வா தத்த்வே தத்த்வாநி ஸர்வஶ: ॥ 8॥
பௌர்வாபர்யமதோऽமீஷாம் ப்ரஸங்க்²யாநமபீ⁴ப்ஸதாம் ।
யதா² விவிக்தம் யத்³வக்த்ரம் க்³ரு’ஹ்ணீமோ யுக்திஸம்ப⁴வாத் ॥ 9॥
அநாத்³யவித்³யாயுக்தஸ்ய புருஷஸ்யாத்மவேத³நம் ।
ஸ்வதோ ந ஸம்ப⁴வாத³ந்யஸ்தத்த்வஜ்ஞோ ஜ்ஞாநதோ³ ப⁴வேத் ॥ 10॥
புருஷேஶ்வரயோரத்ர ந வைலக்ஷண்யமண்வபி ।
தத³ந்யகல்பநாபார்தா² ஜ்ஞாநம் ச ப்ரக்ரு’தேர்கு³ண: ॥ 11॥
ப்ரக்ரு’திர்கு³ணஸாம்யம் வை ப்ரக்ரு’தேர்நாத்மநோ கு³ணா: ।
ஸத்த்வம் ரஜஸ்தம இதி ஸ்தி²த்யுத்பத்த்யந்தஹேதவ: ॥ 12॥
ஸத்த்வம் ஜ்ஞாநம் ரஜ: கர்ம தமோऽஜ்ஞாநமிஹோச்யதே ।
கு³ணவ்யதிகர: கால:ஸ்வபா⁴வ:ஸூத்ரமேவ ச ॥ 13॥
புருஷ: ப்ரக்ரு’திர்வ்யக்தமஹங்காரோ நபோ⁴ऽநில: ।
ஜ்யோதிராப:க்ஷிதிரிதி தத்த்வாந்யுக்தாநி மே நவ ॥ 14॥
ஶ்ரோத்ரம் த்வக்³த³ர்ஶநம் க்⁴ராணோ ஜிஹ்வேதி ஜ்ஞாநஶக்தய: ।
வாக்பாண்யுபஸ்த²பாய்வங்க்⁴ரி: கர்மாண்யங்கோ³ப⁴யம் மந: ॥ 15॥
ஶப்³த:³ஸ்பர்ஶோ ரஸோ க³ந்தோ⁴ ரூபம் சேத்யர்த²ஜாதய: ।
க³த்யுக்த்யுத்ஸர்க³ஶில்பாநி கர்மாயதநஸித்³த⁴ய: ॥ 16॥

ஸர்கா³தௌ³ ப்ரக்ரு’திர்ஹ்யஸ்ய கார்யகாரணரூபிணீ ।
ஸத்த்வாதி³பி⁴ர்கு³ணைர்த⁴த்தே புருஷோऽவ்யக்த ஈக்ஷதே ॥ 17॥
வ்யக்தாத³யோ விகுர்வாணா தா⁴தவ: புருஷேக்ஷயா ।
லப்³த⁴வீர்யா:ஸ்ரு’ஜந்த்யண்ட³ம் ஸம்ஹதா: ப்ரக்ரு’தேர்ப³லாத் ॥ 18॥
ஸப்தைவ தா⁴தவ இதி தத்ரார்தா:² பஞ்ச கா²த³ய: ।
ஜ்ஞாநமாத்மோப⁴யாதா⁴ரஸ்ததோ தே³ஹேந்த்³ரியாஸவ: ॥ 19॥
ஷடி³த்யத்ராபி பூ⁴தாநி பஞ்ச ஷஷ்ட:² பர: புமாந் ।
தைர்யுக்த ஆத்மஸம்பூ⁴தை:ஸ்ரு’ஷ்ட்வேத³ம் ஸமுபாவிஶத் ॥ 20॥
சத்வார்யேவேதி தத்ராபி தேஜ ஆபோऽந்நமாத்மந: ।
ஜாதாநி தைரித³ம் ஜாதம் ஜந்மாவயவிந: க²லு ॥ 21॥
ஸங்க்²யாநே ஸப்தத³ஶகே பூ⁴தமாத்ரேந்த்³ரியாணி ச ।
பஞ்ச பஞ்சைகமநஸா ஆத்மா ஸப்தத³ஶ:ஸ்ம்ரு’த: ॥ 22॥
தத்³வத்ஷோட³ஶஸங்க்²யாநே ஆத்மைவ மந உச்யதே ।
பூ⁴தேந்த்³ரியாணி பஞ்சைவ மந ஆத்மா த்ரயோத³ஶ ॥ 23॥
ஏகாத³ஶத்வ ஆத்மாஸௌ மஹாபூ⁴தேந்த்³ரியாணி ச ।
அஷ்டௌ ப்ரக்ரு’தயஶ்சைவ புருஷஶ்ச நவேத்யத² ॥ 24॥
இதி நாநாப்ரஸங்க்²யாநம் தத்த்வாநாம்ரு’ஷிபி: ⁴ க்ரு’தம் ।
ஸர்வம் ந்யாய்யம் யுக்திமத்த்வாத்³விது³ஷாம் கிமஶோப⁴நம் ॥ 25॥
உத்³த⁴வ உவாச
ப்ரக்ரு’தி: புருஷஶ்சோபௌ⁴ யத்³யப்யாத்மவிலக்ஷணௌ ।
அந்யோந்யாபாஶ்ரயாத்க்ரு’ஷ்ண த்³ரு’ஶ்யதே ந பி⁴தா³ தயோ: ।
ப்ரக்ரு’தௌ லக்ஷ்யதே ஹ்யாத்மா ப்ரக்ரு’திஶ்ச ததா²ऽऽத்மநி ॥ 26॥
ஏவம் மே புண்ட³ரீகாக்ஷ மஹாந்தம் ஸம்ஶயம் ஹ்ரு’தி³ ।
சே²த்துமர்ஹஸி ஸர்வஜ்ஞ வசோபி⁴ர்நயநைபுணை: ॥ 27॥
த்வத்தோ ஜ்ஞாநம் ஹி ஜீவாநாம் ப்ரமோஷஸ்தேऽத்ர ஶக்தித: ।
த்வமேவ ஹ்யாத்மமாயாயா க³திம் வேத்த² ந சாபர: ॥ 28॥
ஶ்ரீப⁴க³வாநுவாச

ப்ரக்ரு’தி: புருஷஶ்சேதி விகல்ப: புருஷர்ஷப⁴ ।
ஏஷ வைகாரிக:ஸர்கோ³கு³ணவ்யதிகராத்மக: ॥ 29॥
மமாங்க³ மாயாகு³ணமய்யநேகதா⁴
விகல்பபு³த்³தீ⁴ஶ்ச கு³ணைர்வித⁴த்தே ।
வைகாரிகஸ்த்ரிவிதோ⁴ऽத்⁴யாத்மமேக-
மதா²தி⁴தை³வமதி⁴பூ⁴தமந்யத் ॥ 30॥
த்³ரு’க்³ரூபமார்கம் வபுரத்ர ரந்த்⁴ரே
பரஸ்பரம் ஸித்⁴யதி ய:ஸ்வத: கே² ।
ஆத்மா யதே³ஷாமபரோ ய ஆத்³ய:
ஸ்வயாநுபூ⁴த்யாகி²லஸித்³த⁴ஸித்³தி:⁴ ।
ஏவம் த்வகா³தி³ ஶ்ரவணாதி³ சக்ஷு-
ர்ஜிஹ்வாதி³ நாஸாதி³ ச சித்தயுக்தம் ॥ 31॥
யோऽஸௌ கு³ணக்ஷோப⁴க்ரு’தோ விகார:
ப்ரதா⁴நமூலாந்மஹத: ப்ரஸூத: ।
அஹம் த்ரிவ்ரு’ந்மோஹவிகல்பஹேது-

ர்வைகாரிகஸ்தாமஸ ஐந்த்³ரியஶ்ச ॥ 32॥
ஆத்மா பரிஜ்ஞாநமயோ விவாதோ³
ஹ்யஸ்தீதி நாஸ்தீதி பி⁴தா³ர்த²நிஷ்ட:² ।
வ்யர்தோ²ऽபி நைவோபரமேத பும்ஸாம்
மத்த: பராவ்ரு’த்ததி⁴யாம் ஸ்வலோகாத் ॥ 33॥
உத்³த⁴வ உவாச
த்வத்த: பராவ்ரு’த்ததி⁴ய:ஸ்வக்ரு’தை: கர்மபி:⁴ ப்ரபோ⁴ ।
உச்சாவசாந் யதா² தே³ஹாந் க்³ரு’ஹ்ணந்தி விஸ்ரு’ஜந்தி ச ॥ 34॥
தந்மமாக்²யாஹி கோ³விந்த³ து³ர்விபா⁴வ்யமநாத்மபி:⁴ ।
ந ஹ்யேதத்ப்ராயஶோ லோகே வித்³வாம்ஸ:ஸந்தி வஞ்சிதா: ॥ 35॥
ஶ்ரீப⁴க³வாநுவாச
மந: கர்மமயம் ந்ரூ’ணாமிந்த்³ரியை: பஞ்சபி⁴ர்யுதம் ।
லோகால்லோகம் ப்ரயாத்யந்ய ஆத்மா தத³நுவர்ததே ॥ 36॥
த்⁴யாயந் மநோऽநு விஷயாந் த்³ரு’ஷ்டாந் வாநுஶ்ருதாநத² ।

உத்³யத்ஸீத³த்கர்மதந்த்ரம் ஸ்ம்ரு’திஸ்தத³நு ஶாம்யதி ॥ 37॥
விஷயாபி⁴நிவேஶேந நாத்மாநம் யத்ஸ்மரேத்புந: ।
ஜந்தோர்வை கஸ்யசித்³தே⁴தோர்ம்ரு’த்யுரத்யந்தவிஸ்ம்ரு’தி: ॥ 38॥
ஜந்ம த்வாத்மதயா பும்ஸ:ஸர்வபா⁴வேந பூ⁴ரித³ ।
விஷயஸ்வீக்ரு’திம் ப்ராஹுர்யதா²ஸ்வப்நமநோரத:² ॥ 39॥
ஸ்வப்நம் மநோரத²ம் சேத்த²ம் ப்ராக்தநம் ந ஸ்மரத்யஸௌ ।
தத்ர பூர்வமிவாத்மாநமபூர்வம் சாநுபஶ்யதி ॥ 40॥
இந்த்³ரியாயநஸ்ரு’ஷ்ட்யேத³ம் த்ரைவித்⁴யம் பா⁴தி வஸ்துநி ।
ப³ஹிரந்தர்பி⁴தா³ ஹேதுர்ஜநோऽஸஜ்ஜநக்ரு’த்³யதா² ॥ 41॥
நித்யதா³ஹ்யங்க³ பூ⁴தாநி ப⁴வந்தி ந ப⁴வந்தி ச ।
காலேநாலக்ஷ்யவேகே³ந ஸூக்ஷ்மத்வாத்தந்ந த்³ரு’ஶ்யதே ॥ 42॥
யதா²ர்சிஷாம் ஸ்ரோதஸாம் ச ப²லாநாம் வா வநஸ்பதே: ।
ததை²வ ஸர்வபூ⁴தாநாம் வயோऽவஸ்தா²த³ய: க்ரு’தா: ॥ 43॥
ஸோऽயம் தீ³போऽர்சிஷாம் யத்³வத்ஸ்ரோதஸாம் ததி³த³ம் ஜலம் ।
ஸோऽயம் புமாநிதி ந்ரு’ணாம் ம்ரு’ஷா கீ³ர்தீ⁴ர்ம்ரு’ஷாயுஷாம் ॥ 44॥
மா ஸ்வஸ்ய கர்மபீ³ஜேந ஜாயதே ஸோऽப்யயம் புமாந் ।
ம்ரியதே வாமரோ ப்⁴ராந்த்யா யதா²க்³நிர்தா³ருஸம்யுத: ॥ 45॥
நிஷேகக³ர்ப⁴ஜந்மாநி பா³ல்யகௌமாரயௌவநம் ।
வயோமத்⁴யம் ஜராம்ரு’த்யுரித்யவஸ்தா²ஸ்தநோர்நவ ॥ 46॥
ஏதா மநோரத²மயீர்ஹ்யந்யஸ்யோச்சாவசாஸ்தநூ: ।
கு³ணஸங்கா³து³பாத³த்தே க்வசித்கஶ்சிஜ்ஜஹாதி ச ॥ 47॥
ஆத்மந: பித்ரு’புத்ராப்⁴யாமநுமேயௌ ப⁴வாப்யயௌ ।
ந ப⁴வாப்யயவஸ்தூநாமபி⁴ஜ்ஞோ த்³வயலக்ஷண: ॥ 48॥
தரோர்பீ³ஜவிபாகாப்⁴யாம் யோ வித்³வாஞ்ஜந்மஸம்யமௌ ।
தரோர்விலக்ஷணோ த்³ரஷ்டா ஏவம் த்³ரஷ்டா தநோ: ப்ரு’த²க் ॥ 49॥
ப்ரக்ரு’தேரேவமாத்மாநமவிவிச்யாபு³த: ⁴ புமாந் ।
தத்த்வேந ஸ்பர்ஶஸம்மூட: ⁴ ஸம்ஸாரம் ப்ரதிபத்³யதே ॥ 50॥

ஸத்த்வஸங்கா³த்³ரு’ஷீந் தே³வாந் ரஜஸாஸுரமாநுஷாந் ।
தமஸா பூ⁴ததிர்யக்த்வம் ப்⁴ராமிதோ யாதி கர்மபி:⁴ ॥ 51॥
ந்ரு’த்யதோ கா³யத: பஶ்யந் யதை²வாநுகரோதி தாந் ।
ஏவம் பு³த்³தி⁴கு³ணாந் பஶ்யந்நநீஹோऽப்யநுகார்யதே ॥ 52॥
யதா²ம்ப⁴ஸா ப்ரசலதா தரவோऽபி சலா இவ ।
சக்ஷுஷா ப்⁴ராம்யமாணேந த்³ரு’ஶ்யதே ப்⁴ரமதீவ பூ: ⁴ ॥ 53॥
யதா² மநோரத²தி⁴யோ விஷயாநுப⁴வோ ம்ரு’ஷா ।
ஸ்வப்நத்³ரு’ஷ்டாஶ்ச தா³ஶார்ஹ ததா²ஸம்ஸார ஆத்மந: ॥ 54॥
அர்தே²ஹ்யவித்³யமாநேऽபி ஸம்ஸ்ரு’திர்ந நிவர்ததே ।
த்⁴யாயதோ விஷயாநஸ்ய ஸ்வப்நேऽநர்தா²க³மோ யதா² ॥ 55॥
தஸ்மாது³த்³த⁴வ மா பு⁴ங்க்ஷ்வ விஷயாநஸதி³ந்த்³ரியை: ।
ஆத்மாக்³ரஹணநிர்பா⁴தம் பஶ்ய வைகல்பிகம் ப்⁴ரமம் ॥ 56॥
க்ஷிப்தோऽவமாநிதோऽஸத்³பி: ⁴ ப்ரலப்³தோ⁴ऽஸூயிதோऽத² வா ।
தாடி³த:ஸந்நிருத்³தோ⁴ வா வ்ரு’த்த்யா வா பரிஹாபித: ॥ 57॥
நிஷ்டி²தோ மூத்ரிதோ வாஜ்ஞைர்ப³ஹுதை⁴வம் ப்ரகம்பித: ।
ஶ்ரேயஸ்காம: க்ரு’ச்ச்²ரக³த ஆத்மநாऽऽத்மாநமுத்³த⁴ரேத் ॥ 58॥
உத்³த⁴வ உவாச
யதை²வமநுபு³த்⁴யேயம் வத³ நோ வத³தாம் வர ।
ஸுது:³ஸஹமிமம் மந்ய ஆத்மந்யஸத³திக்ரமம் ॥ 59॥
விது³ஷாமபி விஶ்வாத்மந் ப்ரக்ரு’திர்ஹி ப³லீயஸீ ।
ரு’தே த்வத்³த⁴ர்மநிரதாந் ஶாந்தாம்ஸ்தே சரணாலயாந் ॥ 60॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ த்³வாவிம்ஶோऽத்⁴யாய: ॥ 22॥

॥ ௐ நமோ ப⁴க³வதே வாஸுதே³வாய ॥

॥ த்ரயோவிம்ஶோऽத்⁴யாய: - 23 ॥
பா³த³ராயணிருவாச
ஸ ஏவமாஶம்ஸித உத்³த⁴வேந
பா⁴க³வதமுக்²யேந தா³ஶார்ஹமுக்²ய: ।
ஸபா⁴ஜயந் ப்⁴ரு’த்யவசோ முகுந்த³-
ஸ்தமாப³பா⁴ஷே ஶ்ரவணீயவீர்ய: ॥ 1॥
ஶ்ரீப⁴க³வாநுவாச
பா³ர்ஹஸ்பத்ய ஸ வை நாத்ர ஸாது⁴ர்வை து³ர்ஜநேரிதை: ।
து³ருக்தைர்பி⁴ந்நமாத்மாநம் ய:ஸமாதா⁴துமீஶ்வர: ॥ 2॥
ந ததா² தப்யதே வித்³த: ⁴ புமாந் பா³ணைஸ்து மர்மகை:³ ।
யதா² துத³ந்தி மர்மஸ்தா²ஹ்யஸதாம் பருஷேஷவ: ॥ 3॥
கத²யந்தி மஹத்புண்யமிதிஹாஸமிஹோத்³த⁴வ ।
தமஹம் வர்ணயிஷ்யாமி நிபோ³த⁴ ஸுஸமாஹித: ॥ 4॥
கேநசித்³பி⁴க்ஷுணா கீ³தம் பரிபூ⁴தேந து³ர்ஜநை: ।
ஸ்மரதா த்⁴ரு’தியுக்தேந விபாகம் நிஜகர்மணாம் ॥ 5॥
அவந்திஷு த்³விஜ: கஶ்சிதா³ஸீதா³ட்⁴யதம: ஶ்ரியா ।
வார்தாவ்ரு’த்தி: கத³ர்யஸ்து காமீ லுப்³தோ⁴ऽதிகோபந: ॥ 6॥
ஜ்ஞாதயோऽதித²யஸ்தஸ்ய வாங்மாத்ரேணாபி நார்சிதா: ।
ஶூந்யாவஸத²ஆத்மாபி காலே காமைரநர்சித: ॥ 7॥
து:³ஶீலஸ்ய கத³ர்யஸ்ய த்³ருஹ்யந்தே புத்ரபா³ந்த⁴வா: ।
தா³ரா து³ஹிதரோ ப்⁴ரு’த்யா விஷண்ணா நாசரந் ப்ரியம் ॥ 8॥
தஸ்யைவம் யக்ஷவித்தஸ்ய ச்யுதஸ்யோப⁴யலோகத: ।
த⁴ர்மகாமவிஹீநஸ்ய சுக்ருது:⁴ பஞ்சபா⁴கி³ந: ॥ 9॥
தத³வத்⁴யாநவிஸ்ரஸ்தபுண்யஸ்கந்த⁴ஸ்ய பூ⁴ரித³ ।
அர்தோ²ऽப்யக³ச்ச²ந்நித⁴நம் ப³ஹ்வாயாஸபரிஶ்ரம: ॥ 10॥
ஜ்ஞாதயோ ஜக்³ரு’ஹு: கிஞ்சித்கிஞ்சித்³த³ஸ்யவ உத்³த⁴வ ।
தை³வத: காலத: கிஞ்சித்³ப்³ரஹ்மப³ந்தோ⁴ர்ந்ரு’பார்தி²வாத் ॥ 11॥
ஸ ஏவம் த்³ரவிணே நஷ்டே த⁴ர்மகாமவிவர்ஜித: ।

உபேக்ஷிதஶ்ச ஸ்வஜநைஶ்சிந்தாமாப து³ரத்யயாம் ॥ 12॥
தஸ்யைவம் த்⁴யாயதோ தீ³ர்க⁴ம் நஷ்டராயஸ்தபஸ்விந: ।
கி²த்³யதோ பா³ஷ்பகண்ட²ஸ்ய நிர்வேத:³ஸுமஹாநபூ⁴த் ॥ 13॥
ஸ சாஹேத³மஹோ கஷ்டம் வ்ரு’தா²ऽऽத்மா மேऽநுதாபித: ।
ந த⁴ர்மாய ந காமாய யஸ்யார்தா²யாஸ ஈத்³ரு’ஶ: ॥ 14॥
ப்ராயேணார்தா:² கத³ர்யாணாம் ந ஸுகா²ய கதா³சந ।
இஹ சாத்மோபதாபாய ம்ரு’தஸ்ய நரகாய ச ॥ 15॥
யஶோ யஶஸ்விநாம் ஶுத்³த⁴ம் ஶ்லாக்⁴யா யே கு³ணிநாம் கு³ணா: ।
லோப: ⁴ ஸ்வல்போऽபி தாந் ஹந்தி ஶ்வித்ரோ ரூபமிவேப்ஸிதம் ॥ 16॥
அர்த²ஸ்ய ஸாத⁴நே ஸித்³தே⁴ உத்கர்ஷே ரக்ஷணே வ்யயே ।
நாஶோபபோ⁴க³ஆயாஸஸ்த்ராஸஶ்சிந்தா ப்⁴ரமோ ந்ரு’ணாம் ॥ 17॥
ஸ்தேயம் ஹிம்ஸாந்ரு’தம் த³ம்ப:⁴ காம: க்ரோத: ⁴ ஸ்மயோ மத:³ ।
பே⁴தோ³வைரமவிஶ்வாஸ:ஸம்ஸ்பர்தா⁴ வ்யஸநாநி ச ॥ 18॥
ஏதே பஞ்சத³ஶாநர்தா²ஹ்யர்த²மூலா மதா ந்ரு’ணாம் ।
தஸ்மாத³நர்த²மர்தா²க்²யம் ஶ்ரேயோऽர்தீ²தூ³ரதஸ்த்யஜேத் ॥ 19॥
பி⁴த்³யந்தே ப்⁴ராதரோ தா³ரா: பிதர:ஸுஹ்ரு’த³ஸ்ததா² ।
ஏகாஸ்நிக்³தா: ⁴ காகிணிநா ஸத்³ய:ஸர்வேऽரய: க்ரு’தா: ॥ 20॥
அர்தே²நால்பீயஸா ஹ்யேதே ஸம்ரப்³தா⁴ தீ³ப்தமந்யவ: ।
த்யஜந்த்யாஶு ஸ்ப்ரு’தோ⁴ க்⁴நந்தி ஸஹஸோத்ஸ்ரு’ஜ்ய ஸௌஹ்ரு’த³ம் ॥ 21॥
லப்³த்⁴வா ஜந்மாமரப்ரார்த்²யம் மாநுஷ்யம் தத்³த்³விஜாக்³ர்யதாம் ।
தத³நாத்³ரு’த்ய யே ஸ்வார்த²ம் க்⁴நந்தி யாந்த்யஶுபா⁴ம் க³திம் ॥ 22॥
ஸ்வர்கா³பவர்க³யோர்த்³வாரம் ப்ராப்ய லோகமிமம் புமாந் ।
த்³ரவிணே கோऽநுஷஜ்ஜேத மர்த்யோऽநர்த²ஸ்ய தா⁴மநி ॥ 23॥
தே³வர்ஷிபித்ரு’பூ⁴தாநி ஜ்ஞாதீந் ப³ந்தூ⁴ம்ஶ்ச பா⁴கி³ந: ।
அஸம்விப⁴ஜ்ய சாத்மாநம் யக்ஷவித்த: பதத்யத: ⁴ ॥ 24॥
வ்யர்த²யார்தே²ஹயா வித்தம் ப்ரமத்தஸ்ய வயோப³லம் ।
குஶலா யேந ஸித்⁴யந்தி ஜரட:² கிம் நு ஸாத⁴யே ॥ 25॥

கஸ்மாத்ஸங்க்லிஶ்யதே வித்³வாந் வ்யர்த²யார்தே²ஹயாஸக்ரு’த் ।
கஸ்யசிந்மாயயா நூநம் லோகோऽயம் ஸுவிமோஹித: ॥ 26॥
கிம் த⁴நைர்த⁴நதை³ர்வா கிம் காமைர்வா காமதை³ருத ।
ம்ரு’த்யுநா க்³ரஸ்யமாநஸ்ய கர்மபி⁴ர்வோத ஜந்மதை:³ ॥ 27॥
நூநம் மே ப⁴க³வாம்ஸ்துஷ்ட:ஸர்வதே³வமயோ ஹரி: ।
யேந நீதோ த³ஶாமேதாம் நிர்வேத³ஶ்சாத்மந: ப்லவ: ॥ 28॥
ஸோऽஹம் காலாவஶேஷேண ஶோஷயிஷ்யேऽங்க³மாத்மந: ।
அப்ரமத்தோऽகி²லஸ்வார்தே² யதி³ஸ்யாத்ஸித்³த⁴ ஆத்மநி ॥ 29॥
தத்ர மாமநுமோதே³ரந் தே³வாஸ்த்ரிபு⁴வநேஶ்வரா: ।
முஹூர்தேந ப்³ரஹ்மலோகம் க²ட்வாங்க:³ஸமஸாத⁴யத் ॥ 30॥
ஶ்ரீப⁴க³வாநுவாச
இத்யபி⁴ப்ரேத்ய மநஸா ஹ்யாவந்த்யோ த்³விஜஸத்தம: ।
உந்முச்ய ஹ்ரு’த³யக்³ரந்தீ²ந் ஶாந்தோ பி⁴க்ஷுரபூ⁴ந்முநி: ॥ 31॥
ஸ சசார மஹீமேதாம் ஸம்யதாத்மேந்த்³ரியாநில: ।
பி⁴க்ஷார்த²ம் நக³ரக்³ராமாநஸங்கோ³ऽலக்ஷிதோऽவிஶத் ॥ 32॥
தம் வை ப்ரவயஸம் பி⁴க்ஷுமவதூ⁴தமஸஜ்ஜநா: ।
த்³ரு’ஷ்ட்வா பர்யப⁴வந் ப⁴த்³ர ப³ஹ்வீபி:⁴ பரிபூ⁴திபி:⁴ ॥ 33॥
கேசித்த்ரிவேணும் ஜக்³ரு’ஹுரேகே பாத்ரம் கமண்ட³லும் ।
பீட²ம் சைகேऽக்ஷஸூத்ரம் ச கந்தா²ம் சீராணி கேசந ॥ 34॥
ப்ரதா³ய ச புநஸ்தாநி த³ர்ஶிதாந்யாத³து³ர்முநே: ।
அந்நம் ச பை⁴க்ஷ்யஸம்பந்நம் பு⁴ஞ்ஜாநஸ்ய ஸரித்தடே ॥ 35॥
மூத்ரயந்தி ச பாபிஷ்டா:²ஷ்டீ²வந்த்யஸ்ய ச மூர்த⁴நி ।
யதவாசம் வாசயந்தி தாட³யந்தி ந வக்தி சேத் ॥ 36॥
தர்ஜயந்த்யபரே வாக்³பி: ⁴ ஸ்தேநோऽயமிதி வாதி³ந: ।
ப³த்⁴நந்தி ரஜ்ஜ்வா தம் கேசித்³ப³த்⁴யதாம் ப³த்⁴யதாமிதி ॥ 37॥
க்ஷிபந்த்யேகேऽவஜாநந்த ஏஷ த⁴ர்மத்⁴வஜ: ஶட:² ।
க்ஷீணவித்த இமாம் வ்ரு’த்திமக்³ரஹீத்ஸ்வஜநோஜ்ஜி²த: ॥ 38॥
அஹோ ஏஷ மஹாஸாரோ த்⁴ரு’திமாந் கி³ரிராடி³வ ।

மௌநேந ஸாத⁴யத்யர்த²ம் ப³கவத்³த்³ரு’ட⁴நிஶ்சய: ॥ 39॥
இத்யேகே விஹஸந்த்யேநமேகே து³ர்வாதயந்தி ச ।
தம் ப³ப³ந்து⁴ர்நிருருது⁴ர்யதா² க்ரீட³நகம் த்³விஜம் ॥ 40॥
ஏவம் ஸ பௌ⁴திகம் து:³க²ம் தை³விகம் தை³ஹிகம் ச யத் ।
போ⁴க்தவ்யமாத்மநோ தி³ஷ்டம் ப்ராப்தம் ப்ராப்தமபு³த்⁴யத ॥ 41॥
பரிபூ⁴த இமாம் கா³தா²மகா³யத நராத⁴மை: ।
பாதயத்³பி: ⁴ ஸ்வத⁴ர்மஸ்தோ² த்⁴ரு’திமாஸ்தா²ய ஸாத்த்விகீம் ॥ 42॥
த்³விஜ உவாச
நாயம் ஜநோ மே ஸுக²து:³க² ஹேது:

ந தே³வதாऽऽத்மா க்³ரஹகர்மகாலா: ।
மந: பரம் காரணமாமநந்தி
ஸம்ஸாரசக்ரம் பரிவர்தயேத்³யத் ॥ 43॥
மநோ கு³ணாந் வை ஸ்ரு’ஜதே ப³லீய-
ஸ்ததஶ்ச கர்மாணி விலக்ஷணாநி ।
ஶுக்லாநி க்ரு’ஷ்ணாந்யத² லோஹிதாநி
தேப்⁴ய:ஸவர்ணா:ஸ்ரு’தயோ ப⁴வந்தி ॥ 44॥
அநீஹ ஆத்மா மநஸா ஸமீஹதா
ஹிரண்மயோ மத்ஸக² உத்³விசஷ்டே ।
மந:ஸ்வலிங்க³ம் பரிக்³ரு’ஹ்ய காமாந்
ஜுஷந் நிப³த்³தோ⁴ கு³ணஸங்க³தோऽஸௌ ॥ 45॥
தா³நம் ஸ்வத⁴ர்மோ நியமோ யமஶ்ச
ஶ்ருதம் ச கர்மாணி ச ஸத்³வ்ரதாநி ।
ஸர்வே மநோநிக்³ரஹலக்ஷணாந்தா:
பரோ ஹி யோகோ³ மநஸ:ஸமாதி: ⁴ ॥ 46॥
ஸமாஹிதம் யஸ்ய மந: ப்ரஶாந்தம்
தா³நாதி³பி: ⁴ கிம் வத³ தஸ்ய க்ரு’த்யம் ।
அஸம்யதம் யஸ்ய மநோ விநஶ்ய-
த்³தா³நாதி³பி⁴ஶ்சேத³பரம் கிமேபி: ⁴ ॥ 47॥
மநோ வஶேऽந்யே ஹ்யப⁴வந் ஸ்ம தே³வா

bhagpur-11.pdf 93



ஶ்ரீமத்³பா⁴க³வதம் - ஏகாத³ஶஸ்கந்த: ⁴

மநஶ்ச நாந்யஸ்ய வஶம் ஸமேதி ।
பீ⁴ஷ்மோ ஹி தே³வ:ஸஹஸ:ஸஹீயாந்
யுஞ்ஜ்யாத்³வஶே தம் ஸ ஹி தே³வதே³வ: ॥ 48॥
தம் து³ர்ஜயம் ஶத்ருமஸஹ்யவேக³-
மருந்துத³ம் தந்ந விஜித்ய கேசித் ।
குர்வந்த்யஸத்³விக்³ரஹமத்ர மர்த்யை-
ர்மித்ராண்யுதா³ஸீநரிபூந் விமூடா: ⁴ ॥ 49॥
தே³ஹம் மநோமாத்ரமிமம் க்³ரு’ஹீத்வா
மமாஹமித்யந்த⁴தி⁴யோ மநுஷ்யா: ।
ஏஷோऽஹமந்யோऽயமிதி ப்⁴ரமேண
து³ரந்தபாரே தமஸி ப்⁴ரமந்தி ॥ 50॥
ஜநஸ்து ஹேது:ஸுக²து:³க²யோஶ்சே-
த்கிமாத்மநஶ்சாத்ர ஹி பௌ⁴மயோஸ்தத் ।
ஜிஹ்வாம் க்வசித்ஸந்த³ஶதி ஸ்வத³த்³பி⁴-
ஸ்தத்³வேத³நாயாம் கதமாய குப்யேத் ॥ 51॥
து:³க²ஸ்ய ஹேதுர்யதி³ தே³வதாஸ்து
கிமாத்மநஸ்தத்ர விகாரயோஸ்தத் ।
யத³ங்க³மங்கே³ந நிஹந்யதே க்வசித்
க்ருத்⁴யேத கஸ்மை புருஷ:ஸ்வதே³ஹே ॥ 52॥
ஆத்மா யதி³ஸ்யாத்ஸுக²து:³க²ஹேது:

கிமந்யதஸ்தத்ர நிஜஸ்வபா⁴வ: ।
ந ஹ்யாத்மநோऽந்யத்³யதி³ தந்ம்ரு’ஷா ஸ்யாத்
க்ருத்⁴யேத கஸ்மாந்ந ஸுக²ம் ந து:³க²ம் ॥ 53॥
க்³ரஹா நிமித்தம் ஸுக²து:³க²யோஶ்சே-
த்கிமாத்மநோऽஜஸ்ய ஜநஸ்ய தே வை ।
க்³ரஹைர்க்³ரஹஸ்யைவ வத³ந்தி பீடா³ம்
க்ருத்⁴யேத கஸ்மை புருஷஸ்ததோऽந்ய: ॥ 54॥
கர்மாஸ்து ஹேது:ஸுக²து:³க²யோஶ்சே-
த்கிமாத்மநஸ்தத்³தி⁴ ஜடா³ஜட³த்வே ।
தே³ஹஸ்த்வசித்புருஷோऽயம் ஸுபர்ண:

க்ருத்⁴யேத கஸ்மை ந ஹி கர்மமூலம் ॥ 55॥
காலஸ்து ஹேது:ஸுக²து:³க²யோஶ்சே-
த்கிமாத்மநஸ்தத்ர ததா³த்மகோऽஸௌ ।
நாக்³நேர்ஹி தாபோ ந ஹிமஸ்ய தத்ஸ்யாத்
க்ருத்⁴யேத கஸ்மை ந பரஸ்ய த்³வந்த்³வம் ॥ 56॥
ந கேநசித்க்வாபி கத²ஞ்சநாஸ்ய
த்³வந்த்³வோபராக:³ பரத: பரஸ்ய ।
யதா²ஹம:ஸம்ஸ்ரு’திரூபிண:ஸ்யாத்
ஏவம் ப்ரபு³த்³தோ⁴ ந பி³பே⁴தி பூ⁴தை: ॥ 57॥
ஏதாம் ஸ ஆஸ்தா²ய பராத்மநிஷ்டா²-
மத்⁴யாஸிதாம் பூர்வதமைர்மஹர்ஷிபி:⁴ ।
அஹம் தரிஷ்யாமி து³ரந்தபாரம்
தமோ முகுந்தா³ங்க்⁴ரிநிஷேவயைவ ॥ 58॥
ஶ்ரீப⁴க³வாநுவாச
நிர்வித்³ய நஷ்டத்³ரவிணோ க³தக்லம:
ப்ரவ்ரஜ்ய கா³ம் பர்யடமாந இத்த²ம் ।
நிராக்ரு’தோऽஸத்³பி⁴ரபி ஸ்வத⁴ர்மா-
த³கம்பிதோऽமூம் முநிராஹ கா³தா²ம் ॥ 59॥
ஸுக²து:³க²ப்ரதோ³ நாந்ய: புருஷஸ்யாத்மவிப்⁴ரம: ।
மித்ரோதா³ஸீநரிபவ:ஸம்ஸாரஸ்தமஸ: க்ரு’த: ॥ 60॥
தஸ்மாத்ஸர்வாத்மநா தாத நிக்³ரு’ஹாண மநோ தி⁴யா ।
மய்யாவேஶிதயா யுக்த ஏதாவாந் யோக³ஸங்க்³ரஹ: ॥ 61॥
ய ஏதாம் பி⁴க்ஷுணா கீ³தாம் ப்³ரஹ்மநிஷ்டா²ம் ஸமாஹித: ।
தா⁴ரயஞ்ச்²ராவயஞ்ச்²ரு’ண்வந் த்³வந்த்³வைர்நைவாபி⁴பூ⁴யதே ॥ 62॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாமேகாத³ஶஸ்கந்தே⁴ த்ரயோவிம்ஶோऽத்⁴யாய: ॥ 23॥

॥ ௐ நமோ ப⁴க³வதே வாஸுதே³வாய ॥

॥ சதுர்விம்ஶோऽத்⁴யாய: - 24 ॥
ஶ்ரீப⁴க³வாநுவாச
அத² தே ஸம்ப்ரவக்ஷ்யாமி ஸாங்க்²யம் பூர்வைர்விநிஶ்சிதம் ।
யத்³விஜ்ஞாய புமாந் ஸத்³யோ ஜஹ்யாத்³வைகல்பிகம் ப்⁴ரமம் ॥ 1॥
ஆஸீஜ்ஜ்ஞாநமதோ²ஹ்யர்த² ஏகமேவாவிகல்பிதம் ।
யதா³ விவேகநிபுணா ஆதௌ³ க்ரு’தயுகே³ऽயுகே³ ॥ 2॥
தந்மாயாப²லரூபேண கேவலம் நிர்விகல்பிதம் ।
வாங்மநோகோ³சரம் ஸத்யம் த்³விதா⁴ ஸமப⁴வத்³ப்³ரு’ஹத் ॥ 3॥
தயோரேகதரோ ஹ்யர்த:² ப்ரக்ரு’தி: ஸோப⁴யாத்மிகா ।
ஜ்ஞாநம் த்வந்யதமோ பா⁴வ: புருஷ: ஸோऽபி⁴தீ⁴யதே ॥ 4॥
தமோ ரஜ:ஸத்த்வமிதி ப்ரக்ரு’தேரப⁴வந் கு³ணா: ।
மயா ப்ரக்ஷோப்⁴யமாணாயா: புருஷாநுமதேந ச ॥ 5॥
தேப்⁴ய:ஸமப⁴வத்ஸூத்ரம் மஹாந் ஸூத்ரேண ஸம்யுத: ।
ததோ விகுர்வதோ ஜாதோऽஹங்காரோ யோ விமோஹந: ॥ 6॥
வைகாரிகஸ்தைஜஸஶ்ச தாமஸஶ்சேத்யஹம் த்ரிவ்ரு’த் ।
தந்மாத்ரேந்த்³ரியமநஸாம் காரணம் சித³சிந்மய: ॥ 7॥
அர்த²ஸ்தந்மாத்ரிகாஜ்ஜஜ்ஞே தாமஸாதி³ந்த்³ரியாணி ச ।
தைஜஸாத்³தே³வதா ஆஸந்நேகாத³ஶ ச வைக்ரு’தாத் ॥ 8॥
மயா ஸஞ்சோதி³தா பா⁴வா:ஸர்வே ஸம்ஹத்யகாரிண: ।
அண்ட³முத்பாத³யாமாஸுர்மமாயதநமுத்தமம் ॥ 9॥
தஸ்மிந்நஹம் ஸமப⁴வமண்டே³ஸலிலஸம்ஸ்தி²தௌ ।
மம நாப்⁴யாமபூ⁴த்பத்³மம் விஶ்வாக்²யம் தத்ர சாத்மபூ: ⁴ ॥ 10॥
ஸோऽஸ்ரு’ஜத்தபஸா யுக்தோ ரஜஸா மத³நுக்³ரஹாத் ।
லோகாந் ஸபாலாந் விஶ்வாத்மா பூ⁴ர்பு⁴வ:ஸ்வரிதி த்ரிதா⁴ ॥ 11॥
தே³வாநாமோக ஆஸீத்ஸ்வர்பூ⁴தாநாம் ச பு⁴வ: பத³ம் ।
மர்த்யாதீ³நாம் ச பூ⁴ர்லோக:ஸித்³தா⁴நாம் த்ரிதயாத்பரம் ॥ 12॥

அதோ⁴ऽஸுராணாம் நாகா³நாம் பூ⁴மேரோகோऽஸ்ரு’ஜத்ப்ரபு: ⁴ ।
த்ரிலோக்யாம் க³தய:ஸர்வா: கர்மணாம் த்ரிகு³ணாத்மநாம் ॥ 13॥
யோக³ஸ்ய தபஸஶ்சைவ ந்யாஸஸ்ய க³தயோऽமலா: ।
மஹர்ஜநஸ்தப:ஸத்யம் ப⁴க்தியோக³ஸ்ய மத்³க³தி: ॥ 14॥
மயா காலாத்மநா தா⁴த்ரா கர்மயுக்தமித³ம் ஜக³த் ।
கு³ணப்ரவாஹ ஏதஸ்மிந்நுந்மஜ்ஜதி நிமஜ்ஜதி ॥ 15॥
அணுர்ப்³ரு’ஹத்க்ரு’ஶ:ஸ்தூ²லோ யோ யோ பா⁴வ: ப்ரஸித்⁴யதி ।
ஸர்வோऽப்யுப⁴யஸம்யுக்த: ப்ரக்ரு’த்யா புருஷேண ச ॥ 16॥
யஸ்து யஸ்யாதி³ரந்தஶ்ச ஸ வை மத்⁴யம் ச தஸ்ய ஸந் ।
விகாரோ வ்யவஹாரார்தோ² யதா²தைஜஸபார்தி²வா: ॥ 17॥
யது³பாதா³ய பூர்வஸ்து பா⁴வோ விகுருதேऽபரம் ।
ஆதி³ரந்தோ யதா³ யஸ்ய தத்ஸத்யமபி⁴தீ⁴யதே ॥ 18॥
ப்ரக்ரு’திர்யஸ்யோபாதா³நமாதா⁴ர: புருஷ: பர: ।
ஸதோऽபி⁴வ்யஞ்ஜக: காலோ ப்³ரஹ்ம தத்த்ரிதயம் த்வஹம் ॥ 19॥
ஸர்க:³ ப்ரவர்ததே தாவத்பௌர்வாபர்யேண நித்யஶ: ।
மஹாந் கு³ணவிஸர்கா³ர்த:²ஸ்தி²த்யந்தோ யாவதீ³க்ஷணம் ॥ 20॥
விராண்மயாஸாத்³யமாநோ லோககல்பவிகல்பக: ।
பஞ்சத்வாய விஶேஷாய கல்பதே பு⁴வநை:ஸஹ ॥ 21॥
அந்நே ப்ரலீயதே மர்த்யமந்நம் தா⁴நாஸு லீயதே ।
தா⁴நா பூ⁴மௌ ப்ரலீயந்தே பூ⁴மிர்க³ந்தே⁴ ப்ரலீயதே ॥ 22॥
அப்ஸு ப்ரலீயதே க³ந்த⁴ ஆபஶ்ச ஸ்வகு³ணே ரஸே ।
லீயதே ஜ்யோதிஷி ரஸோ ஜ்யோதீ ரூபே ப்ரலீயதே ॥ 23॥
ரூபம் வாயௌ ஸ ச ஸ்பர்ஶே லீயதே ஸோऽபி சாம்ப³ரே ।
அம்ப³ரம் ஶப்³த³தந்மாத்ர இந்த்³ரியாணி ஸ்வயோநிஷு ॥ 24॥
யோநிர்வைகாரிகே ஸௌம்ய லீயதே மநஸீஶ்வரே ।
ஶப்³தோ³ பூ⁴தாதி³மப்யேதி பூ⁴தாதி³ர்மஹதி ப்ரபு: ⁴ ॥ 25॥
ஸ லீயதே மஹாந் ஸ்வேஷு கு³ணேஸு கு³ணவத்தம: ।
தேऽவ்யக்தே ஸம்ப்ரலீயந்தே தத்காலே லீயதேऽவ்யயே ॥ 26॥

காலோ மாயாமயே ஜீவே ஜீவ ஆத்மநி மய்யஜே ।
ஆத்மா கேவல ஆத்மஸ்தோ² விகல்பாபாயலக்ஷண: ॥ 27॥
ஏவமந்வீக்ஷமாணஸ்ய கத²ம் வைகல்பிகோ ப்⁴ரம: ।
மநஸோ ஹ்ரு’தி³ திஷ்டே²த வ்யோம்நீவார்கோத³யே தம: ॥ 28॥
ஏஷ ஸாங்க்²யவிதி: ⁴ ப்ரோக்த:ஸம்ஶயக்³ரந்தி²பே⁴த³ந: ।
ப்ரதிலோமாநுலோமாப்⁴யாம் பராவரத்³ரு’ஶா மயா ॥ 29॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாமேகாத³ஶஸ்கந்தே⁴ சதுர்விம்ஶோऽத்⁴யாய: ॥ 24॥

॥ ௐ நமோ ப⁴க³வதே வாஸுதே³வாய ॥

॥ பஞ்சவிம்ஶோऽத்⁴யாய: - 25 ॥
ஶ்ரீப⁴க³வாநுவாச
கு³ணாநாமஸமிஶ்ராணாம் புமாந் யேந யதா² ப⁴வேத் ।
தந்மே புருஷவர்யேத³முபதா⁴ரய ஶம்ஸத: ॥ 1॥
ஶமோ த³மஸ்திதிக்ஷேக்ஷா தப:ஸத்யம் த³யா ஸ்ம்ரு’தி: ।
துஷ்டிஸ்த்யாகோ³ऽஸ்ப்ரு’ஹா ஶ்ரத்³தா⁴ ஹ்ரீர்த³யாதி:³ஸ்வநிர்வ்ரு’தி: ॥ 2॥
காம ஈஹா மத³ஸ்த்ரு’ஷ்ணா ஸ்தம்ப⁴ ஆஶீர்பி⁴தா³ஸுக²ம் ।
மதோ³த்ஸாஹோ யஶ: ப்ரீதிர்ஹாஸ்யம் வீர்யம் ப³லோத்³யம: ॥ 3॥
க்ரோதோ⁴ லோபோ⁴ऽந்ரு’தம் ஹிம்ஸா யாச்ஞா த³ம்ப: ⁴ க்லம: கலி: ।
ஶோகமோஹௌ விஷாதா³ர்தீ நித்³ராऽऽஶா பீ⁴ரநுத்³யம: ॥ 4॥
ஸத்த்வஸ்ய ரஜஸஶ்சைதாஸ்தமஸஶ்சாநுபூர்வஶ: ।
வ்ரு’த்தயோ வர்ணிதப்ராயா:ஸந்நிபாதமதோ² ஶ‍்ரு’ணு ॥ 5॥
ஸந்நிபாதஸ்த்வஹமிதி மமேத்யுத்³த⁴வ யா மதி: ।
வ்யவஹார:ஸந்நிபாதோ மநோ மாத்ரேந்த்³ரியாஸுபி: ⁴ ॥ 6॥
த⁴ர்மே சார்தே² ச காமே ச யதா³ஸௌ பரிநிஷ்டி²த: ।

கு³ணாநாம் ஸந்நிகர்ஷோऽயம் ஶ்ரத்³தா⁴ரதித⁴நாவஹ: ॥ 7॥
ப்ரவ்ரு’த்திலக்ஷணே நிஷ்டா² புமாந் யர்ஹி க்³ரு’ஹாஶ்ரமே ।
ஸ்வத⁴ர்மே சாநுதிஷ்டே²த கு³ணாநாம் ஸமிதிர்ஹி ஸா ॥ 8॥
புருஷம் ஸத்த்வஸம்யுக்தமநுமீயாச்ச²மாதி³பி: ⁴ ।
காமாதி³பீ⁴ ரஜோயுக்தம் க்ரோதா⁴த்³யைஸ்தமஸா யுதம் ॥ 9॥
யதா³ ப⁴ஜதி மாம் ப⁴க்த்யா நிரபேக்ஷ:ஸ்வகர்மபி: ⁴ ।
தம் ஸத்த்வப்ரக்ரு’திம் வித்³யாத்புருஷம் ஸ்த்ரியமேவ வா ॥ 10॥
யதா³ஆஶிஷ ஆஶாஸ்ய மாம் ப⁴ஜேத ஸ்வகர்மபி: ⁴ ।
தம் ரஜ:ப்ரக்ரு’திம் வித்³யாத்³தி⁴ம்ஸாமாஶாஸ்ய தாமஸம் ॥ 11॥
ஸத்த்வம் ரஜஸ்தம இதி கு³ணா ஜீவஸ்ய நைவ மே ।
சித்தஜா யைஸ்து பூ⁴தாநாம் ஸஜ்ஜமாநோ நிப³த்⁴யதே ॥ 12॥
யதே³தரௌ ஜயேத்ஸத்த்வம் பா⁴ஸ்வரம் விஶத³ம் ஶிவம் ।
ததா³ஸுகே²ந யுஜ்யேத த⁴ர்மஜ்ஞாநாதி³பி: ⁴ புமாந் ॥ 13॥
யதா³ ஜயேத்தம:ஸத்த்வம் ரஜ:ஸங்க³ம் பி⁴தா³ சலம் ।
ததா³ து:³கே²ந யுஜ்யேத கர்மணா யஶஸா ஶ்ரியா ॥ 14॥
யதா³ ஜயேத்³ரஜ:ஸத்த்வம் தமோ மூட⁴ம் லயம் ஜட³ம் ।
யுஜ்யேத ஶோகமோஹாப்⁴யாம் நித்³ரயா ஹிம்ஸயாऽऽஶயா ॥ 15॥
யதா³ சித்தம் ப்ரஸீதே³த இந்த்³ரியாணாம் ச நிர்வ்ரு’தி: ।
தே³ஹேऽப⁴யம் மநோऽஸங்க³ம் தத்ஸத்த்வம் வித்³தி⁴ மத்பத³ம் ॥ 16॥
விகுர்வந் க்ரியயா சாதீ⁴ரநிவ்ரு’த்திஶ்ச சேதஸாம் ।
கா³த்ராஸ்வாஸ்த்²யம் மநோப்⁴ராந்தம் ரஜ ஏதைர்நிஶாமய ॥ 17॥
ஸீத³ச்சித்தம் விலீயேத சேதஸோ க்³ரஹணேऽக்ஷமம் ।
மநோ நஷ்டம் தமோ க்³லாநிஸ்தமஸ்தது³பதா⁴ரய ॥ 18॥
ஏத⁴மாநே கு³ணே ஸத்த்வே தே³வாநாம் ப³லமேத⁴தே ।
அஸுராணாம் ச ரஜஸி தமஸ்யுத்³த⁴வ ரக்ஷஸாம் ॥ 19॥
ஸத்த்வாஜ்ஜாக³ரணம் வித்³யாத்³ரஜஸா ஸ்வப்நமாதி³ஶேத் ।
ப்ரஸ்வாபம் தமஸா ஜந்தோஸ்துரீயம் த்ரிஷு ஸந்ததம் ॥ 20॥

உபர்யுபரி க³ச்ச²ந்தி ஸத்த்வேந ப்³ராஹ்மணா ஜநா: ।
தமஸாதோ⁴ऽத⁴ ஆமுக்²யாத்³ரஜஸாந்தரசாரிண: ॥ 21॥
ஸத்த்வே ப்ரலீநா:ஸ்வர்யாந்தி நரலோகம் ரஜோலயா: ।
தமோலயாஸ்து நிரயம் யாந்தி மாமேவ நிர்கு³ணா: ॥ 22॥
மத³ர்பணம் நிஷ்ப²லம் வா ஸாத்த்விகம் நிஜகர்ம தத் ।
ராஜஸம் ப²லஸங்கல்பம் ஹிம்ஸாப்ராயாதி³ தாமஸம் ॥ 23॥
கைவல்யம் ஸாத்த்விகம் ஜ்ஞாநம் ரஜோ வைகல்பிகம் ச யத் ।
ப்ராக்ரு’தம் தாமஸம் ஜ்ஞாநம் மந்நிஷ்ட²ம் நிர்கு³ணம் ஸ்ம்ரு’தம் ॥ 24॥
வநம் து ஸாத்த்விகோ வாஸோ க்³ராமோ ராஜஸ உச்யதே ।
தாமஸம் த்³யூதஸத³நம் மந்நிகேதம் து நிர்கு³ணம் ॥ 25॥
ஸாத்த்விக: காரகோऽஸங்கீ³ ராகா³ந்தோ⁴ ராஜஸ:ஸ்ம்ரு’த: ।
தாமஸ:ஸ்ம்ரு’திவிப்⁴ரஷ்டோ நிர்கு³ணோ மத³பாஶ்ரய: ॥ 26॥
ஸாத்த்விக்யாத்⁴யாத்மிகீ ஶ்ரத்³தா⁴ கர்மஶ்ரத்³தா⁴ து ராஜஸீ ।
தாமஸ்யத⁴ர்மே யா ஶ்ரத்³தா⁴ மத்ஸேவாயாம் து நிர்கு³ணா ॥ 27॥
பத்²யம் பூதமநாயஸ்தமாஹார்யம் ஸாத்த்விகம் ஸ்ம்ரு’தம் ।
ராஜஸம் சேந்த்³ரியப்ரேஷ்ட²ம் தாமஸம் சார்திதா³ ஶுசி ॥ 28॥
ஸாத்த்விகம் ஸுக²மாத்மோத்த²ம் விஷயோத்த²ம் து ராஜஸம் ।
தாமஸம் மோஹதை³ந்யோத்த²ம் நிர்கு³ணம் மத³பாஶ்ரயம் ॥ 29॥
த்³ரவ்யம் தே³ஶ: ப²லம் காலோ ஜ்ஞாநம் கர்ம ச காரக: ।
ஶ்ரத்³தா⁴வஸ்தா²க்ரு’திர்நிஷ்டா² த்ரைகு³ண்ய:ஸர்வ ஏவ ஹி ॥ 30॥
ஸர்வே கு³ணமயா பா⁴வா: புருஷாவ்யக்ததி⁴ஷ்டி²தா: ।
த்³ரு’ஷ்டம் ஶ்ருதமநுத்⁴யாதம் பு³த்³த்⁴யா வா புருஷர்ஷப⁴ ॥ 31॥
ஏதா:ஸம்ஸ்ரு’தய: பும்ஸோ கு³ணகர்மநிப³ந்த⁴நா: ।
யேநேமே நிர்ஜிதா: ஸௌம்ய கு³ணா ஜீவேந சித்தஜா: ।
ப⁴க்தியோகே³ந மந்நிஷ்டோ² மத்³பா⁴வாய ப்ரபத்³யதே ॥ 32॥
தஸ்மாத்³தே³ஹமிமம் லப்³த்⁴வா ஜ்ஞாநவிஜ்ஞாநஸம்ப⁴வம் ।
கு³ணஸங்க³ம் விநிர்தூ⁴ய மாம் ப⁴ஜந்து விசக்ஷணா: ॥ 33॥
நி:ஸங்கோ³ மாம் ப⁴ஜேத்³வித்³வாநப்ரமத்தோ ஜிதேந்த்³ரிய: ।

ரஜஸ்தமஶ்சாபி⁴ஜயேத்ஸத்த்வஸம்ஸேவயா முநி: ॥ 34॥
ஸத்த்வம் சாபி⁴ஜயேத்³யுக்தோ நைரபேக்ஷ்யேண ஶாந்ததீ:⁴ ।
ஸம்பத்³யதே கு³ணைர்முக்தோ ஜீவோ ஜீவம் விஹாய மாம் ॥ 35॥
ஜீவோ ஜீவவிநிர்முக்தோ கு³ணைஶ்சாஶயஸம்ப⁴வை: ।
மயைவ ப்³ரஹ்மணா பூர்ணோ ந ப³ஹிர்நாந்தரஶ்சரேத் ॥ 36॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் ஏகாத³ஶஸ்கந்தே⁴ பஞ்சவிம்ஶோऽத்⁴யாய: ॥ 25॥

॥ ௐ நமோ ப⁴க³வதே வாஸுதே³வாய ॥

॥ ஷட்³விம்ஶோऽத்⁴யாய: - 26 ॥
ஶ்ரீப⁴க³வாநுவாச
மல்லக்ஷணமிமம் காயம் லப்³த்⁴வா மத்³த⁴ர்ம ஆஸ்தி²த: ।
ஆநந்த³ம் பரமாத்மாநமாத்மஸ்த²ம் ஸமுபைதி மாம் ॥ 1॥
கு³ணமய்யா ஜீவயோந்யா விமுக்தோ ஜ்ஞாநநிஷ்ட²யா ।
கு³ணேஷு மாயாமாத்ரேஷு த்³ரு’ஶ்யமாநேஷ்வவஸ்துத: ।
வர்தமாநோऽபி ந புமாந் யுஜ்யதேऽவஸ்துபி⁴ர்கு³ணை: ॥ 2॥
ஸங்க³ம் ந குர்யாத³ஸதாம் ஶிஶ்நோத³ரத்ரு’பாம் க்வசித் ।
தஸ்யாநுக³ஸ்தமஸ்யந்தே⁴ பதத்யந்தா⁴நுகா³ந்த⁴வத் ॥ 3॥
ஐல:ஸம்ராடி³மாம் கா³தா²மகா³யத ப்³ரு’ஹச்ச்²ரவா: ।
உர்வஶீவிரஹாந்முஹ்யந் நிர்விண்ண: ஶோகஸம்யமே ॥ 4॥
த்யக்த்வாऽऽத்மாநம் வ்ரஜந்தீம் தாம் நக்³ந உந்மத்தவந்ந்ரு’ப: ।
விலபந்நந்வகா³ஜ்ஜாயே கோ⁴ரே திஷ்டே²தி விக்லவ: ॥ 5॥
காமாநத்ரு’ப்தோऽநுஜுஷந் க்ஷுல்லகாந் வர்ஷயாமிநீ: ।
ந வேத³ யாந்தீர்நாயாந்தீருர்வஶ்யாக்ரு’ஷ்டசேதந: ॥ 6॥
ஐல உவாச
அஹோ மே மோஹவிஸ்தார: காமகஶ்மலசேதஸ: ।

தே³வ்யா க்³ரு’ஹீதகண்ட²ஸ்ய நாயு: க²ண்டா³இமே ஸ்ம்ரு’தா: ॥ 7॥
நாஹம் வேதா³பி⁴நிர்முக்த:ஸூர்யோ வாப்⁴யுதி³தோऽமுயா ।
முஷிதோ வர்ஷபூகா³நாம் ப³தாஹாநி க³தாந்யுத ॥ 8॥
அஹோ மே ஆத்மஸம்மோஹோ யேநாத்மா யோஷிதாம் க்ரு’த: ।
க்ரீடா³ம்ரு’க³ஶ்சக்ரவர்தீ நரதே³வஶிகா²மணி: ॥ 9॥
ஸபரிச்ச²த³மாத்மாநம் ஹித்வா த்ரு’ணமிவேஶ்வரம் ।
யாந்தீம் ஸ்த்ரியம் சாந்வக³மம் நக்³ந உந்மத்தவத்³ருத³ந் ॥ 10॥
குதஸ்தஸ்யாநுபா⁴வ:ஸ்யாத்தேஜ ஈஶத்வமேவ வா ।
யோऽந்வக³ச்ச²ம் ஸ்த்ரியம் யாந்தீம் க²ரவத்பாத³தாடி³த: ॥ 11॥
கிம் வித்³யயா கிம் தபஸா கிம் த்யாகே³ந ஶ்ருதேந வா ।
கிம் விவிக்தேந மௌநேந ஸ்த்ரீபி⁴ர்யஸ்ய மநோ ஹ்ரு’தம் ॥ 12॥
ஸ்வார்த²ஸ்யாகோவித³ம் தி⁴ங்மாம் மூர்க²ம் பண்டி³தமாநிநம் ।
யோऽஹமீஶ்வரதாம் ப்ராப்ய ஸ்த்ரீபி⁴ர்கோ³க²ரவஜ்ஜித: ॥ 13॥
ஸேவதோ வர்ஷபூகா³ந் மே உர்வஶ்யா அத⁴ராஸவம் ।
ந த்ரு’ப்யத்யாத்மபூ:⁴ காமோ வஹ்நிராஹுதிபி⁴ர்யதா² ॥ 14॥
பும்ஶ்சல்யாபஹ்ரு’தம் சித்தம் கோ ந்வந்யோ மோசிதும் ப்ரபு: ⁴ ।
ஆத்மாராமேஶ்வரம்ரு’தே ப⁴க³வந்தமதோ⁴க்ஷஜம் ॥ 15॥
போ³தி⁴தஸ்யாபி தே³வ்யா மே ஸூக்தவாக்யேந து³ர்மதே: ।
மநோ க³தோ மஹாமோஹோ நாபயாத்யஜிதாத்மந: ॥ 16॥
கிமேதயா நோபக்ரு’தம் ரஜ்ஜ்வா வா ஸர்பசேதஸ: ।
ரஜ்ஜுஸ்வரூபாவிது³ஷோ யோऽஹம் யத³ஜிதேந்த்³ரிய: ॥ 17॥
க்வாயம் மலீமஸ: காயோ தௌ³ர்க³ந்த்⁴யாத்³யாத்மகோऽஶுசி: ।
க்வ கு³ணா: ஸௌமநஸ்யாத்³யா ஹ்யத்⁴யாஸோऽவித்³யயா க்ரு’த: ॥ 18॥
பித்ரோ: கிம் ஸ்வம் நு பா⁴ர்யாயா:ஸ்வாமிநோऽக்³நே: ஶ்வக்³ரு’த்⁴ரயோ: ।
கிமாத்மந: கிம் ஸுஹ்ரு’தா³மிதி யோ நாவஸீயதே ॥ 19॥
தஸ்மிந் கலேவரேऽமேத்⁴யே துச்ச²நிஷ்டே² விஷஜ்ஜதே ।
அஹோ ஸுப⁴த்³ரம் ஸுநஸம் ஸுஸ்மிதம் ச முக²ம் ஸ்த்ரியா: ॥ 20॥

த்வங்மாம்ஸருதி⁴ரஸ்நாயுமேதோ³மஜ்ஜாஸ்தி²ஸம்ஹதௌ ।
விண்மூத்ரபூயே ரமதாம் க்ரு’மீணாம் கியத³ந்தரம் ॥ 21॥
அதா²பி நோபஸஜ்ஜேத ஸ்த்ரீஷு ஸ்த்ரைணேஷு சார்த²வித் ।
விஷயேந்த்³ரியஸம்யோகா³ந்மந:க்ஷுப்⁴யதி நாந்யதா² ॥ 22॥
அத்³ரு’ஷ்டாத³ஶ்ருதாத்³பா⁴வாந்ந பா⁴வ உபஜாயதே ।
அஸம்ப்ரயுஞ்ஜத: ப்ராணாந் ஶாம்யதி ஸ்திமிதம் மந: ॥ 23॥
தஸ்மாத்ஸங்கோ³ ந கர்தவ்ய:ஸ்த்ரீஷு ஸ்த்ரைணேஷு சேந்த்³ரியை: ।
விது³ஷாம் சாப்யவிஸ்ரப்³த: ⁴ ஷட்³வர்க:³ கிமு மாத்³ரு’ஶாம் ॥ 24॥
ஶ்ரீப⁴க³வாநுவாச
ஏவம் ப்ரகா³யந் ந்ரு’பதே³வதே³வ:

ஸ உர்வஶீலோகமதோ² விஹாய ।
ஆத்மாநமாத்மந்யவக³ம்ய மாம் வை
உபாரமஜ்ஜ்ஞாநவிதூ⁴தமோஹ: ॥ 25॥
ததோ து:³ஸங்க³முத்ஸ்ரு’ஜ்ய ஸத்ஸு ஸஜ்ஜேத பு³த்³தி⁴மாந் ।
ஸந்த ஏதஸ்ய சி²ந்த³ந்தி மநோவ்யாஸங்க³முக்திபி: ⁴ ॥ 26॥
ஸந்தோऽநபேக்ஷா மச்சித்தா: ப்ரஶாந்தா:ஸமத³ர்ஶிந: ।
நிர்மமா நிரஹங்காரா நிர்த்³வந்த்³வா நிஷ்பரிக்³ரஹா: ॥ 27॥
தேஷு நித்யம் மஹாபா⁴க³ மஹாபா⁴கே³ஷு மத்கதா:² ।
ஸம்ப⁴வந்தி ஹி தா ந்ரூ’ணாம் ஜுஷதாம் ப்ரபுநந்த்யக⁴ம் ॥ 28॥
தா யே ஶ‍்ரு’ண்வந்தி கா³யந்தி ஹ்யநுமோத³ந்தி சாத்³ரு’தா: ।
மத்பரா: ஶ்ரத்³த³தா⁴நாஶ்ச ப⁴க்திம் விந்த³ந்தி தே மயி ॥ 29॥
ப⁴க்திம் லப்³த⁴வத:ஸாதோ: ⁴ கிமந்யத³வஶிஷ்யதே ।
மய்யநந்தகு³ணே ப்³ரஹ்மண்யாநந்தா³நுப⁴வாத்மநி ॥ 30॥
யதோ²பஶ்ரயமாணஸ்ய ப⁴க³வந்தம் விபா⁴வஸும் ।
ஶீதம் ப⁴யம் தமோऽப்யேதி ஸாதூ⁴ந் ஸம்ஸேவதஸ்ததா² ॥ 31॥
நிமஜ்ஜ்யோந்மஜ்ஜதாம் கோ⁴ரே ப⁴வாப்³தௌ⁴ பரமாயணம் ।
ஸந்தோ ப்³ரஹ்மவித:³ ஶாந்தா நௌர்த்³ரு’டே⁴வாப்ஸு மஜ்ஜதாம் ॥ 32॥
அந்நம் ஹி ப்ராணிநாம் ப்ராண ஆர்தாநாம் ஶரணம் த்வஹம் ।

த⁴ர்மோ வித்தம் ந்ரு’ணாம் ப்ரேத்ய ஸந்தோऽர்வாக்³பி³ப்⁴யதோऽரணம் ॥ 33॥
ஸந்தோ தி³ஶந்தி சக்ஷூம்ஷி ப³ஹிரர்க:ஸமுத்தி²த: ।
தே³வதா பா³ந்த⁴வா:ஸந்த:ஸந்த ஆத்மாஹமேவ ச ॥ 34॥
வைதஸேநஸ்ததோऽப்யேவமுர்வஶ்யா லோகநிஸ்ப்ரு’ஹ: ।
முக்தஸங்கோ³ மஹீமேதாமாத்மாராமஶ்சசார ஹ ॥ 35॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாமேகாத³ஶஸ்கந்தே⁴ ஷட்³விம்ஶோऽத்⁴யாய: ॥ 26॥

॥ ௐ நமோ ப⁴க³வதே வாஸுதே³வாய ॥

॥ ஸப்தவிம்ஶோऽத்⁴யாய: - 27 ॥
உத்³த⁴வ உவாச
க்ரியாயோக³ம் ஸமாசக்ஷ்வ ப⁴வதா³ராத⁴நம் ப்ரபோ⁴ ।
யஸ்மாத்த்வாம் யே யதா²ர்சந்தி ஸாத்வதா:ஸாத்வதர்ஷப⁴ ॥ 1॥
ஏதத்³வத³ந்தி முநயோ முஹுர்நி:ஶ்ரேயஸம் ந்ரு’ணாம் ।
நாரதோ³ ப⁴க³வாந் வ்யாஸ ஆசார்யோऽங்கி³ரஸ:ஸுத: ॥ 2॥
நி:ஸ்ரு’தம் தே முகா²ம்போ⁴ஜாத்³யதா³ஹ ப⁴க³வாநஜ: ।
புத்ரேப்⁴யோ ப்⁴ரு’கு³முக்²யேப்⁴யோ தே³வ்யை ச ப⁴க³வாந் ப⁴வ: ॥ 3॥
ஏதத்³வை ஸர்வவர்ணாநாமாஶ்ரமாணாம் ச ஸம்மதம் ।
ஶ்ரேயஸாமுத்தமம் மந்யே ஸ்த்ரீஶூத்³ராணாம் ச மாநத³ ॥ 4॥
ஏதத்கமலபத்ராக்ஷ கர்மப³ந்த⁴விமோசநம் ।
ப⁴க்தாய சாநுரக்தாய ப்³ரூஹி விஶ்வேஶ்வரேஶ்வர ॥ 5॥
ஶ்ரீப⁴க³வாநுவாச
ந ஹ்யந்தோऽநந்தபாரஸ்ய கர்மகாண்ட³ஸ்ய சோத்³த⁴வ ।
ஸங்க்ஷிப்தம் வர்ணயிஷ்யாமி யதா²வத³நுபூர்வஶ: ॥ 6॥
வைதி³கஸ்தாந்த்ரிகோ மிஶ்ர இதி மே த்ரிவிதோ⁴ மக:² ।
த்ரயாணாமீப்ஸிதேநைவ விதி⁴நா மாம் ஸமர்சயேத் ॥ 7॥

யதா³ஸ்வநிக³மேநோக்தம் த்³விஜத்வம் ப்ராப்ய பூருஷ: ।
யதா² யஜேத மாம் ப⁴க்த்யா ஶ்ரத்³த⁴யா தந்நிபோ³த⁴ மே ॥ 8॥
அர்சாயாம் ஸ்த²ண்டி³லேऽக்³நௌ வா ஸூர்யே வாப்ஸு ஹ்ரு’தி³ த்³விஜே ।
த்³ரவ்யேண ப⁴க்தியுக்தோऽர்சேத்ஸ்வகு³ரும் மாமமாயயா ॥ 9॥
பூர்வம் ஸ்நாநம் ப்ரகுர்வீத தௌ⁴தத³ந்தோऽங்க³ஶுத்³த⁴யே ।
உப⁴யைரபி ச ஸ்நாநம் மந்த்ரைர்ம்ரு’த்³க்³ரஹணாதி³நா ॥ 10॥
ஸந்த்⁴யோபாஸ்த்யாதி³ கர்மாணி வேதே³நாசோதி³தாநி மே ।
பூஜாம் தை: கல்பயேத்ஸம்யக் ஸங்கல்ப: கர்மபாவநீம் ॥ 11॥
ஶைலீ தா³ருமயீ லௌஹீ லேப்யா லேக்²யா ச ஸைகதீ ।
மநோமயீ மணிமயீ ப்ரதிமாஷ்டவிதா⁴ ஸ்ம்ரு’தா ॥ 12॥
சலாசலேதி த்³விவிதா⁴ ப்ரதிஷ்டா² ஜீவமந்தி³ரம் ।
உத்³வாஸாவாஹநே ந ஸ்த:ஸ்தி²ராயாமுத்³த⁴வார்சநே ॥ 13॥
அஸ்தி²ராயாம் விகல்ப:ஸ்யாத்ஸ்த²ண்டி³லே து ப⁴வேத்³த்³வயம் ।
ஸ்நபநம் த்வவிலேப்யாயாமந்யத்ர பரிமார்ஜநம் ॥ 14॥
த்³ரவ்யை: ப்ரஸித்³தை⁴ர்மத்³யாக:³ ப்ரதிமாதி³ஷ்வமாயிந: ।
ப⁴க்தஸ்ய ச யதா²லப்³தை⁴ர்ஹ்ரு’தி³ பா⁴வேந சைவ ஹி ॥ 15॥
ஸ்நாநாலங்கரணம் ப்ரேஷ்ட²மர்சாயாமேவ தூத்³த⁴வ ।
ஸ்த²ண்டி³லே தத்த்வவிந்யாஸோ வஹ்நாவாஜ்யப்லுதம் ஹவி: ॥ 16॥
ஸூர்யே சாப்⁴யர்ஹணம் ப்ரேஷ்ட²ம் ஸலிலே ஸலிலாதி³பி: ⁴ ।
ஶ்ரத்³த⁴யோபாஹ்ரு’தம் ப்ரேஷ்ட²ம் ப⁴க்தேந மம வார்யபி ॥ 17॥
பூ⁴ர்யப்யப⁴க்தோபாஹ்ரு’தம் ந மே தோஷாய கல்பதே ।
க³ந்தோ⁴ தூ⁴ப:ஸுமநஸோ தீ³போऽந்நாத்³யம் ச கிம் புந: ॥ 18॥
ஶுசி:ஸம்ப்⁴ரு’தஸம்பா⁴ர: ப்ராக்³த³ர்பை: ⁴ கல்பிதாஸந: ।
ஆஸீந: ப்ராகு³த³க்³வார்சேத³ர்சாயாமத²ஸம்முக:² ॥ 19॥
க்ரு’தந்யாஸ: க்ரு’தந்யாஸாம் மத³ர்சாம் பாணிநா ம்ரு’ஜேத் ।
கலஶம் ப்ரோக்ஷணீயம் ச யதா²வது³பஸாத⁴யேத் ॥ 20॥
தத³த்³பி⁴ர்தே³வயஜநம் த்³ரவ்யாண்யாத்மாநமேவ ச ।
ப்ரோக்ஷ்ய பாத்ராணி த்ரீண்யத்³பி⁴ஸ்தைஸ்தைர்த்³ரவ்யைஶ்ச ஸாத⁴யேத் ॥ 21॥

பாத்³யார்க்⁴யாசமநீயார்த²ம் த்ரீணி பாத்ராணி தை³ஶிக: ।
ஹ்ரு’தா³ ஶீர்ஷ்ணாத² ஶிக²யா கா³யத்ர்யா சாபி⁴மந்த்ரயேத் ॥ 22॥
பிண்டே³ வாய்வக்³நிஸம்ஶுத்³தே⁴ ஹ்ரு’த்பத்³மஸ்தா²ம் பராம் மம ।
அண்வீம் ஜீவகலாம் த்⁴யாயேந்நாதா³ந்தே ஸித்³த⁴பா⁴விதாம் ॥ 23॥
தயாऽऽத்மபூ⁴தயா பிண்டே³ வ்யாப்தே ஸம்பூஜ்ய தந்மய: ।
ஆவாஹ்யார்சாதி³ஷு ஸ்தா²ப்ய ந்யஸ்தாங்க³ம் மாம் ப்ரபூஜயேத் ॥ 24॥
பாத்³யோபஸ்பர்ஶார்ஹணாதீ³நுபசாராந் ப்ரகல்பயேத் ।
த⁴ர்மாதி³பி⁴ஶ்ச நவபி:⁴ கல்பயித்வாऽऽஸநம் மம ॥ 25॥
பத்³மமஷ்டத³லம் தத்ர கர்ணிகாகேஸரோஜ்ஜ்வலம் ।
உபா⁴ப்⁴யாம் வேத³தந்த்ராப்⁴யாம் மஹ்யம் தூப⁴யஸித்³த⁴யே ॥ 26॥
ஸுத³ர்ஶநம் பாஞ்சஜந்யம் க³தா³ஸீஷுத⁴நுர்ஹலாந் ।
முஸலம் கௌஸ்துப⁴ம் மாலாம் ஶ்ரீவத்ஸம் சாநுபூஜயேத் ॥ 27॥
நந்த³ம் ஸுநந்த³ம் க³ருட³ம் ப்ரசண்ட³ம் சண்ட³மேவ ச ।
மஹாப³லம் ப³லம் சைவ குமுத³ம் கமுதே³க்ஷணம் ॥ 28॥
து³ர்கா³ம் விநாயகம் வ்யாஸம் விஷ்வக்ஸேநம் கு³ரூந் ஸுராந் ।
ஸ்வே ஸ்வே ஸ்தா²நே த்வபி⁴முகா²ந் பூஜயேத்ப்ரோக்ஷணாதி³பி: ⁴ ॥ 29॥
சந்த³நோஶீரகர்பூரகுங்குமாகு³ருவாஸிதை: ।
ஸலிலை:ஸ்நாபயேந்மந்த்ரைர்நித்யதா³ விப⁴வே ஸதி ॥ 30॥
ஸ்வர்ணக⁴ர்மாநுவாகேந மஹாபுருஷவித்³யயா ।
பௌருஷேணாபி ஸூக்தேந ஸாமபீ⁴ ராஜநாதி³பி: ⁴ ॥ 31॥
வஸ்த்ரோபவீதாப⁴ரணபத்ரஸ்ரக்³க³ந்த⁴லேபநை: ।
அலங்குர்வீத ஸப்ரேம மத்³ப⁴க்தோ மாம் யதோ²சிதம் ॥ 32॥
பாத்³யமாசமநீயம் ச க³ந்த⁴ம் ஸுமநஸோऽக்ஷதாந் ।
தூ⁴பதீ³போபஹார்யாணி த³த்³யாந்மே ஶ்ரத்³த⁴யார்சக: ॥ 33॥
கு³ட³பாயஸஸர்பீம்ஷி ஶஷ்குல்யாபூபமோத³காந் ।
ஸம்யாவத³தி⁴ஸூபாம்ஶ்ச நைவேத்³யம் ஸதி கல்பயேத் ॥ 34॥
அப்⁴யங்கோ³ந்மர்த³நாத³ர்ஶத³ந்ததா⁴வாபி⁴ஷேசநம் ।

அந்நாத்³யகீ³தந்ரு’த்யாதி³ பர்வணி ஸ்யுருதாந்வஹம் ॥ 35॥
விதி⁴நா விஹிதே குண்டே³ மேக²லாக³ர்தவேதி³பி: ⁴ ।
அக்³நிமாதா⁴ய பரித:ஸமூஹேத்பாணிநோதி³தம் ॥ 36॥
பரிஸ்தீர்யாத² பர்யுக்ஷேத³ந்வாதா⁴ய யதா²விதி⁴ ।
ப்ரோக்ஷண்யாஸாத்³ய த்³ரவ்யாணி ப்ரோக்ஷ்யாக்³நௌ பா⁴வயேத மாம் ॥ 37॥
தப்தஜாம்பூ³நத³ப்ரக்²யம் ஶங்க²சக்ரக³தா³ம்பு³ஜை: ।
லஸச்சதுர்பு⁴ஜம் ஶாந்தம் பத்³மகிஞ்ஜல்கவாஸஸம் ॥ 38॥
ஸ்பு²ரத்கிரீடகடககடிஸூத்ரவராங்க³த³ம் ।
ஶ்ரீவத்ஸவக்ஷஸம் ப்⁴ராஜத்கௌஸ்துப⁴ம் வநமாலிநம் ॥ 39॥
த்⁴யாயந்நப்⁴யர்ச்ய தா³ரூணி ஹவிஷாபி⁴க்⁴ரு’தாநி ச ।
ப்ராஸ்யாஜ்யபா⁴கா³வாகா⁴ரௌ த³த்த்வா சாஜ்யப்லுதம் ஹவி: ॥ 40॥
ஜுஹுயாந்மூலமந்த்ரேண ஷோட³ஶர்சாவதா³நத: ।
த⁴ர்மாதி³ப்⁴யோ யதா² ந்யாயம் மந்த்ரை:ஸ்விஷ்டிக்ரு’தம் பு³த: ⁴ ॥ 41॥
அப்⁴யர்ச்யாத² நமஸ்க்ரு’த்ய பார்ஷதே³ப்⁴யோ ப³லிம் ஹரேத் ।
மூலமந்த்ரம் ஜபேத்³ப்³ரஹ்ம ஸ்மரந் நாராயணாத்மகம் ॥ 42॥
த³த்த்வாऽऽசமநமுச்சே²ஷம் விஷ்வக்ஸேநாய கல்பயேத் ।
முக²வாஸம் ஸுரபி⁴மத்தாம்பூ³லாத்³யமதா²ர்ஹயேத் ॥ 43॥
உபகா³யந் க்³ரு’ணந் ந்ரு’த்யந் கர்மாண்யபி⁴நயந் மம ।
மத்கதா:² ஶ்ராவயந் ஶ‍்ரு’ண்வந் முஹூர்தம் க்ஷணிகோ ப⁴வேத் ॥ 44॥
ஸ்தவைருச்சாவசை:ஸ்தோத்ரை: பௌராணை: ப்ராக்ரு’தைரபி ।
ஸ்துத்வா ப்ரஸீத³ ப⁴க³வந்நிதி வந்தே³த த³ண்ட³வத் ॥ 45॥
ஶிரோ மத்பாத³யோ: க்ரு’த்வா பா³ஹுப்⁴யாம் ச பரஸ்பரம் ।
ப்ரபந்நம் பாஹி மாமீஶ பீ⁴தம் ம்ரு’த்யுக்³ரஹார்ணவாத் ॥ 46॥
இதி ஶேஷாம் மயா த³த்தாம் ஶிரஸ்யாதா⁴ய ஸாத³ரம் ।
உத்³வாஸயேச்சேது³த்³வாஸ்யம் ஜ்யோதிர்ஜ்யோதிஷி தத்புந: ॥ 47॥
அர்சாதி³ஷு யதா³ யத்ர ஶ்ரத்³தா⁴ மாம் தத்ர சார்சயேத் ।
ஸர்வபூ⁴தேஷ்வாத்மநி ச ஸர்வாத்மாஹமவஸ்தி²த: ॥ 48॥

ஏவம் க்ரியாயோக³பதை:² புமாந் வைதி³கதாந்த்ரிகை: ।
அர்சந்நுப⁴யத:ஸித்³தி⁴ம் மத்தோ விந்த³த்யபீ⁴ப்ஸிதாம் ॥ 49॥
மத³ர்சாம் ஸம்ப்ரதிஷ்டா²ப்ய மந்தி³ரம் காரயேத்³த்³ரு’ட⁴ம் ।
புஷ்போத்³யாநாநி ரம்யாணி பூஜாயாத்ரோத்ஸவாஶ்ரிதாந் ॥ 50॥
பூஜாதீ³நாம் ப்ரவாஹார்த²ம் மஹாபர்வஸ்வதா²ந்வஹம் ।
க்ஷேத்ராபணபுரக்³ராமாந் த³த்த்வா மத்ஸார்ஷ்டிதாமியாத் ॥ 51॥
ப்ரதிஷ்ட²யா ஸார்வபௌ⁴மம் ஸத்³மநா பு⁴வநத்ரயம் ।
பூஜாதி³நா ப்³ரஹ்மலோகம் த்ரிபி⁴ர்மத்ஸாம்யதாமியாத் ॥ 52॥
மாமேவ நைரபேக்ஷ்யேண ப⁴க்தியோகே³ந விந்த³தி ।
ப⁴க்தியோக³ம் ஸ லப⁴த ஏவம் ய: பூஜயேத மாம் ॥ 53॥
ய:ஸ்வத³த்தாம் பரைர்த³த்தாம் ஹரேத ஸுரவிப்ரயோ: ।
வ்ரு’த்திம் ஸ ஜாயதே விட்³பு⁴க்³ வர்ஷாணாமயுதாயுதம் ॥ 54॥
கர்துஶ்ச ஸாரதே²ர்ஹேதோரநுமோதி³துரேவ ச ।
கர்மணாம் பா⁴கி³ந: ப்ரேத்ய பூ⁴யோ பூ⁴யஸி தத்ப²லம் ॥ 55॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாமேகாத³ஶஸ்கந்தே⁴ ஸப்தவிம்ஶோऽத்⁴யாய: ॥ 27॥

॥ ௐ நமோ ப⁴க³வதே வாஸுதே³வாய ॥

॥ அஷ்டாவிம்ஶோऽத்⁴யாய: - 28 ॥
ஶ்ரீப⁴க³வாநுவாச
பரஸ்வபா⁴வகர்மாணி ந ப்ரஶம்ஸேந்ந க³ர்ஹயேத் ।
விஶ்வமேகாத்மகம் பஶ்யந் ப்ரக்ரு’த்யா புருஷேண ச ॥ 1॥
பரஸ்வபா⁴வகர்மாணி ய: ப்ரஶம்ஸதி நிந்த³தி ।
ஸ ஆஶு ப்⁴ரஶ்யதே ஸ்வார்தா²த³ஸத்யபி⁴நிவேஶத: ॥ 2॥
தைஜஸே நித்³ரயாऽऽபந்நே பிண்ட³ஸ்தோ² நஷ்டசேதந: ।
மாயாம் ப்ராப்நோதி ம்ரு’த்யும் வா தத்³வந்நாநார்த²த்³ரு’க் புமாந் ॥ 3॥

கிம் ப⁴த்³ரம் கிமப⁴த்³ரம் வா த்³வைதஸ்யாவஸ்துந: கியத் ।
வாசோதி³தம் தத³ந்ரு’தம் மநஸா த்⁴யாதமேவ ச ॥ 4॥
சா²யா ப்ரத்யாஹ்வயாபா⁴ஸா ஹ்யஸந்தோऽப்யர்த²காரிண: ।
ஏவம் தே³ஹாத³யோ பா⁴வா யச்ச²ந்த்யாம்ரு’த்யுதோ ப⁴யம் ॥ 5॥
ஆத்மைவ ததி³த³ம் விஶ்வம் ஸ்ரு’ஜ்யதே ஸ்ரு’ஜதி ப்ரபு: ⁴ ।
த்ராயதே த்ராதி விஶ்வாத்மா ஹ்ரியதே ஹரதீஶ்வர: ॥ 6॥
தஸ்மாந்ந ஹ்யாத்மநோऽந்யஸ்மாத³ந்யோ பா⁴வோ நிரூபித: ।
நிரூபிதேயம் த்ரிவிதா⁴ நிர்மூலா பா⁴திராத்மநி ।
இத³ம் கு³ணமயம் வித்³தி⁴ த்ரிவித⁴ம் மாயயா க்ரு’தம் ॥ 7॥
ஏதத்³வித்³வாந் மது³தி³தம் ஜ்ஞாநவிஜ்ஞாநநைபுணம் ।
ந நிந்த³தி ந ச ஸ்தௌதி லோகே சரதி ஸூர்யவத் ॥ 8॥
ப்ரத்யக்ஷேணாநுமாநேந நிக³மேநாத்மஸம்விதா³ ।
ஆத்³யந்தவத³ஸஜ்ஜ்ஞாத்வா நி:ஸங்கோ³ விசரேதி³ஹ ॥ 9॥
உத்³த⁴வ உவாச
நைவாத்மநோ ந தே³ஹஸ்ய ஸம்ஸ்ரு’திர்த்³ரஷ்ட்ரு’த்³ரு’ஶ்யயோ: ।
அநாத்மஸ்வத்³ரு’ஶோரீஶ கஸ்ய ஸ்யாது³பலப்⁴யதே ॥ 10॥
ஆத்மாவ்யயோऽகு³ண: ஶுத்³த: ⁴ ஸ்வயஞ்ஜ்யோதிரநாவ்ரு’த: ।
அக்³நிவத்³தா³ருவத³சித்³தே³ஹ: கஸ்யேஹ ஸம்ஸ்ரு’தி: ॥ 11॥
ஶ்ரீப⁴க³வாநுவாச
யாவத்³தே³ஹேந்த்³ரியப்ராணைராத்மந:ஸந்நிகர்ஷணம் ।
ஸம்ஸார: ப²லவாம்ஸ்தாவத³பார்தோ²ऽப்யவிவேகிந: ॥ 12॥
அர்தே²ஹ்யவித்³யமாநேऽபி ஸம்ஸ்ரு’திர்ந நிவர்ததே ।
த்⁴யாயதோ விஷயாநஸ்ய ஸ்வப்நேऽநர்தா²க³மோ யதா² ॥ 13॥
யதா²ஹ்யப்ரதிபு³த்³த⁴ஸ்ய ப்ரஸ்வாபோ ப³ஹ்வநர்த²ப்⁴ரு’த் ।
ஸ ஏவ ப்ரதிபு³த்³த⁴ஸ்ய ந வை மோஹாய கல்பதே ॥ 14॥
ஶோகஹர்ஷப⁴யக்ரோத⁴லோப⁴மோஹஸ்ப்ரு’ஹாத³ய: ।
அஹங்காரஸ்ய த்³ரு’ஶ்யந்தே ஜந்மம்ரு’த்யுஶ்ச நாத்மந: ॥ 15॥
தே³ஹேந்த்³ரியப்ராணமநோऽபி⁴மாநோ

ஜீவோऽந்தராத்மா கு³ணகர்மமூர்தி: ।
ஸூத்ரம் மஹாநித்யுருதே⁴வ கீ³த:
ஸம்ஸார ஆதா⁴வதி காலதந்த்ர: ॥ 16॥
அமூலமேதத்³ப³ஹுரூபரூபிதம்
மநோவச:ப்ராணஶரீரகர்ம ।
ஜ்ஞாநாஸிநோபாஸநயா ஶிதேந-
ச்சி²த்த்வா முநிர்கா³ம் விசரத்யத்ரு’ஷ்ண: ॥ 17॥
ஜ்ஞாநம் விவேகோ நிக³மஸ்தபஶ்ச
ப்ரத்யக்ஷமைதிஹ்யமதா²நுமாநம் ।
ஆத்³யந்தயோரஸ்ய யதே³வ கேவலம்
காலஶ்ச ஹேதுஶ்ச ததே³வ மத்⁴யே ॥ 18॥
யதா²ஹிரண்யம் ஸ்வக்ரு’தம் புரஸ்தாத்
பஶ்சாச்ச ஸர்வஸ்ய ஹிரண்மயஸ்ய ।
ததே³வ மத்⁴யே வ்யவஹார்யமாணம்
நாநாபதே³ஶைரஹமஸ்ய தத்³வத் ॥ 19॥
விஜ்ஞாநமேதத்த்ரியவஸ்த²மங்க³
கு³ணத்ரயம் காரணகார்யகர்த்ரு’ ।
ஸமந்வயேந வ்யதிரேகதஶ்ச
யேநைவ துர்யேண ததே³வ ஸத்யம் ॥ 20॥
ந யத்புரஸ்தாது³த யந்ந பஶ்சாத்
மத்⁴யே ச தந்ந வ்யபதே³ஶமாத்ரம் ।
பூ⁴தம் ப்ரஸித்³த⁴ம் ச பரேண யத்³ய-
த்ததே³வ தத்ஸ்யாதி³தி மே மநீஷா ॥ 21॥
அவித்³யமாநோऽப்யவபா⁴ஸதே யோ
வைகாரிகோ ராஜஸஸர்க³ ஏஷ: ।
ப்³ரஹ்ம ஸ்வயஞ்ஜ்யோதிரதோ விபா⁴தி
ப்³ரஹ்மேந்த்³ரியார்தா²த்மவிகாரசித்ரம் ॥ 22॥
ஏவம் ஸ்பு²டம் ப்³ரஹ்மவிவேகஹேதுபி: ⁴
பராபவாதே³ந விஶாரதே³ந ।
சி²த்த்வாऽऽத்மஸந்தே³ஹமுபாரமேத

ஸ்வாநந்த³துஷ்டோऽகி²லகாமுகேப்⁴ய: ॥ 23॥
நாத்மா வபு: பார்தி²வமிந்த்³ரியாணி
தே³வா ஹ்யஸுர்வாயுர்ஜலம் ஹுதாஶ: ।
மநோऽந்நமாத்ரம் தி⁴ஷணா ச ஸத்த்வ-

மஹங்க்ரு’தி: க²ம் க்ஷிதிரர்த²ஸாம்யம் ॥ 24॥
ஸமாஹிதை: க: கரணைர்கு³ணாத்மபி⁴-
ர்கு³ணோ ப⁴வேந்மத்ஸுவிவிக்ததா⁴ம்ந: ।
விக்ஷிப்யமாணைருத கிம் நு தூ³ஷணம்
க⁴நைருபேதைர்விக³தை ரவே: கிம் ॥ 25॥
யதா² நபோ⁴ வாய்வநலாம்பு³பூ⁴கு³ணை-

ர்க³தாக³தைர்வர்துகு³ணைர்ந ஸஜ்ஜதே ।
ததா²க்ஷரம் ஸத்த்வரஜஸ்தமோமலை-

ரஹம்மதே:ஸம்ஸ்ரு’திஹேதுபி: ⁴ பரம் ॥ 26॥
ததா²பி ஸங்க:³ பரிவர்ஜநீயோ
கு³ணேஷு மாயாரசிதேஷு தாவத் ।
மத்³ப⁴க்தியோகே³ந த்³ரு’டே⁴ந யாவத்³-
ரஜோ நிரஸ்யேத மந: கஷாய: ॥ 27॥
யதா²ऽऽமயோऽஸாது⁴சிகித்ஸிதோ ந்ரு’ணாம்
புந: புந:ஸந்துத³தி ப்ரரோஹந் ।
ஏவம் மநோபக்வகஷாயகர்ம
குயோகி³நம் வித்⁴யதி ஸர்வஸங்க³ம் ॥ 28॥
குயோகி³நோ யே விஹிதாந்தராயை-
ர்மநுஷ்யபூ⁴தைஸ்த்ரித³ஶோபஸ்ரு’ஷ்டை: ।
தே ப்ராக்தநாப்⁴யாஸப³லேந பூ⁴யோ
யுஞ்ஜந்தி யோக³ம் ந து கர்மதந்த்ரம் ॥ 29॥
கரோதி கர்ம க்ரியதே ச ஜந்து:

கேநாப்யஸௌ சோதி³த ஆநிபதாத் ।
ந தத்ர வித்³வாந் ப்ரக்ரு’தௌ ஸ்தி²தோऽபி
நிவ்ரு’த்தத்ரு’ஷ்ண:ஸ்வஸுகா²நுபூ⁴த்யா ॥ 30॥

திஷ்ட²ந்தமாஸீநமுத வ்ரஜந்தம்
ஶயாநமுக்ஷந்தமத³ந்தமந்நம் ।
ஸ்வபா⁴வமந்யத்கிமபீஹமாந-
மாத்மாநமாத்மஸ்த²மதிர்ந வேத³ ॥ 31॥
யதி³ஸ்ம பஶ்யத்யஸதி³ந்த்³ரியார்த²ம்
நாநாநுமாநேந விருத்³த⁴மந்யத் ।
ந மந்யதே வஸ்துதயா மநீஷீ
ஸ்வாப்நம் யதோ²த்தா²ய திரோத³தா⁴நம் ॥ 32॥
பூர்வம் க்³ரு’ஹீதம் கு³ணகர்மசித்ர-
மஜ்ஞாநமாத்மந்யவிவிக்தமங்க³ ।
நிவர்ததே தத்புநரீக்ஷயைவ
ந க்³ரு’ஹ்யதே நாபி விஸ்ரு’ஜ்ய ஆத்மா ॥ 33॥
யதா²ஹி பா⁴நோருத³யோ ந்ரு’சக்ஷுஷாம்
தமோ நிஹந்யாந்ந து ஸத்³வித⁴த்தே ।
ஏவம் ஸமீக்ஷா நிபுணா ஸதீ மே
ஹந்யாத்தமிஸ்ரம் புருஷஸ்ய பு³த்³தே:⁴ ॥ 34॥
ஏஷ ஸ்வயஞ்ஜ்யோதிரஜோऽப்ரமேயோ
மஹாநுபூ⁴தி:ஸகலாநுபூ⁴தி: ।
ஏகோऽத்³விதீயோ வசஸாம் விராமே
யேநேஷிதா வாக³ஸவஶ்சரந்தி ॥ 35॥
ஏதாவாநாத்மஸம்மோஹோ யத்³விகல்பஸ்து கேவலே ।
ஆத்மந்ந்ரு’தே ஸ்வமாத்மாநமவலம்போ³ ந யஸ்ய ஹி ॥ 36॥
யந்நாமாக்ரு’திபி⁴ர்க்³ராஹ்யம் பஞ்சவர்ணமபா³தி⁴தம் ।
வ்யர்தே²நாப்யர்த²வாதோ³ऽயம் த்³வயம் பண்டி³தமாநிநாம் ॥ 37॥
யோகி³நோऽபக்வயோக³ஸ்ய யுஞ்ஜத: காய உத்தி²தை: ।
உபஸர்கை³ர்விஹந்யேத தத்ராயம் விஹிதோ விதி: ⁴ ॥ 38॥
யோக³தா⁴ரணயா காம்ஶ்சிதா³ஸநைர்தா⁴ரணாந்விதை: ।
தபோமந்த்ரௌஷதை: ⁴ காம்ஶ்சிது³பஸர்கா³ந் விநிர்த³ஹேத் ॥ 39॥
காம்ஶ்சிந்மமாநுத்⁴யாநேந நாமஸங்கீர்தநாதி³பி: ⁴ ।

யோகே³ஶ்வராநுவ்ரு’த்த்யா வா ஹந்யாத³ஶுப⁴தா³ந் ஶநை: ॥ 40॥
கேசித்³தே³ஹமிமம் தீ⁴ரா:ஸுகல்பம் வயஸி ஸ்தி²ரம் ।
விதா⁴ய விவிதோ⁴பாயைரத² யுஞ்ஜந்தி ஸித்³த⁴யே ॥ 41॥
ந ஹி தத்குஶலாத்³ரு’த்யம் ததா³யாஸோ ஹ்யபார்த²க: ।
அந்தவத்த்வாச்ச²ரீரஸ்ய ப²லஸ்யேவ வநஸ்பதே: ॥ 42॥
யோக³ம் நிஷேவதோ நித்யம் காயஶ்சேத்கல்பதாமியாத் ।
தச்ச்²ரத்³த³த்⁴யாந்ந மதிமாந் யோக³முத்ஸ்ரு’ஜ்ய மத்பர: ॥ 43॥
யோக³சர்யாமிமாம் யோகீ³ விசரந் மத³பாஶ்ரய: ।
நாந்தராயைர்விஹந்யேத நி:ஸ்ப்ரு’ஹ:ஸ்வஸுகா²நுபூ: ⁴ ॥ 44॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாமேகாத³ஶஸ்கந்தே⁴ அஷ்டாவிம்ஶோऽத்⁴யாய: ॥ 28॥

॥ ௐ நமோ ப⁴க³வதே வாஸுதே³வாய ॥

॥ ஏகோநத்ரிம்ஶோऽத்⁴யாய: - 29 ॥
உத்³த⁴வ உவாச
ஸுது³ஶ்சராமிமாம் மந்யே யோக³சர்யாமநாத்மந: ।
யதா²ஞ்ஜஸா புமாந் ஸித்³த்⁴யேத்தந்மே ப்³ரூஹ்யஞ்ஜஸாச்யுத ॥ 1॥
ப்ராயஶ: புண்ட³ரீகாக்ஷ யுஞ்ஜந்தோ யோகி³நோ மந: ।
விஷீத³ந்த்யஸமாதா⁴நாந்மநோநிக்³ரஹகர்ஶிதா: ॥ 2॥
அதா²த ஆநந்த³து³க⁴ம் பதா³ம்பு³ஜம்
ஹம்ஸா: ஶ்ரயேரந்நரவிந்த³லோசந ।
ஸுக²ம் நு விஶ்வேஶ்வர யோக³கர்மபி⁴-
ஸ்த்வந்மாயயாமீ விஹதா ந மாநிந: ॥ 3॥
கிம் சித்ரமச்யுத தவைதத³ஶேஷப³ந்தோ⁴
தா³ஸேஷ்வநந்யஶரணேஷு யதா³த்மஸாத்த்வம் ।
யோऽரோசயத்ஸஹ ம்ரு’கை:³ஸ்வயமீஶ்வராணாம்

ஶ்ரீமத்கிரீடதடபீடி³தபாத³பீட:² ॥ 4॥
தம் த்வாகி²லாத்மத³யிதேஶ்வரமாஶ்ரிதாநாம்
ஸர்வார்த²த³ம் ஸ்வக்ரு’தவித்³விஸ்ரு’ஜேத கோ நு ।
கோ வா ப⁴ஜேத்கிமபி விஸ்ம்ரு’தயேऽநுபூ⁴த்யை
கிம் வா ப⁴வேந்ந தவ பாத³ரஜோஜுஷாம் ந: ॥ 5॥
நைவோபயந்த்யபசிதிம் கவயஸ்தவேஶ
ப்³ரஹ்மாயுஷாபி க்ரு’தம்ரு’த்³த⁴முத:³ஸ்மரந்த: ।
யோऽந்தர்ப³ஹிஸ்தநுப்⁴ரு’தாமஶுப⁴ம் விது⁴ந்வ-

ந்நாசார்யசைத்த்யவபுஷா ஸ்வக³திம் வ்யநக்தி ॥ 6॥
ஶ்ரீஶுக உவாச
இத்யுத்³த⁴வேநாத்யநுரக்தசேதஸா
ப்ரு’ஷ்டோ ஜக³த்க்ரீட³நக:ஸ்வஶக்திபி:⁴ ।
க்³ரு’ஹீதமூர்தித்ரய ஈஶ்வரேஶ்வரோ
ஜகா³த³ஸப்ரேமமநோஹரஸ்மித: ॥ 7॥
ஶ்ரீப⁴க³வாநுவாச
ஹந்த தே கத²யிஷ்யாமி மம த⁴ர்மாந் ஸுமங்க³ளாந் ।
யாந் ஶ்ரத்³த⁴யாऽऽசரந் மர்த்யோ ம்ரு’த்யும் ஜயதி து³ர்ஜயம் ॥ 8॥
குர்யாத்ஸர்வாணி கர்மாணி மத³ர்த²ம் ஶநகை:ஸ்மரந் ।
மய்யர்பிதமநஶ்சித்தோ மத்³த⁴ர்மாத்மமநோரதி: ॥ 9॥
தே³ஶாந் புண்யாநாஶ்ரயேத மத்³ப⁴க்தை:ஸாது⁴பி: ⁴ ஶ்ரிதாந் ।
தே³வாஸுரமநுஷ்யேஷு மத்³ப⁴க்தாசரிதாநி ச ॥ 10॥
ப்ரு’த²க் ஸத்ரேண வா மஹ்யம் பர்வயாத்ராமஹோத்ஸவாந் ।
காரயேத்³கீ³தந்ரு’த்யாத்³யைர்மஹாராஜவிபூ⁴திபி: ⁴ ॥ 11॥
மாமேவ ஸர்வபூ⁴தேஷு ப³ஹிரந்தரபாவ்ரு’தம் ।
ஈக்ஷேதாத்மநி சாத்மாநம் யதா² க²மமலாஶய: ॥ 12॥
இதி ஸர்வாணி பூ⁴தாநி மத்³பா⁴வேந மஹாத்³யுதே ।
ஸபா⁴ஜயந் மந்யமாநோ ஜ்ஞாநம் கேவலமாஶ்ரித: ॥ 13॥
ப்³ராஹ்மணே புல்கஸே ஸ்தேநே ப்³ரஹ்மண்யேऽர்கே ஸ்பு²லிங்க³கே ।
அக்ரூரே க்ரூரகே சைவ ஸமத்³ரு’க் பண்டி³தோ மத: ॥ 14॥

நரேஷ்வபீ⁴க்ஷ்ணம் மத்³பா⁴வம் பும்ஸோ பா⁴வயதோऽசிராத் ।
ஸ்பர்தா⁴ஸூயாதிரஸ்காரா:ஸாஹங்காரா வியந்தி ஹி ॥ 15॥
விஸ்ரு’ஜ்ய ஸ்மயமாநாந் ஸ்வாந் த்³ரு’ஶம் வ்ரீடா³ம் ச தை³ஹிகீம் ।
ப்ரணமேத்³த³ண்ட³வத்³பூ⁴மாவாஶ்வசாண்டா³லகோ³க²ரம் ॥ 16॥
யாவத்ஸர்வேஷு பூ⁴தேஷு மத்³பா⁴வோ நோபஜாயதே ।
தாவதே³வமுபாஸீத வாங்மந:காயவ்ரு’த்திபி:⁴ ॥ 17॥
ஸர்வம் ப்³ரஹ்மாத்மகம் தஸ்ய வித்³யயாऽऽத்மமநீஷயா ।
பரிபஶ்யந்நுபரமேத்ஸர்வதோ முக்தஸம்ஶய: ॥ 18॥
அயம் ஹி ஸர்வகல்பாநாம் ஸத்⁴ரீசீநோ மதோ மம ।
மத்³பா⁴வ:ஸர்வபூ⁴தேஷு மநோவாக்காயவ்ரு’த்திபி: ⁴ ॥ 19॥
ந ஹ்யங்கோ³பக்ரமே த்⁴வம்ஸோ மத்³த⁴ர்மஸ்யோத்³த⁴வாண்வபி ।
மயா வ்யவஸித:ஸம்யங்நிர்கு³ணத்வாத³நாஶிஷ: ॥ 20॥
யோ யோ மயி பரே த⁴ர்ம: கல்ப்யதே நிஷ்ப²லாய சேத் ।
ததா³யாஸோ நிரர்த:²ஸ்யாத்³ப⁴யாதே³ரிவ ஸத்தம ॥ 21॥
ஏஷா பு³த்³தி⁴மதாம் பு³த்³தி⁴ர்மநீஷா ச மநீஷிணாம் ।
யத்ஸத்யமந்ரு’தேநேஹ மர்த்யேநாப்நோதி மாம்ரு’தம் ॥ 22॥
ஏஷ தேऽபி⁴ஹித: க்ரு’த்ஸ்நோ ப்³ரஹ்மவாத³ஸ்ய ஸங்க்³ரஹ: ।
ஸமாஸவ்யாஸவிதி⁴நா தே³வாநாமபி து³ர்க³ம: ॥ 23॥
அபீ⁴க்ஷ்ணஶஸ்தே க³தி³தம் ஜ்ஞாநம் விஸ்பஷ்டயுக்திமத் ।
ஏதத்³விஜ்ஞாய முச்யேத புருஷோ நஷ்டஸம்ஶய: ॥ 24॥
ஸுவிவிக்தம் தவ ப்ரஶ்நம் மயைதத³பி தா⁴ரயேத் ।
ஸநாதநம் ப்³ரஹ்மகு³ஹ்யம் பரம் ப்³ரஹ்மாதி⁴க³ச்ச²தி ॥ 25॥
ய ஏதந்மம ப⁴க்தேஷு ஸம்ப்ரத³த்³யாத்ஸுபுஷ்கலம் ।
தஸ்யாஹம் ப்³ரஹ்மதா³யஸ்ய த³தா³ம்யாத்மாநமாத்மநா ॥ 26॥
ய ஏதத்ஸமதீ⁴யீத பவித்ரம் பரமம் ஶுசி ।
ஸ பூயேதாஹரஹர்மாம் ஜ்ஞாநதீ³பேந த³ர்ஶயந் ॥ 27॥
ய ஏதச்ச்²ரத்³த⁴யா நித்யமவ்யக்³ர: ஶ‍்ரு’ணுயாந்நர: ।

மயி ப⁴க்திம் பராம் குர்வந் கர்மபி⁴ர்ந ஸ ப³த்⁴யதே ॥ 28॥
அப்யுத்³த⁴வ த்வயா ப்³ரஹ்ம ஸகே²ஸமவதா⁴ரிதம் ।
அபி தே விக³தோ மோஹ: ஶோகஶ்சாஸௌ மநோப⁴வ: ॥ 29॥
நைதத்த்வயா தா³ம்பி⁴காய நாஸ்திகாய ஶடா²ய ச ।
அஶுஶ்ரூஷோரப⁴க்தாய து³ர்விநீதாய தீ³யதாம் ॥ 30॥
ஏதைர்தோ³ஷைர்விஹீநாய ப்³ரஹ்மண்யாய ப்ரியாய ச ।
ஸாத⁴வே ஶுசயே ப்³ரூயாத்³ப⁴க்தி:ஸ்யாச்சூ²த்³ரயோஷிதாம் ॥ 31॥
நைதத்³விஜ்ஞாய ஜிஜ்ஞாஸோர்ஜ்ஞாதவ்யமவஶிஷ்யதே ।
பீத்வா பீயூஷமம்ரு’தம் பாதவ்யம் நாவஶிஷ்யதே ॥ 32॥
ஜ்ஞாநே கர்மணி யோகே³ ச வார்தாயாம் த³ண்ட³தா⁴ரணே ।
யாவாநர்தோ² ந்ரு’ணாம் தாத தாவாம்ஸ்தேऽஹம் சதுர்வித: ⁴ ॥ 33॥
மர்த்யோ யதா³ த்யக்தஸமஸ்தகர்மா
நிவேதி³தாத்மா விசிகீர்ஷிதோ மே ।
ததா³ம்ரு’தத்வம் ப்ரதிபத்³யமாநோ
மயாऽऽத்மபூ⁴யாய ச கல்பதே வை ॥ 34॥
ஶ்ரீஶுக உவாச
ஸ ஏவமாத³ர்ஶிதயோக³மார்க³-
ஸ்ததோ³த்தமஶ்லோகவசோ நிஶம்ய ।
ப³த்³தா⁴ஞ்ஜலி: ப்ரீத்யுபருத்³த⁴கண்டோ²
ந கிஞ்சிதூ³சேऽஶ்ருபரிப்லுதாக்ஷ: ॥ 35॥
விஷ்டப்⁴ய சித்தம் ப்ரணயாவகூ⁴ர்ணம்
தை⁴ர்யேண ராஜந் ப³ஹுமந்யமாந: ।
க்ரு’தாஞ்ஜலி: ப்ராஹ யது³ப்ரவீரம்
ஶீர்ஷ்ணா ஸ்ப்ரு’ஶம்ஸ்தச்சரணாரவிந்த³ம் ॥ 36॥
உத்³த⁴வ உவாச
வித்³ராவிதோ மோஹமஹாந்த⁴காரோ
ய ஆஶ்ரிதோ மே தவ ஸந்நிதா⁴நாத் ।
விபா⁴வஸோ: கிம் நு ஸமீபக³ஸ்ய
ஶீதம் தமோ பீ: ⁴ ப்ரப⁴வந்த்யஜாத்³ய ॥ 37॥

ப்ரத்யர்பிதோ மே ப⁴வதாநுகம்பிநா
ப்⁴ரு’த்யாய விஜ்ஞாநமய: ப்ரதீ³ப: ।
ஹித்வா க்ரு’தஜ்ஞஸ்தவ பாத³மூலம்
கோऽந்யம் ஸமீயாச்ச²ரணம் த்வதீ³யம் ॥ 38॥
வ்ரு’க்ணஶ்ச மே ஸுத்³ரு’ட: ⁴ ஸ்நேஹபாஶோ
தா³ஶார்ஹவ்ரு’ஷ்ண்யந்த⁴கஸாத்வதேஷு ।
ப்ரஸாரித:ஸ்ரு’ஷ்டிவிவ்ரு’த்³த⁴யே த்வயா
ஸ்வமாயயா ஹ்யாத்மஸுபோ³த⁴ஹேதிநா ॥ 39॥
நமோऽஸ்து தே மஹாயோகி³ந் ப்ரபந்நமநுஶாதி⁴ மாம் ।
யதா² த்வச்சரணாம்போ⁴ஜே ரதி:ஸ்யாத³நபாயிநீ ॥ 40॥
ஶ்ரீப⁴க³வாநுவாச
க³ச்சோ²த்³த⁴வ மயாऽऽதி³ஷ்டோ ப³த³ர்யாக்²யம் மமாஶ்ரமம் ।
தத்ர மத்பாத³தீர்தோ²தே³ஸ்நாநோபஸ்பர்ஶநை: ஶுசி: ॥ 41॥
ஈக்ஷயாலகநந்தா³யா விதூ⁴தாஶேஷகல்மஷ: ।
வஸாநோ வல்கலாந்யங்க³ வந்யபு⁴க் ஸுக²நி:ஸ்ப்ரு’ஹ: ॥ 42॥
திதிக்ஷுர்த்³வந்த்³வமாத்ராணாம் ஸுஶீல:ஸம்யதேந்த்³ரிய: ।
ஶாந்த:ஸமாஹிததி⁴யா ஜ்ஞாநவிஜ்ஞாநஸம்யுத: ॥ 43॥
மத்தோऽநுஶிக்ஷிதம் யத்தே விவிக்தமநுபா⁴வயந் ।
மய்யாவேஶிதவாக் சித்தோ மத்³த⁴ர்மநிரதோ ப⁴வ ।
அதிவ்ரஜ்ய க³தீஸ்திஸ்ரோ மாமேஷ்யஸி தத: பரம் ॥ 44॥
ஶ்ரீஶுக உவாச
ஸ ஏவமுக்தோ ஹரிமேத⁴ஸோத்³த⁴வ:

ப்ரத³க்ஷிணம் தம் பரிஸ்ரு’த்ய பாத³யோ: ।
ஶிரோ நிதா⁴யாஶ்ருகலாபி⁴ரார்த்³ரதீ⁴-
ர்ந்யஷிஞ்சத³த்³வந்த்³வபரோऽப்யபக்ரமே ॥ 45॥
ஸுது³ஸ்த்யஜஸ்நேஹவியோக³காதரோ
ந ஶக்நுவம்ஸ்தம் பரிஹாதுமாதுர: ।
க்ரு’ச்ச்²ரம் யயௌ மூர்த⁴நி ப⁴ர்த்ரு’பாது³கே
பி³ப்⁴ரந்நமஸ்க்ரு’த்ய யயௌ புந: புந: ॥ 46॥

ததஸ்தமந்தர்ஹ்ரு’தி³ஸந்நிவேஶ்ய
க³தோ மஹாபா⁴க³வதோ விஶாலாம் ।
யதோ²பதி³ஷ்டாம் ஜக³தே³கப³ந்து⁴நா
தப:ஸமாஸ்தா²ய ஹரேரகா³த்³க³திம் ॥ 47॥
ய ஏததா³நந்த³ஸமுத்³ரஸம்ப்⁴ரு’தம்
ஜ்ஞாநாம்ரு’தம் பா⁴க³வதாய பா⁴ஷிதம் ।
க்ரு’ஷ்ணேந யோகே³ஶ்வரஸேவிதாங்க்⁴ரிணா
ஸச்ச்²ரத்³த⁴யாऽऽஸேவ்ய ஜக³த்³விமுச்யதே ॥ 48॥
ப⁴வப⁴யமபஹந்தும் ஜ்ஞாநவிஜ்ஞாநஸாரம்
நிக³மக்ரு’து³பஜஹ்ரே ப்⁴ரு’ங்க³வத்³வேத³ஸாரம் ।
அம்ரு’தமுத³தி⁴தஶ்சாபாயயத்³ப்⁴ரு’த்யவர்கா³ந்
புருஷம்ரு’ஷப⁴மாத்³யம் க்ரு’ஷ்ணஸம்ஜ்ஞம் நதோऽஸ்மி ॥ 49॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாமேகாத³ஶஸ்கந்தே⁴ ஏகோநத்ரிம்ஶோऽத்⁴யாய: ॥ 29॥

॥ ௐ நமோ ப⁴க³வதே வாஸுதே³வாய ॥

॥ த்ரிம்ஶோऽத்⁴யாய: - 30 ॥
ராஜோவாச
ததோ மஹாபா⁴க³வதே உத்³த⁴வே நிர்க³தே வநம் ।
த்³வாரவத்யாம் கிமகரோத்³ப⁴க³வாந் பூ⁴தபா⁴வந: ॥ 1॥
ப்³ரஹ்மஶாபோபஸம்ஸ்ரு’ஷ்டே ஸ்வகுலே யாத³வர்ஷப: ⁴ ।
ப்ரேயஸீம் ஸர்வநேத்ராணாம் தநும் ஸ கத²மத்யஜத் ॥ 2॥
ப்ரத்யாக்ரஷ்டும் நயநமப³லா யத்ர லக்³நம் ந ஶேகு:

கர்ணாவிஷ்டம் ந ஸரதி ததோ யத்ஸதாமாத்மலக்³நம் ।
யச்ச்²ரீர்வாசாம் ஜநயதி ரதிம் கிம் நு மாநம் கவீநாம்
த்³ரு’ஷ்ட்வா ஜிஷ்ணோர்யுதி⁴ ரத²க³தம் யச்ச தத்ஸாம்யமீயு: ॥ 3॥
ரு’ஷிருவாச

தி³வி பு⁴வ்யந்தரிக்ஷே ச மஹோத்பாதாந் ஸமுத்தி²தாந் ।
த்³ரு’ஷ்ட்வாऽऽஸீநாந் ஸுத⁴ர்மாயாம் க்ரு’ஷ்ண: ப்ராஹ யதூ³நித³ம் ॥ 4॥
ஏதே கோ⁴ரா மஹோத்பாதா த்³வார்வத்யாம் யமகேதவ: ।
முஹூர்தமபி ந ஸ்தே²யமத்ர நோ யது³புங்க³வா: ॥ 5॥
ஸ்த்ரியோ பா³லாஶ்ச வ்ரு’த்³தா⁴ஶ்ச ஶங்கோ²த்³தா⁴ரம் வ்ரஜந்த்வித: ।
வயம் ப்ரபா⁴ஸம் யாஸ்யாமோ யத்ர ப்ரத்யக்ஸரஸ்வதீ ॥ 6॥
தத்ராபி⁴ஷிச்ய ஶுசய உபோஷ்ய ஸுஸமாஹிதா: ।
தே³வதா: பூஜயிஷ்யாம:ஸ்நபநாலேபநார்ஹணை: ॥ 7॥
ப்³ராஹ்மணாம்ஸ்து மஹாபா⁴கா³ந் க்ரு’தஸ்வஸ்த்யயநா வயம் ।
கோ³பூ⁴ஹிரண்யவாஸோபி⁴ர்க³ஜாஶ்வரத²வேஶ்மபி: ⁴ ॥ 8॥
விதி⁴ரேஷ ஹ்யரிஷ்டக்⁴நோ மங்க³ளாயநமுத்தமம் ।
தே³வத்³விஜக³வாம் பூஜா பூ⁴தேஷு பரமோ ப⁴வ: ॥ 9॥
இதி ஸர்வே ஸமாகர்ண்ய யது³வ்ரு’த்³தா⁴ மது⁴த்³விஷ: ।
ததே²தி நௌபி⁴ருத்தீர்ய ப்ரபா⁴ஸம் ப்ரயயூ ரதை:² ॥ 10॥
தஸ்மிந் ப⁴க³வதாऽऽதி³ஷ்டம் யது³தே³வேந யாத³வா: ।
சக்ரு: பரமயா ப⁴க்த்யா ஸர்வஶ்ரேயோபப்³ரு’ம்ஹிதம் ॥ 11॥
ததஸ்தஸ்மிந் மஹாபாநம் பபுர்மைரேயகம் மது⁴ ।
தி³ஷ்டவிப்⁴ரம்ஶிததி⁴யோ யத்³த்³ரவைர்ப்⁴ரஶ்யதே மதி: ॥ 12॥
மஹாபாநாபி⁴மத்தாநாம் வீராணாம் த்³ரு’ப்தசேதஸாம் ।
க்ரு’ஷ்ணமாயாவிமூடா⁴நாம் ஸங்க⁴ர்ஷ:ஸுமஹாநபூ⁴த் ॥ 13॥
யுயுது: ⁴ க்ரோத⁴ஸம்ரப்³தா⁴ வேலாயாமாததாயிந: ।
த⁴நுர்பி⁴ரஸிபி⁴ர்ப⁴ல்லைர்க³தா³பி⁴ஸ்தோமரர்ஷ்டிபி: ⁴ ॥ 14॥
பதத்பதாகை ரத²குஞ்ஜராதி³பி:⁴
க²ரோஷ்ட்ரகோ³பி⁴ர்மஹிஷைர்நரைரபி ।
மித:²ஸமேத்யாஶ்வதரை:ஸுது³ர்மதா³
ந்யஹந் ஶரைர்த³த்³பி⁴ரிவ த்³விபா வநே ॥ 15॥
ப்ரத்³யும்நஸாம்பௌ³ யுதி⁴ ரூட⁴மத்ஸரா-
வக்ரூரபோ⁴ஜாவநிருத்³த⁴ஸாத்யகீ ।

ஸுப⁴த்³ரஸங்க்³ராமஜிதௌ ஸுதா³ருணௌ
க³தௌ³ஸுமித்ராஸுரதௌ²ஸமீயது: ॥ 16॥
அந்யே ச யே வை நிஶடோ²ல்முகாத³ய:
ஸஹஸ்ரஜிச்ச²தஜித்³பா⁴நுமுக்²யா: ।
அந்யோந்யமாஸாத்³ய மதா³ந்த⁴காரிதா
ஜக்⁴நுர்முகுந்தே³ந விமோஹிதா ப்⁴ரு’ஶம் ॥ 17॥
தா³ஶார்ஹவ்ரு’ஷ்ண்யந்த⁴கபோ⁴ஜஸாத்வதா
மத்⁴வர்பு³தா³ மாது²ரஶூரஸேநா: ।
விஸர்ஜநா:குகுரா:குந்தயஶ்ச
மித²ஸ்ததஸ்தேऽத² விஸ்ரு’ஜ்ய ஸௌஹ்ரு’த³ம் ॥ 18॥
புத்ரா அயுத்⁴யந் பித்ரு’பி⁴ர்ப்⁴ராத்ரு’பி⁴ஶ்ச
ஸ்வஸ்ரீயதௌ³ஹித்ரபித்ரு’வ்யமாதுலை: ।
மித்ராணி மித்ரை:ஸுஹ்ரு’த:³ஸுஹ்ரு’த்³பி⁴-
ர்ஜ்ஞாதீம்ஸ்த்வஹந் ஜ்ஞாதய ஏவ மூடா: ⁴ ॥ 19॥
ஶரேஷு ஹீயமாநேஷு ப⁴ஜ்யமாநேஷு த⁴ந்வஸு ।
ஶஸ்த்ரேஷு க்ஷீயமாணேஷு முஷ்டிபி⁴ர்ஜஹ்ருரேரகா: ॥ 20॥
தா வஜ்ரகல்பா ஹ்யப⁴வந் பரிகா⁴ முஷ்டிநா ப்⁴ரு’தா: ।
ஜக்⁴நுர்த்³விஷஸ்தை: க்ரு’ஷ்ணேந வார்யமாணாஸ்து தம் ச தே ॥ 21॥
ப்ரத்யநீகம் மந்யமாநா ப³லப⁴த்³ரம் ச மோஹிதா: ।
ஹந்தும் க்ரு’ததி⁴யோ ராஜந்நாபந்நா ஆததாயிந: ॥ 22॥
அத² தாவபி ஸங்க்ருத்³தா⁴வுத்³யம்ய குருநந்த³ந ।
ஏரகாமுஷ்டிபரிகௌ⁴ சரந்தௌ ஜக்⁴நதுர்யுதி⁴ ॥ 23॥
ப்³ரஹ்மஶாபோபஸ்ரு’ஷ்டாநாம் க்ரு’ஷ்ணமாயாऽऽவ்ரு’தாத்மநாம் ।
ஸ்பர்தா⁴ க்ரோத: ⁴ க்ஷயம் நிந்யே வைணவோऽக்³நிர்யதா² வநம் ॥ 24॥
ஏவம் நஷ்டேஷு ஸர்வேஷு குலேஷு ஸ்வேஷு கேஶவ: ।
அவதாரிதோ பு⁴வோ பா⁴ர இதி மேநேऽவஶேஷித: ॥ 25॥
ராம:ஸமுத்³ரவேலாயாம் யோக³மாஸ்தா²ய பௌருஷம் ।
தத்யாஜ லோகம் மாநுஷ்யம் ஸம்யோஜ்யாத்மாநமாத்மநி ॥ 26॥

120 sanskritdocuments.org



ஶ்ரீமத்³பா⁴க³வதம் - ஏகாத³ஶஸ்கந்த: ⁴

ராமநிர்யாணமாலோக்ய ப⁴க³வாந் தே³வகீஸுத: ।
நிஷஸாத³ த⁴ரோபஸ்தே²தூஷ்ணீமாஸாத்³ய பிப்பலம் ॥ 27॥
பி³ப்⁴ரச்சதுர்பு⁴ஜம் ரூபம் ப்⁴ராஜிஷ்ணு ப்ரப⁴யா ஸ்வயா ।
தி³ஶோ விதிமிரா:குர்வந் விதூ⁴ம இவ பாவக: ॥ 28॥
ஶ்ரீவத்ஸாங்கம் க⁴நஶ்யாமம் தப்தஹாடகவர்சஸம் ।
கௌஶேயாம்ப³ரயுக்³மேந பரிவீதம் ஸுமங்க³ளம் ॥ 29॥
ஸுந்த³ரஸ்மிதவக்த்ராப்³ஜம் நீலகுந்தலமண்டி³தம் ।
புண்ட³ரீகாபி⁴ராமாக்ஷம் ஸ்பு²ரந்மகரகுண்ட³லம் ॥ 30॥
கடிஸூத்ரப்³ரஹ்மஸூத்ரகிரீடகடகாங்க³தை:³ ।
ஹாரநூபுரமுத்³ராபி: ⁴ கௌஸ்துபே⁴ந விராஜிதம் ॥ 31॥
வநமாலாபரீதாங்க³ம் மூர்திமத்³பி⁴ர்நிஜாயுதை:⁴ ।
க்ரு’த்வோரௌ த³க்ஷிணே பாத³மாஸீநம் பங்கஜாருணம் ॥ 32॥
முஸலாவஶேஷாய:க²ண்ட³க்ரு’தேஷுர்லுப்³த⁴கோ ஜரா ।
ம்ரு’கா³ஸ்யாகாரம் தச்சரணம் விவ்யாத⁴ ம்ரு’க³ஶங்கயா ॥ 33॥
சதுர்பு⁴ஜம் தம் புருஷம் த்³ரு’ஷ்ட்வா ஸ க்ரு’தகில்பி³ஷ: ।
பீ⁴த: பபாத ஶிரஸா பாத³யோரஸுரத்³விஷ: ॥ 34॥
அஜாநதா க்ரு’தமித³ம் பாபேந மது⁴ஸூத³ந ।
க்ஷந்துமர்ஹஸி பாபஸ்ய உத்தமஶ்லோக மேऽநக⁴ ॥ 35॥
யஸ்யாநுஸ்மரணம் ந்ரூ’ணாமஜ்ஞாநத்⁴வாந்தநாஶநம் ।
வத³ந்தி தஸ்ய தே விஷ்ணோ மயாஸாது⁴ க்ரு’தம் ப்ரபோ⁴ ॥ 36॥
தந்மாऽऽஶு ஜஹி வைகுண்ட² பாப்மாநம் ம்ரு’க³லுப்³த⁴கம் ।
யதா² புநரஹம் த்வேவம் ந குர்யாம் ஸத³திக்ரமம் ॥ 37॥
யஸ்யாத்மயோக³ரசிதம் ந விது³ர்விரிஞ்சோ
ருத்³ராத³யோऽஸ்ய தநயா: பதயோ கி³ராம் யே ।
த்வந்மாயயா பிஹிதத்³ரு’ஷ்டய ஏதத³ஞ்ஜ:
கிம் தஸ்ய தே வயமஸத்³க³தயோ க்³ரு’ணீம: ॥ 38॥
ஶ்ரீப⁴க³வாநுவாச
மா பை⁴ர்ஜரே த்வமுத்திஷ்ட² காம ஏஷ க்ரு’தோ ஹி மே ।

யாஹி த்வம் மத³நுஜ்ஞாத:ஸ்வர்க³ம் ஸுக்ரு’திநாம் பத³ம் ॥ 39॥
இத்யாதி³ஷ்டோ ப⁴க³வதா க்ரு’ஷ்ணேநேச்சா²ஶரீரிணா ।
த்ரி: பரிக்ரம்ய தம் நத்வா விமாநேந தி³வம் யயௌ ॥ 40॥
தா³ருக: க்ரு’ஷ்ணபத³வீமந்விச்ச²ந்நதி⁴க³ம்ய தாம் ।
வாயும் துலஸிகாமோத³மாக்⁴ராயாபி⁴முக²ம் யயௌ ॥ 41॥
தம் தத்ர திக்³மத்³யுபி⁴ராயுதை⁴ர்வ்ரு’தம்
ஹ்யஶ்வத்த²மூலே க்ரு’தகேதநம் பதிம் ।
ஸ்நேஹப்லுதாத்மா நிபபாத பாத³யோ
ரதா²த³வப்லுத்ய ஸபா³ஷ்பலோசந: ॥ 42॥
அபஶ்யதஸ்த்வச்சரணாம்பு³ஜம் ப்ரபோ⁴
த்³ரு’ஷ்டி: ப்ரணஷ்டா தமஸி ப்ரவிஷ்டா ।
தி³ஶோ ந ஜாநே ந லபே⁴ ச ஶாந்திம்
யதா² நிஶாயாமுடு³பே ப்ரணஷ்டே ॥ 43॥
இதி ப்³ருவதி ஸூதே வை ரதோ² க³ருட³லாஞ்ச²ந: ।
க²முத்பபாத ராஜேந்த்³ர ஸாஶ்வத்⁴வஜ உதீ³க்ஷத: ॥ 44॥
தமந்வக³ச்ச²ந் தி³வ்யாநி விஷ்ணுப்ரஹரணாநி ச ।
தேநாதிவிஸ்மிதாத்மாநம் ஸூதமாஹ ஜநார்த³ந: ॥ 45॥
க³ச்ச² த்³வாரவதீம் ஸூத ஜ்ஞாதீநாம் நித⁴நம் மித:² ।
ஸங்கர்ஷணஸ்ய நிர்யாணம் ப³ந்து⁴ப்⁴யோ ப்³ரூஹி மத்³த³ஶாம் ॥ 46॥
த்³வாரகாயாம் ச ந ஸ்தே²யம் ப⁴வத்³பி⁴ஶ்ச ஸ்வப³ந்து⁴பி:⁴ ।
மயா த்யக்தாம் யது³புரீம் ஸமுத்³ர: ப்லாவயிஷ்யதி ॥ 47॥
ஸ்வம் ஸ்வம் பரிக்³ரஹம் ஸர்வே ஆதா³ய பிதரௌ ச ந: ।
அர்ஜுநேநாவிதா:ஸர்வ இந்த்³ரப்ரஸ்த²ம் க³மிஷ்யத² ॥ 48॥
த்வம் து மத்³த⁴ர்மமாஸ்தா²ய ஜ்ஞாநநிஷ்ட² உபேக்ஷக: ।
மந்மாயாரசநாமேதாம் விஜ்ஞாயோபஶமம் வ்ரஜ ॥ 49॥
இத்யுக்தஸ்தம் பரிக்ரம்ய நமஸ்க்ரு’த்ய புந: புந: ।
தத்பாதௌ³ ஶீர்ஷ்ண்யுபாதா⁴ய து³ர்மநா: ப்ரயயௌ புரீம் ॥ 50॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்

ஸம்ஹிதாயாமேகாத³ஶஸ்கந்தே⁴ த்ரிம்ஶோऽத்⁴யாய: ॥ 30॥

॥ ௐ நமோ ப⁴க³வதே வாஸுதே³வாய ॥

॥ ஏகத்ரிம்ஶோऽத்⁴யாய: - 31 ॥
ஶ்ரீஶுக உவாச
அத² தத்ராக³மத்³ப்³ரஹ்மா ப⁴வாந்யா ச ஸமம் ப⁴வ: ।
மஹேந்த்³ரப்ரமுகா² தே³வா முநய:ஸப்ரஜேஶ்வரா: ॥ 1॥
பிதர:ஸித்³த⁴க³ந்த⁴ர்வா வித்³யாத⁴ரமஹோரகா:³ ।
சாரணா யக்ஷரக்ஷாம்ஸி கிந்நராப்ஸரஸோ த்³விஜா: ॥ 2॥
த்³ரஷ்டுகாமா ப⁴க³வதோ நிர்யாணம் பரமோத்ஸுகா: ।
கா³யந்தஶ்ச க்³ரு’ணந்தஶ்ச ஶௌரே: கர்மாணி ஜந்ம ச ॥ 3॥
வவ்ரு’ஷு: புஷ்பவர்ஷாணி விமாநாவலிபி⁴ர்நப:⁴ ।
குர்வந்த:ஸங்குலம் ராஜந் ப⁴க்த்யா பரமயா யுதா: ॥ 4॥
ப⁴க³வாந் பிதாமஹம் வீக்ஷ்ய விபூ⁴தீராத்மநோ விபு: ⁴ ।
ஸம்யோஜ்யாத்மநி சாத்மாநம் பத்³மநேத்ரே ந்யமீலயத் ॥ 5॥
லோகாபி⁴ராமாம் ஸ்வதநும் தா⁴ரணாத்⁴யாநமங்க³ளம் ।
யோக³தா⁴ரணயாऽऽக்³நேய்யாத³க்³த்⁴வா தா⁴மாவிஶத்ஸ்வகம் ॥ 6॥
தி³வி து³ந்து³ப⁴யோ நேது:³ பேது:ஸுமநஸஶ்ச கா²த் ।
ஸத்யம் த⁴ர்மோ த்⁴ரு’திர்பூ⁴மே: கீர்தி:ஶ்ரீஶ்சாநு தம் யயு: ॥ 7॥
தே³வாத³யோ ப்³ரஹ்மமுக்²யா ந விஶந்தம் ஸ்வதா⁴மநி ।
அவிஜ்ஞாதக³திம் க்ரு’ஷ்ணம் த³த்³ரு’ஶுஶ்சாதிவிஸ்மிதா: ॥ 8॥
ஸௌதா³மந்யா யதா²ऽऽகாஶே யாந்த்யா ஹித்வாப்⁴ரமண்ட³லம் ।
க³திர்ந லக்ஷ்யதே மர்த்யைஸ்ததா² க்ரு’ஷ்ணஸ்ய தை³வதை: ॥ 9॥
ப்³ரஹ்மருத்³ராத³யஸ்தே து த்³ரு’ஷ்ட்வா யோக³க³திம் ஹரே: ।
விஸ்மிதாஸ்தாம் ப்ரஶம்ஸந்த:ஸ்வம் ஸ்வம் லோகம் யயுஸ்ததா³ ॥ 10॥
ராஜந் பரஸ்ய தநுப்⁴ரு’ஜ்ஜநநாப்யயேஹா

மாயா விட³ம்ப³நமவேஹி யதா² நடஸ்ய ।
ஸ்ரு’ஷ்ட்வாऽऽத்மநேத³மநுவிஶ்ய விஹ்ரு’த்ய சாந்தே
ஸம்ஹ்ரு’த்ய சாத்மமஹிமோபரத:ஸ ஆஸ்தே ॥ 11॥
மர்த்யேந யோ கு³ருஸுதம் யமலோகநீதம்
த்வாம் சாநயச்ச²ரணத:³ பரமாஸ்த்ரத³க்³த⁴ம் ।
ஜிக்³யேऽந்தகாந்தகமபீஶமஸாவநீஶ:

கிம் ஸ்வாவநே ஸ்வரநயந்ம்ரு’க³யும் ஸதே³ஹம் ॥ 12॥
ததா²ப்யஶேஷஸ்தி²திஸம்ப⁴வாப்யயே-
ஷ்வநந்யஹேதுர்யத³ஶேஷஶக்தித்⁴ரு’க் ।
நைச்ச²த்ப்ரணேதும் வபுரத்ர ஶேஷிதம்
மர்த்யேந கிம் ஸ்வஸ்த²க³திம் ப்ரத³ர்ஶயந் ॥ 13॥
ய ஏதாம் ப்ராதருத்தா²ய க்ரு’ஷ்ணஸ்ய பத³வீம் பராம் ।
ப்ரயத: கீர்தயேத்³ப⁴க்த்யா தாமேவாப்நோத்யநுத்தமாம் ॥ 14॥
தா³ருகோ த்³வாரகாமேத்ய வஸுதே³வோக்³ரஸேநயோ: ।
பதித்வா சரணாவஸ்ரைர்ந்யஷிஞ்சத்க்ரு’ஷ்ணவிச்யுத: ॥ 15॥
கத²யாமாஸ நித⁴நம் வ்ரு’ஷ்ணீநாம் க்ரு’த்ஸ்நஶோ ந்ரு’ப ।
தச்ச்²ருத்வோத்³விக்³நஹ்ரு’த³யா ஜநா: ஶோகவிர்மூர்ச்சி²தா: ॥ 16॥
தத்ர ஸ்ம த்வரிதா ஜக்³மு: க்ரு’ஷ்ணவிஶ்லேஷவிஹ்வலா: ।
வ்யஸவ: ஶேரதே யத்ர ஜ்ஞாதயோ க்⁴நந்த ஆநநம் ॥ 17॥
தே³வகீ ரோஹிணீ சைவ வஸுதே³வஸ்ததா²ஸுதௌ ।
க்ரு’ஷ்ணராமாவபஶ்யந்த: ஶோகார்தா விஜஹு:ஸ்ம்ரு’திம் ॥ 18॥
ப்ராணாம்ஶ்ச விஜஹுஸ்தத்ர ப⁴க³வத்³விரஹாதுரா: ।
உபகு³ஹ்ய பதீம்ஸ்தாத சிதாமாருருஹு:ஸ்த்ரிய: ॥ 19॥
ராமபத்ந்யஶ்ச தத்³தே³ஹமுபகு³ஹ்யாக்³நிமாவிஶந் ।
வஸுதே³வபத்ந்யஸ்தத்³கா³த்ரம் ப்ரத்³யும்நாதீ³ந் ஹரே:ஸ்நுஷா: ।
க்ரு’ஷ்ணபத்ந்யோऽவிஶந்நக்³நிம் ருக்மிண்யாத்³யாஸ்ததா³த்மிகா: ॥ 20॥
அர்ஜுந: ப்ரேயஸ:ஸக்²யு: க்ரு’ஷ்ணஸ்ய விரஹாதுர: ।
ஆத்மாநம் ஸாந்த்வயாமாஸ க்ரு’ஷ்ணகீ³தை:ஸது³க்திபி: ⁴ ॥ 21॥

ப³ந்தூ⁴நாம் நஷ்டகோ³த்ராணாமர்ஜுந:ஸாம்பராயிகம் ।
ஹதாநாம் காரயாமாஸ யதா²வத³நுபூர்வஶ: ॥ 22॥
த்³வாரகாம் ஹரிணா த்யக்தாம் ஸமுத்³ரோऽப்லாவயத்க்ஷணாத் ।
வர்ஜயித்வா மஹாராஜ ஶ்ரீமத்³ப⁴க³வதா³லயம் ॥ 23॥
நித்யம் ஸந்நிஹிதஸ்தத்ர ப⁴க³வாந் மது⁴ஸூத³ந: ।
ஸ்ம்ரு’த்யாஶேஷாஶுப⁴ஹரம் ஸர்வமங்க³ளமங்க³ளம் ॥ 24॥
ஸ்த்ரீபா³லவ்ரு’த்³தா⁴நாதா³ய ஹதஶேஷாந் த⁴நஞ்ஜய: ।
இந்த்³ரப்ரஸ்த²ம் ஸமாவேஶ்ய வஜ்ரம் தத்ராப்⁴யஷேசயத் ॥ 25॥
ஶ்ருத்வா ஸுஹ்ரு’த்³வத⁴ம் ராஜந்நர்ஜுநாத்தே பிதாமஹா: ।
த்வாம் து வம்ஶத⁴ரம் க்ரு’த்வா ஜக்³மு:ஸர்வே மஹாபத²ம் ॥ 26॥
ய ஏதத்³தே³வதே³வஸ்ய விஷ்ணோ: கர்மாணி ஜந்ம ச ।
கீர்தயேச்ச்²ரத்³த⁴யா மர்த்ய:ஸர்வபாபை: ப்ரமுச்யதே ॥ 27॥
இத்த²ம் ஹரேர்ப⁴க³வதோ ருசிராவதார-
வீர்யாணி பா³லசரிதாநி ச ஶந்தமாநி ।
அந்யத்ர சேஹ ச ஶ்ருதாநி க்³ரு’ணந் மநுஷ்யோ
ப⁴க்திம் பராம் பரமஹம்ஸக³தௌ லபே⁴த ॥ 28॥
இதி ஶ்ரீமத்³பா⁴க³வதே மஹாபுராணே வையாஸக்யாமஷ்டாத³ஶஸாஹஸ்ர்யாம்
பாரமஹம்ஸ்யாம் ஸம்ஹிதாயாமேகாத³ஶஸ்கந்தே⁴ ஏகத்ரிம்ஶோऽத்⁴யாய: ॥ 31॥

॥ ஸமாப்தோऽயமேகாத³ஶஸ்கந்த: ⁴ ॥

॥ ௐ தத்ஸத் ॥

